
MADIU
Tetela bwebwe'ana Madiu 'ileleya

Yesu 'ana tomuliyao site tuwelo 'aigeda 'oidiyega sanina
Madiu, ma sanina heluwena Libai. Tauna gwama Yudiyaina,
ma hesi meLoma 'i'abi'abihetedi ma takesi meYudiya
'oidiyega 'thehegogonedi meLoma weyahidi. Bewa lamuna
meYudiya Madiu sihe'ipi'ipiyeya, ma hesi Yesu Madiu
'i'latemuyamuyaeya, ta 'ibwauweya, ta 'imuliyeya; ma
muliyetega Yesu tetelina 'ileleya ma 'thepwaileya 'abehega
tauna tuwa Mesaiyaina. Mesaiya 'ana bui 'ena Gilisi 'oinega
beno Keliso, ta 'ana nuwasabwalena beno To'abihetena.
Tauna Mesaiyaina meYudiya siloloyamweya to tuta 'oina
'ilatuma ma 'i'abihetedi.

Yehoba 'ina loina 'ana sanapu wete buki bewa 'alona
'imiyamiya.

Yesu Keliso tubunao
(Luke 3:23-38)

1 Lele bewa To'abihetena Yesu tubunao nugenugetadi
weyahidi. Yesu tubuna hauhauna Debida, ma tubuna
nugenugetana Ebalahamo. 2 Weyahina bewa gide: Ebal-
ahamoina natuna Aisake, ma Aisake natuna Yakobo, ma
Yakobo natunao Yuda matasinao. 3 Yudaina natunao Pelesi
ma Dela, sinadiu sanina Temali, Pelesi natuna Esiloni, ma
Esiloni natuna Elama, 4 ma Elama natuna Aminadaba, ma
Aminadaba natuna Nasoni, ma Nasoni natuna Salimoni,
5 ma Salimoni mwanena Leyabi ma natudiu Bwasa, ma
Bwasa mwanena Ludi, ma Bwasa ma Ludi natudiu Obedi,
ma Obedi natuna Yese.

6 Yese natuna Debida tauna kini, ma Debidaina Ulaiya
mwanena 'ihematabaleya ma 'ihaiya ta natudiu Solomoni.
7 Solomoni natuna Lehoboama, ma Lehoboama natuna
Ebaya, ma Ebaya natuna Esa, 8 ma Esa natuna Yosepata, ma
Yosepata natuna Yolama, ma Yolama natuna Usaya, 9 Usaya
natuna Yotama, ma Yotama natuna Eyasi, ma Eyasi natuna
Hesakaya. 19 Hesakaya natuna Manasa, ma Manasa natuna
Amoni, ma Amoni natuna Yosaya. 11 Yosaya natunao Yekon-
aya matasinao, ma 'idi tutaina meBabiloni sinaoma ma
meYudiya si'abiyahidiya ta sitauyediya 'idi tupwa Babiloni
loina.

12 Tutaina Babiloni 'oina simiyamiya. Yekonaya natuna
Siyalitiyeli, ma Siyalitiyeli natuna Selubabela. 13 Selubabela
natuna Ebiyuda, ma Ebiyuda natuna Ilaiyakimi, ma
Iaiyakimi natuna Esoli. 14 Esoli natuna Sadoka, ma Sadoka

natuna Ekimi, ma Ekimi natuna Eliyuda. 15 Eliyuda natuna
Eliyesa, Eliyesa natuna Madani, ma Madani natuna Yakobo.

16 Yakobo natuna Yosepa, tauna Meli mwanena, ma Meli-
ina natuna Yesu. Yesu tauna sihesaniyeya To'abihetena.

17Yesu tubunaowedi sanidi 'adi baibaiwa potitu. Ceguma
Ebalahamo 'oinega tahasili ma Debida 'oina, beno 'adi
baibaiwa potini. Ma 'eguma Debida 'oinega tahasila ee
tutaina meBabiloni meYudiya sitauyediya Babiloni 'oina,
beno 'adi baibaiwa potini. Ma 'idi tuta Babiloni 'oina 'oinega
ma Yesu 'ina tuta 'oina 'adi baibaiwa wete potini.

To'abihetena Yesu 'ina li'u
(Luke 2:1-7)

18 Bewa gide To'abihetena Yesu 'ina li'u. Yesu sinana Meli
silosonaneya Yosepa ba'idana, ta 'abwa geya simiyaluwa
ma Meli 'igamwa, ma 'ina gamwaina Yaluyaluwa Tabuna
'oinega. 19 Ma Yosepaina 'inuwagala Meli 'ina gamwa
weyahina. Tauna loheya bwebwe'ana, ta geya nuwana ma
Meli 'igihemwadine, ma 'inuwatuhu 'abehega 'ilogwahata
gahuwe.

20 Ma Yosepa 'ina nuwatuhu 'abwa 'ipaipaihowa, ta
'ina tuta 'enowa nihiyega Yehoba 'ina anelose 'aigeda
'thegwaeya, 'igwae, “Yosepa, 'owa Debida tubuna, sa-
hena 'unuwanuwagala Meli 'ina gamwa weyahina, beno
Yaluyaluwa Tabuna 'oinega, tuwa 'eguma 'utoe mwaneu.
21 Ma 'abwa natuna meloheyana 'ihenatune, ma 'uhesaniye
sanina Yesu, weyahina tauna 'ina tomotaiyao 'idi pui
'oidiyega 'abwa 'i'abihetedi.”

22 Ginauledi silatulatu weyahina mwalohene palopita
'aigeda 'ina gwae 'ihepwaila nugetediya ta Buki Tabu 'oina
'ilelediya 'igwae,

23 “Gumalaulauna geya 'ilogwali ma 'igamwa ma natuna
meloheyana 'thenatune, ma sanina sida hesaniye
Imanuweli.” (Ma saniina 'ana bui Yehoba ba'idadai.)

24 Ma Yosepa 'eno'enowega 'itoholowa ta aneloseina
'ina gwae 'thematamataneya, ma Meli 'ihaiya, 25 ma geya
'wapina 'iiabitoho ma 'ana siga 'ithenatuna, ma Yosepa
gwamaina 'thesaniyeya Yesu.

2

Tosonogao 'idi habo'ena gwama Yesu 'oina
1 Tutaina Yesu 'ili'uwa Bedeliyema 'oina, Helodi tauna
'iloiloina Yudiya 'alona. Ma tutaina 'oina tupwadi
tosanasanapuwao tupwa bomatuwega sitauyama ma
meYelusalema 'oidiya sihesilala, 2 sigwae, “To'eha meYudiya
'idi kini hauhaunaina? Casanapuya 'ili'u pwaiya, weyahina

'ina 'ipwala 'a'iteya tupwa bomatuwega ‘isaehaneya,

'oinega 'atauyama sabi 'etuluha 'oina.”

3 Cidi gwae bewa toloinaina Helodi 'ihesagoheya
ma 'i'ateyohowa ma wete meYelusalema mabwaiyadi
si'ateyohowa gwae bewa weyahina. 4 Ma Helodi meYudiya
'idi topwaoli madoudi ma loina 'ana tohe'itao*™ 'ibwau
'autedima ma 'oidiya 'ihesilala 'igwaeya, “To tupwa 'oina
To'abihetenaina 'ina 'ebeli'u?”

5 Ma sigwae, “Bedeliyema 'oina, beno Yudiya 'alona, gide
palopita 'ina hepwaila Buki He'asisi 'alona 'igwaeya,

6 ‘Bedeliyema 'alona 'igu boda Isileli 'idi toloina 'abwa
lilatuma, ma 'i'itayahidi. Bewa weyahina Bedeliyema
lasa wasawasa ma sanina madouna Yudiya 'asainao
mabwaiyana 'oidiyega.’ ”

7 Coinega Helodi tosanasanapuwedi 'ibwau gahuwediya,
ma 'oidiya 'ihesilaleya tutaina 'ipwalaina 'ilatu hohauwa.
8 Cihesilala ma 'idi hemaisa 'ihesagoheya ma 'iloinaediya,
'igwae, “Watauya Bedeliyema 'oina ma gwamaina wa'ebese
bwaibwaini, ma 'eguma walobeya wahilama 'oiguwa ma
wahepwaila, ma taugu wete yatauya ma ya'etuluha 'oina.”

9 Nage 'oinega silatuwa ma sitauya, ma 'ipwalaina mwalo
tupwa bomatu 'oina si'e'ebubuya matadiya 'isaehaneya
tauna simuliyeya ma tupwaina 'ipwalaina 'isaemasiya 'oina
sitauya ta gwamaina silobeya, 19 ma 'ipwalaina weyahina
siyaliyaya madou hedada. 11 Gwamaina silobeya ma
siluhuwa hadai ma gwama sinana Meli ba'idana si'itediya,
ma si'etuluha gwamaina 'oina. Wete helauwedi si'ewedima
ma gwamaina 'oina silagudiya, beno goula ma 'inisenisi ma
wete mulo.

12 Ma muliyetega nihiyega Yehoba 'themataluwediya ma
sahena Helodi 'oina sihilahila, 'oinega sitoholowa ma mali
'edega sitauya 'idi 'asa.

Yosepa ma gwamaina masinana sidena Itipita 'oina

13 Sitauya, ma hesi Yosepa 'oina anelose 'aigeda nihiyega
'ilatuwa ma 'ihegwaeya, 'igwae, “Yosepa, 'utoholo ma
gwama masinana 'utoedi ma wadena tupwa Itipita 'oina
ma nobwa wamiyamiya ma 'ana siga yahemataluwego, ma
walohihilama. Cimi dena bewa huhuna, weyahina Helodi
nata beno gwamaina 'i'ebese ma 'abehega 'ilohe'amasi.”

14 Coinega nihuwanina 'oina Yosepa 'itoholowa ma gwama
masinana 'itoediya ma sitauya Itipita. 13 Ma Itipita 'oina
simiyamiya ma 'ana siga Helodi 'i'amasa. Cidi miya tau-
manaina nage ma 'abehega Yehoba 'ina gwae 'ilatu, gwaeina
'aigeda palopita 'ihepwaila nugeteya 'igwae,

“Itipita 'oinega natugu yabwauweyama.”

16 Ma tutaina Helodi tosonogaedi ‘'iyamwa 'asaediya,
weyahina geya sihilama, 'idi 'abo weyahina 'igamwasowala
madouna, ma 'ina loina ‘ilaguya ta tolo'alehao
'thewasaediya Bedeliyema 'asanao 'oidiya, ma 'abehega
gwagwama loheloheyadi taudi 'adi bolime 'eluwa 'oinega
'isuluwa sida lohe'amasidi. Gwagwamaedi bewa gide 'adi
loina Helodi ‘'ilaguya, weyahina tosonogaedi 'idi gwae
'oinega 'isanapu pwaiya gwamaina 'ina li'u 'ana tuta.

17 Coinega tutaina 'ilatuwa to'aha palopita Yelemaiya
mwalo 'thepwaila nugeteya, 'igwae,

18 “Dougwaegwae 'asa Lama'a 'oinega tahesagohe. Nuwa-
gala ma mataneu sidogwaegwae. Litiyeli ma'ina
susuwao sidoudou, ma 'idi dou 'oinega sahena
siyaliyaliyaya, natudiyao 'idi 'amasa weyahina.”

Sihila Nasaleta 'oina

19 Ttipita 'oina simiyamiya eeta 'ana siga Helodi 'i''amasa,
ma Yehoba 'ina anelose 'ilatuwa Yosepa 'oina, ta nihiyega
'ithegwaeya, 20 'igwae, “Yosepa, 'utoholo ma gwama masi-
nana 'utoedi ma wabhila Isileli 'oina, weyahina gwama 'ana
'aleha 'i''amasa pwaiya.”

21 Ma Yosepa 'itoholowa, ma gwama masinana 'itoediya

ma sihila Isileli. ] ]
22 Sjhilama ta Yosepa wasa 'thesagoheya 'abehega Helodi

natuna Alekeleo 'ihesuwaheyeya ma 'ihetoloina tupwa
Yudiya 'oina, ma Yosepa 'imatauta ta geya nuwana 'itauya
Yudiya 'oina, ma nihiyega Yehoba sanapu 'i'ebwaeya,
ma 'isakowasiya 'itauya tupwa Galili 'oina, 23 ma 'ilo'asa
Nasaleta 'oina. Bewa 'oinega palopitao 'idi hepwaila nugeta
'ilatuwa sigwae,

“Tauna 'abwa sihesaniye gwama Nasaleta.”

3
Yoni to'abihebabitaiso
(Maki 1:1-8; Luke 3:1-18; Yoni 1:19-28)

1 Tuta nage 'oina Yoni to'abihebabitaiso 'ilatuwa bala-
bala 'awawa tupwa Yudiya 'alona ma 'ilolohatoto 'igwaeya,
2 “Cimi mumuga galana 'oidiyega wanuwabui, weyahina
Yehoba nata 'oida 'ihetoloina.”

3 Palopita Aiseya mwalohene bewa Yoniina weyahina
'igwaeya,

“Tobwau 'aigeda tupwa balabala 'awawa 'enana madouna
loinega 'thepwaila latuwa ma 'igwae, ‘Badaina 'ina
leda wahunae ma wagihedumwalu.” ”

4 Ma Yoni 'ana 'ale'o hebai kameli hunuhunuwana tuwa,

ma 'ana gadiwana kameli 'wapina, ma 'ana 'e'ahai bilolo ma
mwagagau tuwa.

5 Ma Yoniina tupwa balabala 'awawa '‘ilolohatoto ta
meYelusalema ma Yudiya 'ana tomiyao ma we'aha Yolidani
papalina 'ana tomiyao mabwaiyadi si'autama Yoni 'oina,
6ma 'idi mumuga galana sihepwailediya, ma 'oinega 'i'abihe
babitaisowedi we'aha Yolidani 'alona.

7 Ma Palisiyao ma Sadusiyao baibaiwadi wete sinaoma
sabi babitaiso, ta Yoni 'i'itediya ma 'ihegwaediya, 'igwae,
“To'abo 'omi gide mwata! Ma wanuwatuhuya 'abehega nata
Yehoba 'ina gamwasowala 'oinega wadena, 'awa? & Coinega
'ilobwainegomiya ma 'imi nuwabui moisa wahe'itaedi 'imi
paihowa bwebwe'adi 'oidiyega. 9 Ma sahena wanuwanuwa
hane 'abehega 'omi Ebalahamo tubunao ma 'oinega Yehoba
'i'atemuyemuyegomi. Hesi geya! Ma wa'ita Yehoba sawa-
sawahina ma dimwa bewa 'oidiyega Ebalahamo tubunao
'ipaihowadi. 10 Ma 'eguma 'imi mumuga geya bwebwe'adi
nata Yehoba 'iheyatalaegomi, gide 'aiwe 'eguma geya
huwaina bwebwe'ana, tomota sigoha yahuledi ma 'aiwe
'ala'alata 'oina siuledi ma sigabudi.

11 “Ceguma wanuwabui, taugu we'ahega ya'abihe
babitaisowegomi, ma hesi ‘'abwa 'aigeda loheya
muliguwega 'inaonaoma, tauna 'imadou sinegauwa, ta
geya 'illobwainegau ma weyahina 'ana butu yalihasi.
Ma loheyaina 'itauyama, ma Yaluyaluwa Tabuna, gide
laiwe ninima, 'oinega nata ‘'i'abihe babitaiso. 12 Ma
wete 'ina goliyega witi 'isapidi ma huwaidi sigubala ma
muliyetega huwaina 'ausaladi 'thedodo 'ina hada 'e'ahai,
ma mohomohowedi 'igabudi 'aiwe ninima hatayaina 'oina.”

Yoni Yesu 'i'abihe babitaisoya
(Maki 1:9-11; Luke 3:21-22)

13 Tuta nage 'oina Yesu tupwa Galili 'i'ebesineya ma
'inaowa Yolidani, Yoni 'oina, sabi babitaiso. 14 Coinega Yoni
nuwanuwana Yesu ba'idana sihesa'ugelasa, ma ‘'igwaeya,
“Cilobwaineya ma 'owa 'u'abihe babitaisogau, ma togidega
'unaoma ma 'abehega taugu ya'abihe babitaisogo?”

15 Ma Yesu Yoni 'ina gwae 'ihemaiseya, 'igwae, “Geya.
Hesi bewa gide 'owa 'u'abihe babitaisogau. Weyahina bewa
'oinega loina mabwaiyadi 'ausaladi tamuliyedi.” 16 Coinega
Yoni 'itagwala ma Yesu 'i'abihe babitaisoya. Ma 'oinega
Yesu we'ahega 'igayohanema, ma galewa 'i'eso'eya ma
Yesu Yehoba Yaluyaluwana 'i'iteya 'ana 'ita gide gabubu
'isuluma ma 'oina 'itowa. 17 Ma hesi 'aigeda 'enana galewega
'igwaema 'igwae, “Beno natugu moisa. Tauna weyahina
yayaliyaya madouna.”

Yesu 'ana tohona Seitani 'oinega
(Maki 1:12-13; Luke 4:1-13)

1 Bewa 'oinega Yehoba Yaluyaluwana Yesu 'itoeya ma
'itauyeya tupwa balabala 'awawa ma 'abehega 'ana tohona
Seitani 'oinega 'iloba. 2 Ma sabwelo poti 'alona geya 'i'ai, ma
'igomaleya madouna.

3 Ma totohoina 'ilatuma ma 'igwaeya, “Ceguma 'owa
Yehoba Natuna, dimwa bewa 'uloinaedi ma sihe'e'ahai.”

4Ma Yesu 'igwaeya, “Buki He'asisi 'alona loina 'imiyamiya
'labehega,

‘Tomota yawasidi geya 'e'ahaimo 'oinega, ma hesi Yehoba
'ina gwaeyao mabwaiyadi 'oidiyega.’ ”

5 Coinega Seitani Yesu 'itoeya ma 'itauyeya Yelusalema,
ma Hada He'asisi* tabwana moisa 'oina 'ihetoholoya, 6 ma
'ithegwaeya, 'igwae, “Ceguma 'owa Yehoba Natuna, bewa
'oinega 'ulataheya, ma geya'abwa 'uhesihesilae. Weyahina
Buki He'asisi 'igwae pwaiya 'igwae,

‘Yehoba 'ina anelose 'iloinaedi ma si'itayahigo,’

ma wete 'igwae,

‘Nimadiyega si'ahaligo, ma 'oinega sahena 'uhesihesilae
dimwa 'oidiya.” ”

7Ma Yesu wete 'igwaeya, “Caigeda wete gwae Buki He'asisi
'oina 'imiyamiya, 'igwaeya,

‘Sahena 'ino Bada Yehoba 'utohotoho.””

8 Ma Seitani Yesu 'itoeya 'oya madouna tabwanina, ta nage
'oina 'ebe loina wasawasa bale'uwa mabwaiyana Yesu 'oina
'ihe'itediya, ® ma wete 'itohohileya, 'igwae, “Tupwa nage
mabwaiyadi yada 'ebwaego, 'eguma 'ube'u sulu ma 'oiguwa
'lutuluha, nata 'ebe loinaedi ya'ebwaego.”

10 Coinega 'iheliyeya 'igwae, “Seitani 'u'ebesinegau. Buki
He'asisi 'alona loina 'imiyamiya 'abehega,

‘Cino Bada Yehoba namo 'oina 'u'etuluha ma taunamo 'ina
gwae 'uhematamatanedi.’ ”

11 Ma Seitani Yesu 'i'ebesineya, ma muliyega aneloseyao
silatuwa ma silemeya.

Yesu 'ina paihowa 'ithegaineya tupwa Galili 'oina
(Maki 1:14-15; Luke 4:14-15)

12 Ma muliyetega Yesu wasa 'ihesagoheya 'abehega Yoni
deliya silaguluhuweya, 'oinega 'thila ma Galili 'oina 'itauya.
13 Coinega Nasaleta 'i'ebesineya ma 'ilo'asa Kapaneumi
holai, beno susu Sebuloni ma Napitalai 'idi bale'uwa.
14 Ginaula bewa weyahina palopita Aiseya mwalohene
'ithepwaila ta Buki He'asisi 'oina 'ileleya, 'igwae,

15 “Sebuloni ma Napitalai, 'idi gogo beno hola ma we'aha Yol-
idani gamwagamwanidiya, taudi ganamuli 'idi tupwa,
sanina Galili. 16 Taudi guguyou 'ina tupwa 'oina
simiyamiya, ma hesi bewa tuwa maedana madouna
si'ita pwaiya, weyahina mwalo 'amasa 'ina tupwa
galana 'oina simiyana, ma bewa tuwa 'asilala 'oidiya
lisaehaneya.”

17 Tuta nage 'oina Yesu 'ina lohatoto 'ihegaina ta 'igwae,

“Cimi paihowa galadi 'oidiyega wanuwabui, weyahina nata

ma Yehoba 'ithetoloina 'oida.”

Togomana ‘ehata Yesu 'ibwauwedima
(Maki 1:16-20; Luke 5:1-11)

18 Coinega 'aigeda tuta Yesu Galili holai 'ihasahasane,
ta togomana siteluwa matasina 'i'itediya 'idi gomana
siyahuyahuwe, 'aigeda Saimoni, tauna wete sihesaniyeya
Pita, ma tasina sanina Andulu. 19 Coinega 'ibwauwediya, ta
'igwae, “Wamuliyegau ma tomota wa'onadi.”

20 Nage 'oina 'idi gomana si'ebesineya ma Yesu simuliyeya.

21 Coinega wete 'thasahasane, ma togomana sitetoi wagai
'idi gomana sigibugibubudi 'i'ita lobediya, taudi Yemesa
ma Yoni matamadiu, tauna sanina Sebedi. Eema Yesu
Yemesaina ma tasina 'ibwauwedima, 22 ma sitoholowa, ma
waga ta tamadiu si'ebesinediya, ta Yesu simuliyeya.

Yesu tomota mabwaiyadi 'ilemediya
(Luke 6:17-19)

23 Yesu Galili mabwaiyana 'isakowasiyeya, ma 'idi hada
tapwalolo 'oidiya ‘'ilohatotowa, ma tetela bwebwe'ana
Yehoba 'ina loina weyahina 'ihehepwaila, ma wete to-
mota 'adi lohalao 'oidiyega 'i'abi hebwebwe'anediya mab-
waiyadi. 24 Coinega Yesu tetelina 'isaweyaneya Siliya gog-
onao mabwaiyadi 'oidiya, 'oinega tolohalao mabwaiyadi
sitautauyedima 'oina, taudi silohala madouna ma wahidi
simuyamuya, ma taudi hi'ahi'a* si'abi hebuwediya, ma
taudi'adilohala hebwasubwasumo ma wete tobelu, ma Yesu
'i'abi hebwebwe'anediya mabwaiyadi.

25 Bewa weyahina boda madouna Yesu simuliyeya,
Galiliyega ma Dikapoliyega ma Yelusalemega ma Yudiyega
ma wete Yolidani hali tupwega.

)

Yesu 'ina he'ita 'oyai
(Luke 6:20-23)
1Yesu boda madouna 'i'itediya, 'oinega 'i'ebesinediya ma
'thaneya 'oyai ma 'imiyatoiya, 'oina, ma 'ina tomuliyao wete

sihanema. 2 Coinega Yesu 'ihegaina ma 'ihe'ita 'oidiya,
'igwae:

3 Comi ma'imi nuwadobi wayaliyaya, weyahina Yehoba
nimana wamiyamiya.

4 Comi todou wete wayaliyaya, ‘'abwa Yehoba
'theyaliyayegomi.

5 Comi 'imi mumuga nuhana, wayaliyaya weyahina 'abwa
Yehoba bale'u mabwaiyana 'i'ebwaegomi.

6 Ma 'eguma 'omi mumuga 'ausalana nuwanuwami
madouna wayaliyaya, beno 'abwa mumuga bwebwe'ana
'atemiya 'imadou.

7Ma 'omi to'atemuyamuya wayaliyaya, weyahina Yehoba
wete 'i'atemuyamuyaegomi.

8 Comi 'atemi 'ausaladi wayaliyaya, weyahina 'abwa

Yehoba walita, ) )
9 Comi to'abi henuwadaumwala wayaliyaya, weyahina

Yehoba 'i'ahwa natunegomi.

10 Ceguma 'omi 'imi paihowa bwebwe'ana weyahina
tomota si'alehegomi, beno wayaliyaya weyahina Yehoba
nimana wamiyamiya. 11 Ma 'eguma weyahigu tomota silolo-
heliwegomi, si'ale'alehegomi, ma 'idi 'abowega si'ahwa
galegalegomi, wayaliyaya tuwa. 12 Moisa 'ilobwainegomiya
ma wayaliyaya madouna, weyahina 'abwa 'ami maisa
bwebwe'ana galewa waloba. Ma 'omi gide Yehoba 'ina
palopitao mwalo. Weyahina taudi wete 'idi miya mwau
silobeya tomota 'oidiyega.

Hola ma mayale weyahidi
(Maki 9:50; Luke 14:34-35)

13 Comi gide hola mebale'u weyahidi. Ma hesi 'eguma
hola 'ina waiwai 'igumwala, geya sawasawahina ma
'ibwebwe'ana hila, 'oinega talogwahate ma tasiwa yahule
'eda 'oina. 1415 Ma wete 'omi gide mayale mebale'u
weyahidi. Ceguma mayale tagabu, sahena walata 'oinega
ta'ahu'ahu hetaluhi, ma hesi 'ebe lagu tabwanina talagu,
ma hada mabwaiyana 'i'asilala. Wete gide 'eguma 'oya
pwatana tahe'asa, geya sawasawahina ma 'asaina tadahwa.
16 Comi wete gide, 'ilobwainegomiya ma 'imi ‘'asilala
wa'abi he'asilala tomota 'oidiya, ma 'oinega 'imi paihowa
bwebwe'ana si'ita ma Tamamiu galewa sihepwatuwe.

Loina weyahina

17 Sahena wanuwanuwatuhu 'abehega taugu yanaoma
ma Mosese 'ina loinao nuwana palopitao 'idi he'itao
ya'ewayahuledi. Ma hesi yanaoma ma 'abehega loinaedi
ya'abilatuhedi. 18 Ma yahegwaegomi 'abehega loinaedi
silatu ma geya'abwa 'aigeda to'aha muhemuhena 'oidiyega

'isawala ma 'ana siga galewa ma bale'u sisawala. 19 Ma
'eguma taiya loinaedi 'aigeda 'oidiyega muhemuhena
'ilogwahate, ma tomota wete gide 'ihe'itaedi, tauna Yehoba
lina 'ebeloina 'alona tauna toloduduna moisa, ma hesi
'eguma loinaedi 'uhematamatanedi ma 'uhe'itaedi, beno
saniu 'imadou Yehoba 'ina 'ebeloina 'alona.

20 Wete yahegwaegomi 'abehega 'ilobwainegomiya ma
mumugami taudi Palisiyao ma loina 'ana tohe'itao 'idi
mumuga 'ida bwebwe'ana sinedi. Ma 'eguma geya, sahena
Yehoba 'ina 'ebeloina 'oina waluhuluhu.

Gamwasowala weyahina

21 Loina nugenugetana tubudao 'oidiya wasanapuya,
'igwae,

“Sahena lohe'amasa, ma 'eguma taiya 'ilohe'amasa, loina
'iloba.”

22 Ma hesi taugu yaloinegomi 'abehega 'eguma taiya 'owa
tasiu 'ugamwasowale, 'abwa loina 'uloba. Ma 'eguma tasiu
'u'ahwa galagalae loina 'uloba, toloinao 'oidiyega. Ma wete
'eguma tasiu 'ana gwae mwauna 'ulagu, 'abwa 'uluhu 'asa
'ala'alatana* 'oina.

23 Coinega 'eguma 'ino pwaoli 'u'ewe'eweyama ma
'abehega 'upwaoli Yehoba 'oina, ma 'eguma 'ebwa
'unuweya 'abehega tasiuina 'inuwagala 'owa 'ino mumuga
weyahina, 24 'illobwainegowa ma 'ino pwaoli 'ulagu 'ebe
pwaoli deina, ma 'uhila tasiu 'oina ma 'utoho ma ba'idau
walabina hila, ma muliyetega 'uhilama ma Yehoba 'oina
'upwaoli.

25 Ma 'eguma 'aigeda loheya 'itoego ma 'itauyego
sabi heyatalaego, 'illobwainegowa ma nugeta puiina
'ugihedumwalu mwayamwayauwe ma'iyau. Ma 'eguma
geya, 'a tohe'ewaina 'ida tauyego toloina 'oina ma 'a loina
'uloba, beno silagugo deliya, 26 ma hesi geya'abwa 'ulatulatu
ma 'ana laba 'a buki mabwaiyana 'uhemaisa hegumwalidi.

Nuwatuhu dahwana weyahina

27 Loina nugenugetana wasanapu pwaiya, 'igwae,
“Sahena logwali,”

28 ma hesi taugu yaloinegomi 'abehega 'eguma to loheya
wahine 'oina 'inuwatuhu dahwana, tauna 'atena '‘ipui
pwaiya.

29 Ceguma mata 'ebeulauina 'ebubunega 'i'abihebe'ugo
'ilobwaineya 'ubwai yahule. Muya geya madouna 'eguma
wahiu 'aigeda tuwa 'uloyahule, ma hesi muya madouna
'eguma matau weyahina Yehoba wahiu mabwaiyana 'iule
suluhe 'asa 'ala'alatana* 'oina.

30 Gide wete 'eguma nima 'ebeulauina 'ina paihowega
'i'abihebe'ugo 'ilobwaineya ma 'u'upwa yahule. Muya geya
madouna 'eguma wahiu 'aigeda tuwa 'uloyahule, ma hesi
muya madouna 'eguma nimau weyahina Yehoba wahiu
mabwaiyana 'iulesuluhe 'asa 'ala'alatana 'oina.

Sa'ila weyahina
(Madiu 19:9; Maki 10:11-12; Luke 16:18)

31 Loina nugenugetana 'igwaeya,

“Ceguma loheya 'aigeda nuwanuwana ma mwanena 'isa'ile
'ina leta loheyaina 'ida lele ma mwanena 'i'ebwae ma
loinega 'isa'ila.”

32 Ma hesi taugu yahegwaegomi 'abehega, 'eguma lo-
heya mwanena geya 'ipui ma tuwa 'isa'ila ma 'ihaibala
hali wahine 'oina, loheyaina beno mwanena nugenugetana
'i'abihepuiya, 'eguma wahineina 'ihaibala hali loheya 'oina.
Ma loheyaina 'eguma 'ihai wahine sa'isa'ilina 'oina beno
loheyaina wete topui.

Gwae hane weyahina
33 Wete loina nugenugetana wasanapuya 'igwaeya,

“Ceguma  wagwaehane, sahena 'imi gwaeyedi
wale'wale'wadi, ma hesi Yehoba weyahina
wapaihowedi.”

34 Ma hesi taugu 'imi gwae hane mabwaiyadi ya'ausidi.
Geya'abwa galewa weyahina wagwaegwae hane nuwana
wa'e'eta'wata'walulu, weyahina galewa Yehoba 'ina
'ebemiya. 35 Sahena bale'u weyahina wa'e'eta'wata'walulu,
weyahina 'ahena 'ana 'ebelagu, wete sahena Yelusalema
weyahina wa'e'eta'wata'walulu, = weyahina toloina
madouna 'ina 'asa. 36 Wete sahena debau weyahina
'u'eta'wata'walulu, weyahina geya sawasawahiu ma debau
'aigeda 'uloine ma 'iwa'e'e, nuwana ‘'iduba, 'awa? 37 Ma
hesi 'eguma gwae moisa, 'ugwae, “Moisa.” Ma 'eguma geya,
'ugwae “Geya.” Weyahina 'eguma gwae 'ulohepoi, beno
Seitani 'oinega.

Sahena galana wahehemaise
(Luke 6:29-30)

38 Loina nugenugetana wasanapu pwaiya, 'igwae,

“Mata 'aigeda 'ana henimahila mata 'aigeda, ma sala 'ana
henimahila sala 'aigeda.”

39 Ma taugu yahegwaegomi 'abehega sahena wahen-
imahila, ma hesi 'eguma taiya 'ase'aseu 'ebeulanega 'isapi,
sahena 'uhehenima hile, ma hesi 'ase'ase 'adigeyageyau
wete 'utagwale ma 'isapi.

40 Ma 'eguma taiya heyatala 'oinega 'a 'ale'o 'i'ewa, 'ino
sita wete 'u'ebwae.

41 Ma wete 'eguma taiya 'ihegwaego ma 'ina tobwa-
tobwa 'u'ahala gogo 'aigeda 'oinega ma gogo 'aigeda 'oina,
'ilobwainegowa ma 'upasima ma gogo heluwena wete 'oina
lutauya.

42 Ma wete 'eguma taiya 'i''ahwa'ahwanoi 'oiuwa ginaula
'laigeda weyahina, ginaulaina 'u'ebwae, ma sahena 'ino
tobwatobwa 'unuwanuwabhi.

Helau 'ada 'alehao 'oidiya
(Luke 6:27-28, 32-36)
43 Gwae nugenugetana wasanapu pwaiya 'igwae,
“Ciyamiyao wahelauwedi, ma hesi ‘'ami ‘'alehao

walo'alehedi.” i ' )
44 Ma taugu yahegwaegomi 'ami 'alehao wahelauwedi,

ma taudi si'abi hemuyemuyegomi weyahidi wa'ahwanoi
Yehoba 'oina ma 'i'abihetedi. 45 Bewa 'oinega Tamadai
galewa 'i'ahwa natunegomi, weyahina tauna helau huhuna,
ma tauna wete 'ina sinala 'thalahala togalagala ma tob-
webwe'ana 'oidiya, ma wete 'ina dohi 'itagwatagwale tob-
webwe'ana ma taudi geya tobwebwe'ana 'oidiya.

46 Ma 'eguma 'iyamiyaomo wahehelauwedi, geya sawa-
sawahina ma maisa Yehoba 'oinega waloba, weyahina to-
galaedi, gide takesi 'ana to'ewao, 'idi helau gide 'omi 'imi
helauy, 'iyadiyaomo sihehelauwedi.

47 Wete 'eguma tasimiyaomo wahe'iya'iyaguwedi geya
mumugami hali tomota mumugadi 'itbwebwe'ana sine,
weyahina taudi ganamuli 'iyadiyaomo sihehelabinidi,
'oinega taudi ma 'omi tuwa mumugami mahemahetena.

48 Ma 'omi 'ilobwainegomiya ma mumugami 'ausalana
mabwaiyana, gide Tamamiu galewa.

6

Helau 'awawa weyahina

1 Wete Yesu 'igwaeya: Ceguma tutaina nuwanuwami ma
wahelau taudi towewelohe 'oidiya, sahena tomota matadiya
wapaipaihowa. Ceguma gide wapaihowa 'ese, sahena hep-
watu nuwana maisa walobaloba Tamamiu galewa 'oinega.

2 Ma tutaina wahehelau towewelohe 'oidiya, sahena yo-
guli wamu'amu'a, gide taudi to'e'abo'abo hada tapwalolo
nuwana 'asa 'oidiya yoguli simu'amu'adi ma 'abehega to-
mota 'idi helau si'itadi ma sihepwatuwedi. Hede 'adi maisa
tuta bewamo 'oina silobaloba ma hesi tuta 'inaonaoma geya
maisadimo. 3 Ma 'omi tutaina wahehelau tuwa wa'ebwaya

dahwana, 4ma 'oinega sahena tomota si'ita'ita, ma Tamami-
umo 'imi 'ebwaya dahwanaina 'i'ita, ma muliyetega maisa
bwebwe'ana 'i'ebwaegomi.

Cahwanoi weyahina
(Luke 11:2-4)
5 Cimi 'ahwanoi wete gide, 'eguma wa'ahwanoi Yehoba
'oina, sahena to'e'abo'abo gide wa'ahwa'ahwanoi,
weyahina taudi nuwanuwadi ma tomota matadiya tap-

walolo 'alona nuwana 'asai sitoholo ma_si'ahwa'ahwanoi.
Moisa 'adi hepwatu tuta bewa tuwa silobaloba, ma tuta

'inaonaoma geya. % Ma 'owa 'eguma 'u'ahwanoi, 'uluhu
nugeta 'ino hada 'alona ma 'uhadagudu ma 'u'ahwanoi
dahwana Tamadaina 'oina, ma taunamo 'iitago ma
muliyetega maisa bwebwe'ana 'i'ebwaego.

7 Ma wete 'imi 'ahwanoi 'oidiya sahena walolohilahi-
ladi gwae gide taudi ganamuli si'oba'oba. Taudi 'idi
hemisa ma gwae baibaiwadi 'oidiyega maisa bwebwe'ana
siloba. 8 Sahena 'omi taudi gide, weyahina 'omi Tamamiu
'imiyamiya, ma tauna 'ami mwauwao 'isanapu nugetediya
ma muliyetega weyahina wa'ahwa'ahwanoi.

9 Coinega tuta 'ahwanoi 'oidiya bewa gide wa'ahwanoi
lesa:

“Tamama galewa, saniu 'ahe'asisiye, ma 'a'ahwanoiyego ma
lowa 'uloinemai, 10 ma 'oinega 'ino nuwatuhuwedi
lapaihowadi, gide tuwa megalewa sipaipaihowa.
11 Cama 'e'ahai sabwelo 'aigeda 'aigeda 'oina
'u'ebwa'ebwaemai. 12 Ma 'ima mumuga galadi
'lunuwasamudi, gide wete tauma 'iyamayao 'idi
mumuga galadi 'oima 'anuwasamudi. 13 Ma
sahena 'utohotohomai, ma hesi togalaina 'oinega
'lu'abihetemai.”

14 Ceguma 'omi 'iyamiyao 'idi puiyao 'oimiya
wanuwasamudi, Tamamiu galewa wete 'imi puiyao
'inuwasamudi. 15 Ma hesi 'eguma ‘'iyamiyao 'idi puiyao
'oimiya sahena wanuwanuwa samudi, Tamamiu wete 'omi
'imi puiyao sahena 'inuwanuwasamudi.

Hudi weyahina

16 Wete 'eguma tutaina 'oina tapwalolo weyahina wahudi,
beno geya sowana wa'ai, sahena manimi 'ilolonohunohu
gide tuwa tonuwagala. Ma to'abo 'idi paihowa gide,
weyahina taudi 'adi 'ita si'abihegaledi ma 'abehega 'idi
hudi tomota sisanapu. Taudi 'adi hepwatu tuta bewamo
silobaloba, ma 'abwa geya. 17 Ma 'omi hesi tutaina 'e'ahai
'oinega wahudi tapwalolo weyahina, wamanibuyo ma wasi-
nate, 18 'oinega tomota 'imi hudiina sahena sisanasanapu ma

Tamamiumo to'aha 'atemiya 'imiyamiya 'isanasanapu ma
'ana maisa 'i'ebwaegomi.

Maisa galewa weyahina

(Luke 12:33-34)

19 Sahena 'imi wasawasa bale'uwa wahehe'autedi,
weyahina sohusohu ma mwahulu wasawasa bale'uwa
si'abi'abi hegaladi ma wete toyagaha siluhuluhu 'imi
hada 'oidiya sabi yagaha, 20 ma hesi 'imi wasawasa
galewa weyahina wahehetapewa. Weyahina galewa geya
wete sohusohu nuwana mwahulu ma 'ida tobwatobwa
si'abihegaladi, ma wete geya toyagaha. 21 Ma to tupwa 'imi
wasawasa 'imiyamiya, beno tupwaina 'oina 'imi nuwatuhu
lipili.

Wahida 'ana 'asilala

(Luke 11:34-36)

22 Matada gide wahida 'ana 'asilala. Coinega 'eguma
matadaina 'ausalana, wahida mabwaiyana 'asi'asilalana,
23 ma 'eguma matada sigala, wahida wete mabwaiyana
siguguyou, ma 'eguma 'asilalaina 'igibo, 'abwa guguyou
'ubwa'ubwa 'i'ali sakowasiyegita.

Cada toloina 'aigeda tuwa

(Luke 16:13)

24 Topaihowa geya sawasawahina ma 'ihetopaihowa
badao 'eluwa 'oidiya, 'aigeda 'ilogwahate ma hesi 'aigeda
tuwamo weyahina 'ipaihowa, ma 'oinega 'aigeda 'i'ahwa
bwebwe'ane ma 'aigeda 'i'ahwa galagala. Coinega geya
sawasawahina ma Yehoba 'ina paithowa ma wasawasa
bale'u ta'abiluwedi.

Sahena 'ateyoho
(Luke 12:22-24)

25 Coinega yahegwaegomi 'abehega sahena 'imi miya
bale'luwa weyahina wanuwanuwatuhu madouna, 'ami
'e'ahai ta 'ami we'aha ta 'ami 'ale'o weyahidi. Weyahina
yawasida ginaula madouna 'oida, ma tobwatobwaedi wahi
weyahidi geya ginaula madouna.

26 Bewa 'aigeda 'ebe'ita ya'ebwaegomi bwasumo 'oidiya,
tuta mabwaiyana geya sidauna, geya si'eli'eli, ma wete
geya 'idi hada 'e'ahaimo. Bwasumowedi ginaula 'i'iudi, ma
tuwa beno Tamadai galewa tuta baibaiwana 'adi 'e'ahai
'i'ebwa'ebwaedi. @ Ma hesi wanuwatuhuyahi 'abehega
'omi madoumi Yehoba 'oina, 'oinega sawasawahina ma
'ihe'aigomi. 27 Ma taiya 'oimiyega sawasawahina 'ina
nuwatuhuwega 'ina tuta bale'uwa 'i'abiheduduli? Geya,
lawa?

28 Coinega to'aha weyahina wanuwanuwatuhu madouna
'ami 'ale'o weyahidi?

Ma 'aigeda wete bewa 'ebel'ita, haneyao 'idi bwala gogowa
weyahidi wanuwatuhu dadani. Tuta baibaiwana geya
sipaihowa ma wete geya 'adi 'ale'o sipaihowadi. 29 Ma
moisa, Solomoni 'ana 'ale'owao ma 'ana pasao 'adi 'ita
'ausaladi, ma hane 'adi 'ita hesi bwebwe'ana hedada.
30 Coinega wanuwanuwatuhu Yehoba 'ina '‘'itayahina
'oimiya weyahina. @ Tauna pwatula 'ihepasediya hane
bwebwe'adi 'oidiyega; nige haneyedi sididiya ma gona
siwelai ma sigabudi, ma 'omi pwatula wabwebwe'ana
sinediya, ma hesi 'ami 'ale'owao 'i'ebwaegomi. Coinega
sahena 'imi hemisa Yehoba 'oina 'iwe'awe'a.

31 Geya'abwa wanuwanuwatuhu madouna ma wagwaeg-
wae 'abehega, “To'aha 'a'ai?” bo “To'aha 'anuma?” bo
“To'aha 'a'ote?” 32 Gwae bewa gide tomiya ganamuli 'idi
gwae. Ma to'aha 'imi nuwatuhu Tamamiu galewa 'isanapu
pwaidiya, gide 'ami 'e'ahai ta 'ami we'aha ta wete 'ami 'ale'o
'i'ebwaegomi tuwa.

33 Cilobwainegomiya ma nugeta Yehoba 'ina loina ta 'ina
'eda dumwaluna wa'ebese ma wamuliye, eeta 'ami 'e'ahai
ma 'ami 'ale'o 'i'ebwaegomi wete.

34 Geya'abwa wanuwanuwatuhu gona weyahina. Beno
namo nata tuwa weyahina wanuwanuwatuhu. Ma sabwelo

sinaonaoma 'adi mwau sahena sabwelo nata 'ana mwau
ba'idana talagulagu hegogone, ma hesi sabwelo 'aigeda

laigeda taudi 'adi mwau weyahidi tanuwanuwatuhu 'adi
sabwelowedi 'oidiya.

Cahwa galagala

(Luke 6:37-38, 41-42)

1 Sahena tomota wa'ahwa'ahwa galagaladi 'amuge
wete Yehoba 'i'ahwa galagalaegomi. 2 Weyahina to
ginaula 'oidiyega tomota wa'ahwa galagalaedi nata
'oidiyega Yehoba 'i'ahwa galagalaegomi, ma wete togidega
wamumuga 'esa tomota 'oidiya Yehoba gide wete 'imumuga
'oimiya.

3 Ma geya sawasawahina ma tasiu weyahina 'ugwae
'abehega matana 'aiwe tupwatupwana 'imiyamiya,
weyahina 'owa wete matauwa 'etupwa 'imiyamiya, ma geya
'lu'ita. 4 Geya'abwa tasiu 'ugwaegwaene 'abehega 'aiwe
tupwatupwana 'u'ewayahule matanega, weyahina 'owa
wete matauwa 'etupwa 'imiyamiya. 5 Cowa hede 'aigeda
to'abo, 'awa? Ma hesi 'etupwa matauwega 'u'ewayahule

nugete, ma 'oinega 'u'ebubuna bwaibwaina ma muliyetega
tasiu matanega 'aiwe tupwatupwana 'u'ewayahule.
6Sahena Yehoba 'ina ginaulao 'u'e'eheleye 'edewa 'oidiya,

tabu ta silogwahatedi ma sinaligo. Geya sawasawahina
ma wete 'imi bagi bawe wa'ebwa'ebwaedi, tabu ma wete
si'ahuhe bi'ibi'idi.

Cahwanoi weyahina

(Luke 11:9-13)

7 Wa'ahwanoi, ma Yehoba 'i'ebwaegomi. Wete wa'ebesa
ma 'oinega waloba. Ma waula'e'e ma 'ahwa'eda 'iso'e.
8 Ceguma ta'ahwanoi, Yehoba 'i'ebwaya 'oida, ma 'eguma
ta'ebe'ebesa 'abwa taloba, ma wete 'eguma ta'eulaula'e'e
beno 'ahwa'eda 'thuwe 'oida.

9 Ma togidega 'omi gwagwama tamadiyao, 'eguma
natumiyao 'e'ahai weyahina si'ahwanoi, beno da'ule
wa'ebwaedi? 10 Bo 'eguma silahana weyahina si'ahwanoi
mwata wa'ebwaedi? Geya hene! 11 Moisa 'omi togala, ma
'imi 'ehele natumiyao 'oidiya wasanapu pwaiya, 'abehega
ginaula 'ausaladimo wa'ebwa'ebwaedi. Gide wete Tamamiu
galewa, 'eguma wa'ahwanoi 'oina, 'isanapuya to'aha
bwebwe'ana 'ilobwainegomiya ma 'i'ebwaegomi.

12 Ma 'eguma nuwanuwami to'aha ma tomota 'oimiya
sipaihowa, beno 'omi wete gide 'oidiya wapaihowa 'ese,
weyahina bewa Mosese ma palopitao 'idiloina 'ana bwagila.

Cahwa 'i'iuna
(Luke 13:24)

13 Cahwa 'i'iuna 'oinega waluhu ma sahena 'ahwa
madouna 'oinega, beno 'ebe hesilae 'ana 'eda. Cedaina
madouna ma 'ana tauya meyameyahana ma tomota mab-
waiyadi 'oina sitautauya. 14 Ma yawasi bwebwe'ana 'ana
'eda 'ana tauya mwauna, ta 'ana 'ahwa 'i'iuna tuwa, ma
tomota hisahisadimo 'oina siluhuluhu.

Caiwe mahuwaina
(Luke 6:43-44)

15 Tohepwaila 'abo'abodi 'oidiyega wa'itayahigomi,
weyahina tupwadi 'abwa sinaoma 'oimiya, 'adi 'ita gide
sipi manamanasamidi, ma 'alodiya hesi gide tuwa 'edewa
lolosasa. 16 Ma 'idi paihowao 'oidiyega 'abwa wasanapudi,
weyahina talitali geya sawasawahina huwaina 'ihepiyoi.
Buyubuyuwa wete gide geya sawasawahina ma huwaina
'thedamaya. 17 Weyahina 'aiwe bwebwe'adi huwaidi
bwebwe'adi, ma 'aiwe galadi huwaidi wete galadi. 18 Ma
'iyamo 'aiwe bwebwe'adi geya sawasawahina ma huwaidi
galadi sihuwaedi. Ta wete 'aiwe galadi geya sawasawahidi
ma huwaidi bwebwe'adi sihuwaedi. 19 Ma hene 'eguma

'laiwe geya sida huwa huwaina bwebwe'ana, nata tagoha
yahule ma tagabu. 20 Gide wete tohepwaila 'abo'abodi 'idi
paihowega sawasawahina ta'inanadi.

To'abowao
(Luke 13:25-27)

21 Baibaiwadi 'oiguwa si'ahwa'ahwa bada ma 'abwa sa-
hena siluhuluhu Yehoba 'ina 'ebeloina 'oina, beno namo
taudi Tamagu galewa 'ana tohematamatanao. 22 Tuta
'inaonaoma 'oina tomota baibaiwadi 'abwa 'oiguwa sigwae,
“Bada, 'apaihowa weyahiu ma saniuwega 'alologuguya ma
hi'ahi'a tomota 'oidiyega 'aula latuwediya, ma wete pai-
howa 'ebe henainaida 'apaihowediya.”

23 Ma hesi 'oidiya 'abwa yagwae, “Geya yasanapugomi
taiyawedi 'omi. Wahila ma geya'abwa waluhuluhuma,
weyahina 'omi togala.”

Hada 'ana wahuwahu
(Luke 6:47-49)

24 Cigu gwae bewa 'eguma taiya 'ihesagohedi ma
'thematamatanedi, tauna gide ‘'aigeda tohada'abi
sanasanapuna, 'ina wahuwahu dimwa 'oina 'i'abiya, 25 ma
muliyetega dohi 'idobima, ma yagewa 'idauma, wete yaumai
madouna 'itowa, ma 'ina hadaina geya 'iguli, weyahina 'ina
wahuwahu dimwa 'oina 'i'abiya.

26 Ma 'eguma taiya 'igu gwae bewa 'ihesagohediya ma
geya 'imuliyedi, tauna gide toheyauyaule 'ina hada 'i'abiya
nenegwala 'oina. 27 Coinega dohi madouna 'idobiya, ma
yagewa 'idauwa, ma wete yaumai madouna 'itowa, ma
hadaina 'iguliya ma 'ile'wa yahuleya.

28 Tutaina he'ita bewa Yesu 'ilosalohidiya ma bodaedi
nuwadi 'thenainaida, 29 ma sigwae, “He'ita bewa waiwaina,
ma 'ida loina 'ana tohe'itao 'idi he'ita we'ana.”

Yesu tolepelo 'aigeda 'i'abihe bwebwe'aneya

(Maki 1:43-45; Luke 5:12-16)

1 Coinega 'oyega 'idobima ma boda madouna simuliyeya.
2 Ma 'oidiyega 'aigeda loheya ma 'ana lepelo 'inaoma
Yesu 'oina 'i'ahetulasa, ma 'ihegwaeya ‘'igwae, “Bada,
'eguma 'ino nuwatuhu gide, sawasawahina ma 'u'abihe
bwebwe'anegau.” 3 Ta Yesu nimanega loheya 'wapina
'i'abi tohoya, ma 'igwae, “Cehe 'ausala! Cubwebwe'ana.”
Ta loheyaina 'ana lepelo 'igumwala mwayamwayauwa, ta
'ibwebwe'ana. 4 Coinega Yesu 'ihegwaeya, “Cutauya ma
sahena 'eta taiya 'oina 'uhehepwailegau, ma hesi dumwad-
umwaluna 'utauya topwaoli 'oina ma 'i'itago, ma 'oinega

'upwaoli Yehoba 'oina to'aha gide 'ada loina Mosese 'oinega,
ma tomota sisanapugo 'abehega 'ubwebwe'ana pwaiya.”

Tolo'aleha 'ina 'ali'e 'ana 'abihebwebwe'ana
(Luke 7:1-10; Yoni 4:43-54)

5 Eeta Yesu 'inaoma gogo Kapaneumi 'oina, ma tolo'alehao
taudi meLoma 'adi tohanugeta 'aigeda 'inaoma ma
'i'ahwanoiya Yesu 'oina, 6 'igwae, “Bada, 'igu 'ali'e 'aigeda
'ilohala, ma hadai ma'ana muya madouna 'i'eno'eno, ma
geya sawasawahina ma 'inihu.”

7Ta Yesu 'igwae, “Nata yanaowa ma ya'abihe yawesai.”

8 Ma loheyaina Yesu 'ina gwae 'themisaeya, 'igwae,
“Bada, geya 'illobwainego ma 'igu hada 'uluhu, ma hesi
'ugwaemo ma 'igu 'ali'e 'iyawesai. 9 Weyahina taugu loina
yasanasanapu, ma 'agu toloinao 'idi gwae 'ana tomuliya,
ma wete 'igu tolo'alehao yaloinaedi, ma 'eguma 'aigeda
'oina yagwae, ‘Cutauya’, 'itauya tuwa; ma 'eguma 'aigeda
'oina yagwae, ‘Cunaoma’, wete 'inaoma; ma 'eguma 'igu
topaihowa 'aigeda yahegwae, ‘Bewa 'upaihowa', 'ipaihowa
tuwa.’”

10 Cina hepwaila bewa 'oinega Yesu 'iyaliyaya madouna,
ta 'isakowasiya ma bodaedi simulimuliye 'ithegwaediya,
ligwae, “Moisa, geya 'aigeda taiya yaloba melsileli 'oimiyega
'ina hemisa loheya bewa gide, 11 ma yahepwaila 'oimiya
'abehega baibaiwa hedade 'abwa tupwa mabwaiyana
loidiyega sisawalama ma 'ane Ebalahamo ma Aisake ma
Yakobo ma'iyadiyao si'ai hegogona Yehoba 'ina 'ebeloina
'alona, 12 ma hesiyage 'omi 'abehega Yehoba natunao 'iula
latuwegomi guguyou 'alona, ma nobwa wadou ma wahe-
sala'i'ita, muyamuya 'oinega.”

13 Eeta Yesu tolo'aleha 'adi tohanugetaina 'ithegwaeya,
“Causala, 'uhila. Cino 'ali'e nata 'iyawesai, gide 'ino hemisa.”
Tuta nage 'oina 'ina 'ali'eina waiwai 'ilobeya.

Tomota baibaiwadi Yesu 'i'abihe bwebwe'anediya
(Maki 1:29-34; Luke 4:38-41)

14 Coinega Yesu Pita 'ina hada 'iluhuwa, ma Pita lawana
'i'iteya 'ilohala, wahina 'iloyahiyahiya. 15 Eeta 'inaowa ma
nimana 'i'abiya, ma 'ina lohala 'isawala, ma 'itoholowa ma
'e'ahai 'i'atububuya Yesu weyahina.

16 Coinega boi hohauwa tomiya 'asao tupwadi tomota
si'ewedima, taudi hi'ahi'a* 'oidiya simiyamiya, 'oinega Yesu
hi'ahi'aedi 'ina gwaeyega 'iula latuwediya, ma wete toloha-
lao mabwaiyadi 'i'abihe bwebwe'anediya.

17 Ginauledi bewa silatu pwaiya ma 'oinega palopita
Aiseya 'ina hepwaila nugeta 'illatuwa, gide Buki He'asisi
'oina 'thepwaila 'igwae,

“Tauna 'ida muyamuya ma 'ada lohalao 'ana to'ewayahula.”

Tomota 'abehega Yesu simuliye ma geya
(Luke 9:57-62)

18 Tuta nage 'oina Yesu boda madouna 'i'itediya sito-
holo sakowasiyeya, 'oinega 'ana tomuliyao 'thegwaediya
ma 'abehega wagega sihabala hali tupwa. 19 Coinega
'laigeda loina 'ana tohe'ita 'lnaoma ma Yesu 'thegwaeya
'igwae, “Tohe'ita, nuwanuwagu ma yamuliyego. To tupwa
'oina 'utautau taugu yamuliyego.” 20 Ma Yesu loheyaina
'thegwaeya, 'igwae, “Cedewa totopwatula ma'idi gaula, ma
wete bwasumo ma'idi nehwa, ma taugu Loheyaiguina geya
'igu 'ebe 'enomo.”

21 Ta 'aigeda wete tomuliya 'inaoma ma Yesu 'thegwaeya,
'ligwae, “Bada, 'utagwalegau ma yahila nugeta ma tamagu
yayamwa 'ina 'amasa weyahina, ma yalagu, ma muliyetega
yamuliyego.” 22 Ta Yesu 'ihegwaeya, “Tuwa! Nobwa tamau,
ma hesi 'umuliyegau, ma taudi to'amasao 'idi to'amasa
silagu galiha.”

Yesu wediliya 'i'abi hedaumwaliya
(Maki 4:35-41; Luke 8:22-25)

23 Coinega Yesu ma 'ana tomuliyao sigeluwa wagai, 24 ma
sihabahabala hali tupwa, ma Yesu waga 'alona 'i'eno
sineya. Ma muliyetega wediliya madouna 'itowa, ma
bagodu 'isiwasiwa di'wa wagai, ma 'i'iunamo ma sidamana.
25 Ta Yesu sihanoya ma sigwae, “Bada, 'ulememai 'amuge
tadamana.”

26 Ma 'ihegwaediya, “To'aha weyahina wamatauta?
Togidega geya 'imi hemisamo, 'awa?” Coinega 'itoholowa
ma yaumai ma bagodu 'iheliyediya, 'igwae, “Walolagu!” Ma
ni'u mabwaiyana 'idaumwala.

27 Coinega tomotaiyedi si'iteya nuwadi 'ihenainaida ma
sigwae, “To loheya bewa, ta yaumai ma bagodu 'enana
simuliyeya?”

Yesu hi'ahi’a 'iula latuhediya
(Maki 5:1-20; Luke 8:26-39)

28 Sihabala pwaiya ma siluhuwa meGadala 'idi tupwa,
ma loheya siteluwa hi'ahi'a 'i'abihebuwediya ma galiha
duluhina 'oinega silatuma. Ma mumugadi gala hedade,
'oinega geya sawasawahina ma 'aigeda taiya 'idi tupwaina
'oinega 'itauya. 29 Siteluwaedi Yesu si'iteya ma sitala'asona,
sigwae, “Cei! Cowa Yehoba Natuna, to'aha 'utohotoho ma
'abehega 'upaihowa 'oima? Cabehega tuta bewa 'unaoma
sabi 'abihe muyemuyemai ma muliyetega heyatala?”

30 Ma deidiya bawe baibaiwadi siduladula, ma 'adi
to'itayahinao si'ita'itayahidi. 3! Coinega hi'ahi'aedi Yesu
'oina si'ahwanoiya, sigwae, “Ceguma 'uula latuhemai, sawa-
sawahina ma baweyedi nage 'oidiya 'uhetunemai?”

32 Ma ‘ihegwaediya, “Walatuma.” Ta loheloheya
siteluwaedi 'oidiyega hi'ahi'aedi siulalatuwa ta silomwaya
mwayauwa, bawe 'oidiya siluhuwa, 'oinega baweyedi
mabwaiyadi sipili butubutu ta 'ade'adewalega sibe'uwa ma
holai sidamana.

33 Coinega baweyao 'adi to'itayahinaowedi simatauta
ma sidena sitauya 'idi 'asa, ma ginauledi si'itediya mab-
waiyana sihepwailediya tomiya 'asaedi 'oidiya, to'aha gide
yauyauledi 'oidiya 'ilatuwa. 34 Ta tomiya 'asaedi mab-
waiyadi silatuma Yesu sabi 'itaina, ma tutaina silobeya
silohesohesoiyeya ma 'abehega 'idi tupwa 'i'ebesine.

9

Yesu topeu 'aigeda 'i'abihe bwebwe'aneya

(Maki 2:1-12; Luke 5:17-26)

1 Coinega Yesu wagai 'igeluwa ma 'ihabala hila 'ina
gogowa. 2 Ma 'aigeda topeu boda si'ahaliya 'ina 'ebe'eno
'oina ma sinaoleyama Yesu 'oina. Bodaedi 'idi hemisa
Yesu 'isanapuya ma topeu 'ihegwaeya 'igwae, “Natugu,
'uyaliyaya, 'ino mumuga galadi 'adi nuwasam ‘'uloba
pwaiya.”

3 Ma tupwadi loina 'ana tohe'itao Yesu 'ina gwae sih-
esagoheya ma taudimo sihehegwaegwae sigwae, “Yesuina
'igwaegwae hopa'ala Yehoba 'oina.”

4 Cidi nuwatuhuina Yesu 'isanapu pwaiya ma
'thegwaediya, 'igwae, “To'aha weyahina ‘'atemiyega
wanuwanuwatuhu galana? 5 Ma to'aha wanuwatuhuya
yada gwae loheya bewa 'oina ma 'abehega yagwae,
‘Cino mumuga galana yanuwasam pwaiya’, nuwana yada
gwae, ‘Cutoholo ma 'utauya’? ¢ Ma wasanapu 'abehega
taugu Loheyaiguina bale'uwa ma sawesawehigu tomota
'idi mumuga galana yanuwasamudi.” Coinega topeuina
'thegwaeya, 'igwae, “Cutoholo ma 'ino 'ebe'eno 'u'ahali ma
'utauya 'ino gogowa.”

7 Coinega topeuina 'itoholowa ma 'itauya 'ina gogowa.’

8 Ma bodaedi paihowa bewa si'iteya ma ma'idi he'asisi
Yehoba sihehepwatuwe, weyahina tauna Yesu 'ana
to'abihewaiwai.

Yesu Madiu 'ibwauweya
(Maki 2:13-17; Luke 5:27-32)



Madiu 9:9 20 Madiu 9:17

9 Coinega Yesu tupwa bewa 'i'ebesineya ma 'itauya, ma
loheya 'aigeda 'i'iteya, sanina Madiu, takesi 'ana hada 'ebe
paihowa 'alona 'imiyamiya, 'oinega 'ithegwaeya, 'igwae,
“Madiu, 'umuliyegau.” Ta Madiu 'itoholowa ma Yesu
'imuliyeya.

10 Muliyetega hada 'aigeda 'oina Yesu 'iluhuwa sabi 'ai
ma tolopui gide takesi 'ana to'ewao ma tolopui tupwadi
wete sinaoma, ma Yesu ma'ana tomuliyao ma'iyadiyao
simiyatoiya.

11 Coinega tupwadi Palisiyao si'iteya ma Yesu 'ana to-
muliyao 'oidiya sihesilala, sigwae, “To'aha weyahina 'imi
tohe'ita takesi 'ana to'ewao ma wete togala tupwadi
ba'idanao si'ai'ai hegogona?”

12 Ma Yesu gwae bewa 'ihesagoheya ma 'ihegwaediya,
“Taudi wahidi waiwaidi geya nuwadi to'abihebwebwe'ana,
ma tolohalao hesi. 13 Coinega 'ilobwainegomiya ma Yehoba
'ina gwae wanuwa sabwalena Buki He'asisi 'oina, 'igwaeya,
‘Nuwanuwagu 'atemuyamuya, ma geya nuwagu pwaoli.’
Bewa yanaoma geya tobwebwe'ana weyahidi, ma hesi topui
sabi 'abihetedi.”

Yesu 'ina gwae hudi weyahina
(Maki 2:18-22; Luke 5:17-26)

14 Ta Yoni 'ana tomuliyao sinaoma ma Yesu sihegwaeya,
sigwae, “Tauma ma Palisiyao 'ima tapwalolo weyahina 'ai
'oinega 'ahudi, ma togidega ma 'oinega 'owa 'a tomuliyao
geya sida hudi?”

15 Coinega Yesu gwae hegehegedi 'i'ebwaediya, 'igwae,
“Togidega, sawasawahina hai 'ana toyo'owao sinuwa-
gala 'eguma tohai meloheyana ma'iyadiu siyaliyaliyaya?
Nuwana geya, 'awa? Ma wanuwatuhuyahi 'abehega tuta
'inaonaoma ma tohaiina 'i'ebesinedi, ma hesi sinuwagala
ma 'e'ahai 'oinega si'etala he'asisi.”

16 Ma 'aigeda wete gwae hegehegedi 'thegwaediya, 'igwae,
“Geya sawasawahina ma 'ale'o 'ehauna tupwatupwana
'ale'o miyamiyana tabwabwada, 'amuge gide taigalaina
'illotaigalasehe. 17 Ma geya wete sawasawahina ma we'aha
'ehauna ma waiwaina tasiwa 'wapi 'ebesiwa miyamiyana
'oina. Ceguma bewa gide tapaipaihowa 'ese, we'aha 'ina
seseha 'oinega 'wapiina 'ilotaigala, ma we'ahaina 'ilotasiwa,
ma 'oinega 'ebesiwaina 'igala. Ma 'ilobwaineya ma we'aha
'ehauna ma waiwaina tasiwa 'ebesiwa 'ehauna 'alona, ma
'oinega mabwaiyana bwebwe'ana.”

Yesu wahiwahine ‘eluwa 'i'abihe bwebwe'anediya
(Maki 5:21-43; Luke 8:40-56)

18 Cabwa Yesu 'ihehegwaegwae ma 'aigeda toloina
'inaoma ma Yesu matana 'i'ahetulasa, ma 'igwae, “Bada,
natugu wahinena nige 'i'amasa, ma nuwanuwagu 'unaoma
ma wahina 'u'abitoho ma 'itoholo hila.”

19 Ma Yesu 'itoholowa ta ma'ana tomuliyao toloinaina
simuliyeya, 20 ma sitautauya, ma wahine 'aigeda bweyahina
'idaudau bolime tuwelo 'oidiya mulidiyega 'inaoma, ma
Yesu 'ana 'ale'o papalina ‘i'abitohoya. 21 Weyahina
'ina nuwatuhu 'atena 'igwaeya, “Ceguma tuwa Yesu 'ana
'ale'omo ya'abitoho, nata yabwebwe'ana.”

22 Ma Yesu 'ilo'itahila ta wahineina 'i'iteya, ma ‘'igwae,
“Yauwedo natugu, 'ino hemisega 'ubwebwe'ana pwaiya.”
Ma tuta nage 'oina wahineina 'tbwebwe'ana.

23 Coinega Yesu 'itauya ma toloinaina 'ina hada ‘'ilatuwa
ma 'iliteya todou sidoudou ma lololi 'ana tomu'ao lololi
simu'amu'adi, ta 'enadi madou hedada. 24 Ta Yesu
'thegwaediya 'igwae, “Walatu. Gwama bewa geya 'i'amasa,
ma hesi 'i'eno sineya.” Ma simaluweya.

25 Eeta bodaedi silatuwa ma Yesu 'iluhuwa ma gwamaina
nimana 'i'abiya, ta mayawasina 'itoholowa. 26 Muliyetega
wasaina bewa 'i'edadana tupwa mabwaiyana 'oidiya.

Yesu tomata gibugibu 'eluwa 'i'‘abihe bwebwe'anediya

27 Tupwa nage 'oinega Yesu 'itautauyama, tomata
gibugibu 'eluwa simuliyeya, ma sibwaubwau 'enadi
madouna 'oinega, sigwae, “Debida tubuna ee,
'u'atemuyemuyemai!”

28 Ta hadai 'iluhuwa ma tomata gibugibuwedi sinaoma
'oina, ma Yesu 'ihegwaediya, “Togidega wahemisegauwa
'abehega sawasawahigu matami ya'abi he'asilala?” Ma
taudi sigwae, “Bada, sawasawahiu.”

29 Coinega matadi 'i'abitohodiya ma 'thegwaediya, “Cimi
hemisa 'oidiyega matami si'asilala,” 30 ma matadi si'asilala.
Ma Yesu loina pa'alina 'i'ebwaediya, 'igwae, “Sahena taiya
'oina wahehepwailegau.”

31 Ta hesi sitauya, ma Yesu 'ina loina siligehiya, ma
'ina paihowaina sihepwaila dadaneya tupwa mabwaiyana
'oidiya.

Yesu buwa 'aigeda 'i'abihe bwebwe'aneya
32 Ma Yesu ma'ana tomuliyao sitautauya, ma 'aigeda
loheya welabana memenana sibuiya sitoeyama Yesu 'oina.
33 Ma 'oinega Yesu welabana 'ipa'iya, ma loheyaina
'ibwebwe'ana ma 'ihegwaegwae. Ma boda ma'idi yaliyaya
Yesu si'ahwa bwebwe'aneya, ma sigwae, “Geya 'eta taiya
'ina paihowa bewa gide ta'ita Isileli 'alona.”

34 Ma hesi Palisiyao sigwaeya, “Welabanao 'idi bada 'ina
waiwaiyega Yesu welabanao 'ipa'ipa'idi, ma geya Yehoba
'ina waiwaiyega.”

Yesu tomota 'i'atemuyemuyediya

35 Ta Yesu 'asa madoudi ma 'i'iudi 'oidiya 'isakowasiya
ma 'idi hada tapwalolowao 'oidiya 'ihe'ita ma 'iloguguya
Yehoba 'ina loina tetelina weyahina, ma wete lohala baibai-
wana 'oidiyega tomota 'i'abihe bwebwe'anediya.

36 Ma boda 'i'itediya ma 'i'atemuyemuyediya, weyahina
'adi mwauwao 'oidiyega geya 'adi to'abihetenamo, gide
sipi 'wani'wanidi, geya 'adi to'itayahinamo. 37 Ma 'ana
tomuliyao 'ihegwaediya, “Mamasalai bwebwe'ana, ma
to'eli'eli 'omi hisahisamimo. 38 Coinega tanoha taniwagana
'oina wa'ahwanoi ma topaihowao wete 'thesumanedi, 'ina
tanoha si'eli.”

10

Yesu 'ana tomuliyao sanidi
(Maki 3:13-19; Luke 6:12-16)
1Yesu 'ana tomuliyao site tuwelo 'tbwauwediya ma loina

ma waiwai 'i'ebwaediya ma 'oinega sawasawahidi hi'ahi'a
tomota 'oidiyega siulalatuhedi ma lohala ma we'a 'oidiyega
tomota si'abihe bwebwe'anedi. 2 Cana tomuliyaowedi sani-
diyao bewa: Nugeta Saimoni, tauna sihesaniyeya Pita, ma
tasina Andulu, wete Yemesa ma tasina Yoni, taudi tamadiu
Sebedi, 3 wete Pilipi ma Batolomiu ma Tomasi ma Ma-
diu, tauna takesi 'ana to'ewa, ma wete hali Yemesa tauna
Alipiyo natuna, ma Tadiyasi, 4 ma wete hali Saimoni, tauna
to'ala'ohe'ohe Isileli 'ina miyawasi Loma weyahina, ma
Yudasa Isakaliyota, tauna 'abwa Yesu 'itebae.

Yesu 'ana tomuliyao 'idi paihowao

(Maki 6:7-13; Luke 9:1-6)

5 Yesu site tuwelowedi 'iloinediya ma 'ihesumanediya,
'igwae, “Sahena taudi ganamuli 'oidiya watautauya, ma
wete sahena Sameliya 'asanao 'oidiya waluhuluhu, ¢ ma
hesi sipi 'wani'wanidi 'oidiya watauya, taudi beno 'ida
bodao melsileli, 7 ma 'oidiya wahepwaila 'abehega Yehoba
'ina loina 'ilatu pwaima. 8 Tolohalao wa'abihe yawe-
saidi ma to'amasa wa'abihe toholodi ma tolepelowao
wa'abihe bwebwe'anedi, ma wete hi'ahi'a tomota 'oidiyega
waulalatuhedi.  Yehoba 'ina helau 'i'ebwae daisigomi
pwaiya, 'oinega 'omi wete sawasawahimi ma wa'ebwaya
'awawa tomota 'oidiya.

9 “Ma 'imi sakowasi 'oina sahena mane 'imi peha
'oidiya wado'odo'o, haite weyahina. 10 Sahena wete peha
wa'ewa'ewa, sahena wete 'ami 'ale'o 'eluwa, sahena 'ami
butu 'eluwa, sahena 'imi digona 'eluwa wa'ewa'ewadi, ma
hesi 'abwa 'ami 'iluwana waloba, 'abwa wa'ai.

11 “Ma 'eguma 'asa madouna bo 'i'iuna 'oina waluhu
wa'ebesa nugeta taiya 'ina mumuga 'ausalana, ma 'oina wa-
hetaumana ee 'ana siga tupwaina wa'ebesine. 12 Ma 'eguma
'aigeda hada 'oina waluhu, nugeta waloyauwedo 'oidiya.
13 Ceguma susuwedi 'idi mumuga 'ausalana, wahelauwedi
ma wagwae helauwedi, ma 'eguma 'idi mumuga galana sa-
hena 'imi helau ma 'imi gwae helau 'oidiya wamudamudali.

14 “Ma 'eguma geya 'aigeda taiya 'itoegomi 'ina hada,
nuwana 'imi gwae geya 'ihesagohedi, 'asaina 'oinega
walatu ma 'ahemiyega gawalina walohutuhutui yahuledi
'idi tupwa, beno 'ebe'ita 'asa taniwagadiyao 'oidiya, ma
muliyetega 'asaina wa'ebesine. 15 Moisa, 'abwa yatala 'ana
tuta 'oina, taudi 'asaedi silologwahategemiya loina madou
hedada siloba, ma geya gide meSodoma ma meGomola 'adi
loina.

Muyamuya matada weyahina

(Maki 13:9-13; Luke 21:12-17)

16 “Wanuwatuhuyahi 'abehega taugu yahesumanegomi
gide sipi manamanasamumi watautauya ‘'edewa
lolosasa gamwagamwanidiya, 'oinega sawasawahina ma
wanuwasanapu mwata gide, ma hesi wamumuga hohonuha
gide gabubu.

17 “Coinega wa'itayahigomi, weyahina tomota 'abwa
sitauyegomi, yatala weyahina, ma hada tapwalolo 'oidiya
labwa si'etutuwegomi, 18 ma sitoegomi ma sitauyegomi
toloinao ma kiniyao matadiya ma sihe'ewegomi, weyahina
'omi 'abehega 'igu bodao, ma wasagu 'oidiya wahepwaile,
ma wete tupwa 'atamana tomotaedi 'imi hepwaila sihe-
sagohe.

19 “Ma 'eguma matadiya sihetohologomi sahena
wa'ate'ateyoho togidega wagwae 'esa, weyahina tutaina
'abwa Yehoba 'imi gwae 'ida 'ebwaegomi, 20 ma geya
'abehega 'omi wagwaegwae, ma Yehoba yaluyaluwana
loimiyega 'igwaegwae.

21 “Ma wete tuta sinaonaoma 'oidiya tomota 'idi susu
'alona lo'aleha 'ilatu weyahigu, beno loheya tasina 'itebae

ma silohe'amasi. Gide wete tamana natuna 'itebae ma
silohe'amasi. Wete gwagwama sinadiyao ma tamadiyao

loidiya silo'aleha ma silohe'amasidi. 22 Ma tomota mab-
waiyadi silo'alehegomi weyahina 'omi 'abehega 'agu to-
hemisao. Ma 'eguma taiyawedi si'alama'i'ita ma sitoholo
pa'ala ma 'ana siga tuta 'ana 'ebelosaloha 'oina, 'abwa
yaliyaya hataya siloba.

23 “Ma 'eguma 'aigeda tupwa 'oina sihunuhunugomi,
wadena hali 'asa 'oina. Moisa 'abwa, sahena 'asa mab-
waiyana Isileli 'alona wapaipaihowa salohi, ma taugu lo-
heyaiguina yahilama.

24 “Tomuliya geya sawasawahina ma 'ina tohe'ita
'imadousine. Gide wete topaihowa geya sawasawahina
ma 'ina bada ‘'iloine. 25 Ma hesi 'ausala 'eguma
'abehega 'omi 'agu tomuliyao, ma 'omi ma taugu
tahemahemahetena. Weyahina taugu hada toniwagagu,
ma 'eguma sihesaniyegau Tomudulele, 'omi 'igu bodao
'abwa si'ahwa galagalaegomi madouna.

Matauta weyahina

(Luke 12:2-9)

26 “Coinega sahena tomotaedi wamatamatautedi,
weyahina ginauledi 'wai'waihidi 'abwa Yehoba 'i'abi
latuwedi, ma si'asilala. 27 Eeta to'aha guguyou 'oina
yahepwailediya 'oimiya, sabwelowa wahepwailedi tomota
baibaiwadi 'oidiya, ma to'aha yahe'ahwa henahenaeya
'oimiya wahepwaila latuwedi 'imi talube'uwega.

28 “Ma_taudi wahimi silolohe'amasi sahena wamata-
matautedi, weyahina taudi wahimimo sawasawahina ma

silohe'amasi, ma yaluyaluwami geya'abwa. @ Ma hesi
Yehoba wamataute, weyahina tauna sawasawahina ma 'asa
'ala'alatana* 'oina wahimi ma yaluyaluwami 'ilohe'amasi

luwedi. ) ) )
29 “Cebe'ita bewa, 'eguma dinegwa 'eluwa tagimwanedi,

'adi maisa toea 'aigeda tuwa, ma hesi Yehoba 'i'ita'itayahidi,
ma 'eguma 'aigeda 'i'amasa, beno Tamamiuina 'ina
nuwatuhu 'oinega. 30 Ma bwagana geya sawasawahina
ma hunuhunuwa wahasili deba 'aigeda 'oina, ma hesi
Yehoba 'adi baibaiwa 'isanasanapu. 31 Coinega sahena
wa'ate'ateyoho, weyahina 'omi Yehoba 'ina ginaula
madouna, ma dinegwa geya ginaula madouna.

32 “Ceguma taiyawedi weyahigu sihehepwaila tomota
matadiya, 'abwa galewa taugu wete weyahidi yahepwaila
Tamagu matana. 33 Ma 'eguma taiyawedi siuhalegau to-
mota matadiya, taugu wete 'abwa galewa Tamagu matana
yauhaledi.

Geya he'iya'iyagu yatauyeyama ma hesi 'aleha
(Luke 12:51-53; 14:26-27)

34 “Sahena wanuwanuwatuhu 'abehega 'igu dobima
bale'uwa 'oinega nuwadaumwala waloba. Geya hene,
ma 'aleha hesi. 35 Cigu dobima weyahina loheya tamana
lilo'alehe, ma wete wahine sinana 'ilo'alehe, ma wahine
lawana 'ilo'alehe, 36 ma loheya 'ina susu silo'alehe.

37 “Ma 'eguma taiya tamana ma sinana ‘'ihelauwedi
madouna, ma taugu 'i'iuna, tauna geya sawasawahina ma
'imuliyegau. Ma 'eguma taiya wete natuna meloheyana
bo mewahinena, 'thelauwe madouna, ma taugu 'i'iuna,
tauna geya sawasawahina ma 'imuliyegau. 38 Ma 'eguma
taiya yawasina geya 'itagwale ma 'i'amasa kelose 'oina,
gide taugu, tauna geya sawasawahina ma 'imuliyegau.
39 Ma 'eguma taiya tauna yawasina weyahina 'ipaipaihowa,
'abwa 'i'wadalele; ma 'eguma taiya yawasina 'i'wadalele
weyahigu, 'abwa yawasi 'ausalana 'iloba hila.

Maisa weyahina
(Maki 9:41)

40 “Ma 'eguma taiya ‘'itoegomi, taugu ma 'agu Tohe-
sumanaina wete 'itoemai. 4! Ma 'eguma 'owa palopita
'utoe 'ina hepalopita weyahina, 'abwa palopita 'ana maisa
'uloba. Ma 'eguma 'owa loheya 'ausalana 'utoe 'ina mumuga
bwebwe'ana weyahina, 'abwa loheya bwebwe'ana 'ana
maisa 'uloba. 42 Ma 'eguma 'owa we'aha gogai 'agu tohemisa
'ehauna 'aigeda 'oina 'u'ehele, yahegwaego 'abwa 'a maisa
'ausalana 'uloba.”

11
1 Yesu 'ina lohatoto 'ana tomuliyao site tuwelo 'oidiya
'ilosalohiya, ma 'oinega tupwaina 'i'ebesineya ma
'isakowasiya 'asaedi 'aigeda 'aigeda 'oidiya, 'ihe'ita ma
'ilolohatoto.

Yoni to'abihebabitaiso Yesu tetelina 'ihesagoheya
(Luke 7:18-35)

2 Tuta nage 'oina Yoni to'abihebabitaiso deliya silagu
pwaiya, ma To'abihetenaina 'ina paihowa tetelina
'thesagoheya, ma 'oinega 'ana tomuliyao 'thesumanediya ta
sitauya Yesu 'oina, 3 ma sihesilaleya, sigwae, “Togidega 'owa
To'abihetenaina weyahiu 'ayamwayamwa, bo hali loheya
layamwayamwa?”

4 Ta 'idi gwae Yesu 'ihemaiseya, 'igwae, “Wahila ma
Yoni 'oina wahe'ote'otetela ginauledi 'oiguwega wahe-
sagoheya, ma wete wa'itediya, 5 tomata gibugibu matadi
'itayahala pwaiya, tohe'au'au sibwebwe'ana pwaiya ta
sitautauya, tolepelo wahidi sibwebwe'ana hila, totena-
tuitui gwae sihehesagohe, to'amasa sitoholo hila, ma

wete tohewewelohe tetela bwebwe'ana sihesagohe pwaiya.
6 Coinega watauya ma Yoni wahegwae ma sahena weyahigu
'thehenuwanaluwa, weyahina 'eguma taiya 'ina hemisa
weyahigu geya 'iwe'a, tauna 'iyaliyaya.”

7 Eeta Yoni 'ana tomuliyaowedi sihila, ma Yesu 'i'ahwa
lalagata ma boda 'oidiya Yoni weyahina 'ihepwaila
'igwaeya, “Mwalo mabwaiyami tupwa balabala 'awawa
watauya Yoni sabi hesagohaina, ma to'aha nuwanuwami
ma 'abehega wa'ita? Cemi nuwanuwami 'abehega 'aigeda
pwatula sinabwana yaumai 'inihunihuwe wa'ita?

8“Bo nuwana 'aigeda loheya ma 'ana 'ale'o wasawasa sabi
'itaina? Bo geya, weyahina taudi ma 'adi 'ale'o wasawasa
toloina madoudi 'idi tupwa simiyamiya.

9 “Ma to'aha hede weyahina ta watauya balabala 'awawa?
Nuwana 'abehega wanuwatuhuya nata palopita 'aigeda
wa'ita 'awa? Moisa, loheyaina wa'iteya palopitao 'imadou
sinediya. 10 Yoniina weyahina mwalo Yehoba 'ina gwae Buki
He'asisi 'oina bewa gide 'ithepwaila nugeteya, 'igwae,

‘Bewa 'igu tohalewasa yahesumane matauwa 'itautauya, ma
'ino 'eda 'thuna.” ”

11 Ta Yesu wete 'igwae, “Moisa, Yoni to'abihebabitaiso
tauna mebale'u mabwaiyadi 'imadou sinediya, ma hesi
mabwaiyadi taudi Yehoba 'ina 'ebeloina 'alona Yoni
simadou sineya.

12 “Tuta Yoni 'ina 'abihebabitaiso 'oinega ma nige, tomota
sitohotoho waiwai ma 'abehega Yehoba 'ina 'ebeloina 'oina
siluhu, ma tohewaiwaiyedi taudi 'idi waiwaiyega siluhu.
13 Mwalo palopitao mabwaiyadi 'idi gwaeyao ma Mosese
'ina loina 'oidiyega gwae hemisa sigwae nugeta eeta 'ana
laba Yoni 'itauyama. 14 Ma 'eguma nuwanuwami ma
wanuwasabwalena Yoni weyahina, wada sanapu 'abehega
tauna tuwa Ilaitiyaina weyahina wayamwayamwa.

15 “Coinega 'eguma taiya matenana gwae bewa
'ithesagohedi.

16 “Comi boda 'ehaumi togidega yagwae hegehegedi 'esa
weyahimi? Nuwana yagwae 'omi gide tuwa gwagwama
'ebe maketi 'alona si'e'eheyaheyale, ma 'iyadiyao 'oidiya
sibwaubwau sigwae,

17 ‘Ciyamayao, togidega 'iya ta 'alahulahusa ma geya wada
sobuwa! Ma wete 'adou gwaegwae ma geya wada

douwal!’
18 “Gwae hegehegediyedi 'ana nuwasabwalena 'abehega

Yoni 'inaoma ma geya 'i'ai ma geya 'inuma, ma 'oinega
wagwae 'abehega hi'ahi'a Yoni 'i'abi hebuweya! 19 Ma taugu
Loheyaiguina yanaoma ma ya'ai'ai ma yanumanuma, ma
wete weyahigu walolomugi, wagwaegwae, ‘Loheyaina to'ai

ma tonuma hedahedade, ma topui takesi 'ana to'ewao ma
topui baibaiwadi 'the'iya'iyaguwedi.’

“Ma taudi tosanapu moisa 'abwa 'idi paihowa bwebwe'adi
'oidiyega sanapu moisa 'ilatulatu.”

Tupwadi 'asa galadi 'abwa yatala siloba.

(Luke 10:13-15)

20 Coinega Yesu 'asaedi ‘'ina paihowa waiwaidi
si'liteya, ma geya sinuwabui 'idi puiyao ‘'oidiyega,
taudi 'iheheliyediya, 'igwaeya, 2! “Comi meKolasini ma
meBedeseida 'atemuyamuyaimi hesi. Weyahina 'ebe
henainaidaedi yapaihowa pwaidiya 'oimiya, ma hesi geya
wanuwabui. Ma hesi 'eguma meTaiya ma meSaidoni 'oidiya
yada paihowediya, beno mwalo hene sida nuwabuiya,
ma sibasibauwa 'adi 'ale'o sida 'otedi ma giba 'oidiyega
sida gibadi ma sida he'itaedi 'abehega 'idi mumuga
galadi 'oidiyega sinuwabui pwaiya. 22 Ma hesi 'omi geya,
'oinega yatala 'ana sabwelo 'oina nata Yehoba meTaiya ma
meSaidoni 'i''atemuyemuyedi, ma 'omi sahena.

23 “Ma 'omi meKapaneumi togidega? Cabehega taumimo
wa'abilagasigomi galewa, 'awa? Geya hene! Ma hesi
nata Bwebweso 'alona siula dobihegomi. Weyahina 'ebe
henainaidaedi yapaihowa pwaidiya 'oimiya ma hesi geya
wanuwabui, ma mwalo 'eguma meSodoma 'oidiya yada
paihoweya, mwalo hene sida nuwabuiya, ma 'ane Yehoba
sahena 'imutumutudi, ma nige 'idi 'asa 'ida miyamiya.
24 Coinega yatala 'ana sabwelo 'oina Yehoba nata meSodoma
'i'atemuyemuyedi, ma 'omi sahena.”

Caiyawasi Yesu 'oinega
(Luke 10:21-22)

25 Tuta nage 'oina Yesu 'igwaeya, “Yauwedo Tamagu, 'owa
galewa ma bale'u 'adi toloina, sanapu bewa 'udahweya
tosonogao ma tonuwasabwalenao 'oidiyega, ma hesi gwag-
wama 'i'iudi 'oidiya 'uhe'itaeya. 26 Moisa Tamagu, 'ino
nuwatuhu bewa 'ausala.”

27 Ma wete 'igwaeya, “Ginaula mabwaiyana Tamagu
nimaguwa 'illagu pwaidiya ma Tamaguina taboinamo
'ilsanapugauwa, ma taugu wete Tamagu taugumo
yasanapuya, ma wete 'eguma taiyawedi taudi nuwanuwagu
ma Tamagu yahe'itae 'oidiya, taudi wete sisanapu.

28 “Ma 'oinega 'omi 'imi paihowa mwauna, wanaoma
loiguwa, ma ya'abihe 'aiyawasigomi. 29 Ma 'omi
wahe'au'aunawegau ma  ma'iyagwao  tapaihowa,
ma 'oinega yaluyaluwami 'idi ‘'aiyawasi siloba,
weyahina taugu 'igu mumuga nuhana ma tonuwasulu.

30 Coinega paihowaedi ma 'aha'ahalaedi ya'ebwaegomi
meyameyahana.”

12

Yesu tauna Sabati 'ana toloina
(Maki 2:23-28; Luke 6:1-5)

1 Sabatiya Yesu ma'ana tomuliyao tanoha 'alonega
sitauya, ta tomuliyaowedi sigomaleya, 'oinega witi huwaina
si'abilolodiya ma si'aiya.

2 Ma tutaina Palisiyao si'itediya, Yesu sihegwaeya, sigwae,
“Bada, togidega ma 'oinega 'a tomuliyao Sabati 'ana loina
siligeligehi?”

3 Coinega Yesu 'idi gwae 'themaiseya, ‘'igwae, “Buki
He'asisi 'oina sileleya Debida weyahina, 'eguma wahasili
wasanapu 'abehega Debidaina ma'iyanao sigomaleya, 4 ta
Yehoba 'ina hada 'iluhuwa ma beledi hehe'asisina 'i'eweya
ta si'aiya. Belediina ma'analoina, 'abehega topwaolimo 'adi
tagwala ma si'ai, ma hesi sigomaleya ta 'oinega tuwa si'aiya.

5 “Buki He'asisi 'alona loina wete 'imiyamiya 'abehega
Hada He'asisi 'ana topwaoliyao Sabati 'ana loina siligehi, ma
beno geya pui.

6 “Moisa Hada He'asisi ginaula madouna, ma hesi 'aigeda
ginaula madou hedade bewa. 7 Yehoba 'ina gwae 'abehega,
‘Pwaoli geya nuwagu, ma 'atemuyamuya hesi’ Ceguma
gwae bewa 'ana sanapu wasanapu, sahena 'agu tomuliyao
wa'ahwa'ahwa galagalaedi, weyahina geya sipui.

8“Weyahina Sabati 'ana toloina loheyaiguina taugu tuwa.”

Yesu loheya nima meyomeyo 'i'abi hebwebwe'aneya
(Maki 3:1-6; Luke 6:6-11)

9 Nage 'oinega Yesu 'itauya, ma 'idi Hada tapwalolo 'oina
'iluhuwa. 10 Ta nobwa 'aigeda loheya nima meyomeyona,
'oinega Palisiyao Yesu 'oina sihesilala, sigwaeya, “Bada,
togidega, sawasawahina ma Sabati 'oina tolohala ta'abihe
bwebwe'anidi?” Ma 'idi hesilalaina weyahina beno 'eguma
Yesu 'igwae pui, eema sihe'ewa toloina matana. 11 Ma
'idi gwae Yesu 'ihemaiseya, 'igwae, “Togidega 'omi 'eguma
'laigeda ma'ina sipi 'aigeda tuwamo, ma sabwelo Sabati 'oina
gaula 'alona 'ibe'u, 'ilobwaineya ma 'ilisi hanehe? 12 Moisa
sipi ginaula 'i'iuna, ma tomota hesi ginaula madouna.
Coinega sawasawahina ma paihowa bwebwe'adi Sabatiya
tapaihowadi.”

13 Coinega Yesu loheyaina 'ihegwaeya, 'igwae, “Nimau
'uyasi.” Taloheyaina nimana 'iyasiya ma 'itbwebwe'ana hila,
gide wete hali nimana.

14 Ma hesi Palisiyao ma'adi gamwasowala silatuwa ma
taudimo siloina togidega Yesu silohe'amasi 'ese.

Yehoba 'ina topaihowa
15 Taudi 'idi loina 'waihina Yesu 'isanapu pwaiya, 'oinega
tupwa nage 'i'ebesineya ma 'itauya hali tupwa, ma to-
mota mabwaiyadi simuliyeya, ta nage 'oina tolohala mab-
waiyadi 'i'abihe bwebwe'anediya, 16 ma wete 'thegwaediya
ma 'abehega sahena sihehepwaila dadane tomota 'oidiya.

17 Cina paihowaina bewa mwalo palopita Aiseya Yehoba 'ina

gwae 'thepwaila nugeteya, 'igwae,

18 “Wa'ita 'igu topaihowa bewa hesihesinuwaina,
ma 'ateguwega yahelauweya ma'igu yaliyaya.
Yaluyaluwagu yalagu 'oina ma loina dumwaludi
'thepwailedi taudi ganamuli 'oidiya.

19 Tauna nata geya 'ihehe'ohe'ohe bo 'ithehebwaubwau bo
lasa 'alona 'igwaegwae 'asona.

20 Digona lasalasana sahena 'ilologwahate. Ma wete wodam
butabutana sahena 'iuleule, ta 'ana siga tauna 'oinega
loina dumwaluna 'ithewaiwai,

21 ma 'ane tauna saninega tomiya ganamuli sihemise.”

Yesu ma Tomudulele
(Maki 3:20-30; Luke 11:14-23; 12:10)

22 Caigeda loheya, mwalo welabana 'idi paihowega
matana sigibuwa, ma wete memenana 'ibuiya, 'oinega
si'eweyama Yesu 'oina ta 'i'abihe bwebwe'aniya, ma
sawasawahina 'igwae ma 'i'ebubuna. 23 Coinega to-
mota mabwaiyadi nuwadi 'thenainaida ma sigwae, “Bewa
To'abihetenaina, Debida 'ina susuwega, 'awa?”

24 Ma hesi Palisiyao paihowa bewa wasana sihesagoheya
ma sigwae, “Geya, ma hesi welabanao 'iyadi sanina Tomud-
ulele 'ina waiwaiyega hi'ahi'a 'iula latuhediya.”

25 Ma Yesu 'idi nuwatuhu 'isanapu pwaiya ta
'ithegwaediya, 'igwae, “Tomudulele tauna 'iyanao geya
sowana 'iulaula latuwedi.” Ma wete 'igwae, “Ceguma
'aigeda 'ebeloina 'oina tomota siwataha ma siboidimo
silolo'aleha, 'abwa 'ebeloinaina 'iwe'a ma 'ibe'u. Casa bo
susu wete gide 'eguma 'alodiya wataha 'ilatu, 'abwa siwe'a
ma sibe'u.

26 “Seitani wete gide, 'eguma ma'ina bodao siboidimo
silo'aleha, nata 'ina 'ebeloinaina 'ibe'u. 27 Wagwae pwaiya
'abehega taugu Tomudulele 'ina waiwaiyega hi'ahi'a yaula
latuwediya, ma taiya hede 'ina waiwaiyega 'omi waulaula
latuwedi? Tomudulele 'oinega, bo Yehoba 'oinega? Bewa

weyahina wanuwanuwatuhu ma wasanapu 'abehega taiya
taugu.

28 “Ma taugu hesi Yehoba Yaluyaluwana 'ina waiwaiyega
hi'ahi'a yaula latuwediya, 'oinega wasanapu 'abehega
Yehoba 'ina loina 'ilatu pwaima 'oimiya.

29 “Cebe'ita bewa loheya waiwaina gide Seitani 'ina hada.
Geya sawasawahina 'aigeda taiya 'illuhu ma 'ina tobwa-
tobwa 'illohetuwe, ma hesi 'eguma 'aigeda loheya balaeyega
tohewaiwaiina nimana ma 'ahena 'ipai nugetedi, ma 'oinega
muliyetega sawasawahina 'iluhu 'ina hada ma tobwatob-

waedi 'ilohetuwe. ) ) ) )
30 “Ceguma taiyawedi taudi geya 'agu to'abihetenao, taudi

'agu 'alehao. Ma wete taudi taiyawedi geya ba'idagwao 'ada
paihowa hegogona, taudi 'igu paihowa si'abi'abi hegala.

31 “Coinega bewa yahegwae bwaibwainigomi 'abehega
tomota 'idi puiyao ma 'idi gwae galadi mabwaiyana Yehoba
'inuwasamudi. Beno namo 'eguma Yaluyaluwa Tabuna
si'ahwa galegale, geya sowana Yehoba 'inuwasamudi.

32“Ma 'eguma taiya 'i'ahwa galegalegau taugu Loheyaigu-
ina, Yehoba nata gwaeina 'inuwasam, ma 'eguma taiya
Yaluyaluwa Tabuna 'i'ahwa galegale gesowana Yehoba
'inuwanuwasam, tuta bewa 'oina, ma tuta sinaonaoma
'oidiya.”

Caiwe huwaidi
(Luke 6:43-45)

33 Yesu wete 'ihegwaediya, “Caiwe 'eguma 'ausalana,
huwaina wete 'ausalana. Ma 'eguma 'aiwe galana, huwaina
wete galana. Weyahina 'aiwe 'aigeda 'aigeda huwaidi
'oidiyega tasanasanapudi 'abehega 'aiwedi 'ausaladi bo gal-
adi.

34 “Comi tuwa mwata natunao, 'oinega geya sawa-
sawahina ma gwae 'ausaladi wa'inanadi, weyahina mab-
waiyami togala, ma wete 'imi nuwatuhuwao to'aha gide
'atemiya simiyamiya, tuta mabwaiyana 'ahwamiyega silat-
ulatuma. 35 Weyahina loheya 'ausalana 'atenega ginaula
'ausaladi 'ipaihowa, ma hesi loheya galana 'atenega ginaula
galadi 'ipaipaihowadi.

36 “Coinega yahegwaegomi 'abehega sabwelo yatala 'oina
'omi 'imi gwae bwagabwaga mabwaiyadi weyahidi Yehoba
'thesilalegomi, ma huhuna wahepwaile latuwedi.

37 “Ma 'owa 'ino gwaeyao tuwa 'oidiyega Yehoba 'i'ahwa
bwebwe'anego, bo nuwana 'i'ahwa galegalego.”

Cila'ilala weyahina
(Maki 8:11-12; Luke 11:29-32)
38 Eeta loina 'ana tohe'itao ma tupwadi Palisiyao Yesu
sihegwaeya, sigwae, “Tohe'ita, nuwanuwama ma 'ila'ilala
'aigeda 'upaihowa ma 'a'ita.”

39 Ma Yesu 'ihegwaediya, “Comi tomota 'ehaumi galami
ma ganawala huhumi, beno huhuna 'ila'ilala wa'ebe'ebesa
ma ‘'abehega ‘'oidiyega wasanapu bwaibwainigau
'abehega Yehoba 'oinega yanaoma, ma hesi sahena
'ila'ilalaedi wa'ita'ita. Beno namo palopita Yona weyahina
wanuwatuhuyahi, tauna tuwa ‘'ila'ilala weyahimi.
40 Weyahina tauna Yonaina sabwelo 'etoi ma nihuwana
'etoi 'oidiya silahana madouna gamwana 'imiyamiya, 'abwa
taugu Loheyaiguina wete gide sabwelo 'etoi ma nihuwana
'etoi 'oidiya bale'u 'alona yamiyamiya.

41 “Cabwa sabwelo yatala 'oina nata meNinibe sitoholo
ma mehau 'omi sihe'ewegomi, weyahina Yona 'oidiya
'ilohatotowa ma Ninibeyedi 'idi mumuga galana 'oidiyega
sinuwabuiya, ma 'omi tuta bewa lohatoto 'ausala hedade
wahesagoha pwaiya ma geya wada nuwabuiya. 42 Wete
gide kuini mwalo yalasi 'oinega 'inaoma Solomoni 'ina
gwae sonosonogadi sabi hesagohedi, ma 'abwa sabwelo
yatala 'oina kuiniina 'itoholo ma mehau 'omi 'ihe'ewegomi,
weyahina tauna bwagebwagega 'inaoma Solomoni 'ina
gwae sonosonogadi sabi hesagohedi, ta sauga bewa gwae
sonosonoga hedadedi wahesagohediya ma 'omi geya wada
nuwabuiya.

Hi'ahi'a 'ilohihila loheya 'alona
(Luke 11:24-26)

43 “Ceguma hi'ahi'a loheya 'aigeda 'oinega 'ilatu,
loheya 'ibwebwe'ana, ma hi'ahi'aina nata tuwa 'atamana
'iyawayawala bwagabwaga ma 'ina 'ebe ‘'aiyawasi
'i'ebe'ebesa ma geya 'iloba. 44 Coinega hi'ahi'aina
'iboinamo 'oina 'igwae, ‘Nuwana yalohihila 'igu 'ebemiya
nugenugetana 'oina.’ Eeta 'ihila ta 'ebemiyaina 'ilobeya
hadenamo se'ise'ilina ma 'atu'atububuna. 45 Coinega 'itauya

ma hi'ahi'a site sebeni wete 'itoedima ta ba'idanao siluhuwa
'ebemiyaina 'oina, ta nobwa ba'idanao simiyamiya. Eeta

loheyaina 'ina miya si'abihegala bwaibwainiya, mwalo geya
gide. Mehau 'omi wete gide togala ma 'imi 'ebe losaloha
gala hedade.”

Yesu sinana ma tasinao
(Maki 3:31-35; Luke 8:19-21)
46Yesu 'abwa boda 'oidiya 'thehegwaegwae, ma sinana ma

tasinao sinaoma, ma 'atamana sitotoholo, ma si'ebe'ebesa
togidega ma 'oina sigwae. 47 Coinega 'aigeda loheya wasadi
'i'eweyama Yesu 'oina. 48 Ta Yesu loheyaina 'ina gwae
'ithemaiseya, 'igwae, “Taiya hede sinagu, ma taiyawedi tasig-
wao?” 49 Coinega 'ana tomuliyao 'oidiya 'ilonimasusuwa ma
ligwae, “Bewa taudi sinagu ma tasigwao.

50 “Weyahina 'eguma taiyawedi Tamagu galewa 'ina
nuwatuhu simulimuliye, taudi tasigwao, nuwana nuhug-
wao, nuwana sinagwao.”

13

Witi huwaina 'adi tosaweyana

(Maki 4:1-9; Luke 8:4-8)

1Nage sabweloina 'oina Yesu hadaina 'oinega 'ilatuwa, ma
'idobi holai 'imiyatoiya.

2 Ma boda madouna si'autama 'oina, ta 'aigeda waga
'i'aha'ahai 'oina 'igeluwa, 'imiyatoiya, ma boda 'oya'oya
sitotoholo. 3 Ma he'ita baibaiwana 'i'ebwaediya gwae
hegehegediyega, 'igwaeya, “To'abitanoha 'aigeda 'ina
tanoha 'itauya, ma witi patuna 'isaweyaneya, 4 ta
tupwana patuwedi sibe'uwa 'edai, ma 'oinega bwasumo
silitediya, sisuluwa ta si'aidiya. 5 Ma tupwana patu bale'u
loda'uda'uleina 'oina sibe'uwa, ma muliyetega sibwala
mwayamwayauwa, weyahina bale'u 'i'iuna tuwa, 6 'oinega
hala 'ibwahalidiya ta siwelaiya, weyahina lamudi geya
bale'u gogaina siloba.

7 “Ma tupwana patu talitali 'oidiya sibe'uwa ma sibwala
mahemahetena, ma talitaliyaedi 'thewaiwaiya, ta 'isahila
he'amasidiya. 8 Ma tupwana patu bale'u 'ausalana 'oina
sibe'uwa, ta sibwalama ta simadouwa ma sihuwa, 'oinega
patu huwadi 'adi baibaiwa handeledi, ma tupwana sikisiti,
ma wete tupwana teti.

9 “Ceguma matenami gwae bewa wahesagohe.”

Gwae hegehegedi 'ina latu huhuna
(Maki 4:10-12; Luke 8:9-10)

10 Ta 'ana tomuliyao silatuma ta Yesu sihegwaeya, sigwae,
“To'aha weyahina gwae hegehegediyedi bodaedi 'oidiya
'uhe'ita?”

11 Ma Yesu 'igwaeya, “Comi Yehoba 'oimiya 'itagwala
pwaiya ma 'ina loina 'alona 'ana tosanapuwao, ma bodaedi
geya. 12 Ceguma taiyawedi gide ma'idi sanapu, nata lohe-
poseyana madou hedade siloba, ma hesi 'eguma taiyawedi
geya 'idi sanapumo ma to'aha nuwana 'oidiya 'imiyamiya
nata mabwaiyana silohe'waihi. 13 Bewa huhuna gwae
hegehegediyega yahe'ita 'oidiya, weyahina 'idi 'ebubuna
'oidiyega geya si'ita bwaibwaini, ma wete 'idi hesagoha
'oidiyega geya sisanapu. 14 Tomotaedi weyahidi mwalo
Aiseya 'thepwaila nugeta, 'igwae,

‘Cabwa wahehesagoha ma sahena nuwami

'isabwasabwalena. Ma wete wa'e'ebubuna tuwa
ma hesi geya wa'ita.

15 Weyahina tomotaedi 'idi nuwatuhuwao si'elo'waniya, ma
tenadi 'ituiya, ta wete matadi 'igibuwa.

Tabu ta matadiyega si'ita, ma tenadiyega sihesagoha ma
sinuwasabwalena, ta 'oiguwa si'ita hila, ma ya'abi
hebwebwe'anedi.’

16 “Ma 'omi ma'imi yaliyaya, weyahina matamiyega
wal'ita'ita ma tenamiyega wahehesagoha. 17 Moisa, ginaula
bewa wa'ebubudi ta wahesagohedi mwalo palopitao ma

todumwaluwao nuwanuwadi madouna ma si'itadi bo sihe-
sagohedi, ta geya silobadi.

Patu 'ana gwae hegehegedi 'ana lihasa
(Maki 4:13-20; Luke 8:11-15)

18 “Coinega patu 'ana saweyana 'ana sanapu wahesagohe.
19 Ceguma taiya Yehoba 'ina loina tetelina 'ihesagoheyamo,
ma geya 'inuwasabwalena, 'abwa togalaina 'inaoma ma
gwaeyedi loheya 'atenega 'i'ewayahuledi. Beno patuwedi
sibe'uwa 'edai 'adi sanapu.

20 “Ma wete patuwedi bale'u loda'uda'uleina 'oina
sibe'uwa, taudi tetela bwebwe'ana sihesagoheya, ma ma'idi
yaliyaya sitagwala, 21 ma geya lamudi 'ipa'ala, 'oinega tuta
'i'iuna tuwa 'oina simiyamiya, ma 'eguma to tuta 'oina
tetela bwebwe'ana 'ana hemisa weyahina mwau nuwana
hegamwagamwagu siloba sibe'u mwayamwayau.

22 “Ma patuwedi talitali 'oidiya sibe'uwa, taudi tetela
bwebwe'ana sihesagoheya, ma hesi 'idi nuwatuhu bale'u
weyahina ma wete wasawasa 'ana nuwatuhuwao, ma
nuwatuhuwedi tetela bwebwe'ana silohe'amasiya, ta geya

sawasawahina ma sihuwa. ) ) )
23 “Ma patuwedi bale'u 'ausalana 'oina sibe'uwa, taudi

tetela bwebwe'ana sihesagoheya, ma 'ana nuwasabwalena
'oidiya 'imiyamiya, ta huwaidi 'ausala silagudiya. Tupwadi
huwaidiyao handeledi, ma tupwadi sikisiti, ma tupwana
teti.”

Gwae hegehegedi witi ma 'awata weyahidi

24 Gwae hegehegedi 'aigeda wete Yesu ‘i'ebwaediya,
'igwae, “Yehoba 'ina loina gide tuwa 'aigeda loheya witi
patuna bwebwe'adi 'ina tanoha 'isaweyanediya. 25 Ma
nihuwana si'eno sinediya, ma 'ana 'aleha 'aigeda 'inaoma
tanoha, ta 'awata 'ana 'ita gide witi wete 'isaweyaneya witi
moisa 'alona, ma muliyetega 'itauya. 26 Coinega mabwaiyadi
sibwala ta sihuwa, ma badaina 'ina topaihowao 'awataedi
si'ita lobediya. 27 Ma topaihowaedi sinaoma ta sihegwaeya,
‘Bada, patu 'ausalana 'ino tanoha mwalo 'usaweyaneya,
ma togidega ta 'oinega 'awata ba'idanao sibwala mahema-
hetena?”

28 “Ma tanoha taniwagana 'igwaeya, ‘Nuwana 'agu 'aleha
'aigeda 'isaweyaneya.’ Coinega 'ina topaihowao sigwaeya,
‘Togidega? Sawasawahina ma 'awataedi 'adabu yahuledi?”

29 “Ma badaina 'igwaeya, ‘Tuwa! Walaguyawa, ma sib-
wala mahetena, weyahina 'eguma watoho 'awasina wadabu
yahuledi, nuwana tupwana witi wete mahetenao wadabu
'aigededi. 30 Ma tuta 'eli'eli hesi 'oina topaihowao yaheg-
waedi ma 'awasina sidomwa'autedi nugeta ta si'uinidi, ta
'oinega sigabu yahuledi, ma witi sidomwa'autedi ta ‘'igu
hada 'e'ahaiya sihedodo.””

Patu 'i'iuna ma 'ebe 'abiheseseha 'adi gwae hegehegedi
(Maki 4:30-32; Luke 13:18-21)

31 Caigeda wete gwae hegehegedi 'i'ebwaediya, 'igwae,
“Yehoba 'ina loina gide tuwa seyala patuna 'aigeda loheya
'i'eweya ma tanoha 'idauniya. 32 Seyala patuna 'i'iuna
tuwa ma 'ina bwala mulina 'imadou gide 'aiwe, ma 'oinega
bwasumowao sinaoma ta lahalahanao 'oidiya 'idi nehwa
si'abidiya.”

33 Caigeda wete gwae hegehegedi 'i'ebwaediya, 'igwae,
“Yehoba 'ina loina gide tuwa pwalawa 'ana 'ebe
'abiheseseha. Wahine 'i'eweya 'i'iuna tuwa ta pwalawa
madouna ba'idana 'ihebweliyeya, 'oinega mabwaiyana
'iseseha.”

Gwae hegehegedi 'ina latu huhuna

(Maki 4:33-34)

34 Yesu 'ina gwaeyedi gwae hegehegedi mabwaiyadi
'oidiyega boda 'ihe'itediya, weyahina tauna tuta mab-
waiyana gwae hegehegediyega 'ihehe'ita tomota mab-
waiyadi 'oidiya.

35 Bewa 'oinega palopita 'ina gwae 'ilatuwa, beno mwalo
hene 'thepwaila nugeteya, 'igwae,

“Gwae hegehegediyega yahepwaila, ma yagwaene to'aha
Yehoba 'idahweya bale'u 'ana paihowa hauhau
loinega ma nige.”

Tosaweyana 'ina paihowa 'ana nuwasabwalena

36 Ma Yesu boda 'i'ebesinediya ma 'iluhuwa hadai, ma
'ana tomuliyao sinaoma ta 'oina sigwaeya, “Gwae hege-
hegedi 'awata tanoha 'oina 'ana nuwasabwalena 'ulihasi,
ma 'asanapu.”

37 Coinega Yesu 'igwae, “Witi patuna 'ana tosaweyana
taugu Loheyaiguina, 38 ma tanoha beno bale'u mabwaiyana,
ma witi beno taudi Yehoba 'ina loina 'ana tomuliyao, ma
'awata beno togalanaina 'ana topaihowao, 39 ma 'awata
'ana tosaweyana beno tauna Seitani, ma tuta 'eli'eli beno

tuta 'ana 'ebelosaloha, ma to'eli'eli taudi anelose, 40 ma
tuta 'ana 'ebelosaloha 'oina togala taudi tuwa gide 'awata
sihegogonedi ma sigabu yahuledi.

41 “Ma taugu Loheyaiguina 'igu aneloseyao yahesumanedi
ma pui 'ana tohe'itao galadiyedi sihegogonedima ma 'igu
'ebeloina 'oinega 42 siula latuhedi, 'aiwe 'ala'alasina 'alona.
Beno tupwaina 'oina tomota sidou ma sihesala'i'ita muya-
muya 'oinega.

43 “Ma muliyetega tobwebwe'adi Tamadiu 'ina 'ebeloina
'alona si'asilala gide sinala.

“Ceguma taiya matenana gwae bewa 'thesagohe.

Gwae hegehegedi 'etoi wete

44 “Yehoba 'ina loina gide tuwa wasawasa goula ma
mane madouna, mwalo bale'u 'aigeda 'oina sidahweya,
ma 'aigeda loheya 'ilobeya, ta 'idahwa hileya, ma ma'ina
yaliyaya ‘'itauya, ma 'ina tobwatobwa mabwaiyadi
'thegimwaneyediya, ma 'adi maisao 'i'eweya ta bale'uina
'igimwaneya.

45 “Ma wete Yehoba 'ina loina tuwa gide to'ahwa'une
laigeda, mwali 'ausala nuwanuwana. 46 Coinega 'aigeda
mwali 'ausala hedade 'ilobeya, ta 'oinega tauna 'ina bagi
mabwaiyadi 'iulediya ma 'abehega mwaliina 'ausala hedade
''ewa.

47 “Ma wete Yehoba 'ina loina gide tuwa gomana to-
mota siyahuweya holai, ma hali silahana ma hali sila-
hana si'onediya, 48 ta gomanaina 'imaha 'apu'apuwa ma
silisiya 'oya'oya, ma simiyatoiya, ma silahana mabwaiyadi
siwatahiya, ta silahana 'ausaladi gaeba 'oidiya silagudiya,
ma silahana galadi siulediya. 49 Gide wete, tuta 'ana
'ebelosaloha 'oina, aneloseyao sinaoma ma togala si-
watahidi tobwebwe'ana 'oidiyega, 50 ma siula latuwedi
'aiwe 'ala'alasina 'alona, ma 'oina sidou ma sihesala'i'ita
muyamuya 'oinega.”

Tobwatobwa wasawasa hauhaudi ma miyamiyadi

51 Coinega Yesu 'ihesilala 'oidiya, 'igwae, “Togidega
gwae hegehegediyedi mabwaiyadi wasanapudiya?” Ma
sihesagoha ma si'ahwa moisa, sigwae, “Cehe.” 52 Ma
'ithegwaediya, “Bewa tuwa wasanapu 'abehega loina 'ana
tohe'itao 'eguma Yehoba 'ina loina simanasama pwaiya,
taudi gide tuwa 'aigeda hada toniwagana 'ina tobwatobwa
tupwadi miyamiyadi ma tupwadi 'ehaudi ta mabwaiyadi
'alodiya wasawasa 'imiyamiya.”

MeNasaleta Yesu silogwahateya
(Maki 6:1-6; Luke 4:16-30)

53Yesu 'ina gwae hegehegediyedi 'ilosalohidiya, ma tupwa
nage 'i'ebesinediya, 54 ma 'ihila 'ina 'asa, ma 'idi Hada
tapwalolo 'oina 'illuhuwa ma 'ihe'itediya, ma tomota nuwadi
'ithenainaida ta sigwaeya, “Loheya bewa ta'ehega 'oinega
'ina sanapu ma 'ina paihowa waiwaidi 'i'ewa'ewadi?”

55 Ma wete sigwae, “Nuwana loheya bewa to'abi'abi hada
natuna? Ma sinana Meli, ma tasinao Yemesa ma Yosepa
ma Saimoni ma Yudasa, 56 ma wete nuhunao mahetedao
tamiyamiya. Ma togidega hede ta loheya bewa 'isanapu
hedada?”

57 Coinega silogwahateya. Ma Yesu 'ithegwaediya, 'igwae,
“Palopitao 'adi he'asisi silobaloba hali 'asa 'oidiya. Ma taudi
'idi 'asa, bo 'idi hada, geya 'adi he'asisimo.”

58 Eema Yesu nobwa 'ina paihowa waiwaidi geya baibai-
wadi 'ipaihowadi, weyahina geya sihemisae.

14
Yoni to'abihebabitaiso 'ina 'amasa
(Maki 6:14-29; Luke 9:7-9)

1 Tuta nage 'oina Helodi, tauna Galili 'ana toloina,
Yesu 'ina paihowa wasana 'ihesagoheya, 2 ta 'ina topai-
howao 'thegwaediya, 'igwae, “Beno loheyaina tauna Yoni
to'abihebabitaiso, 'abehega 'amasega 'itoholo hila pwaiya,
ma 'oinega ma'ina waiwai 'ipaipaihowa.”

3 Weyahina mwalo Helodi Yoni 'i'abiyahiya, ma 'ipaiya,
ma deliya 'ilaguya. Ma Yoni 'ana 'abiyahina huhuna
beno 'aigeda wahine sanina Helodiyasa, beno Helodi tasina
Pilipi mwanena, 4 ma Helodi 'i'wayeya ta 'ihaiya, ma Yoni
Helodi 'ihegwaeya 'igwae, “Nage geya mumuga 'ausalana,
weyahina tasiu mwanena 'uhaiya.” 3 Beno huhuna Helodi
nuwanuwana ma Yoni 'ilohe'amasi, ma hesi tomota mab-
waiyadi si'ahwa palopitaeya, 'oinega Helodi 'imatauta ma
geya Yoni 'ilohe'amasi.

6 Muliyetega Helodi 'ina sabwelo li'u 'ana 'ebe nuwatuhu
yahina guyaina 'oina boda si'autama, ma Helodiyasa natuna
wahinena boda matadiya 'isobusobu, ma Helodi 'i'abihe
yaliyayeya. 7 Ma Helodi gumalaulauina 'oina ‘'igwae
helauwa ma 'abehega 'eguma to'aha nuwanuwana 'i'ebwae
tuwa, ma wete 'igwae hemisa. & Coinega sinana 'igwae
gumalaulauina 'oina, ma gumalaulauina Helodi 'thegwaeya,
'igwae, “Nuwanuwagu Yoni to'abihebabitaiso mwaguna
gaeba 'oina 'ulagu ma 'u'ebwaegau.”

9 Coinega Helodi 'inuwagala madouna, ma hesi 'ina
gwae hemisa 'inuwatuhu yahiya, ta boda 'ina hegwaeg-
wae sihesagoha pwaiya, 'oinega ‘'itagwala, 10 ta 'ina topai-
howao deliya 'ihesumanediya, ma Yoni tani'ona si'upweya,

11 ma mwaguna gaeba 'oina sido'oya ta si'eweyama, ta
gumalaulau si'ebwaeya. n Ma gumalaulauina 'i'eweya,
'itauyeya sinana 'oina. 12 Ma Yoni 'ana tomuliyao sinaoma,
ta Yoni wahina si'eweya, ta silaguya galiha, ma muliyetega
sitauya Yesu 'oina, ta ginaula bewa sihepwaileya.

Boda madouna Yesu 'ihe'aidiya
(Maki 6:30-44; Luke 9:10-17; Yoni 6:1-14)

13 Ta Yesu tetelaina bewa 'thesagohediya, 'oinega 'ilatuwa
ta wagai 'igeluwa, 'itauya tupwa yoho 'awawa. Ma boda
Yesu tetelina sihesagoheya, ta 'idi 'asa 'oidiyega silatuwa, ma
'edega sitauya Yesu 'oina.

14 Ma tutaina Yesu wagega 'iulasuluwa 'oya'oya boda
madouna 'i'itediya, ta 'ina 'atemuyemuyega tolohalao
'i'abihe bwebwe'anediya.

15 Ma lahilahiya 'ana tomuliyao sinaoma ta Yesu siheg-
waeya, sigwae, “Bada, tupwa bewa balabala 'awawa, ma
nata 'iboi. Coinega boda bewa 'uhesumanedi ma sihila, ma
'adi sigimwane 'asa deidiya 'oidiya.”

16 Ta Yesu ‘'igwaeya, “Sahena sitautauya, ma 'omi hesi
'e'ahai wa'ebwaedi ma si'ai.”

17 Ma taudi sigwae, “Ya! Cama geya baibaiwana, beno
namo beledi nima 'ai'aigeda ma silahana 'eluwa.”

18 Ta Yesu 'igwaeya, “Beledi ma silahanaedi
wa'ebwaegau.”

19 Coinega boda 'iloinaediya ma modumoduwa simiy-
atoiya, ma beledi nima 'ai'aigeda ta silahana 'eluwa
'i'ewediya, ma 'i'ita haneya galewa, ta 'e'ahaiyedi weyahidi
'igwae helauwa, ma muliyetega beledi 'igimwahisiya, ta
'ana tomuliyao 'i'ebwaediya, ma taudi tomota 'oidiya si-
heguyaiya. 20 Ma mabwaiyadi si'aiya ta simwausuwa, ma
'e'ahai tupwatupwadi sidomwa 'autediya, ma kodo tuwelo
silohemahediya. 21 To'aiyedi loheloheya daisidimo 'adi
baibaiwa paibi tausani gide, ta wete wahiwahine ma gwag-
wama geya sihasilidi.

Yesu hola debanega 'itauya
(Maki 6:45-52; Yoni 6:15-21)

22 Coinega 'ana tomuliyaowedi 'iloinaediya, ma wagai
sigeluwa ma 'abehega sinugeta hali tupwa, ma tauna
'abehega tomota mabwaiyadi 'thegwaedi ma sihila 'idi 'asa.
23 Sigeluwa, ma Yesu boda 'ihewasaediya, ta muliyetega
tauna 'iboinamo 'oyai 'thaneya sabi 'ahwanoi Yehoba 'oina,
ma 'iboiya. Ciboi pwaiya, ma Yesu 'iboinamo 'imiyamiya.

24 Cimiyamiya ta tomuliyaowedi 'idi waga siwoseyeya ta
sidobi pwaiya ni'uwa, ma bagodu madouna silobeya ma 'idi
waga 'ilolobuibui, ta wete yaumai matadiyega 'inaonaoma.

25 Gona 'ada'adaleya Yesu hola tabwanega 'itautauyama,
ma 'ana tomuliyaowedi deidiya 'ilatuwa. 26 Cana to-
muliyaowedi Yesu si'iteya hola pwatanega 'inaonaoma, ta
simatauta madouna, 'oinega si'alabwauwa, 'idi nuwatuhu
'abehega welabana si'iteya.

27 Ma Yesu 'ihegwaediya, “Sahena wamatauta. Taugu
tuwa, 'imi Cinapwana.”

28 Ma Pita 'igwaeya, “Bada, 'eguma 'owa, 'uhegwaegau ma
hola pwatanega yanaowa 'oiuwa.”

29 Ma Yesu 'igwae, “Cunaoma.” Coinega Pita wagega
isuluwa ma hola pwatanega 'itauya Yesu 'oina.
30 Citautauya ma yaumai madouna 'i'iteya, ma 'imatauta, ta
holai 'idamana, ma 'ibwauwa, “Bada 'u'abihetegau!” 31 Ma
Yesu 'illomwayamwayauwa ma Pita 'i'abiyahiya, ta 'igwae,
“Tohemisa 'i'iluu, to'aha weyahina 'uhenuwanaluwa?”
32 Coinega siteluwa wagai sigeluwa, ma yaumai 'i'ata.

33 Ma taudi waga 'ana tomiyao si'etuluha Yesu 'oina, ma
sigwae, “Moisa tuwa 'owa Yehoba Natuna.”

Tolohalao 'i'abihe bwebwe'anediya tupwa Genesaleta

ina

(Maki 6:55-56)

34 Eema sihabala tupwa Genesaleta 'oina ma sisuluwa
'oya'oya. 35 Sisuluwa ma tupwaina 'ana tomiyao Yesu
si'inaneya, ta wasa sihedabalaleya 'idi 'asa mabwaiyana
'oidiya, ma 'idi tolohalao mabwaiyadi si'ewedima Yesu
'oina, 36 ta si'ahwanoiyeya, sigwae, “Bada, sawasawahina
ma tolohalaowedi 'a 'ale'o papalina si'abitoho?” Ta Yesu
'itagwala, ma taudi 'ana 'ale'o si'abitohoya sibwebwe'ana.

15

Me Yudiya tubudiyao 'idi mumuga

(Maki 7:1-23)

1 Muliyetega Palisiyao ma loina 'ana tohe'itao
Yelusalemega sitauyama Yesu 'oina, ma sihegwaeya sigwae,
2 “To'aha weyahina 'a tomuliyao 'eguma muliya 'abwa
'ai geya nimadi sida buyoya, beno tubudao 'idi loina
siligeligehi?”

3 Ma 'ihegwaediya, “Comi wete Yehoba 'ina loina
waligeligehi, @ weyahina tubumiyao 'idi mumuga
wamulimuliyedi. 4 Yehoba 'ina loina 'eluwa bewa, 'aigeda

o

'igwae, ‘Tamau ma sinau 'uhe'asisiyedi.’ Heluwena
wete 'igwae, ‘Ceguma taiya tamana bo sinana 'i'ahwa
galegaledi, sawasawahina walohe'amasi’ 5 Ma 'omi

'imi he'ita 'abo'abo, wagwae, ‘Ceguma taiya tamana ma
sinana 'thegwaedi, 'igwae, “Cigu tobwatobwao yatagwala

pwaiyediya Yehoba 'oina, 'oinega geya sawasawahigu

ma ya'abihetegomi.” ’ Coinega 'imi nuwatuhu 'abehega

loheyaina 'ina 'abihetena nuwana 'ina he'asisi tamana

'oina geya ginaula madouna. ¢ Tubumiyao 'idi loinaina

'oinega Yehoba 'ina loina waheginaula besobesoweya.

7 “Bewa 'imi 'abo. Mwalo hene Aiseya palopita weyahimi
'thepwaila nugeta, tutaina Yehoba 'ina gwae 'thepwaileya,
'igwae,

8 ‘Tomota bewa 'ahwadiyega sihehe 'asisiyegau ma geya
latediyega, 9 ma wete 'oiguwa sitapwatapwalolo be-
sobeso, weyahina 'idi he'itao taugu geya 'oiguwega,
ma hesi tomota tuwa 'idi nuwatuhuwega.’ ”

10 Coinega tomota 'ibwauwedima ma 'ihegwaediya, “Gwae
bewa wahesagohe ma wasanapu 'abehega 11 'e'ahaiyedi
'ahwadega siluhuluhu geya sawasawahina ma si'abihe
bi'igita, ma hesi gwaeyedi 'ahwadega silatulatuma taudi hesi
si'abi'abi hebi'igita.”

12 Ma Yesu 'ana tomuliyao 'oina sinaoma ma sihegwaeya,
“Bada, 'uhesagoheya 'abehega Palisiyao 'ino gwae bewa
weyahina sideba mwadina.”

13 Ma Yesu ‘'igwaeya, “Caiweyedi Tamagu geya 'i'umadi,
'abwa 'idabu yahuledi. 14 Ma tuwa, Palisiyaowedi
simiyamiya 'ana siga sibe'u, weyahina taudi tohanugeta
matagibugibudi, ma 'iyadiyao 'eguma matagibugibudi
sihanugetedi, nata mabwaiyadi gaula sibe'u.”

15 Coinega Pita 'i'ahwalagata ma 'igwae, “Gwae hege-
hegedi bewa 'ana nuwasabwalena 'ulihasi 'oima.”

16 Ta Yesu 'igwaeya, “Nuwana 'omi wete 'abwa nuwami
geya 'isabwalena, 17 Coinega wasanapu 'abehega to'aha
'ahwadega 'iluhuluhu gamwada 'idobidobi, ma muliyetega
'itautauya mohomoho 'oina. 18 Ma hesi to'aha tomota
lahwadiyega 'ilatulatuma, beno 'atediyega silatulatuma ma
si'abi'abi hebi'idi, 19 beno nuwatuhu galadi gide lohe'amasa
ta loyawe ta ganawala ta yagaha ta gwae 'abo'abo ta gwae
sinala wete.

20 Ginaulaedi bewa 'oidiyega tomota 'i'abi'abi hebi'idi,
ma 'eguma nimada sahena tabuyobuyo tuta 'ai 'oina, beno
yaluyaluwada geya 'i'abihebi'idi.”

Kenani wahineina 'ina hemisa

(Maki 7:24-30)

21 Ma Yesu tupwaina 'i'ebesineya ta ‘'itauya Taiya ma
Saidoni tupwaidi 'oidiya.

22 Ma tupwaina 'oinega Kenani wahineina 'aigeda
'ilatuwa, ma Yesu 'thegwaeya, 'igwae, “Bada, 'owa

Debida 'ina susu, 'u'atemuyemuyegau, weyahina natugu
mewahinena hi'ahi'a 'i''abihebuweya.”

23 Ma Yesu wahineina 'ina bwau geya 'ithemaise, 'oinega
'ana tomuliyao sinaoma ma Yesu si'ahwanoiyeya, sigwae,
“Wahineina 'uhesumane ma 'itauya, weyahina 'tbwau heda-
hedade.”

24 Ma Yesu 'igwaeya, “Taugu yanaoma sipi 'wani'wanidi
Isilelimo 'ina 'ebeloina 'alona weyahidi.”

25 Ma hesi wahineina 'inaoma, ma Yesu matana 'i'etuluha,
ta 'igwaeya, “Bada 'u'abihetegau.”

26 Ta Yesu 'igwaeya, “Geya sawasawahina ma gwagwama
'adi ya'ebwae 'edewa 'oidiya.”

27 Ma wahineina 'igwaeya, “Bada, beno moisa. Ma
togidega 'e'ahai mugumuguna, 'eguma sigubagubala bada
'ina 'ebe'ai 'oinega, sawasawahina ma 'ina 'edewao si'aidi?”

28 Coinega Yesu wahineina gwaeina 'ithemaiseya, 'igwae,
“Wahine, 'owa tuwa tohemisa moisa, 'oinega bewa tuwa
'ino hemisaina huwaina 'ilatuwa.” Ma tutaina nage 'oina
wahineina natuna 'itbwebwe'ana hila.

Tolohala baibaiwadi 'i'abihe bwebwe'anediya

29 Ta Yesu tupwaina 'i'ebesineya ma 'ihasahasane Galili
holai, ta 'oyai 'thaneya, ma nobwa 'imiyatoiya. 30 Ta boda
madouna sihanema ma 'idi tolohalao si'ewedima, taudi
toha'au'au ta taudi hesilae 'oinega siwe'a, ta taudi tomata
gibugibu, ta taudi na'ona'o, ma tupwadi tolohalao wete Yesu
deina sihalagudiya, ma ‘'i'abihe bwebwe'anediya. 31 Ma
bodaedi si'itediya beno na'ona'owedi sihegwaegwae ma
wete sihesagoha bwaibwaini, ma taudi hesilae 'oidiyega
siwe'a sibwebwe'ana hila, ma toha'au'au sitauya dumwad-
umwalu, ma tomata gibugibu matadi sitayahala. Coinega

bodaedi nuwadi 'ithenainaida ta melsileli 'idi Yehobaina
sihehepwatuwe.

Yesu boda 'ihe'aidiya
(Maki 8:1-10)

32 Ta Yesu 'ana tomuliyao 'ibwauwedima, ma
'ithegwaediya, “Boda bewa ya'atemuye muyediya, weyahina
sabwelo 'etoi 'ebwa mahetegwao 'amiyamiya, geya 'adimo.
Geya nuwagu ma magomaledi yahesumana hiledi, 'amuge
gide ma 'edai sihemwalomwalohana.”

33 Ma 'ana tomuliyao sihegwaeya sigwae, “Tupwa bewa
balabala 'awawa, ma togidega boda madouna bewa 'adi
'e'ahai taloba 'ese?”

34 Ta Yesu 'ihesilalediya, 'igwae, “Hisa 'ami belediyao?”
Ma sigwaeya, “Beledi sebeni ma tupwana silahana 'i'iudi.”

35 Coinega boda 'ihegwaediya ma bale'uwa simiya-
toiya. 36 Ta beledi sebeni ma silahanaedi 'i'ewediya ma
weyahidi 'igwae helauwa Yehoba 'oina, ma 'i'ehisihisiya, ta
'i'ebwaediya 'ana tomuliyao 'oidiya, ma taudi siheguyaiyeya
bodaedi 'oidiya.

37 Ma mabwaiyadi si'aiya ma simwausuwa ma muliyetega
'e'ahai tupwatupwadi sidomwa 'autediya ta kodo sebeni
silohemahediya.

38 To'aiyediloheloheyamo 'adi baibaiwa powa tausani, ma
wete wahiwahine ma gwagwama baibaiwadi geya sihasilidi.

39 Muliyetega boda 'thesumanediya ma sihila, ma Yesu
wagai 'igeluwa, ta Magadani tupwaina 'oina 'itauya.

16
Cila'ilalao weyahidi
(Madiu 12:38-41; Maki 8:11-13; Luke 12:54-56)

1 Caigeda tuta 'oina tupwadi Palisiyao ma Sadusiyao
sinaoma ma Yesu sihesilaleya, sabi tohoina, ma sihegwaeya,
“Sawasawahina ma 'ila'ilala 'aigeda 'upaihowa ma 'a'ahwa
moisa 'abehega 'ino waiwai Yehoba 'oinega 'inaoma?”

2 Ma Yesu 'igwaeya, “Comi 'eguma sinala walita
'isopusopu ma galewa tupwa bwauliyega 'ilobwehabwehali,
wasanapuya 'abehega gona 'isiwaloha bwebwe'ana. 3 Ma
'eguma gonagona galewa belabelalana ma dubadubana
wa'itadi, beno wasanapuya 'abehega duba 'inaonaoma.
Ta beno ‘'ila'ilalaedi yaloyaloha 'oidiya 'adi sanapu
wasanapu pwaidiya, ma hesi ‘'ila'ilala bewa tutaedi
weyahidi geya wasanapudi. ¢ Mehau 'omi galami, ma
ganawala huhumi, beno huhuna 'ila'ilala wa'ebe'ebese
ma 'oidiyega wasanapu bwaibwainigau 'abehega Yehoba
'oinega yanaoma. Hesi geya'abwa 'ila'ilalaedi wa'ita'itadi.
Beno namo Yona weyahina wanuwatuhuyahi, tauna tuwa
'ila'ilala weyahimi.” Coinega Yesu 'i'ebesinediya ma 'itauya.

Palisiyao ma Sadusiyao 'idi 'ebe 'abiheseseha beledi
weyahina

(Maki 8:14-21)

5 Ta hali tupwa sihabala, ma 'ana tomuliyaowedi 'adi
'ulaheya geya si'ewadi, weyahina sinuwanaideya. 6 Ma
nobwa Yesu 'ithegwaediya, “Palisiyao ma Sadusiyao 'adi
beledi 'ana 'ebe 'abiheseseha 'oinega wa'ita yahigomi.”

7 Coinega 'ana tomuliyaowedi siboidimo 'oidiya sigwaeya,
“Nuwana Yesu 'ina gwae huhuna bewa weyahina 'ada
'ulaheya tanuwanaideya.”

8 Ma Yesu 'idi nuwatuhu '‘isanapu pwaiya, 'oinega
'ithegwaediya, “To'aha weyahina wagwaegwae 'abehega

geya 'ami 'ulaheyamo? Beno geya weyahina yagwae. Geya
wahemisa moisa, 'awa?

9 “Geya hede wanuwa sabwalena tutaina beledi nima
'ai'aigeda 'oidiyega tomota paibi tausani yahe'aidiya, ma
'e'ahai 'ana tupwa mabwaiyana wadomwa he'auteya, ma
'oinega kodo baibaiwadi walohemahediya? 10 Tomota wete
powa tausani beledi sebeni 'oidiyega yahe'aidiya ma 'ana
tupwa mabwaiyana wadomwa 'auteya, ta kodo baibaiwana
'oinega walohemahediya? 11 Coinega to'aha weyahina ta
geya wanuwa sabwalena 'abehega geya 'e'ahai weyahina
yagwaegwae? Ma hesi Palisiyao ma Sadusiyao 'idi 'ebe
'abiheseseha 'oinega wa'itayahigomi.”

12 Tuta nage 'oina sisanapuwa 'abehega geya beledi moisa
'ana 'ebe 'abiheseseha weyahina 'igwaegwae, ma Palisiyao
ta Sadusiyao 'idi he'itao 'oidiyega si'itayahidi.

Pita 'ina hepwaila Yesu weyahina
(Maki 8:17-30; Luke 9:18-21)

13 Ma Yesu 'inaoma Sisaliya Pilipai 'ina tupwa 'oina, ma
'thesilala 'ana tomuliyao 'oidiya, 'igwaeya, “Togidega tomota
'idi gwae 'abehega taugu Loheyaiguina taiya?”

14 Ta sigwaeya, “Tupwana tomota sigwae 'abehega 'owa
Yoni to'abihebabitaiso, ma tupwana tomota sigwaeya
'abehega 'owa Ilaitiya, ma tupwadi sigwaeya 'abehega 'owa
Yelemaiya, bo nuwana 'aigeda palopita nugenugetana.”

15 Ta Yesu 'ihesilalediya, 'igwae, “Ma 'omi togidega 'imi
nuwatuhu 'abehega taugu taiya?”

16 Coinega Saimoni Pita 'ihemaiseya 'igwae. “Cowa
To'abihetena, Yehoba mayawasina Natuna.”

17Ma Yesu Pita 'ithegwaeya, 'igwae, “Saimoni, Yona natuna,
'owa moisa toyaliyaya 'aigeda, weyahina 'ino sanapu bewa
geya tomota 'oidiyega, ma hesi Tamagu galewa 'ina sana-
puwega 'i'ebwaegowa. 18 Ma wete yahegwaego 'abehega
saniu Pita, ta 'owa dimwa, ma 'oiuwa 'igu hekalesiya ya'abi,
ma 'oinega sahena 'amasa bo nuwana mumuga galana
sihewaiwai sine. 19 Ma wete 'ebeloina galewa 'ana 'ebeso'e
ya'ebwaego, ma to'aha bale'uwa 'u'ausiya, galewa wete
si'ausi, ma wete 'eguma to'aha bale'uwa 'uso'e galewa wete
siso'e.”

20 Eeta Yesu 'ana tomuliyao 'iloina pa'alediya, 'igwae, “Sa-
hena 'aigeda taiya 'oina wahehepwailegau 'abehega taugu
To'abihetenaina.”

Yesu 'ihepwaila 'ina 'amasa '‘abwa weyahina
(Maki 8:31-9:1; Luke 9:22-27)
21 Tuta nage 'oina Yesu 'ihegaina ma 'ana tomuliyao
'ihe'itediya, 'igwae, “Cilobwaineya ma yatauya Yelusalema,

ma nobwa muyamuya baibaiwadi yalobadi, babadao ta top-
waoli madoudi ma loina 'ana tohe'itao 'oidiyega, ma nage
'oina silohe'amasigau, ma sabwelo hetoina 'oina Yehoba
'i'abihetoholo hilegau.”

22 Ma Pita Yesu 'itoewasiyeya, ma 'iheliyeya, 'igwae, “Bada,
ginaula bewa sahena 'oiuwa 'ilatulatu!”

23 Ma Yesu 'itehinowa, ta Pita 'oina 'igwae, “Cowa Seitani,
bewa tuwa 'u'ebesinegau! Sahena 'u'au'ausigau! Cino
nuwatuhu tomota 'idi nuwatuhu, ma geya Yehoba 'ina
nuwatuhu gide.”

24 Muliyetega Yesu 'ana tomuliyao 'ihegwaediya, 'igwae,
“Taiya 'eguma nuwanuwana ma 'imuliyegau, 'ilobwaineya
ma tauna 'ina nuwatuhuwao ‘ilogwahatedi, ma tauna
'ana kelose 'i'ahali, ma 'oinega 'i'amasa, beno gide 'agu
muliyaina 'ana 'eda.

25 “Ma 'eguma taiya yawasina 'inuwahi, 'abwa yawasiina
'ilohe'wadalele. Ma 'eguma yawasina weyahigu 'itagwale
ma 'i'amasa, tauna nata yawasina bwebwe'ana 'iloba.

26 “Ceguma 'ida wasawasao bale'uwa madou hedade
talobadi, beno ginaula bwagabwaga, ma hesi ginaula
madouna beno yawasida bwebwe'ana. Weyahina 'eguma
yawasida bwebwe'ana talohe'wadalele, geya 'aigeda wete
'ana miyalaena 'imiyamiya.

27 “Cabwa taugu Loheyaiguina vyalohihilama, beno
Tamagu 'ina wasawasa 'asi'asilalana, ta wete aneloseyao
ba'idagwao, ma tomota 'idi paihowao ‘'adi maisa
ya'ebwaedi.

28 “Yagwaeya moisa 'oimiya 'abehega tomota tupwami sa-
hena wa'ama'amasa 'ana siga taugu Loheyaiguina yahilama
sabi loina, ma 'oina wa'ita hilegau.”

17

Yesu 'ana 'ita 'idumaduma
(Maki 9:2-13; Luke 9:28-36)
1Sabwelo sikisi mulina Yesu 'ana tomuliyao 'etoi 'itoediya,
ta sihaneya 'oya 'aigeda dudulena 'oina. Tomuliyaowedi
taudi Pita ma Yemesa matasina Yoni.
2Tutaina taudimo simiyamiya 'oyai Yesu maninina si'iteya
'inamanamala gide sinala 'ana 'ita, ma 'ana 'ale'o 'ana
wa'ewa'e'eina gide 'asilala 'isaesaehane. 3 Ma wete Mosese
ma Ilaitiya silatuma ta Yesuina ba'idadiu sihehegwaegwae.
4 Coinega Pita 'i''ahwalagata ma Yesu 'ithegwaeya, 'igwae,
“Bada, 'ida miya bewa gide 'ausalana, 'oinega 'ilobwaineya
ma 'eguma 'utagwala, hadahada 'etoi ya'abidi, ma 'aigeda

'lowa weyahiu, ma 'aigeda Mosese weyahina, ma 'aigeda
Naitiyva weyahina.”

5 Pita 'ina gwae 'abwa geya '‘ilosalohi ma yaloyaloha
'asilalana 'i'ahuhe taluhidiya, ma yaloyaloha 'oinega 'enana
'aigeda sihesagoheya, 'igwae, “Bewa Natugu bwebwe'ana
hedade, tauna weyahina yayaliyaya madouna, 'oinega 'ina
gwaeyao wahesagohedi.”

6 Ma Yesu 'ana tomuliyaowedi gwaeina sihesagoheya ta
ma'idi matauta sibe'u talutalubu'iya, 7 ma Yesu 'inaoma ta
'i'abihe toholodiya, 'igwaeya, “Watoholo. Sahena wamata-
matauta.” & Coinega sisapaila ta Yesu 'iboinamo 'itotoholo
si'iteya.

9 Yesu ba'idanao 'oyega sidobidobima, ma Yesu
'ithegwaediya, 'igwae, “Ginauledi nige wa'itediya sahena
tomota 'oidiya wahehepwaila 'ana siga taugu Loheyaiguina
'amasega yatoholo hilama.”

10 Ma Yesu 'ana tomuliyao 'oina sihesilala, sigwae, “To'aha
weyahina loina 'ana tohe'itao sigwaeya 'abehega Ilaitiya
'abwa 'inugetama, ma muliyetega To'abihetenaina 'ilatu?”

11 Ta Yesu 'igwaeya, “Cehe gide, Ilaitiya 'abehega
'inugetama, ma 'oinega ginaula mabwaiyadi ‘'i'abihe
dumwaludi. 12 Ma hesi Ilaitiyaina 'ilatu pwaima, ma tomota
geya si'inana, ta hesi sipaipaihowa galana 'oina to'aha 'idi
nuwatuhu gide, nata wete taugu Loheyaiguina gide 'oiguwa
simumuga 'esa.” 13 Coinega tomuliyaowedi nage 'oina
sisanapuya 'abehega Yesu Yoni to'abihebabitaiso weyahina
'igwaegwae.

Caigeda gwama 'ana lohala hebwasubwasumo Yesu
li'abihe bwebwe'aniya
(Maki 9:14-29; Luke 9:37-43)

14 Coinega Yesu ma'ana tomuliyao sidobidobi boda 'oidiya,
ma 'aigeda loheya 'inaoma, ta 'i'ahetulasa Yesu matana,
15 ma 'igwaeya “Bada, natugu 'u'atemuyemuye, ma 'u'abihe
bwebwe'ani, weyahina tuta mabwaiyana 'ana lomagisubu
weyahina 'itaitai, ta wahina simuyamuya madouna, ma
sauga tupwana 'oidiya 'aiwe ninininima 'oina 'ibe'ube'u,
ma sauga tupwana we'aha 'oina 'ibe'u. 16 Ma 'a tomuliyao
'oidiya yanaoleyama, ta geya sawasawahina ma si'abihe
bwebwe'ani.”

17 Coinega Yesu 'ihegwaediya, “Hede 'omi togidega?
Tonuwa potapotami 'iya. Nuwana geya wahemisaegau,
'awa? Cimi nuwapotapota 'oinega yawahi dabalala. Hana
gwamaina wanaoleyama 'oiguwa, ma ya'ita.”

18 Gwamaina sinaoleyama, ma Yesu hi'ahi'a 'iloinaeya,
ma lomagisubu gwamaina 'oinega 'ilatuwa ta 'thwebwe'ana

hila.

19 Muliyetega Yesu 'ana tomuliyao tupwadi sinaoma si-
boidimo Yesu ba'idanao, ma sihegwaeya, sigwae, “Bada,
togidega tauma ta geya sawasawahima ma hi'ahi'aina
'aulalatuhe?”

20 Ta Yesu 'igwaeya, “Weyahina 'imi hemisa 'iwe'a. Yag-
wae moisa 'eguma 'imi hemisa 'ana waiwai gide seyala
patuna, 'abwa 'oya nage 'oina wagwae, ‘Bewa 'oinega
'umiya dobi,’ nata 'thematamatana tuwa. Gide wete ginaula
mabwaiyadi sawasawahimi ma wapaihowadi.” 21 (-)

Yesu 'ina 'amasa weyahina 'igwae hila
(Maki 9:30-32; Luke 9:43-45)

22 Muliyetega Galili 'oina simiyamiya, ma Yesu 'thenuwa
laguwediya, 'igwae, “Cabwa 'agu toteba 'itebaegau taugu
Loheyaiguina 'agu 'alehao 'oidiya, 23 ma silohe'amasigau,
ma sabwelo hetoina 'oina Yehoba 'i'abihetoholo hilegau.”
Yesu 'ina hepwaila bewa weyahina sinuwagala moisa.

Cidi takesi Hada He'asisi weyahina

24 Muliyetega sitauya Kapaneumi 'oina, ma takesi Hada
He'asisi weyahina 'ana tohe'autao sinaoma ta Pita 'oina
sigwaeya, “Togidega, sawasawahina ma 'ino tohe'itaina
'itakesi, bo geya?” 25 Ma Pita 'igwaeya, “Cehe, nata 'ina takesi
'ilagu.” Coinega 'ithilama hadai, ma Yesu Pita 'ithegwaeya,
'igwae, “Saimoni, to'aha 'ino nuwatuhu toloinao bale'uwa
weyahidi, taiyawedi 'oidiyega takesi si'ewa'ewa? natudiyao
'oidiyega? bo hali tomota 'oidiyega?”

26 Pita ‘'igwaeya, “Hali tomota 'oidiyega.” Ta Yesu
wete 'igwae hila, 'igwaeya, “Moisa!l Coinega taudi
natudiyao geya'abwa sitaketakesi. 27 Ma sahena talogu-
ipaila, 'amuge ma 'oida sinuwagala. Coinega bewa tuwa
huku 'u'ewa ma 'udobi holai, ma 'eguma silahana nu-
genugetana 'u'atu, 'ahwana 'uso'e ma 'alonega mane
'u'eweyama ma 'u'ebwaedi, beno 'owa ma taugu 'ida takesi
sawasawahida.”

18

Taiyawedi taudi sanidi madoudi Yehoba matana
(Maki 9:33-48; Luke 9:46-48; 17:1-2)
1Tuta nage 'oina Yesu 'ana tomuliyao sinaoma ma siheg-
waeya, sigwae, “Bada, taiya sanina madouna Yehoba 'ina

'ebeloina 'alona?” _ )
2 Coinega Yesu gwama 'aigeda 'ibwauweyama, ma

gwamaina gamwagamwanidiya ‘'ihetoholoya, 34 ma

'ithegwaediya, “Yagwae moisa, taiyawedi 'omi 'eguma 'imi
nuwadobi gwama bewa gide, 'omi sanimi madoudi Yehoba
'ina 'ebeloina 'alona, ma 'eguma geya wanuwabui ma
gwagwama 'i'iudi gide, sahena waluhuluhu 'ina 'ebeloina
'oina.

5 “Coinega 'eguma 'aigeda loheya gwama bewa gide 'itoe
weyahigu, tauna taugu wete 'itoegau. ® Ma hesi 'eguma taiya
'itoho ma 'agu tohemisao gwagwama bewa 'oidiyega 'aigeda
'i'abihebe'u, loheyaina nuwana wahineina 'ilobwaineya ma
dimwa madouna tani'ona silosipwa, madimwaina siula do-
bihe ni'uwa, ma 'idamana.

7 “Comi mebale'u 'atemuyamuyaimi 'iya, weyahina 'ebe
be'u baibaiwadi simiyamiya. Moisa tuwa, 'ilobwaineya ma
'ebe be'uwao bale'uwa simiyamiya, ma hesi 'eguma loheya
'itoho ma 'iyanao 'i'abihebe'udi, 'abwa loheyaina 'ihesilae
moisa.

8 “Ma 'eguma nimau bo 'aheu 'i'abihebe'ugo 'ilobwaineya
ma 'u'upwa yahuledi. Geya beno 'ana galamo 'eguma man-
ima tomwatomwau nuwana ma'ino ha'au'au ma yawasiu
bwebwe'ana 'uloba. Ma hesi gala hedade 'oiuwa 'eguma
manima luwaluwau ma ma'ae luwaluwau siula dobihego
'aiwe 'ala'alata hatayana 'oina.

9 “Matau wete gide, 'eguma 'i'abi hebe'ugo, 'ubwai yahule
tuwa, weyahina geya 'aigeda wete 'ana galamo 'eguma
mamata 'ai'aigedau ma yawasiu bwebwe'ana 'uloba. Ma
hesi gala hedade 'oiuwa 'eguma mamata luwaluwau siula
dobihego 'asa 'ala'alata 'oina.

Gwagwama sahena wahe'ipi'ipiyedi
(Luke 15:3-7)

10 “Gwagwama bewa gide sahena 'aigeda 'oidiyega
walososomane. 11 Moisa, gwagwamaedi 'idi aneloseyao
tuta mabwaiyana galewa Tamagu matana simiyamiya, ma
si'e'ebubu.

12 “Ma togidega 'eguma loheya 'ina sipiyao 'adi baibaiwa
handeledi, ma 'aigeda 'oidiyega 'itauya puiya ma 'i'waniya,
nata nainiti nainiyedi 'oyai 'ilagudiya ma 'wani'waninaina
li'ebese, 'awa?

13 “Ma 'eguma 'iloba hila, yagwae moisa nata 'ina yaliyaya
madou hedade. Ma hesi site nainiti nainiyedi bwebwe'adi
geya weyahidi 'iyaliyaya hedade. 14 Coinega bewa tuwa
wasanapu 'abehega Tamamiu galewa geya nuwana ma
gwagwamaedi 'oidiyega 'aigeda taiya 'ihesilae.

Tasidai 'eguma 'ina pui weyahina
(Luke 17:3)

15 “Ma 'eguma tasiu 'ipaihowa galana 'oiuwa, 'utoho ma
wateluwamo 'ina puiina wa'abihedumwalu, ma 'eguma
'enau 'ihesagohe, 'ausala, beno wa'ahwa 'iya'iyagu pwaiya.
16 Ma 'eguma geya nuwana ma 'enau 'ihesagohe, tomota
'aigeda, nuwana 'eluwa wete, 'utoedima ba'idamiyao tasiu
nina 'oina wagwae ma 'ina pui 'ana moisa 'inuwasabwaleni.
17 Ma 'eguma tuwa geya nuwana ma 'ihesagohegemi, wag-
wae latu tohekalesiyao mabwaiyadi 'oidiya, ma 'eguma
geya nuwana wete tohekalesiyao 'idi gwae 'ihesagohedi,
walogwahate tuwa, ma 'imiya ganamuli gide takesi 'ana
to'ewa. 18 Yagwae moisa 'oimiya, to'aha 'eguma bale'uwa
wapaidi, ginauledi galewa nata wete sipaidi. Ma wete to'aha
'eguma bale'uwa walihasidi, nata ginauledi wete galewa
silihasidi.

19 “Bewa tuwa yahegwaegomi 'abehega 'eguma 'oimiyega
wateluwa bale'luwa 'imi nuwatuhu mahemahetena,
ma wa'ahwanoi gide Tamagu galewa 'oina, nata tuwa
'ipaihowa. 20 Weyahina 'eguma 'aigeda tupwa 'oina
'eluwa bo 'etoi tomota saniguwega simiya'auta, taugu
wete gamwagamwanidiya yamiyamiya.”

Nuwasam weyahina

21 Ma Pita 'inaoma ma Yesu 'thegwaeya, ‘'igwae,
“Bada, 'eguma tasigu tuta baibaiwana 'oiguwa galana
'ipaipaihowa, mahisa sawasawahina ma 'ina puiyedi
yanuwasamudi, masebeni, bo nuwana 'ehisa?”

22 Ma Yesu 'igwaeya, “Geya masebenimo, ma hesi
mabaibaiwana. 23 Weyahina Yehoba 'ina loina gide kini
'aigeda, tauna nuwanuwana ma 'ina topaihowao 'idi lowaga
sihemaise 'oina. 24 Coinega 'ithegaina ma loheya 'aigeda
si'eweyama 'ina lowaga teni tausani kina, 25 ma geya sawa-
sawahina 'themaise, 'oinega badaina 'iloina ma 'abehega
loheyaina mwanena ta natudiyao ma 'idi tobwatobwao
mabwaiyadi sigimwaneyedi, ma 'adi maisa toloina 'i'ewa
topaihowaina 'ina lowaga weyahina.

26 “Ma topaihowaina ma'ina nuwagala 'i'etuluha, ma
'i'ahwanoiya 'oina, 'igwae, ‘Bada 'u'atemuyemuyegau, ma
'abwa 'igu lowaga mabwaiyana yahemaise.’

27 “Coinega bada 'i'atemuyamuyaeya ma 'ina lowaga
mabwaiyana 'inuwasamudiya, ma 'oinega topaihowaina
'flatuwa.

28 “Cilatuwa ma ‘'iyana 'aigeda 'ilobeya, ma 'iyanaina
'ina lowaga 'oina toea handeledimo, ta 'iyanaina tani'ona
'i'abiya ma 'i'abihe matausiya, 'igwaeya, ‘Bewa tuwa 'ino
lowaga 'oiguwa 'uhemaisal’

29 “Coinega 'iyanaina 'i'etuluha ma 'oina 'i'ahwanoiya,
'igwae, ‘Tuwa 'u'atemuyemuyegau, ma ‘'abwa 'igu
lowaga mabwaiyana yahemaise” 30 Ma 'iyana 'enana
geya 'ihesagohe, ta deliya 'ilaguya, ma 'abehega nobwa
'imiyamiya ma 'ana siga 'ina lowaga mabwaiyana 'ithemaise.

31 “Ma topaihowaedi 'iyadiyao ginaulina si'iteya 'oinega
sinuwagala ma sitauya 'idi bada 'oina ta siteluwaedi
sihepwailediya. 32 Coinega badaina 'ina topaihowa
'ibwauweyama ma 'thegwaeya, 'igwae, ‘Cowa topaihowa
galau, weyahina 'ino 'ahwanoi 'atemuyemuyega 'ino
lowaga mabwaiyana yanuwa samudiya, 33 'oinega 'owa
wete sawasawahina ma 'iyau 'u'atemuyemuye ma 'ina
lowaga wete 'unuwasam.’

34 “Coinega badaina 'igamwasowala moisa, ta deli 'ana
to'itayahinao 'ithegwaediya, ma topaihowaina deliya
silaguya ma 'abehega nobwa 'imiyamiya 'ana siga 'ina
lowaga mabwaiyana 'ihemaise hegumwali.”

35 Coinega Yesu 'ina gwae 'ilosalohiya, 'igwae, “Tamagu
galewa wete 'oimiya 'ipaihowa gide, 'eguma tasimiyao sa-
hena wa'atemuyemuyedi, ma 'idi puiyao wanuwasamudi.”

19

Sa'ila weyahina

(Maki 10:1-12)

1 Yesu 'ina he'itaedi ‘'ilosalohidiya ma tupwa Galili
'i'ebesineya, ma Yudiya 'ina tupwa 'iluhuwa, beno
we'aha Yolidani hali papaliya. 2 Ma boda wete
madouna Yesu simuliyeya ta nobwa 'idi tolohalao 'i'abihe
bwebwe'anediya.

3 Coinega Palisiyao sinaoma ta nuwanuwadi ma Yesu
sitoho, 'oinega 'oina sihesilala, sigwae, “Bada, sawa-
sawahina ma pui tupwana weyahina loheya mwanena
'isa'ile?”

4 Ta Yesu 'igwae, “Buki He'asisi 'oina wasanapu pwaiya
lelelena 'abehega tuta 'ana 'ebe hegaina 'oina Tohemasalaha
tomota 'eluwa 'themasalehediya, meloheyana ma mewahi-
nena, 3 ma 'igwaeya,

‘Bewa huhuna 'oinega loheya tamana ma sinana 'i'ebesinedi
ma mwanena ba'idana simiyaluwa, ma siteluwaedi
sihe'wapina 'aigeda tuwa, 6 ma tuta bewa sihe'aigeda
pwaiya. Yehoba 'themiyaluwa pwaiyediya, 'oinega

’r»

sahena 'eta taiya 'themiya wasiyedi’.

7 Coinega sigwaeya, “To'aha weyahina Mosese 'iloina
'abehega loheya sawasawahina ma pepa 'oina 'ina log-
wahata 'thepwaile, ma mwanena 'i'ebwae, ma muliyetega
lisa'ila?”

8 Ma Yesu ‘'igwaeya, “Beno 'imi nuwapota weyahina,
'oinega Mosese 'itagwala 'oimiya ma mwanemiyao gide
wasa'ila 'esedi, ma hesi tuta nugenugetana geya wete tag-
wala sa'ila weyahina 'imiyamiya. 9 Ma yahegwaegomi
'abehega 'eguma loheya 'aigeda mwanena geya 'ipui, ma
loheya tuwa 'isa'ila ma 'ihaibala hali wahine 'oina, beno
'ilogwaliya.”

10 Coinega 'ana tomuliyao sihegwaeya, sigwae, “Ceguma
loheya mamwanena 'adi loina bewa gide, sahena hai.”

11 Ma Yesu 'igwaeya, “He'ita bewa geya tomota
mabwaiyadi weyahidi, ma hesi 'eguma Yehoba sanapu
'i'ebwaeya tupwanamo tomota 'oidiya ma sisanapu
12 1abehega loheloheya tupwana 'idi li'u hohau 'oinega
geya sawasawahina ma sihai, ma wete tupwadi loheloheya
'wawadi si'ewediya ma geya sowana sihai, ma tupwadi
Yehoba 'ina loina weyahina siboidimo si'ausidiya ma
sahena sihaihai. Ceguma taiya gwae bewa sawasawahina
ma 'isanapu, ma'ina sanapu 'inuwasabwalena.”

Yesu gwagwama 'igwae helauwediya
(Maki 10:13-16; Luke 18:15-17)

13 Ta tomota gwagwama si'ewedima Yesu 'oina ma
'abehega 'i'abitohodi ma weyahidi 'i'ahwanoi Yehoba 'oina.
Ma hesi 'ana tomuliyao gwagwamaedi si'etobodediya. 14 Ta
Yesu 'igwaeya, “Sahena gwagwama wa'eto'etobodedi, ma
hesi watagwaledi ma 'oiguwa sinaoma, weyahina gwagwa-
maedi gide Yehoba 'ina 'ebeloina 'illobwainediya moisa.”
15 Coinega Yesu gwagwamaedi 'i'abitohodiya, ma muliyetega
'i'ebesinediya.

Towasawasa 'aigeda Yesu 'ilogwahateya
(Maki 10:13-16; Luke 18:15-17)

16 Muliyetega 'aigeda loheya Yesu 'oina 'inaoma ta
'igwaeya, “Tohe'ita, to paihowa bwebwe'ana yada paihowa
ma 'oinega yawasigu miyamiya hatayana yada loba?”

17 Ma Yesu 'igwaeya, “To'aha weyahina paihowa
bwebwe'ana 'uhesilala 'oiguwa? Caigeda tuwamo 'ina
mumuga bwebwe'ana. Eeta 'eguma nuwanuwau ma
yawasiu hataya 'uloba, sawasawahina ma tauna 'ina loinao
'umuliyedi.”

18 Ma loheyaina 'ihesilala, 'igwaeya, “To loina?” Ta Yesu
'igwaeya, “Sahena 'ahuyemate; sahena logwali; sahena
yagaha; sahena hepwaila 'abo'abo; 19 ma tamau ma sinau

'uhe'asisiyedi; ma wete 'iyamwao 'uhelauwedi gide 'uboi
'uhelauwego.”

20 Ta hewaliina 'igwae, “Loinaedi mabwaiyadi yamuliya
bwaibwainidiya, ma to'aha wete yada paihowa?”

21 Ta Yesu 'igwaeya, “Ceguma nuwanuwau ma mumu-
gau mabwaiyana bwebwe'ana, 'uhila 'ino 'asa, ma 'ino
tobwatobwa mabwaiyadi 'uhegimwaneyedi, ma 'adi maisa
'uheguyaiye towewelohe 'oidiya, ma 'oinega 'unaoma ma
'umuliyegau, ma 'oinega 'abwa wasawasa galewa 'uloba.”

221oheyaina Yesu 'ina gwae bewa 'ihesagoheya, ta ma'ina
nuwagala 'ihila. Tauna 'ana bolime geya baibaiwana, ta 'ina
tobwatobwa baibaiwa hedade 'inuwahidiya.

23 Coinega Yesu 'ana tomuliyao 'ithegwaediya, “Moisa,
towasawasao 'idi luhu Yehoba 'ina 'ebeloina 'oina mwauna.

24 “Ma wete yahegwaegomi 'abehega hebai kameli 'ina
luhu nidili 'ana 'ebesula 'oinega mwauna, ma hesi tohewa-
sawasa 'idi luhu Yehoba 'ina 'ebeloina 'oina mwau hedada.”

25 Yesu 'ana tomuliyao 'ina gwae bewa sihesagoheya
ta nuwadi 'ithenainaida hedadeya, ma sigwaeya, “Ceguma
bewa gide, taiya hede sawasawahina ma 'ebe yaliyaya
'iloba?”

26 Ma Yesu 'i'ebubudiya ma 'igwaeya, “Ginaula bewa
mwau hedada tomota 'oidiya, ma hesi Yehoba 'oina ginaula
mabwaiyana meyameyahadi.”

27 Coinega Pita ‘'ihesilala, ‘'igwaeya, “Bada, tauma
togidega? Weyahina 'ima tobwatobwao mabwaiyadi
'a'ebesine pwaidiya ta 'amuliyegowa.”

28 Ma Yesu 'thegwaediya, “Yagwae moisa, 'abwa bale'u
'ana 'abihe'ehau 'oina taugu Loheyaiguina 'igu wagahata
wasawasa 'oina yamiyatoi, ma wete 'omi 'agu tomuliyao
wate tuwelo 'imi wagahata tuwelo 'oidiya wete wamiyatoi,
ma melsileli 'idi susuwao tuwelo waloinaedi.

29“Ma 'eguma taiyawedi 'omi 'imi hadao, bo tasimiyao, bo
sinamiyao, bo nuhumiyao, bo tamamiyao, bo natumiyao, bo
'imi tanohao wa'ebesinedi, 'abwa ginauledi wa'ebesinediya
'adi miyalaena ma 'adi loheposeyana handeledi walobadi,
yawasimi hataya ba'idana.

30 “Ma tuta bewa tohanugetao baibaiwadi 'abwa simuliya,
ma taudi simulimuliya 'abwa sinugeta.

20

Tanoha 'ana topaihowao 'adi gwae hegehegedi
1 “Yehoba 'ina loina gide tuwa loheya 'aigeda ma'ina
tanoha, loheyaina 'abwakululu 'itoholowa ma 'itauya 'asai
ta tupwadi topaihowao 'itoediya sabi paihowa 'ina tanoha.

2 Coinega loina 'ilaguya ma 'abehega sabwelo 'aigeda pai-
howa 'ana maisa kina 'aigeda, ta sitagwala. Coinega
'ithesumanediya ta sitauya 'ina tanoha sabi paihowa.

3 “Ma sinala 'isaehanema ta loheyaina 'itauya hila 'asaina
'oina, ta tomota tupwadi 'ilobediya simiyamiya bwagab-
waga. ¢ Coinega 'ibwauwedima ta 'igwaeya, ‘Comi wete
watauya 'igu tanoha wapaihowa, ma 'imi paihowa 'ana
maisa dumwaluna ya'ebwaegomi.’ Coinega sitauya tanoha.

5 “Coinega 'asudiladila ma wete lahilahiya 'itauya hila
'asaina 'oina, ta nobwa tomota tupwadi 'ilobediya, ta
'ibwauwediya ta wete 'thesumanediya, ta sitauya 'ina
tanoha.

6 “Ma lahilahi moisa wete 'ilatu hila ta 'itauya 'asai ma
tomota wete tupwadi 'ilobediya ta 'ihesilalediya, 'igwae,
‘To'aha weyahina sabwelo mabwaiyana wamiyamiya
bwagabwaga?’

7 “Ma sigwaeya, ‘Weyahina geya 'eta taiya 'ibwauwemai
sabi paihowa.” Ta loheyaina 'igwaeya, ‘Comi wete watauya
'igu tanoha ma wapaihowa.

8 “Coinega boi hohau 'oina tanoha toniwagana 'ina pai-
howa 'ana to'itayahi 'thegwaeya, 'igwae, ‘Topaihowao mab-
waiyadi 'ubwauwedima ma 'adi maisa 'u'ebwaedi, taudi
tonaoma hauhaudi 'oidiyega 'uhegaina ma 'adi maisa
'u'ebwa'ebwaedi, ma 'ana siga taudi sabwelo mabwaiyana
'oina sipaihoweya.” 9 Coinega taudi lahilahimo 'oina sipai-
howa sinaoma ma 'adi maisa kina 'aigeda 'aigeda si'eweya.
10 Muliyetega mabwaiyadi wete topaihowaedi sinaoma ta
'adi maisa kina 'aigeda 'aigeda si'eweya. Ma topaihowa
nugenugetadi wete, taudi sabwelo mabwaiyana 'oina sipai-
howa, sinaoma ta 'idi nuwatuhu 'abehega nata maisa 'ana
loheposeyana si'ewa, ta geya, taudi wete kina 'aigeda tuwa
silo'ahala. 11 Coinega 'idi kina si'ewediya ma tanoha toni-
wagana 'oina silomugiya, 12 ma sigwaeya, ‘Tomota hauhaudi
sinaoma 'idi paihowa tuta to'uto'upanamo, ma tauma sab-
welo mabwaiyana hala 'alona 'apaihowa, ma taudi 'adi
maisa gide tuwa mabwaiyama mahemahetena.’

13 “Ma badaina 'aigeda 'oidiyega 'ihegwaeya, ‘'igwae,
‘Ciyagu, geya wete ya'abowego, weyahina 'ida loina nu-
genugetana 'abehega kina 'aigeda tuwamo 'u'ewa. 14 Cino
kina bewa 'u'ewa ma 'utauya. Ma taugu 'igu loina 'abehega
tomota hauhaudi sinaoma 'adi maisa ya'ebwaedi 'owa gide
'a maisa. 15 Maisa bewa taugu 'igu 'ebeloina. Sahena 'omi
waloiloina. Sahena 'igu helau tomota 'oidiya weyahina
wahe'ipi'ipi.’ 16 Coinega taudi simulimuliya 'abwa sinugeta,
ma taudi sinugenugeta 'abwa simuliya.”

Yesu 'ina 'amasa '‘abwa weyahina 'igwaeya

(Maki 10:32-34; Luke 18:31-34)

17 Cabwa Yesu Yelusalema weyahina 'thanehane ma
'ana tomuliyao site tuwelo 'itoediya 'eda papalina, ma
taudimo, ma 'thegwaediya, 18 'igwae, “Bewa tuwa tahane-
hane Yelusalema, ma nobwa 'agu totebaina taugu Lo-
heyaiguina 'itebaegau topwaoli madoudi ma loina 'ana
tohe'itao 'oidiya, ma 'igu 'amasa weyahina siloina, 19 ma
muliyetega si'ebwayegau taudi geya meYudiya 'oidiya, ma
silotuyanegau, ma balaeyega sisapigau, ma kelose 'oina
situtu hepatugau, ma sabwelo hetoina 'oina Yehoba 'i'abihe
toholo hilegau.”

Yemesa ma Yoni sinadiu 'ina 'ahwanoi Yesu 'oina
(Maki 10:13-45)

20 Muliyetega Sebedi mwanena manatunao sinaoma ta
sinadiuina Yesu 'oina 'i'etuluha ma 'i'ahwanoiya 'oina.
21 Ta Yesu 'igwaeya, “To'aha nuwanuwau?” Ma wahineina
'igwaeya, “Nuwanuwagu ma natugwao 'oidiya 'utagwala
ma 'eguma tutaina 'uhetoloina, sawasawahina ma deiuwa
simiyatoi sabi loina, 'aigeda 'ino 'ebeulega ma 'aigeda 'ino
'adigeyegeyega.”

22 Coinega Yesu loheloheyaedi 'ithegwaediya, “Comi 'imi
'ahwanoi bewa 'ana nuwasabwalena geya wasanasanapu.
Muya biyoina 'oinega yanuma, togidega, sawasawahina
'omi wete 'oinega wanuma?” Ma sigwae, “Sawasawahima.”

23 Ma Yesu 'igwaeya, “Moisa, biyoina 'oinega yanuma 'omi
wete 'abwa wanuma, ma hesi geya sawasawahigu ma yah-
esinuwa taiyawedi 'abwa 'igu hetoloina 'oina 'igu 'ebeulega
ma 'igu 'adigeyegeyega simiyatoi sabi loina, weyahina Tam-
agu 'iboimo 'abwa 'thesinuwa.”

24 Ma tomuliyao site teniyedi Yemesa ma Yoni 'idi
'ahwanoi sihesagoheya, ma sigamwasowalediya. 25 Coinega
Yesu mabwaiyadi 'ibwau he'autediya, ma 'ithegwaediya,
“Comi wasanapuya 'abehega babadao bale'uwa 'idi loh-
eloheyao siloiloina pa'aledi, 26 ma 'omi sahena wete gide
taudi wapaihowa 'ese. Ma 'eguma taiya 'owa nuwanuwau
ma 'oimiyega 'uhetoloina, 'ilobwainegowa ma ‘'iyamwao
weyahidi 'uhetopaihowa.

27“Ma wete 'eguma taiya 'owa nuwanuwau ma 'oimiyega
'uhetohanugeta 'ilobwainegowa ma 'iyamwao weyahidi
'uhetopaihowa. 28 Wete gide taugu Loheyaiguina yasu-
luma bale'uwa, geya 'abehega tomota weyahigu sipaihowa,
ma hesi sabi paihowa tomota weyahidi, ma wete yatag-
walegauwa ma ya'amasa tomota mabwaiyami 'ami lihasa
weyahina.”

Tomatagibu 'eluwa Yesu 'i'abihe bwebwe'anediya

(Maki 10:46-52; Luke 18:35-43)

29 Coinega Yeliko si'ebesineya ma boda madouna Yesu
simuliyeya. 30 Ma loheya tomata gibugibu 'eluwa 'eda
papalina simiyatoiya, Yesu 'ina sakowasi wasana sihesago-
heya, 'oinega Yesu 'oina sibwauwa, “Debida tubuna yo,
'u'atemuyemuyemai.”

31 Ta boda siteluwaedi 'enadi sihesagoheya, ma
si'etobodediya, sigwae, “Walolagu! Tuwa bwau.” Ma 'oinega
siteluwaedi sibwaubwau 'ohe'ohe, sigwae, “Bada, Debida
tubuna yo, 'u'atemuyemuyemai.”

32 Coinega Yesu 'itoholowa ta 'ibwauwedima ta 'igwaeya,
“To'aha nuwanuwami ma weyahimi yapaihowa?”

33 Ma sigwaeya, “Bada, sawasawahina ma matama
'u'abihe bwebwe'anedi?”

34Ma Yesu 'i'atemuyemuyediya, ma matadi 'i'abitohodiya,
ma sibwebwe'ana, ma 'oinega Yesu wete simuliyeya.

21

Yesu 'ina luhu Yelusalema 'oina
(Maki 11:1-11; Luke 19:28-38; Yoni 12:12-19)

1 Ma sihanehane Yelusalema weyahina, ta Bedipegi
deina silatulatu, beno 'oya Olibe gabulena, ma Yelusalema
matadiyega tupwana bwaga. Coinega Yesu 'ana tomuliyao
'eluwa 'ihesumane nugetediya, 2 'igwaeya, “Watauya 'asa
nage matamiya, ma hebai 'ase waloba, 'aiwe 'oina silohoya,
ma natuna loheyana mahetena simiyamiya. Walihasidi, ma
wa'ewedima 'oiguwa. 3 Ceguma taiya 'ihesilalegomi 'imi
paihowaina weyahina, wagwae, ‘Bada nuwanuwana,” ma
'oinega 'itagwale 'oimiya.”

4 Ginaula bewa 'ilatuwa weyahina mwalo palopita
'thepwaila nugeteya, 'igwaeya,

5 “Saiyoni* tomotainao wahegwaedi wagwae, ‘Wa'ita
'imi toloina madouna 'inaonaoma 'oimiya. Tauna
tonuwadobi moisa, ta 'ase 'igeluya, ta 'aseina
meloheyana ma yauyaubona.’ ”

6 Coinega Yesu 'ina gwaeina 'ana tomuliyaowedi sihe-
matamataneya ma sitauya, 7 ta 'ase manatuna silobediya ta
si'lewedima, ta 'adi 'wama 'ase guidiya siloyesoya, ma Yesu
'igeluhaneya. 8 Ma boda mabwaiyadi wete 'adi 'wama 'edai
siyesodiya, ma tupwadi 'aiwe lahanao manabaidi sitalaga-
sidiya, silagudi 'eda 'ana pasa weyahina. 9 Ma tupwana
boda Yesu sinugeteya, ma tupwana boda simulimuliya, ta
mabwaiyadi sino'ono'o ma sihehepwatu, sigwae, “Yauwedo

Debida tubuna yo. Bada saninega 'unaoma sabi 'abihetemai,
'oinega tauna Tomiyahane hedade 'ahehepwatuwe.”

10 Coinega Yelusalema 'oina siluhuwa, ma tomota mab-
waiyadi si'ateyoho moisa, ma sigwaeya, “Taiya hede nage?”
11 Ma 'ana 'wayabuwao tomotaedi 'idi gwae sihemaiseya,
sigwae, “Bewa palopita, gwama Nasaleta, sanina Yesu, Galili
'ina 'ebeloina 'oinega 'inaoma.”

Hada He'asisi Yesu 'i'abihe’ehauya
(Maki 11:15-19; Luke 19:45-48; Yoni 2:13-22)

12 Coinega Yesu Yehoba 'ina Hada He'asisi 'oina 'iluhuwa
ta togimwaneyao ma tohegimwaneyao mabwaiyadi 'ipa'i
latuwediya, ma mane 'ana tohesa'ugelasao 'idi teibele
'i'ahubuinediya, ma gabubu 'adi tohegimwaneyao 'idi
'ebemiya wete 'i'ahubuinediya, 13 ma 'ihegwaediya, 'igwae,
“Buki He'asisi 'oina Yehoba 'ina gwae sileleya, 'igwae, ‘Cigu
Hada nata sanina sibwauwe hada 'ebe 'ahwanoi,” ma 'omi
wabui lohihiliya ma 'abehega 'imi 'ebe yagaha.”

14 Coinega tomata gibugibu ma toha'au'au Yesu 'oina
sinaoma Hada He'asisi 'alona ta mabwaiyadi 'i'abihe
bwebwe'anediya. 15 Ma topwaoli madoudi ma loina 'ana
tohe'itao Yesu 'ina paihowa waiwaidi si'itediya, ma wete
gwagwama sihesagohediya Hada He'asisi 'alona sino'ono'o,
sigwae, “Debida Tubuna yo, 'u'abihetemai.”

16 Coinega babadaowedi Yesu sigamwasowaleya ta sig-
waeya, “Gwagwamaedi bewa 'idi gwae 'uhesagoheya?” Ma
Yesu 'igwae, “Cehe, yahesagoheya. Ma togidega Buki
He'asisi 'oina wahasihasili, 'igwaeya, ‘Gwagwama 'i'iudi
'ahwadiyega 'a hepwatu moisa 'uloba.’ ”

17 Coinega Yesu 'i'ebesinediya, ta Yelusalemega 'ilatuwa,
ta Bedani 'oina 'iluhuwa, ta nobwa 'i'enowa.

Yesu 'aigeda 'aiwe 'iheliyeya

(Maki 11:12-14, 20-24)

18 Gona 'i'adaleya, ma Yesu 'itoholowa, ta 'ilohihila
Yelusalema, magomalena. 19 Ma 'edai 'aiwe 'ana 'ita
gide tuwa damaya 'i'ita lobeya, ma 'inaowa deina, ta
geya 'aigeda huwaina 'i'ita loba, weyahina nabainamo.
Coinega Yesu 'aiweina 'iheliyeya, 'igwaeya, “Cabwa sa-
hena wete 'uvhuwahuwa hila.” Ma 'aiweina 'iwelaiya
mwayamwayauwa.

20 Ma Yesu 'ana tomuliyao si'iteya, ta nuwadi 'thenainaida,
ma sigwaeya, “Togidega ta 'oinega 'aiweina 'iwelai
mwayamwayauwa?”

21 Ma Yesu 'ihegwaedi, “Yagwae moisa 'oimiya, 'eguma
ma'imi hemisa, ma geya ma'imi henuwanaluwa, ginaula
bewa 'aiwe 'oina yapaihoweya 'omi wete gide wapaihowa

'ese, ma 'eguma 'oya nage waloine ma wagwae, ‘Cumiya
dobi holai, nata 'ipaihowa gide. 22 Ma 'eguma ma'imi
hemisa Yehoba 'oina wa'ahwanoi 'abwa waloba.”

Yesu 'ana loina weyahina
(Maki 11:27-33; Luke 20:1-8)

23 Coinega Hada He'asisi 'oina 'iluhu ta 'ihe'ihe'ita, ma
topwaoli madoudi ma babadao sinaoma ma Yesu sihesila-
leya, sigwaeya, “Loheya, taiya 'ina loinega ta bewa gide
'upaipaihowa 'ese?”

24 Ma Yesu 'ihegwaediya, 'igwae, “Nugeta yahesilala
'oimiya, ma 'eguma wahemaise, taugu wete yahegwaegomi
'agu loina weyahina. 25 Cigu hesilala bewa: Taiya 'ina
loinega ta Yoni to'abihebabitaiso 'ipaipaihowa? Yehoba, bo
'aigeda tomota?” Coinega siboidimo 'oidiya sihehe'ohe'ohe,
sigwae, “Cina gwae togidega tahemaisa 'ese? Weyahina
'eguma tagwae ‘Yehoba 'oinega’, nata 'thegwae hilegita ma
'igwae, ‘Ma! To'aha hede weyahina ta Yoni geya wa-
hemisae?’ 26 Ma 'eguma tagwae ‘Tomota 'oinega’, nata boda
sigamwasowalegita weyahina mabwaiyadi Yoni si'ahwa
palopitaeya.” 27 Coinega Yesu 'ina hesilala geya sihemaise
bwaibwaini, ma hesi sigwaeya “Geya 'asanapu.” Ma Yesu
wete 'oidiya 'igwae, “Taugu sahena wete yahepwaila 'oimiya
taiya 'ina loinega ma bewa gide yapaipaihowa.”

Loheya natuna 'eluwa

28 Yesu wete topwaoliyedi ma babadaedi 'ithegwaediya,
“Togidega 'eguma loheya natunao meloheyadi 'eluwa tama-
diu tautuwa 'oina 'igwae, ‘Natugu, nata 'utauya tanoha
'upaihowa,” 29 ta 'ilogwahata, ma muliyetega 'inuwabuiya
ta 'itauya 'ipaihowa. 30 Loheyaina natuna 'alomauna
gide wete 'ithegwaeya, 'igwae, ‘Natugu nata 'utauya tanoha
'upaihowa,” ta natunaina 'igwaeya ‘Cehe, 'ausala, nata
yatauya’, ma hesi geya 'itauya. 3! Coinega siteluwaedi
'oidiyega taiya tamana 'ina gwae 'thematamataneya?”

Ma sigwae, “Tautuwa.”

Coinega Yesu 'ithegwaediya, 'igwae, “Cehe, moisa tuwa,
togala taudi takesi 'ana to'ewao ma toganawalao wete gide
siluhu nugeta Yehoba 'ina 'ebeloina 'oina, ma 'omi mu-
lidiyega.

32 “Weyahina mwalo Yoni 'eda dumwaluna 'ihe'itegomiya
ma 'omi geya wahemisa, ma hesi takesi 'ana to'ewao ma
toganawalao sihemiseya. Ma matamiyega wete wa'iteya
sinuwabuiya, ma 'omi hesi geya wanuwabui bo nuwana
wahemise, 'awa?”

Gwae hegehegedi tanoha 'ana to'itayahinao weyahidi
(Maki 12:1-12; Luke 20:9-19)

33 Ma Yesu wete 'ihegwaediya, 'igwae, “Caigeda gwae
hegehegedi wete wahesagohe tobegula weyahina. Tobegu-
laina gileipa daisinamo 'ibeguliya 'ina tanoha ma 'abwalu
'ipaihoweya ma gileipa 'ana 'ebebibi wete 'ipaihoweya,
ma hada tanohina 'alona 'i'abiya, 'oinega 'ina topaihowao
'ithegwaediya si'ita'itayahi, ma tauna 'itauya hali tupwa.

34 “Ma hedodona 'ana tuta, badaina 'ina 'ali'eyao tupwadi
'thesumana hilediya 'ina tanoha gileipa huwaina sabi 'ewadi
tanoha 'ana to'itayahinao 'oidiyega. 35 Ta tutaina sitauya
tobegulaedi 'ali'eyaowedi si'abiyahidiya, ta 'aigeda sisapiya,
ma heluwena silohe'amasiya, ma hetoina dimwega si'ahu
bwalebwaleya.

36 “Muliyetega tobegulaina tupwana wete 'ina 'ali'eyao
tupwana baibaiwana 'thesumanediya, ma taudi wete gide
sipaihowa 'esediya.

37 “Ma 'ebelosaloha 'oina natuna loheyana 'ithesumaneya
loidiya, ma 'igwaeya, ‘Tauna hede natugu, ma 'oinega
sihe'asisiye.’

38 “Ma natunaina 'ilatuwa 'oidiya ta to'itayahinaowedi
siboidimo 'oidiya sigwae, ‘Ciyagwao, loheya bewa
'inaonaoma, tauna badaina natuna 'aigeda tuwamo, 'oinega
nata bewa talohe'amasi, ma tauda tanoha taloina.’

39 “Coinega si'abiyahiya, ta tanohega siule latuweya
mulimuliya, ma silohe'amasiya.

40 “Coinega 'eguma tutaina tonitanoha 'ihilama, to'aha
'ina to'itayahinedi 'oidiya 'ipaihowa?”

41 Ma 'igwaeya, “Tolohe'amasiyedi 'abwa 'i'abihegaladi
moisa, ma tanoha 'itagwale to'itayahinao 'ausaladi 'oidiya,
ma taudi tanoha huwaina si'ebwae tonitanohina 'oina.”

42 Coinega Yesu wete gwae hegehegediyega Buki He'asisi

'oinega 'ithepwaileya, 'igwae, “Nuwana Buki He'asisi 'ina

hepwaila geya wanuwatuhuyahi, beno 'igwaeya,

‘Logidiina mwalo tohada'abi silogwahateya, ma tuta bewa
sihetoholo pwaiya ma sihelogidi nugeteya, ma logidi
mabwaiyadi 'iloinaedi. Beno Bada 'ina paihowa 'ebe

henainaida 'oida.’ ) ) )
43 “Coinega yahegwaegomi 'abehega Yehoba 'ina loina

'oimiyega 'i'ewayahule, ma 'i'ebwaya hali boda 'oidiya, ma
taudi 'oidiyega huwaina 'ausalana 'ilatu. 44 Ceguma taiya
'ibe'u logidi nage 'oina nata luluna 'ilasadi, ma 'eguma
logidiina 'aigeda taiya 'oina 'ibe'u nata wahina 'i'ahu hep-
waliliyamo.”

45 Yesu 'ina gwae hegehegedi bewa topwaoli madoudi
ma Palisiyao sihesagoheya ma sisanapuya 'abehega taudi

weyahidi 'igwaegwae hegehegedi. 46 Coinega 'idi nuwatuhu
si'ebe'ebese ma 'abehega Yesu si'abiyahi, ma hesi geya
sawasawahina ma si'abiyahi, weyahina boda simatautediya,
weyahina bodaedi Yesu si'ahwa palopitaeya.

22

Gwae hegehegedi hai 'e'ahaina weyahina
(Luke 14:15-24)

1 Caigeda wete gwae hegehegedi Yesu 'i'ebwaediya,
ligwae, 2 “Yehoba 'ina loina gide kini 'aigeda 'ai 'ipaihoweya
natuna meloheyana 'ina hai weyahina. 3 Coinega 'ina
topaihowao 'thesumanediya ma taiyawedi taudi 'thenuwa
laguwediya sitoedima 'ai 'oina, ta sitauya sabi toedima, ma
hesi tomotaiyedi kini 'ina bwau silogwahateya.

4“Coinega tupwana wete 'ina topaihowao 'thesumanediya
ma taudi 'thenuwa laguwediya sihegwaediya wete 'abehega,
‘Bada 'ina 'ai 'igibubu pwaiya. Cina bulumakau madoudi
ma 'ina bulumakau yauyaubodi 'thunu pwaidiya ma 'e'ahai
mabwaiyana 'i'atububuya. Wanaoma ma tatauya natu-
naina 'ina hai 'e'ahaina wa'ai.’

5 “Ta taudi geya sinaoma, ma hesi sipili 'waiha, ta hali
tupwa ma hali tupwa 'oidiya sitauya. Caigeda loheya 'ina
tanoha 'itauya, 'aigeda loheya 'ina paihowa 'oina 'itauya,
6 ma tupwadi wete bada 'ina topaihowao si'abiyahidiya, ma
si'abihe mwadinediya, ta silohe'amasidiya.

7 “Coinega kiniina 'igamwasowala moisa, ta 'ina
tolo'alehao 'thesumanediya, ta tolohe'amasaedi simutudiya,
ma 'idi 'asa sigabuya.

8 “Ma kiniina 'ina topaihowao 'oidiya 'igwaeya, ‘Hai
'e'ahaina 'atu'atububuina, ma hesi taudi yahenuwa
laguwediya geya sawasawahina ma sinaoma. 9 Coinega
'eda 'oidiya wasakowasi ma 'eguma taiyawedi walobediya
watoedima ma hai 'e'ahaina si'ai’

10 “Coinega silatuwa 'edai ma tomota baibaiwadi
sihe'autedima, tupwadi togala ma tupwadi tobwebwe'adi,
ma 'oinega hai 'ana hadaina silohemaheya.

11 “Tutaina kini 'inaoma taumanao sabi 'itadi, ta lo-
heya 'aigeda 'i'ita lobeya, tauna geya hai 'ana 'ale'o
'i'ote, 12 'oinega 'ihesilaleya, ‘'igwaeya, ‘Ciyagu, togidega
hai 'ale'oina geya 'u'ote, ma to'ehega 'uluhuma? Ma
loheyaina geya sawasawahina ma hesilala bewa 'themaise.
13 Coinega kiniina 'ina topaihowao 'ihegwaediya, ‘Loheya
bewa wa'abiyahi, ma nimana ma 'aena wapaidi, ma waula
latuwe tupwa guguyou 'oina, ma nage 'oina tomota sidou ma
sihesala'i'ita muya 'oinega.’



Madiu 22:14 58 Madiu 22:28

14 “Weyahina tomota mabwaiyadi Yehoba 'ina
henuwalagu silobeya, ma hisahisadimo 'thesinuwediya.”

Takesi kini Sisa weyahina
(Maki 12:13-17; Luke 20:20-26)

15 Ma Palisiyao siboidimo si'eto'autama, ta siloina togidega
ma hesilalega si'abowe, ma Yesu 'ina pui siloba.

16 Coinega loina silobeya, ma 'adi tomuliyao ma Helodi
'ina bodao ba'idadiyao sihesumanediya Yesu 'oina, ta sig-
wae, “Bada 'asanapu pwaigowa 'abehega 'owa tohe'ita
moisa, ta Yehoba 'ina nuwatuhu 'uhe'itae moisa, ma wete
tomota 'idi waiwai weyahina geya 'umatauta, ma tuwa gwae
moisa 'uhehepwaile mahemahetena tomota mabwaiyadi
loidiya. 17 Coinega bewa tuwa 'uvhegwaemai, togidega sawa-
sawahina ma kini Sisa weyahina takesi talagu, bo geya?”

18 Ma Yesu 'idi nuwatuhu galana 'isanapuya, 'oinega
'igwae, “Comi to'abo! To'aha weyahina watohotohogau?
19 Ma hana maneina takesi weyahina wahe'itegau.” Coinega
mane 'aigeda si'ebwaeya, 20 ta Yesu 'ihegwaediya, 'igwae,
“Wahegwaegau, mane bewa 'oina taiya ma'ama'ayauna ma
sanina?”

21 Ma sigwaeya, “Kini Sisa.”

Coinega Yesu 'thegwaediya, “Cehe, gide. Coinega 'eguma
kini 'ina ginaula wa'ebwae kini 'oina, ma 'eguma Yehoba
'ina ginaula Yehoba 'oina wa'ebwae.”

22 Yesu 'ina gwae sanasanapuna hedade sihesagoheya, ta
geya 'idi 'ebe gwaemo, 'oinega si'ebesineya ma sihawasiya.

To'amasa 'idi toholo hila
(Maki 12:18-27; Luke 20:27-40)

23 Nage sabweloina 'oina tupwana Sadusiyao, taudi geya
sihemisa to'amasa 'idi toholo hila weyahina, sinaoma ta
Yesu 'oina sihesilala, 24 sigwaeya, “Bada, Mosese 'ina loina
'igwaeya, ‘Ceguma loheya mamwanena ma geya natudimo
ma loheyaina 'i'amasa, loheyaina tasina hiwapeina ba'idana
sihai, ma 'oinega 'eguma wahine 'ihenatuna natunao
to'amasaina hesuwahenao.’

25 <“Caigeda loheya matasinao sikisi ba'idamao
'amiyamiya, ta loheyaina 'ihaiya ma 'i'amasa, ma geya
natunamo, ma to'amasaina tasina deinega hiwapeina
ba'idana sihaiya, 26 ma tasinaina wete 'i'amasa, ma tauna
wete geya natunamo. Ma gide tuwa tasinao mabwaiyadi
hiwapeina sihaihai, 27 ma mulidiyega wahine wete 'i'amasa.
28 Coinega toholo hila 'ana sauga wahineina to loheya nata
mwanena moisa? Weyahina mabwaiyadi sihai pwaiya.”

29 Ma Yesu hesilala bewa 'ihemaiseya, 'igwae, “Bewa
'imi pui, weyahina Buki He'asisi geya wasanapu, ma wete
Yehoba 'ina waiwai geya wasanapu.

30 “Toholo hila 'ana sauga tomota sahena sihaihai ma hesi
'idi miya gide aneloseyao galewa. 31 Ma Yehoba 'ina gwae
'oimiya toholo hila weyahina Buki He'asisi 'oina 'igwaeya,
32‘Taugu Ebalahamo 'ina Yehoba, ma Aisake 'ina Yehoba, ma

Yakobo 'ina Yehoba.’ o ]
Yehoba geya tomota 'ama'amasidi 'idi Yehoba, ma hesi

tomota mayawasidi 'idi Yehoba, 'oinega babadaedi mayawa-
sidi bewa tuwa simiyamiya.”

33Yesu 'ina gwae bewa boda sihesagoheya ma'idi yaliyaya
'ina he'ita waiwaina weyahina.

Loina madouna
(Maki 12:28-34; Luke 10:25-28)

34 Eeta Palisiyao sihesagoha pwaiya 'abehega Yesu
Sadusiyao 'idi hesilala 'themaiseya ta geya 'aigeda wete 'idi
'ebe gwaemo, 'oinega Palisiyaowedi Yesu 'oina sinaoma, 35ta
'oidiyega 'aigeda loina 'ana tosanapu Yesu 'oina 'ihesilala
sabi tohoina, 'igwae, 36 “Tohe'ita, loina mabwaiyana
'oidiyega to loina madouna?”

37 Ma Yesu 'igwaeya, “‘Cino Bada Yehoba 'uhelauwe
'ateu ma yaluyaluwau ma 'ino nuwatuhu mabwaiyadi
loidiyega.” 38 Bewa loina nugenugetana ma madouna. 39 Ma
'aigeda wete loina madouna gide bewa 'igwaeya, ‘Ciyamwao
'uhelauwedi, gide 'uboi 'uhelau hilego.’

40 “Loina 'eluwaedi, loina mabwaiyana ma palopitao 'idi
gwae mabwaiyadi huhudi.”

To'abihetena tauna Debida 'ina susu
(Maki 12:35-37; Luke 20:41-44)

41 Tutaina Palisiyao si'eto'autama ta Yesu 'ihegwaediya,
42 ligwae, “Togidega To'abihetenaina Keliso, taiya 'ina
susuwega 'ilatuma?” Ma sigwaeya, “Debida.”

43 Coinega Yesu 'igwaeya, “Togidega ta 'oinega mwalo
Yaluyaluwa Tabuna Debida 'i'abihe sanapuya ma Debida
To'abihetenaina 'i'ahwa badaeya, 'igwae,

44 Yehoba 'ina gwae 'igu bada 'oina, 'igwaeya: Cigu
lebeulega 'umiyatoi ma 'ana siga 'a 'alehao yalagu
dobihedi 'aheu gabulena.’

45 “Ceguma Debida 'ina bada To'abihetenaina, togidega
hede ta Debida 'ina susuwega muliyetega To'abihetena
'flatuma?”

46 Yesu 'ina hesilala bewa geya 'aigeda wete taiya
sawasawahina ma 'ihemaise, ta tuta muliyetega Yesu

simatauteya, 'oinega geya 'aigeda taiya 'itoho ma 'ihesilala
hila Yesu 'oina.

23

Loina 'ana tohe'itao ma Palisiyao Yesu 'iheliyediya
(Maki 12:38-40; Luke 11:37-52; 20:45-47)

1 Ta Yesu boda ma 'ana tomuliyao 'oidiya ‘'igwaeya,
ligwae, 2 “Mwalo hene melsileli Mosese 'iloiloinaedi, ta nige
loina 'ana tohe'itao ma Palisiyao gide siloiloina 'esegomi.
3 Coinega to'aha gide sihe'itegomiya wamuliyedi, ma hesi
'idi paihowao sahena wahe'au'aunaowedi, weyahina taudi
sihehe'itamo, ma geya 'idi he'itaedi sipaihowadi.

4 “Taudi 'aha'ahala mwaudi tomota si'ebwa'ebwaedi,
ma hesi taudi geya sitagwala ma 'aha'ahalaedi 'oidiyega
si'abihetedi.

5 “Cidi paihowao mabwaiyana sipaipaihowadi ma
'abehega tomota si'itadi ma sihepwatuwedi, beno gwaeyao
Buki He'asisi 'oinega leleleledi manidiya ma nimadiya
si'abihe pa'inediya, ta 'adi 'ale'owao duduledi sisohasohadi,
6 ta guyai 'adi tuta nuwanuwadi ma wagahata simiyatoi,
ma wete hada tapwalolo 'oidiya 'ebemiya 'ausaladi
nuwanuwadi, 7 ma 'eguma 'ebe maketi 'oina sitauya
nuwanuwadi ma tomota baibaiwadi siloyauwedowedi
nuwana si'ahwa tohe'itaedi. & Ma 'omi hesi sahena tomota
si'ahwa'ahwa tohe'itegomi, weyahina 'imi tohe'ita 'aigeda
tuwamo, ma mabwaiyami wahemahemahetena.

9 “Wete sahena 'aigeda taiya bale'uwa wa'ahwa'ahwa
tamanae, weyahina tamamiu 'aigeda tuwamo galewa
'imiyamiya.

10 «“Sahena wete tomota si'ahwa'ahwa badaegomi,
weyahina Keliso tauna 'iboinamo 'imi bada. 11 Ma 'eguma
taiya 'oimiyega nuwanuwana 'ithetohanugeta 'ida he'ali'e
'loimiya, 12 ma 'eguma taiya 'oimiyega 'inuwahane nata
'isulu, ma 'eguma taiya 'inuwadobi nata 'ihane.

13 “Ma hesi 'omi loina 'ana tohe'itao ma Palisiyao
'atemuyamuyaimi, weyahina 'imi 'abowega tomota
wa'ausidiya ma 'oinega Yehoba 'ina 'ebeloina 'oina sahena
siluhuluhu. Comi geya'abwa waluhuluhu, ma tomota wete
taiyawedi nuwanuwadi ma siluhu wanuwahidiya. 14 (-)

15 “Comi loina ‘'ana tohe'itao ma Palisiyao
'atemuyamuyaimi, weyahina 'aigeda wete bewa 'imi pui.
Tuta baibaiwana wa'ada'adau sakowasi 'asa baibaiwadi
'oidiya ma 'abehega 'ami tomuliya 'aigeda waloba, ma
muliyetega tomotaina wahe'ita ma gide 'omi wapaipaihowa
Tomudulele 'oina, tauna gide 'ipaihowa hedada.

16 “Hesi 'atemuyamuyaimi, weyahina 'omi tohanugetao
mata gibugibumi, wagwae, ‘Ceguma taiya Hada He'asisi
saninega 'i'eta'wata'walulu beno geya 'aigeda to'aha, ma
hesi 'eguma taiya goulaedi Hada He'asisi 'alona 'oidiyega
'i'eta'ota'olulu beno ginaula madouna, 'oinega 'ilobwaineya
ma ginaulaina 'ipaihowa.” 17 Moisa, 'omi yauyauleimi ma
mata gibugibumi! To'aha madouna? Hada He'asisi 'ana
goula? bo Hada He'asisi tauna 'oinega goula 'ihe'asisiyeya?

18 “Ma wete wagwae 'abehega 'eguma taiya 'ebe pwaoli sa-
ninega 'i'eta'olulu, beno geya 'aigeda to'aha, ma hesi 'eguma
''eta'walulu pwaoliina 'ebe pwaoli 'oina, beno ginaula
madouna, 'oinega to'aha 'igwae hemiseya, sawasawahina
ma 'ipaihowa.’

19 “Comi yauyauleimi! To'aha madouna? Pwaoliina, bo
'ebe pwaoli tauna 'oinega pwaoliina 'i'abihe 'asisiyeya?

20 “Coinega 'eguma taiya 'ebe pwaoli saninega
'i'eta'walulu, tauna wete ginaula mabwaiyana 'ebe pwaoli
'oina 'oidiyega 'i'eta'wata'walulu. 21 Ma wete 'eguma taiya
Hada He'asisi saninega 'i'eta'wata'walulu, tauna wete Hada
He'asisi 'ana tomiya saninega 'i'eta'wata'walulu. 22 Ma
'eguma taiya galewa saninega 'i'eta'walulu, tauna Yehoba
ma wete 'ina 'ebemiya saninega 'i'eta'wata'walulu.

23 “Comi loina ‘'ana tohe'itao ma Palisiyao
latemuyamuyaimi hesi, weyahina to'abo 'omi. Moisa 'imi
helauwedi 'ausala weyahina 'imi helauwedi 'imi ginaula
mabwaiyadi 'oidiyega, tobwatobwa madoudi ma wete
ginaula 'i'iudi, gide hali pam ma hali pam 'oidiyega,
ma hesi loina 'etoi madoudi wanuwanaidediya, beno
mumuga dumwaluna ma 'atemuyamuya ma hemisa.
Sowasowana ma ginaula bewa madoudi wapaihowadi, ma
wete sahena ginaula 'i'iudi wanuwanuwa naidedi. 24 Ma
'omi tohanugetao mata gibugibuimi, 'ami 'wayahi 'oinega
sohusohu wa'ewa yahuledi ma hesi hebai madouna, kameli
gide watonetonedi.

25 “Comi loina ‘'ana tohe'itao ma Palisiyao
'atemuyamuyaimi hesi, weyahina 'imi 'abowega biyo ma
gaeba 'atamanega wabuyodiya, ma 'alodiya bi'ibi'idi, beno
yagaha ma mumuga galadi simaha. 26 Comi Palisiyao mata
gibugibuimi, 'imi biyo ta 'imi gaeba 'alodi wa'abi he'ehau
nugetedi, ma 'oinega wete 'atamanega wa'abi he'ehaudi.

27 “Comi loina ‘'ana tohe'itao ma Palisiyao
'atemuyamuyaimi weyahina 'omi to'abo, gide tuwa galiha
wa'ewa'e'edi ma 'ausaladi, tabwana 'adi 'ita 'ausala
hedade, ma hesi 'alodiya tomota hilihiliyadi ma ginaula
bi'ibi'idi simiyamiya. 28 Comi 'ami ‘'ita tomota matadiya

'abehega tohanugetao 'ausalami, ma 'alomiya 'abo ma gala
baibaiwana simiyamiya.

29 “Comi loina ‘'ana tohe'itao ma Palisiyao
'atemuyamuyaimi ta to'abowao, weyahina palopitao
nugenugetadi 'adi galiha 'oidiya 'adi 'ebe nuwatuhuyahina
wa'abidiya, ma wete tobwebwe'ana mwalo hene 'adi
'ebe nuwatuhuyahinao wa'atububudiya, 30 ma wagwae,
‘Ceguma mwalo hene tamiyamiya tubudao 'idi tuta, sahena
tubudaowedi talemelemedi palopitao 'adi lohe'amasa
weyahina.” 31 Cimi gwae bewa 'oinega wahepwaila pwaiya
'abehega palopitao 'adi tolohe'amasao tubudiyao 'omi.
32 Coinega taudi 'idi paihowaedi 'abwa walosalohidi.

33 “Comi mwata natunao, ta geya sawasawahina ma
'asa 'ala'alatana* 'oinega wadena. 34 Coinega palopitao
ma tosanapuwao ma loina 'ana tohe'itao yahesumanediwa
ma nata tupwadi walohe'amasidi, nuwana kelose 'oina
watutu hepa'inedi, ma tupwadi 'imi hada tapwalolo 'oidiya
balaeyega wahunudi, ma 'asa 'aigeda 'aigeda 'oidiyega
wapa'idi.

35 “Ma 'ana 'ebelosaloha 'oina tobwebwe'ana 'adi
lohe'amasa 'ana maisa mabwaiyana 'omi waloba. Loheya
nugenugetana Ebeli tauna tobwebwe'ana silohe'amasiya,
eeta silolohe'amasa 'ana siga Balakaya natuna Sakaliya
wete silohe'amasiya Hada He'asisi ma 'ebe pwaoli
gamwagamwanidiya. 36 Moisa, lohe'amasaidi mabwaiyadi
'adi maisa nata 'omi mehau bewa waloba.

Yesu 'idouwa Yelusalema weyahina
(Luke 13:34-35)

37 “Yelusalema yo! Togidega ta palopitao 'ulohe'amasidiya
ma wete Yehoba 'ina tohalewasao galewega 'uloda'ulediya.
Tuta baibaiwana nuwanuwagu ma 'ino tomotaiyao
yabwau he'autedima gide 'am'am natunao pepenega
'i'Tahusamudiya, ma tuwa silogwahategauwa. 38 Coinega
Yehoba nata 'i'ebesinego ma ma'ino pui tuwa 'umiyamiya.
39 Ta yahegwaego 'abehega sahena wete 'u'ita'ita hilegau
ma 'ana siga 'ino tomotaiyao sitagwala 'oiguwa ma sigwae,
‘Tahepwatuwe tauna Yehoba saninega 'inaoma.’ ”

24

Tuta mwauna '‘abwa ‘ilatuma
(Maki 13:1-13; Luke 21:5-19)
1 Coinega Yesu Hada He'asisi saugaina ma 'i'ebesine ma
'ana tomuliyao sinaoma ta Hada He'asisi 'ana hadao Yesu
'oina sihe'iteya.

2 Ma Yesu 'igwaeya, “Hadaedi mabwaiyadi wa'ebubudi,
yagwae bwaibwaina 'abwa mabwaiyadi sile'wa yahuledi
ma sahena wete tupwa 'i'iuna wa'ita'ita hila.”

3 Muliyetega 'itauya Olibe 'oyana 'oina ta 'imiyatoiya, ma
'ana tomuliyao 'oina sinaoma ta siboidimo simiyamiya ma
'oinega sihesilaleya, sigwaeya, “Bada, 'uhegwaemai to tuta
loina Hada He'asisi sile'wa, ma 'ino tuta hilama, ma tuta
'ana 'ebelosaloha weyahina 'adi 'ila'ilala 'uhe'itemai ma
'asanapu.”

4 Coinega Yesu 'ihegwaediya, 'igwae, “Wa'itayahigemi
'amuge ma tomota tupwadi si'abowegomi. 5 Weyahina
'abwa baibaiwadi saniguwega sihepwaila ma 'abehega
sihanugete puigomi ma 'aigeda 'aigeda 'igwae, ‘Taugu
To'abiheteina,” ma tomota baibaiwadi simuliyedi. 6 Wete
wasa 'abwa wahesagohedi 'alehao deimiya ma bwaga
weyahidi, ma sahena wa'ate'ateyoho. = Weyahina gin-
aula bewa silatu nugeta ma hesi bale'u 'ana 'ebelosaloha
labwa. 7 Weyahina 'abwa hali boda ma hali boda 'oidiya
silo'aleha, ma wete hali 'ebeloina ma hali 'ebeloina 'oidiyega
silo'aleha, ma gomale madouna ma mwani'ini'i silatu tupwa
mabwaiyadi 'oidiya. 8 Ma ginaulaedi tuta mwaudi 'adi
'ebehegaina tuwa.

9 “Comi nata tomota si'abiyahigomi ma si'abihe muye-
muyegomi nuwana silohe'amasigomi, ma tupwa mab-
waiyadi tomotainao silo'alehegomi weyahina 'abehega 'omi
lagu tohemisao, 10 ma mwauwedi weyahidi 'abwa tup-
wami wawe'a ma waboimo 'iyamiyao watebaedi, nuwana
walo'alehedi. 11 Wete palopita 'abo'abowao silatuma ma
tupwami sihanugete puigomi. 12 Ma wete mumuga galana
'ina madou 'oinega tomota tupwana baibaiwana 'idi helau
'atediyega 'iwe'a. 13 Ma 'eguma taiya 'ihe'alama'i'ita ma
'itoholo pa'ala ma 'ana siga tuta 'ana 'ebelosaloha 'oina,
yaliyaya hataya 'iloba.

14 “Ma Yehoba 'ina loina tetelina 'i'edadana nugeta tupwa
mabwaiyana 'oidiya, ma boda mabwaiyadi 'ana loguguya
sihesagohe, ma muliyetega tuta 'ana 'ebelosaloha 'ilatu.

Mwau madouna
(Maki 13:14-23; Luke 21:20-24)

15 “Cabwa ‘'ila'ilalaina palopita Daniyela 'ihepwaila
nugetaeya 'illatu, beno ginaula gala hedade ma didiga
tupwa he'asisi 'oina 'itoholo. (Ceguma taiya gwae bewa
'thasili 'inuwasabwalena.) 16 Tuta nage 'oina Yudiya 'ana
tomiyanao sawasawahidi ma 'oya 'oidiya sidena. 17 Ma
'eguma taiya wagahata 'imiyamiya 'idena mwayamwayau,
ma sahena 'iluhuluhu hila 'ina hada 'ina tobwatobwa sabi

'ewadi. 18 Ma 'eguma taiya tanoha 'ipaipaihowa sahena
'thilahila 'ana 'ale'o hali tupwa 'illaguya sabi 'ewa.

19 “Ma tuta nage 'oina togamwagamwao ma tohesusuwao
sihe'atemuyamuya. 20 Coinega wa'ahwanoi ma tuta
'ausalana Yehoba 'i'ebwaegomi 'imi tuta dena 'oina, ma
sahena gogai 'ana tuta, bo nuwana Sabati 'oina.

21 “Moisa, tuta nage mwau hedade, weyahina bale'u 'ana
hemasalaha hohau 'oinega eeta 'ana siga tuta bewa, geya
'aigeda wete mwauina bewa gide, ma muliyetega mwau
bewa sahena wete 'ilatulatu hilama. 22 Mwau nage 'ana sab-
welowao 'eguma Yehoba sahena 'i'abi'abi heto'uto'upadi,
nata tomota mabwaiyadi si'amasa, ma hesi Yehoba sab-
welowedi 'i'abihe to'uto'upadi beno 'ina boda hehe'asaidi
weyahidi.

23 “Coinega 'eguma taiya 'thegwaegomi ma 'igwae, ‘Keliso
bewa,” nuwana ‘Nage,” sahena wahehemisedi. 24 Weyahina
Keliso 'abo'abodi ma palopita 'abo'abodi 'abwa silatu
ma ‘ila'ilala waiwaidi tomota matadiya sipaihowaidi,
ma 'oidiyega 'eguma sawasawahidi Yehoba 'ina bodao
hehe'asaidi wete sida 'abihe'wanidi. 25 Ma 'omi ginaula
bewa weyahina yahepwaila nugeta pwaiya 'oimiya.

26 “Coinega 'eguma sihegwaegomi, sigwae, ‘Keliso tupwa
balabala 'awawa 'imiyamiya,” sahena pwatula nage 'oina
watautauya. Ma 'eguma sigwae, ‘Keliso hada 'alona
'imiyamiya,” sahena wahehemisedi.

27“Taugu Loheyaiguina 'igu latu hilama 'ana 'ita gide tuwa
namala madouna yalasiyega 'i'asilala ta 'ana siga bwauli.

28 “Ta'eha 'oina 'wayoha 'imiyamiya beno 'oina 'ao'ao
si'au'autama.

Yesu 'ina hilama
(Maki 13:24-27; Luke 21:25-28)

29 “Ma tuta mwauina 'igumwala ma muliyetega sinala
'iguguyou, ma wete wai'ena 'ina 'asilala 'igibogibo, ma
'ipwalao galewega sigubala, ma ginaula baibaiwadi galewa
simiyamiya 'idi waiwai siwe'a. 30 Tuta nage 'oina taugu
Loheyaiguina 'igu 'ila'ilala galewega 'ilatuma, ma boda
mabwaiyadi bale'uwa si'itegau yaloha pwatanega ma'igu
waiwai ma ma'igu wasawasa madouna yalatulatuma, ma
sidougwaegwae. 31 Ma wete yoguli simu'a ma 'igu
aneloseyao yahesumanedi ma 'igu boda hesihesinuwaidi
sihe'autedima bale'u mabwaiyana ma yaumai mabwaiyana
'idi tupwa 'oidiyega.

Cebe'ita saido 'oinega
(Maki 13:28-31; Luke 21:29-33)

32 “Cebe'ita saido 'oinega yahe'itegomi, beno 'eguma
saido 'igalugalu wasanapuya losihe 'ana tuta deina.
33 Ma wete 'eguma 'ila'ilalaedi bewa wa'italoba pwaidiya
wasanasanapu 'abehega 'igu tuta hilama deina 'ilatu
pwaiya. 34 Moisa, yaso bewa nata geya wagumwala ma
'ana siga ginaulaedi mabwaiyadi silatu. 35 Cabwa galewa
ma bale'u sisawala, ma 'igu gwaeyao geya'abwa tuwa
sisawasawala.

Tuta nage geya 'aigeda 'isanapu
(Maki 13:32-37; Luke 17:26-30, 34-36)

36 “Geya 'eta taiya 'isanapu to tuta, nuwana to sabwelo
'oina yahilama, ma wete aneloseyao galewa geya sisanapu.
Taugu wete geya yasanapu. Tamagu 'iboinamo 'isanapuya.
37 Tuta nage, Nowa 'ina tuta gide. 38 Weyahina Nowa 'ina

tuta tomota 'adi si'ai'ai ma 'adi we'aha sinumanuma ma
sihehehai, ma wete sihaihai, ma 'ana siga Nowa 'ina waga

ligeluwa, 39 ma yagewa 'ilohe'ateyohodiya, ta 'oinega tomota
mabwaiyadi sidamana, ma taugu Loheyaiguina 'igu hilama
gide.

40 “Tuta nage 'oina 'eguma loheya 'eluwa tanoha, 'aigeda
yatoe ma 'aigeda 'imiyamiya. 41 Wete 'eguma wahiwahine
siteluwa si'e'ehalo, 'aigeda yatoe ma 'aigeda 'imiyamiya.

42 “Coinega wa'itayahi bwaibwaini, weyahina 'igu hilama
'ana tuta geya wasanapu. 43 Ma wanuwatuhuyahi 'eguma
taiya hada toniwagana 'isanapuya ma to tuta nihuwana
'alona toyagaha 'iluhu 'ina hada, 'i'atububu bwaibwaina ma
'i'o'oyatola, ma sahena 'ina hada 'ibwalebwale. 44 Coinega
'omi wete wa'atububu bwaibwaina, ma 'igu tuta hila
weyahina wayamwegau, weyahina taugu Loheyaiguina 'igu
hilama 'ana tuta geya wasanapu.

Topaihowao 'ausaladi ma galadi
(Luke 12:41-48)

45 “Topaihowa 'ausaladi ma sanasanapuidi 'idi mumuga
bewa gide: Ceguma taiya tauna 'ina bada 'thesinuweya
ma hada 'i'itayahi ma topaihowao 'adi 'e'ahai 'i'ebwaedi
sabwelo 'aigeda 'aigeda 'oidiya, 46 'abwa 'eguma badaina
'thilama ma 'ina topaihowaina 'iloba 'ipaipaihowa
dumwalu, nata weyahina 'iyaliyaya ma 'oina 'igwae, 47 ‘Cino
paihowa 'ausaladi weyahina yayaliyaya, 'oinega ginaula
mabwaiyadi 'adi loina ya'ebwaego ma 'uloina’

48 “Ma hesi 'eguma topaihowa 'imumuga galana ma
'iboinamo 'oina 'igwae, ‘Cigu bada 'abwa 'iheheboi,” 49 ma
'thegaina ma 'iyanao 'isapi dadanedi ma 'i'ai hedahedade,
nuwana 'inuma hedahedade toheyauyaule ba'idanao, 50 ma

'oinega 'ina bada 'eguma 'ilohe'ateyohoyama ma 'ina pai-
howa galana ‘i'italobadi, 5! nata hadega 'ipa'i ma maisa
galana 'i'ebwae to'abowao 'idi tupwa, nage 'oina sidou ma
sihesala'i'ita, muya 'oinega”.

25

Gwae hegehegedi wahiwahine nima luwaluwa

1 Ma Yesu 'thegwaediya wete, 'igwae, “Yehoba 'ina loina
bewa gide: wahiwahine site teni 'idi mayale si'ewediya ma
sitauya tohai meloheyana sabi helatuina 'ina hai guyaina
weyahina. 2 Coidiyega site paibi yauyauleidi ma site paibi
sanapudi. 3 Toheyauyauleyedi 'idi mayale geya 'ana we'aha
'ana lohepoi si'ewa, 4 ma hesi taudi tosanapuwedi ma'idi
we'aha 'ana lohepoi 'idi botolo 'oidiya si'ahalidiya 'idi
mayaleyao ba'idanao.

5 “Ma tohai meloheyana 'iheboiya, 'oinega mabwaiyadi
siloloyamwana ta si'eno sinediya. 6 Coinega nihuwana
gamwana loheya 'aigeda 'ibwauwa, 'igwae, ‘Tohaiina
bewa 'ilatu pwaima, watoholo ma tayo'o. 7 Coinega
wahiwahineyedi mabwaiyadi sitoholowa, ta 'idi mayale
si'atububudiya. 8 Coinega wahiwahineyedi yauyauleidi
'iyadiyao 'oidiya si'ahwanoiya, sigwaeya, ‘Ciyamayao, may-
ale 'ana we'aha tupwana wa'ebwaemai, weyahina 'ima
mayale nata sigibo.’

9 “Ma sanapudiyedi sigwaeya, ‘Nuwana geya 'ima we'aha
sawasawahina ma tupwana 'a'ebwaegomi, 'oinega 'omi
watauya tohegimwaneyao 'oidiya ma 'imi mayale 'adi
we'aha wagimwanedi.’

10 “Coinega sitauya sabi gimwane, ma tohai 'ilatuma, ta
taudi si'atububu pwaiya ba'idanao siluhuwa hai 'e'ahaina
weyahina, ma 'ahwa 'eda sigududiya. 11 Muliyetega
'iyadiyao gimwaneyega sihilama ma sigwaeya, ‘Bada, 'eda
'luso'e ma 'aluhuwa.” 12 Ma 'idi gwae 'themaiseya, 'igwae,
‘Comi hali boda, geya yasanapugomi.’

13 “Coinega sawasawahimi wa'itayahi, weyahina sab-
weloina, nuwana tutaina yalohihilama, geya wasanapu.

Bada 'ina 'ebwaya 'ina topaihowa 'oidiya
(Luke 19:11-27)

14 “Yehoba 'ina loina wete gide 'eguma 'aigeda bada nata
'itauya hali tupwa, ma 'ina topaihowao 'ibwauwedima, ma
'ithegwaediya ma 'abehega 'ina tobwatobwa si'itayahi.

15 “Ma 'aigeda 'ina mane 'ina topaihowa 'i'ebwaeya 'ana
baibaiwa paibi handeledi kina, ma loheya heluwena tu han-
deledi kina, ma loheya hetoina handeledi kina, weyahina

'ina 'ebwaya 'oidiya taudi 'aigeda 'aigeda 'idi waiwai gide.
Ma muliyetega badaina 'i'ebesinediya ta 'itauya.

16 “Coinega loheyaina tauna ma'ina paibi handeledi
kina 'ina bada 'ina maneina 'i'ewediya, ta 'oidiyega
'ithepaihoweya, ta 'adi loheposeyana paibi handeledi wete
'illobediya. 17 Loheya heluwena wete gide 'ina tu handeledi
kinaedi 'ihepaihowediya ta 'oidiyega 'ina bada 'ina mane
'ana loheposeyana tu handeledi wete 'ilobeya. 18 Ma loheya
hetoina, tauna ma'ina handeledi kina, 'i'eweya ta bale'u
'i'eliya, ta 'ina bada 'ina maneina 'idahweya 'alona.

19 “Ta tuta dudulena mulina 'idi bada 'ihilama, ta
lihesilalediya 'idi paihowa 'adi maisa weyahidi. 20 Ma
loheya 'ina mane paibi handeledi kina 'inaoma, ta 'ana
loheposeyana paibi handeledi kina wete 'i'ewedima, ta
'igwaeya, ‘Bada, paibi handeledi kina 'u'ebwaegauwa ma
'ana loheposeyana paibi handeledi kina wete yalobeya, ta
bewa.’

21 “Ma badaina ‘'igwaeya, ‘Causala, 'owa topaihowa
bwaibwaina ta dumwaluna. Cuhetapewa pwaiya ginaula
'i'iudi 'oidiyega, 'oinega 'a loina ginaula madoudi weyahidi
ya'ebwaego, ma wete 'igu yaliyaya bewa 'oina 'umiyamiya.’

22 “Muliyetega loheya heluwena ma'ina tu handeledi
kina 'ilatuma, ta 'ana loheposeyana tu handeledi kina
wete 'i'ewedima, ma 'igwaeya, ‘Bada, tu handeledi kina
'u'ebwaegauwa ta 'ana loheposeyana tu handeledi kina
wete yalobeya, ta bewa.

23 “Coinega badaina 'igwaeya, ‘Causala, 'owa topaihowa
bwaibwaina ta dumwaluna, 'uhetapewa pwaiya ginaula
'i'iudi 'oidiyega, 'oinega 'a loina ginaula madoudi weyahidi
ya'ebwaego, ma 'owa wete 'igu yaliyaya bewa 'oina
'umiyamiya.’

24 “Feta loheya hetoina ma'ina handeledi kina 'inaoma,
ma 'igwaeya, ‘Bada, yasanapugowa 'abehega 'owa loheya
pa'aliu, ma 'ino wasawasa 'u'ewa'ewa hali tomota 'idi pai-
howa 'oidiyega, 25 'oinega yamatautegowa, ta 'ino handeledi
kinaina bale'u 'alona yadahweya, ta 'ino mane bewa.’

26 “Ma badaina 'iheliyeya, 'igwae, ‘Topaihowa galau ta
tologwahata 'owa, 'usanapugauwa 'abehega 'igu wasawasa
ya'ewa'ewa hali tomota 'idi paihowa 'oidiyega, 27 'eguma
'igu mane banika 'oina 'uda laguya, beno tutaina yahilama
ma 'ana lohepoi yaloba!” 28 Ta 'ina 'ali'eyao 'oidiya 'igwaeya,
‘Cigu handeledi kina 'oinega wa'ewa, ma loheyaina tauna lo-
heposeyana madouna 'ilobeya 'oina wa'ebwae. 29 Weyahina
'eguma taiya 'ana heguheguyai 'iloheposeyane, 'ana lo-
heposeyana wete 'iloba, ma 'imadou; ma 'eguma taiya

geya 'iloheposeyane, to'aha 'oina 'imiyamiya 'oinega 'abwa
si'ewa yahule’

30 “Coinega 'ina 'ali'eyao 'thegwaedi ma topaihowa
galanaina siula latuhe 'atamana guguyou tupwaina 'oina,
ma nobwa tomota ma'idi muyamuya sidoudou ma sihe-
sala'i'ita ba'idanao.

Yesu bale'u mabwaiyadi 'abwa ‘'iloinaedi

31 “Cabwa taugu Loheyaiguina, ma'igu wasawasa
'asi'asilalaina, ma ma'igu aneloseyao 'alatuma, ma 'oinega
'igu wagahata wasawasa 'oina yamiyatoi sabi loina, 32 ma
'ebeloina bale'uwa mabwaiyadi tomotaedi mataguwa
sihe'autedima, ma yawatahidi gide sipi 'adi to'itayahina
'iwatahidi goti 'oidiyega, 33 ma sipi yalagu wasiyedi 'igu
'ebeulega ma goti 'igu 'adigeyegeyega. 34 Ma 'oinega toloina
taugu taudi 'igu 'ebeula 'oina yahegwaedi ma yagwae, ‘Comi
Tamagu 'ina helauwega wayaliyaya, wanaoma ma 'imi
lebeloinaina wa'ewa, beno bale'u 'ana hemasalaha hohau
'oinega 'i'atububuya weyahimi. 35 Weyahina 'omi mwalo
yagomaleya ma wahe'aigauwa, ma wete tani'ogu 'iyahala
ma we'aha wa'ebwaegauwa, yahesugalagala 'imi 'asa ma
wabwauwegauwa 'imi hada, 36 ma wete geya 'agu 'ale'omo
ma wahe'otegauwa, wete yalohala ma wabo'enegauwa, ma
wete deli 'oina yamiyamiya ma wabo'enegauwa.’

37“Coinega todumwaluwedi 'oiguwa sigwae, ‘Bada, to tuta
hede 'a'itegowa ma 'a gomale ma 'ahe'aigowa, nuwana
tani'ou ‘'iyahala ma we'aha 'a'ebwaegowa, 3% nuwana
'uhesugalagala 'ima 'asa ta 'abwauwegowa 'ima hada,
nuwana geya 'a 'ale'omo ma 'ahe'otegowa, 3% nuwana ma'a
lohala, nuwana deliya 'umiyamiya ma 'abo'enegowa?’

40 “Coinega yagwae 'oidiya, ma yagwae, ‘Moisa, 'eguma
taiya 'owa 'iyagwao 'i'iudi 'aigeda 'oidiyega 'u'abihete, beno
taugu wete 'u'abihetegau’

41 “Ma taudi 'igu 'adigeyageya simiyamiya yahegwaedi,
‘Comi togala wa'ebesinegau, ma watauya 'aiwe ninima
hatayana 'oina, tauna Yehoba 'i'atububuya Tomudulele ma
'ina bodao weyahidi. 42 Weyahina mwalo ma'agu go-
male ma geya wahe'aigau, wete tani'ogu 'iyahala ma geya
'aigeda wete we'aha wa'ebwaegau, 43 ma yahesugalagala
'imi 'asa ma geya wabwauwegau 'imi hada, ma geya 'agu
'ale'omo ma geya wahe'otegau, wete yalohala ma wete
deliya yamiyamiya ma geya wahabo'enegau.’

44 “Muliyetega taudi gwae bewa sihemaise, ma sigwae,
‘Bada, to tuta 'a'itegowa ma'a gomale, nuwana tani'ou
'iyahala, nuwana 'uhesugalagala, nuwana geya 'a 'ale'omo,

nuwana 'ulohala, nuwana deliya 'umiyamiya, ma geya
'alemego?’

45 “Ma yahegwaedi, ‘Moisa, tutaedi 'oidiya 'eguma tomota
'i'iudi bewa 'aigeda geya wa'abihete, beno 'oina geya wale-
megau.” 46 Coinega taudi sitauya muya hataya 'oina, ma
todumwalu hesi yawasi hataya siloba.”

26

Babada nuwanuwadi ma Yesu silohe'amasi
(Maki 14:1-2; Luke 22:1-2; Yoni 11:45-53)

1Yesu 'ina he'itaedi bewa 'ilosalohiya, ma 'ana tomuliyao
'ithegwaediya, 2 'igwaeya, “Wasanapuya sabwelo 'eluwa ma
Hataona Guyaina tapaihowa, ma 'oinega taugu Loheyaigu-
ina 'agu toteba 'i'ebwaegau 'agu 'alehao 'oidiya, ma kelose
'oina silohe'amasigau.”

3 Coinega topwaoli madoudi ma melsileli 'idi babadao
si'eto'autama Kaiyapa 'ina hada madouna 'oina, tauna
topwaoliyedi 'idi bada madouna. 4 Ta babadaowedi
taudimo siloina ma 'abehega 'abowega Yesu si'abiyahi
ma silohe'amasi, 5 ta sigwaeya, “Sahena guyai 'alona
Yesu ta'abi'abiyahi, 'amuge ta tomota sigamwasowala ma
silo'aleha 'oida.”

Wahine Yesu 'iheholoiya 'asa Bedani 'oina
(Maki 14:3-9; Yoni 12:1-8)

6 Tutaina Yesu Bedani 'oina 'imiyamiya, Saimoni 'ina
hada. Tauna mwalo tolepelo 'aigeda. 7 Coinega 'aigeda
wahine ma'ina holowa 'ilatuma, ma holowaina 'ana maisa
madouna, ma botolo bwebwe'ana hedade 'oina sisiweya.
Yesu 'abwa hadai 'i'ai'ai, ma wahineina 'ilatuma ta
holowaina Yesu debana 'isiweya.

8 Ma Yesu 'ana tomuliyao si'iteya, ta wahineina silo-
mugiyeya, sigwaeya, “To'aha weyahina holowa 'imudaliya?
9 Cilobwaineya ma holowaina 'igimwaneye, ma maisa
madouna 'i'ewa, ma 'theguyai tohewewelohe 'oidiya.”

10 Ma Yesu 'idi gwaeina 'isanapuya ta 'ihegwaediya,
'igwae, “Sahena walolomugiye wahine bewa, 'ina pai-
howa 'oiguwa bwebwe'ana hedade. 11 Toheweweloheyedi
wagwaegwaenedi tuta mabwaiyana simiyamiya deimiya,
ma hesi taugu geya tuta dudulena ba'idamiu tamiyamiya.
12 Wahine bewa 'iheholowa pwaigauwa wahigu 'ana lagu
galiha weyahina. 13 Yagwae moisa 'oimiya, 'abwa wasagu
tomota si'oteteli bale'u mabwaiyana 'oina, ma wahineina
'ina paihowa 'oiguwa wasana wete si'oteteli.”

Yudasa 'itagwala ma Yesu 'itebaei
(Maki 14:10-11; Luke 22:3-6)

14 Ma Yesu 'ana tomuliyao 'aigeda sanina Yudasa Isakaliy-
ota 'itauya topwaoli madoudi 'oidiya, 15 ma 'thegwaediya
'igwae, “Cehisa maisa nata wa'ebwaegau, 'eguma Yesu
'oimiya yatebaeyawa?” Ta mane siliba 'ana baibaiwa teti
si'ebwaeya. 16 Coinega Yudasa tuta bwebwe'ana 'iyamweya
ma 'abehega Yesu 'oidiya 'itebae ma si'abiyahi.

Hataona 'aiina sipaihoweya

(Maki 14:12-21; Luke 22:7-14, 21-23; Yoni 13:21-30)

17Hataona 'aiina beledi daisina, geya 'ana 'abihesesehamo
si'ai'ai. Ta Hataona 'aiina 'ana sabwelo nugeta 'oina
Yesu 'ana tomuliyao tupwadi 'oina sinaoma ma sigwaeya,
“Bada, ta'eha 'oina nuwanuwau ma Hataona 'e'ahaiina
weyahiu 'a'atububu?” 18 Coinega Yesu 'igwaeya, “Watauya
Yelusalema ma 'igu 'ahwanoi 'aigeda loheya 'oina wa-
hepwaila, wagwae, ‘Cima tohe'ita 'ina gwae bewa gide,
'abehega “Cigu tuta 'illatu pwaiya ma nuwanuwagu ma
'ino hadai Hataona 'aiina ma'agu tomuliyao 'a'ai.”’” 19 Ta
tomuliyaedi Yesu 'ina gwaeina simuliyeya, ta loheyaina 'ina
hada Hataona 'aiina si'atububuya.

20 Coinega lahilahiya Yesu ma'ana tomuliyao site
tuwelowedi siluhuwa ta 'e'ahaiina si'aiya. 21 Ma 'idi 'aiina
'oina Yesu 'igwaeya, “Ciyagwao, yagwae moisa 'abehega
'aigeda 'oimiyega nata ‘'itebaegau.” 22 Ma Yesu 'ina gwae
bewa weyahina sinuwagala moisa, ta 'aigeda 'aigeda Yesu
'oina 'ihesilala 'igwaeya, “Bada taiya tauna? Nuwana
taugu?”

23 Ma Yesu 'ithegwaediya, “Loheyaina tauna ba'idagu
gaeba 'aigeda 'oinega 'a'ai'ai, tauna nata 'itebaegau.
24 Taugu Loheyaiguina 'abwa yatautauya 'edaina mwalo
Buki He'asisi 'oina sihepwaila nugeteya, ma hesi 'agu tote-
baina 'atemuyamuyaina, ma bwebwe'ana 'eguma mwalo
sahena sinana 'ithehenatune.”

25 Coinega 'ana toteba Yudasa 'ihegwaeya, “Bada to loheya
tauna? Nuwana taugu?” Ta Yesu 'igwaeya, “Cugwae pwaiya
bo'i.”

Bada 'ina 'ai

(Maki 14:22-26; Luke 22:15-20; 1 Kolinita 11:23-25)

26 Si'ai'ai ma Yesu 'e'ahai 'i'eweya ta weyahina 'igwae
helauwa, ma 'i'abihisiya ta 'ana tomuliyao 'i'ebwaediya,
'igwaeya, “Bewa wahigu wa'ewa ma wa'ai.”

27 Ma waini mabiyona wete 'i'eweya, ma weyahina
'iloyauwedowa Yehoba 'oina, ma 'i'ebwaediya, ma 'igwaeya,
“Mabwaiyami wanuma. 28 Bewa bweyahigu, loina
hauhauna weyahina, 'idaudau tomota mabwaiyami 'imi
puiyao 'adi 'ebe nuwasam weyahina. 29 Ma yahegwaegomi

tuta bewa ma mulina waini bewa geya'abwa 'oinega
yanumanuma hila ta 'ana siga 'omi ba'idagwao waini
hauhauna tanuma Tamagu 'ina tupwa.”

30 Coinega wali 'aigeda siwaliyeya ta silatuwa, ma si-
haneya 'oya Olibe 'oina.

Yesu 'ihepwaila latuwa 'abehega Pita imwehihiye
(Maki 14:27-31; Luke 22:31-34; Yoni 13:36-38)

31 Ma Yesu 'ihegwaediya, 'igwae, “Nata nihuwana mab-
waiyami wadena sinegau, gide Buki He'asisi 'ina hepwaila
'igwaeya,

‘To'itayahina sipi yalohe'amasi ma sipi silelewana.’
32 Ma taugu 'igu toholo hila mulina Galili 'oina yatautauya,
ta 'omi muliguwega wanaowa.”

33 Coinega Pita 'i'apulagata ma 'igwaeya, “Nata mab-
waiyadi sidena sinego ma taugumo ba'idau.”

34 Ma Yesu Pita 'ithegwaeya, “Yagwae moisa, nihuwana
nata, muliyetega 'abwa 'am'am 'idou, ma 'owa matoi
'uuhalegau.”

35 Ma Pita ‘igwaeya, “Bada, sahena hede
yauhauhalego!  Ceguma silohe'amasigo taugu ba'idau
wete silohe'amasigita.” Tomuliyao mabwaiyadi wete gide
sihehegwaegwae.

Gedesemani 'oina Yesu 'i'ahwanoi
(Maki 14:32-42; Luke 22:39-46)

36 Eeta Yesu 'ana tomuliyao ba'idanao sihapwesa tupwa
sanina Gedesemani, ma 'thegwaediya, ‘'igwae, “Cebwa
wamiyatoi ma yanao nobwa tupwaina ya'ahwanoi Tamadai
'oina,” 37 ma hesi sitetoiyedi ba'idanao 'itoediya, taudi
Pita ma Sebedi natunao, ma 'inuwagala madouna, nuwana
'isiwapa, 38 'ihegwaediya 'igwae, “Yanuwagala madouna,
gide 'abwa ya'amasa, 'ebwa wamiyamiya, wa'o'oyatola
ma ba'idagwao ta'ahwa'ahwanoi.” 39 Ma 'thanaowa tup-
wana ta 'ibe'usuluwa, 'i'ahwanoi, 'igwaeya, “Tamagu yo,
'eguma sawasawahina muyamuya biyoina bewa 'oiguwega
'u'ewa ma geya'abwa yanumanuma, ma hesi geya'abwa 'igu
nuwatuhuwega, 'owa tuwa 'ino nuwatuhu gide 'upaihowe.”

40 Cigumwala, ma 'ithilama 'ana tomuliyao 'ilobediya
si'enosinediya, ma Pita 'ilohanohanoya, 'ihegwaeya,
'igwae, “Geya sowana sauga 'i'iuna tuwa wa'o'oyatola ma
wa'abihetegau. 4! Hede wa'o'oyatola wa'ahwa'ahwanoi
'abehega sahena waluhuluhu ‘'ebe tohona 'oina.
Yaluyaluwami nuwanuwana ma hesi wahimi siwe'a.”

42 Cigumwala, 'ihanaowa wete, 'i'ahwanoiya, 'igwae,
“Tamagu yo, 'eguma geya sowana muyamuya biyoina

'u'ewa, ma 'eguma 'ino nuwatuhu gidemusa, tuwa
yanuma.”

43 Eeta 'thilama wete 'ana tomuliyaowedi 'ilobediya wete
si'enosinediya, weyahina mata'eno'eno 'i'ewa pwaidiya.
44 Coinega 'i'ebesinediya 'ebwa, 'inaohila ma 'i'ahwanoi
matoina, gide nige 'i'ahwanoi 'esa.

45 Cigumwala, 'ithilama tomuliyaowedi 'ihegwaediya,
“Bwebwe'ana wa'eno'eno, wa'aiyawasi. Cigu sauga 'ilatu
pwaima, ma 'agu totebaina nata taugu Loheyaiguina
'itebaegau togalagalaedi 'oidiya. 46 Watoholo, tatauya,
wa'ita 'agu totebaina 'ilatu pwaima.”

Yesu si'abiyahiya
(Maki 14:43-50; Luke 22:47-53; Yoni 18:3-12)

47 Cabwa Yesuina 'ihehegwaegwae, ma Yudasaina ma
'ina boda baibaiwadi sihapwesama ma'idi 'ebe 'alehao ma
ma'idi wepasi. Weyahina topwaoli madoudi ma tomota 'idi
babadao sihewasaedima Yudasa ba'idanao, ma Yudasaina
Yesu 'ana tomuliya, sitetuwelo 'aigeda 'oidiyega, 4% ma
Yudasaina nige 'ebehe'ita 'thesumanediya, 'igwae, “Wa'ita
'eguma taiya ya'atusapwali, beno loheyaina wa'abiyahi,”
49 ma 'idumwaluwa Yesu 'i'atusapwaliya, ta ‘'igwaeya,
“Yauwedo Bada.”

50 Ma Yesu 'igwaeya, “Ciyagu, togidega 'ino naoma?”

Cigumwala, ma sitauyama Yesu si'abiyahiya.

51 Si'abi'abiyahi ma 'iyana 'aigeda 'ina 'elepa 'aleha
'illisiloloya ma tolo'aleha 'aigeda 'ihunuya ma tenana
'i'upwa yahuleya. Loheyaina topwaoli madouna 'ina topai-
howa 'aigeda.

52 Ma Yesu 'ithegwaeya, “Tuwa, 'ino 'ebe 'aleha 'ulagu
hila 'ina 'ebemiya, 'eguma talolo'aleha, 'abwa 'elepa 'aleha
'oinega ta'amasa. 53 Ma hesi wada sanapu 'abehega sawa-
sawahina yada 'ahwanoi Tamaguina sauga bewa ma 'ida
'ebwaegau 'ina aneloseyao 'idi bodao tausani ma tausaniyao
sabi 'abihetegau. 54 Ma hesi ginaula hewa mabwaiyana silat-
ulatu 'abehega to'aha mwalo Buki He'asisi 'oina silelediya
weyahigu silatuwa.”

55 Nage 'oina Yesu bodaedi 'ihesilalediya, 'igwae, “Taugu
'abehega toyagaha 'awa, ta ma'imi 'ebe 'aleha ta ma'imi
wepasi walatuma wa'abiyahigau. Ma togidega ma mwalo
Hada He'asisi 'oina yamiyamiya, tomota 'oidiya yahehe'ita
ta geya wada 'abiyahigauwa? 56 Ma hesi bewa gide wa-
paihowa 'esa ma 'abehega togidega palopitaowedi mwalo
weyahigu silelediya ma sauga bewa silatuma.”

Eema 'ana tomuliyao mabwaiyadi si'ebesineya ma sidena.

Yesu sitoeya toloinao 'oidiya
(Maki 14:53-65; Luke 22:54-55, 63-71; Yoni 18:13-14, 19-28)

57 Tolo'alehaowedi Yesu si'abiyahiya ma sitoeya topwaoli
madouna Kaiyapa matana, nage 'oina loina 'ana tohe'itao
ma babadao si'eto'autama. 58 Ma hesi Pita 'ana muliya
tupwana bwaga, ma siluhuwa Topwaoli Madouna 'ina 'asa,
ma Pitaina wete 'iluhuwa 'imiyatoiya Topwaoli Madouna
'ina topaihowao ba'idanao. Cina nuwatuhu 'abehega Yesu
'ana loina 'thesagohe ma 'i'ita.

59 Eeta topwaoli madoudi ma toloinao baibaiwadi
nuwanuwadi Yesu 'ina pui siloba ma 'abehega 'ina 'amasa
siloine, 'oinega si'ebe'ebesa tohe'ewao 'abo'abodi, 60 ma
baibaiwadi sihehe'ewa Yesu 'ina puiyao weyahidi, ma geya
'eta 'ina pui siloba. Eema 'ebelosaloha 'oina siteluwaedi
sinaoma, 61 sigwaeya, “Yesuina 'ina gwae 'ahesagoheya
'abehega sowasowana Yehoba 'ina Hada He'asisi 'iligehi
yahule ma sabwelo 'etoi 'oidiya 'i'abihila.”

62 Coinega topwaoli madouna 'itoholowa, Yesu ‘'ihesilala
'igwaeya, “To'aha 'ino he'isa 'idi he'ewa bewa weyahiu?”

63 Ma Yesu tuwa 'thehenonomo.

Ma topwaoli madouna 'ihesilala, 'igwaeya, “Yehoba
miyamiya hatayana matana 'uhe'isa moisa, togidega 'owa
Keliso, Yehoba Natuna, bo geya.”

64 Ma Yesu 'igwaeya, “Cino gwaeina gidemusa. Ma wete
yahegwaegomi beno 'abwa taugu Loheyaiguina wa'itegau
Tohewaiwaina 'ina 'ebeulega yamiyatoi sabi loina, ma wete
'igu hilama wa'ita galewa yaloha debadiya.”

65 Bewa 'oina topwaoli madounaina
'thegamwagamwaguwa ma tauna 'ana 'ale'o 'i'igaliya,
'igwaeya, “Yesuina bo'i Yehoba 'isinaliya. Geya sowana
tohe'ewa wete sihehegwaegwae, weyahina Yesuina 'ina
gwae gala hedadena tahesagoha pwaiya. 66 Togidega 'imi
nuwatuhu?”

Ma mabwaiyadi sigwaeya, “Sowasowana ma 'i'amasa.”

67 Coinega tupwadi manina si'esoheya, ma tupwadi sis-
apisapiya ta sihehesilala, 68 sigwaegwae, “Cabehega 'owa
Kelisoina, ma sowasowana 'uhesumane gide palopita ma
'uhegwaemai taiya 'isapigowa.”

Pita Yesu 'imwehihiya
(Maki 14:66-72; Luke 22:56-62; Yoni 18:15-18, 25-27)

69 Ma hesi Pitaina 'atamana 'imiyatoiya ta 'i'e'ebubuna,
ma gumalaulau topaihowa 'itauya 'oina 'thegwaeya, “Cowa
Yesu gwama Galiliina mwalo ba'idau wamiyamiya, 'awa?”

70 Ma Pitaina tomotaedi matadiya 'imwehihiya, 'igwae,
“Cino gwaeina huhuna geya yada sanapuya.”

71 Coinega Pitaina 'thapwesa tupwana, ma 'aigeda wete gu-
malaulau 'i'iteya, ma 'iyanao nobwa 'thegwaediya, 'igwae,
“Bewa loheyaina mwalo Yesu gwama Nasaletaina ba'idana
simiyamiya.”

72 Ma weteyage Pitaina 'i'eta'ota'oluluwa 'imwehihiya,
'igwae, “Loheyaina geya yada sanapuya.”

73 Sauga 'i'iluna ma tupwadi to'ebubunaedi Pita deina
sinaoma ma sigwae, “Moisa tuwa, 'owa Yesu 'ana tomuliya
'aigeda. Cino gwaeina meGalili 'idi gwae gidemusa.”

74 Ma hesi Pitaina ma'ina gwae galana 'ibwauhaneya,
''eta'ota'oluluwa, 'igwae, “Loheyaina geya yasanapu.” Ma
sauga bewa 'oina 'am'am loheyana 'idouwa, 75 ma Pitaina
'inuwatuhuya Yesu 'ina gwaeina 'abehega “Muliyetega ma
'am'am 'idou ma 'owa matoi 'umwehihiyegau.”

Cinuwatuhuya, ma'ina nuwagala 'thapwesa, ta 'idouwa
madouna.

27

Yesu 'ina yatala Pailato matana
(Maki 15:1; Luke 23:1-2; Yoni 18:28-32)

1 Gona 'i'adaleya, topwaoli madoudi ma babada mab-
waiyadi siloina Yesu weyahina, nuwanuwadi 'abehega
silohe'amasi. 2 Coinega Yesu nimana sipaidiya ma sitauyeya
toloina madouna Pailato 'oina, ma 'abehega Pailatoina 'ida
loina.

Yudasa 'ina 'amasa .
3 Ma Yudasaina 'isanapuya 'abehega Yesu 'i'iuna ma

silohe'amasi, 'oinega 'inuwabuiya, ta 'ina mane siliba teti
'ihilediya topwaoliyao ma babadao 'oidiya, 4 ta 'igwae,
“Yalopuiya, weyahina loheya bwebwe'ana 'oimiya yate-
baeya.” Ma sigwaeya, “Beno geya 'aigeda to'aha 'oima, ma
'owa tuwa weyahiu 'unuwanuwatuhu.”

5 Coinega mane tetiyedi 'iula suluhedi Hada He'asisi
'alona, ma 'thapwesa ma 'itauya, ma balaeyega 'ani'ona
'ididi heyapasiya, ta 'i'amasa.

6 Ma topwaoliyedi maneyedi sihegogonediya, ta sigwae,
“Geya sawasawahina ma Yehoba 'ana helau 'oina ta-
lagulagu, weyahina mane bewa loheya 'ana lohe'amasa
maisana.” 7 Coinega siboidimo siloina ma maneina 'oinega
'aigeda to'abi walata 'ina bale'u 'aigeda sihemaiseya,
ma 'abehega bale'uina taumanao 'adi galiha. & Coinega
bale'uina sibwauweya, “Bweyaha bale'uina”, ma saninaina
'abwa 'imiyamiya. 9 Nage 'oina to'aha palopita Yelemaiya
'igwae nugeteya 'thapwesa, weyahina mwalo Buki He'asisi
'oina sileleya 'abehega,

“Melsileli tauna 'ana maisa sibwauweya, beno dimwa siliba
ladi baibaiwa teti, ta maneyedi si'ewedima. 10 Ma
loinega to'abi walataina 'ina bale'u sihemaiseya, gide-
musa 'ida Bada 'themataluwegauwa.”

Pailato Yesu 'ihesilaleya

(Maki 15:2-5; Luke 23:3-5; Yoni 18:33-38)

11 Coinega Yesu Pailato matana sihetoholoya, tauna
toloina madouna, ma Pailatoina Yesu 'ihesilaleya, 'igwae,
“Cuhepwaila, 'owa meYudiya 'idi kini, 'awa?” Ma Yesu
ligwaeya, “Beno 'ugwae pwaiya.” 12 Coinega topwaoli
madoudi ma babadao Yesu sihe'eweya Pailato matana,
ma Yesu geya 'aigeda to'aha 'ihehemaise. 13 Ma Pailato
ligwaeya, “Togidega, hepwaila bewa 'a he'ewa weyahidi
'uhesagoheya?” 14 Ma Yesu geya wete 'ihemaise, ma tuwa
'thehenono, 'oinega Pailatoina nuwana 'thepwanopwanowa
madouna.

Pailato 'iloina ma Yesu silohe'amasi
(Maki 15:6-15; Luke 23:13-35; Yoni 18:39-19:16)

15 Bolime 'aigeda 'aigeda 'oidiya, Hataona Guyaina 'oina
toloinaina 'ina mumuga beno deliyega 'aigeda loheya 'ilihasi
ma 'ilatu, 'eguma taiya boda sihesinuweya. 16 Ma tuta
nage 'oina 'aigeda loheya deliya 'imiyamiya, sanina Bal-
aba, tomota mabwaiyadi sisanapuya 'abehega tauna togala
madouna. 17 Coinega tomota mabwaiyadi si'eto'autama
Pailato 'oina, ma Pailato 'ihesilalediya, 'thegwaediya, “To
loheya nuwanuwami ma weyahimi yalihasi?  Balaba?
bo Yesu tauna sibwauweya To'abihetena?” 18 Weyahina
Pailato 'isanapuya 'abehega he'ipi'ipiyega Yesu sitebaeya
sabi lohe'amasina.

19 Ma wete tutaina 'abwa Pailato yatala 'ipaipaihowa, ma
mwanena wasa 'thetuneyama ma 'igwaeya, “Sahena wete
to'aha 'uloinae loheya beno bwebwe'ana. Weyahina nige
yanihiyeya, ta 'ebe matauta madouna 'oiguwa.”

20 Ma hesi topwaoli madoudi ta babadao tomota sibo'a
heyaheyabadi ma 'abehega si'ahwanoi Pailato 'oina ma
Balaba ‘'ilihasi 'oidiya ta Yesu silohe'amasi. 21 Coinega
toloinaina 'ihesilalediya, 'igwaeya, “Siteluwa 'oidiyega taiya
nuwanuwami ma weyahimi yalihasi.” Coinega sigwaeya,
“Balaba.”

22 Ma Pailato 'igwaeya, “Ma togidega yaloina 'ese Yesu
tauna sibwauweya To'abihetena?” Coinega mabwaiyadi
sigwaeya, “Kelose 'oina tada tutuhepa'ine!”

23 Ma Pailato 'ithegwaediya, “To'aha hede 'ina pui, ma
'oinega 'abehega 'amasa 'iloba?” Ma sibwau 'aso'asona,
sigwaeya, “Kelose 'oina tada tutuhepa'ine!”

24 Coinega Pailato 'isanapuya 'abehega geya 'ina wai-
waimo, ma boda sihe'ohe'ohe 'ana 'oleya 'abehega nata
sihegaina ma sihe'upwa. Coinega we'ahega nimana
'ibuyoya bodaedi matadiya, ma 'igwae, “Sahena wete to'aha
yaloiloina loheya bewa bwebwe'ana 'ina 'amasa weyahina,

ma waboimo wada loina.”
25 Ma boda mabwaiyadi sigwaeya, “Bwebwe'ana! Tauma

lada loina, ma 'ana maisa 'ada loba, tauma, ma mehau
sihanehanema 'oidiya wete.” 26 Coinega Pailato 'idi gwae
'thesagoheya, ta Balaba 'ilihasiya, ma wete 'ina tolo'alehao
'iloinaediya ma Yesu balaeyega sisapi, ma muliyetega 'abwa
situtuhepa'i kelose 'oina.

Tolo'alehao Yesu silo'aleheya

(Maki 15:16-28; Yoni 19:2-3)

27 Coinega toloinaina 'ina tolo'alehao Yesu sisapiya,
ma siluhuweya 'idi hada madouna 'alona, ta 'idi boda
mabwaiyadi sibwau he'autedima Yesu 'oina, 28 ma
'ana 'ale'owao sihalolodiya, ta 'ale'o wasawasa 'oinega
sihe'oteya sabi lotuyae, 29 ma 'ana talatala talitali 'oidiyega
sipaihoweya, ma debana silaguya, ma guna 'ina 'ebeula
silaguya, ma wete matana si'etuluha ma silolotuyane,
sigwaeya, “Yauwedo 'owa meYudiya 'idi kini, 'awa?” 30 Ma
wete si'esoheya, ta 'ina guna si'eweya, ma 'oinega debana
sisapiya.

31Ta 'idi lotuyana 'igumwala, ma 'ale'o wasawasa 'oinega
sihaloloya, ta tauna 'ana 'ale'owega sihe'wama hileya, ma
sitoeya sabi hekeloseye.

Yesu situtu hepa'ineya kelose ‘oina
(Maki 15:21-32; Luke 23:26-43; Yoni 19:17-27)

32 Yesu sihapweseya ma sitauyeya, ma 'edai Sailini lo-
heyaina 'aigeda, sanina Saimoni, sihalobeya, ma siloineya
ma Yesu 'ana kelose 'i'ahali. 33 Ma Saimoniina 'i'ahala ta
'ana siga silatuwa Goligota tupwaina. (Goligota, 'ana sanapu
beno mwagu 'asaina.)

34 Ta waini ma pase'uma sihebweliyeya ta si'ebwaeya, ma
'abehega sahena muya madouna 'ilotolotoho, ma hesi Yesu
'ilotohoyamowa ta 'ilogwahateya.

35 Coinega, kelose bale'uwa silaguya ma Yesu 'oina situtu
hepa'iya ma sihetoholoya, ma muliyetega topaihowaedi
Yesu 'ana 'ale'o si'ewediya ma siguyaiyeya siboimo 'oidiya,
ma 'idi heguyai 'e'opi'opi sipaihoweya gide kati, ma 'eguma
taiya 'inugeta 'ana 'ale'o 'ida 'ewa. 36 Muliyetega simiyatoiya
ma sihehe'asine. 37 Ma wete 'ana kelose tabwanina sileleya,
“Yesu tauna meYudiya 'adi toloina.” Beno 'ina 'amasaina
lamuna.

38 Wete toyagaha 'eluwa si'abi hekelosediya, 'aigeda Yesu
'ina 'ebeulega ma 'aigeda 'ina 'adigeyegeyega.

39 Ma tomota tupwadi 'edai Yesu 'ana kelose 'oina silolo-
tuyana ma sihehenama, 40 sigwae “Ca mudala! Cugwaeya
labehega sawasawahiu ma Hada He'asisi 'uligehi ma sab-
welo 'etoi 'oina 'u'abihila. Hana 'uda 'etopelego 'uboi ma
keloseyega 'usuluma, 'eguma 'owa Yehoba Natuna.”

41Wete gidemusa topwaoli madoudi ta loina 'ana tohe'itao
ta babada Yesu silotuyaneya, ma sigwae, 42 “Hali tomota
'ilemediya, ma tauna 'ida 'etopele. Tauna 'abehega tupwa
Isileli 'ana toloina. Hana keloseyega 'isuluma ma 'oinega
tahemisae. 43 Tauna 'abehega Yehoba 'ana tohemisa
ma 'igwaeya, ‘Taugu Yehoba Natuna.’ Ceguma Yehoba
nuwanuwana tauna, 'ida 'etolihasi, 'awa?”

44 Ma toyagahaedi Yesu ba'idanao si'abi hekelosediya,
taudi 'adi keloseyega sibwa'abala ma taudi Yesu siheliyeya.

Yesu 'ina 'amasa
(Maki 15:33-41; Luke 23:44-49; Yoni 19:28-30)

45 Casudiladila ma lahilahi gogo mabwaiyana
'iguguyouwa. 46 Ma lahilahiya Yesu 'enana madounega
'ibwauwa ma 'igwaeya, “Eli, eli, lamasabakitani!” Cana
bui beno gide, “Cigu Yehoba, 'igu Yehoba, to'aha weyahina
'u'ebesinegauwa?”

47 Ma tupwana tomota deina sitotoholo 'ina bwau si-
hesagoheya, ma sigwaeya, “Wahesagohe! Loheya bewa
Iaitiya 'ibwaubwauwe.” 48 Coinega 'aigeda 'oidiyega
'ipiliya ma balou 'i'eweya, ma waini memaina 'oina
'ithepwaseya, 'oinega 'aigeda 'ai'aiwe matana 'ibadiyeya, ma
'ithe'etohaneheya Yesu 'ahwana, ma 'imala'u'uya.

49 Ma loheyaina 'iyanao sigwaeya, “Tuwa
tayamwayamwa, nuwana nata Ilaitiya 'idlatuma ma
'i'etolihasi.”

50 Ma Yesu 'enana madounega 'ibwau hila, ma yawasina
'igumwala. 31 Ma 'ale'oina* Hada He'asisi 'ana libu
'ilotaliliya tabwanega ma 'isuluwa duduna, ma mwani'ini'i
lipiliya, ma da'ule madoudi si'emutumutudiya. 52 Ma
wete galiha si'eso'ediya ma tohemisao tupwana baibaiwadi
mwalo si'amasa wahidi sitoholo hila, 33 ma Yesu 'ina toholo
mulina taudi wete galihega sihapwesama, ma Yelusalema
'oina siluhuwa, ma tomota tupwana baibaiwadi 'oidiya
sihapwesa.

54 Ma tolo'alehaowedi ma'idi tohanugeta saugenina Yesu
kelose 'oina si'ita'itayahiya, mwani'ini'i ma ginaula mab-
waiyana si'itediya, ta simatauta madouna, sigwaeya, “Moisa,
loheya bewa Yehoba Natuna.”

Yesu 'ana lagu taona
(Maki 15:42-47; Luke 23:50-56; Yoni 19:35-42)

55  Wahiwahine wete tupwana bwagebwagega
si'e'ebubuna, taudi mwalo Galiliyega Yesu sihemuli
tabubuweyama, ma 'ana sipaipaihowa. 56 Caigeda sanina
Meli Magidala, ma 'ina waliyesa tauna Yemesa ma Yosepa
sinadiu, ma wete Sebedi natunao sinadiu.

57 Lahilahiya 'aigeda Alimatiya loheyaina 'inaoma Pailato
'oina, tauna towasawasa ma wete Yesu 'ana tomuliya
laigeda, sanina Yosepa. 38 Ma Pailato 'oina wahina
'i'ahwanoiyeya, ma Pailato 'itagwala.

59 Citagwala, ma Yosepa ma'ina hewahewaliyao Yesu
wahina si'eweya, ma 'ale'o wa'ewa'e'ena ma 'ehauna
loinega siwaduhiya. 60 Ma Yosepaina 'ana galiha hauhauna
'oina silaguya, ma galihina sipidiya gide duluha 'alona.
Ma da'ule madouna ma pwa'upwa'uwana 'oinega galihina
'ahwana silagu bodeya, ma muliyetega Yosepa 'itauya.

61 Ma Meli Magidala ma'ina waliyesa galihina deina simiy-
atoiya, ma sihehe'asine.

Galiha si'itayahiya

62 Ma Yesu si'abi hekeloseyeya meYudiya 'idi sabwelo
'latububu 'oina, 'oinega gona 'i'adaleya, beno 'idi Sabati,
topwaoli madouna ma Palisiyao bodaidi sitauya Pailato
'oina, 63 ma sigwaeya, “Bada, to'aboina mwalo mayawasina
'imiyamiya 'ina gwae 'anuwatuhuya 'igwae, ‘Sabwelo 'etoi
ma 'amasega yatoholo hila’ 4 Coinega 'eguma sawa-
sawahina, 'uloina ma galiha 'ana to'itayahinao si'itayahi
bwaibwaini ma 'ana siga sabwelo 'etoi, tabu ta 'ana to-
muliyao sinaoma ma Yesu wahina siyagahi ma sidene,
ma tomota si'abowedi 'abehega 'amasega 'itoholo hila, ma
'oinega 'abo mulimuliyana 'abo nugetana 'ida gala sine.”

65 Ma Pailato 'ihegwaediya, 'igwaeya, “Cimi to'ita yahi-
naowedi tolo'alehao simiyamiya, watauyedi ma galiha
simiya loyamwa bwaibwaini.”

66 Coinega sitauya ma galiha 'ahwana 'ana loboda
dimwaina wete sibwadeya, ma nobwa to'itayahinaedi siha-
lagudiya.

28

Yesu 'amasega 'itoholo hila
(Maki 16:1-8; Luke 24:1-12; Yoni 20:1-10)
1 Sabati mulina gona 'i'adaleya wiki hauhauna 'ana sab-
welo nugenugetana 'oina, Meli Magidala ma'ina waliyesa
sinaoma galiha sabi bo'ene.

2Ma mwani'ini'i madouna ‘'ipiliya, beno Bada 'ina anelose
'aigeda galewega 'isuluma, ta dimwa galiha 'ahwanega
'ibuiwasiyeya, ma 'oina 'imiyatoiya. 3 Aneloseina 'ana 'ita
gide namala, ma 'ana 'ale'o wa'ewa'e'ena moisa. 4Ma galiha
'ana to'itayahinao anelose si'iteya ma simatauta madouna,
'oinega sitaiya ma sibe'uwa bale'uwa to'amasa gide.

5 Ma aneloseina wahiwahineyedi 'ihegwaediya 'igwaeya,
“Sahena wa'ate'ateyoho. Yasanasanapu 'omi Yesu tauna
silohe'amasiya wabesebese. 6 Tauna geya 'ebwa, weyahina
'amasega 'itoholo pwaiya, gide mwalo 'thegwaegomiya.
Wanaoma ma 'ina 'ebe'eno wa'ita gaugaulinamo, 7 ma
muliyetega watauya mwayamwayau ma 'ana tomuliyao
wahegwaedi 'abehega Yesu 'amasega 'itoholo pwaiya, ma
nata 'inugeta Galili 'oina, ma 'omi wamuliye, nage 'oina
wa'ita. Beno tuwa.”

8 (Coinega wahiwahineyedi ma'idi matauta, ma
wete ma'idi yaliyaya, galiha si'ebesineya ma sipili
mwayamwayauwa, 'abehega Yesu 'ana tomuliyao 'oidiya
ginaula bewa sida hepwaile. 9 Ma Yesu 'edai 'ilobediya ma
'floyauwedowediya, ma sinaoma ma 'ahena sigitohodiya ma
si'etuluha 'oina. 10 Coinega Yesu 'ihegwaediya, 'igwaeya,
“Sahena wa'ate'ateyoho, ma hesi watauya ma 'iyagwao
wahemataluwedi ma sitauya Galili 'oina, nage 'oina 'abwa
si'itegau.”

To'itayahinao 'idi hepwaila

11 Wahiwahineyedi 'abwa 'edai sitautauya, ma galihina
'ana to'itayahinao tupwadi sitauya 'asa Yelusalema 'oina,
ma to'aha silatuwa gide sihepwaileya topwaoli madoudi
loidiya. 12 Coinega topwaoliyedi ma babada mahete-
diyao si'eto'autama ma siloina, ta mane to'itayahinaowedi
si'lebwaediya 13 ma 'ane tomota 'oidiya sida hepwaila
dadane, ma 'ane sida gwae, “Nihuwana 'a'eno'eno ma Yesu
'ana tomuliyao sitauyama ta wahina siyagahiya.”

14 Eeta sihegwaediya, sigwae, “Ceguma toloina madouna
wasa bewa 'thesagohe, nata 'a'abowe ma 'oinega geya
sawasawahina ma 'igamwasowala 'oimiya.”

15 Coinega 'idi mane si'eweya, ma topwaoliyedi ma
babadao 'idi nuwatuhuina sihematamataneya, ma 'idi hep-
wailaina 'ilelewana meYudiya 'oidiya, 'oinega bewa tuwa
gide wete sihehegwaegwae.

Yesu 'ana tomuliyao 'idi paihowa 'i'ebwaediya
16 Coinega Yesu 'ana tomuliyao site lebeni sitauya Gallili,
ma sihaneya 'oyaina Yesu 'ihepwaileya 'oina, 17 ma Yesu

si'iteya ma 'oina si'etuluha. Ma tupwadi 'oidiyega 'abwa
ma'idi henuwanaluwa.

18 Eeta Yesu 'inaoma 'oidiya ma 'ihegwaediya, 'igwae,
“Tamagu loina waiwaina mabwaiyana galewa ma bale'uwa
'i'ebwae pwaigauwa. 19 Coinega watauya ma 'asa mab-
waiyadi 'oidiya waloguguya, ma 'oinega tomota sihemisae-
gau, ma wete wa'abihe babitaisodi Tamagu saninega ma
Natuna Taugu saniguwega ma wete Yaluyaluwa Tabuna
saninega. 20 Loina mabwaiyana ya'ebwaegomiya ma
wahe'itaedi, ma taudi wete sida muliyedi. Ma moisa, taugu
ba'idamiu tamiyamiya sauga mabwaiyana 'oidiya, sauga
bewa ma 'ana siga bale'u 'ana 'ebelosaloha 'oina.”

I
Tetela bwebwe'ana Maki 'ileleya

Buki bewa ‘'alona Yesu 'ina paihowa waiwaidi
'ihe'ote'otetelidiya, beno yaluyaluwa galadi mabwaiyana
'thewaiwai sinediya ta tomota 'oidiyega 'iula latuhediya,
wete lohala baibaiwana 'i'abihe bwebwe'anediya, ma wete
yaumai ma bagodu 'iloinaediya, ma 'itauya hola tabwanega.
Boda madouna 'ihe'aidiya 'e'ahai 'i'iuna 'oinega, ma Hada
He'asisi* 'i'abihe'ehauya, ma wete 'ana tolomugiyao 'idi
gwae 'thewaiwai sinediya, ta wete mumugana galana 'ana
maisa 'amasa 'thewaiwai sineya.

Yoni to'abihebabitaiso 'ina guguya

(Madiu 3:1-12; Luke 3:1-9, 15-17; Yoni 1:19-28)

1 To'abihetena Yesu, tauna Yehoba natuna, wasana
bwebwe'ana 'ana 'ebehegaina beno:

2 Mwalona hene palopita Aiseya Yesu wasana 'ilele
nugeteya, beno Yehoba 'enana 'thepwaileya, 'igwae:

“Bewa 'igu tohalewasa yahewasae ma 'inugeta, ma 'ino
leda 'thunae. 3 Ma tupwa yoho 'awawa 'oina 'enana
madounega 'thepwaila latu ma 'igwaegwae, ‘Bada 'ina
leda wahunae, wa'abihedumwalu.’ ”

4 Coinega Yoni to'abihe babitaisoina 'ilatuwa yoho 'awawa,

'ithepwaila tomota 'oidiya, 'igwae, “Mumugami galadi

'oidiyega wanuwabui ma ya'abihe babitaisogemi ma Yehoba

'imi mumugaedi 'inuwasamudi.”

5 Ma tomota mabwaiyadi tupwa Yudiya mabwaiyana
'oidiyega ma meYelusalema wete mabwaiyadi sisawalama,
Yoni 'ina guguya sabi hesagohe. Sihesagoheya ma mu-
mugadi galadi sihehepwaile, ma 'i'abihe babitaisodiya
we'aha Yolidani 'oina. 6 Yoni 'ana 'wama tuwa kameli
hunuhunuwana, ma 'ana gadiwana kameli 'wapina, ma
'anaedi tuwa bilolo eema mwagagau.

7 Yoni 'iguguya ma 'igwae, “Tauna muliguwega
'inaonaoma 'ihemadou sinegauwa. Geya 'ilobwainegau
ma 'ahena 'oina yatuluha ma 'ana butu yalihasi.
8 Taugu we'ahega tuwa ya'abihe babitaisogomi, ma
tauna loheyainaina Yaluyaluwa Tabuna 'oinega 'i'abihe
babitaisogomi.”

Yesu 'ana 'abihebabitaiso
(Madiu 3:13-17; Luke 3:21-22)
9 Sauga nage 'oina Yesu 'asa Nasaleta 'i'ebesineya, tupwa
Galili 'oinega, ma 'inaoma we'aha Yolidani 'oina, ma Yoni

Yesu 'i'abihe babitaisoya. 10 Cibabitaiso, ma Yesu we'ahega
'igayohanema, ma 'i'ita haneya galewa 'i'eigala luweya ma
Yaluyaluwa Tabuna 'ana 'ita gide gabubu 'isuluma 'oina.
11 Wete 'enana 'aigeda galewega 'igwaema, 'igwae, “Cowa
natugu 'ausalana, weyahiu yayaliyaya madouna.”

Seitani Yesu 'itohoya
(Madiu 4:1-11; Luke 4:1-13)

12 Nage 'oina Yehoba Yaluyaluwana Yesu 'ihesumaneya,
'itauya yoho 'awawa, 13 ma nobwa sabwelo poti 'imiyamiya,
ma Seitani 'itohotoho waiwai 'abehega Yesu 'i'abi hebe'u.
Ma tupwaina 'oina hebahebai sasasasaedi simiyamiya, ma
hesi aneloseyao Yesu si'itayahiya.

Togomana site hata Yesu 'ibwauwediya

(Madiu 4:12-22; Luke 4:14-15; 5:1-11)

14-15 Muliyetega Helodi ma'ina topaihowao Yoni deliya
silaguluguheya. Yoni 'abwa deliya 'imiyamiya, ma Yesu
'ilatuwa Galili, ma wasa bwebwe'ana Yehoba 'oinega
'iguguyaeya, 'igwae, “Sauga ‘'ilatu pwaima Yehoba
'ihetoloina 'oida. Coinega 'imi puiyao 'oidiyega wanuwabui
ma wasana bwebwe'ana wahemisae.”

16 Sauga 'aigeda Yesu holega 'ihasahasane ta 'i'itanao
togomana siteluwa matasina Galili holai 'idi gomana
siyahuyahuwe, taudi Saimoni ma Andulu. 17 Ta Yesu
'ibwauwedima, ‘'igwae, “Wamuliyegau ma tomota
wa'onadi.” 18 Nage tuwa 'oina 'idi gomana si'ebesineya
ma Yesu simuliyeya.

19 Wete 'ithanaowa tupwana, ta Yemesa ma Yoni, taudi
Sebedi natunao, 'i'itediya wagai 'idi gomana si'atu'atububu.
20 Ta 'ibwauwedima ma tamadiu ma'ina topaihowao
si'ebesinediya nobwa wagai ma Yesu simuliyeya.

Yesu loheya 'aigeda 'oinega hi'ahi’a 'iulalatuheya
(Luke 4:31-37)

21 Muliyetega sinaoma 'asa madouna sanina Kapaneumi
'oina, ma Sabatiya Yesu hada tapwalolo 'oina 'iluhuwa,
'ihe!ita. 22 Cihehe'ita ma tomota mabwaiyadi nuwadi
'thepwanopwanowa, ta sigwaeya, “He'ita bewa waiwaina,
ma hesi 'ida loina 'ana tohe'itao 'idi he'ita we'ana.”

2324 Ma hada tapwaloloina 'oina 'aigeda loheya
'imiyamiya, ma loheyaina 'oina hi'ahi'a mwalo 'iluhuwa
ma 'imiyamiya.

Coinega loheyainaina Yesu 'oina 'ibwauwa, ma 'igwae,
“Yesu, gwama Nasaleta, to'aha lamuna 'unaoma 'oima?
Nuwanuwau 'abehega 'uhunumai, 'awa? Ma yasanapu
bwaibwainigowa 'owa tuwa Yehoba Natuna.”

25 Ma Yesu 'iloineya, 'igwae, “Culolagu, ma loheyaina
loinega 'uvhapwesa.” 26 Coinega hi'ahi'a loheyaina 'i'abi
hededeliya. Cidededela, ma 'i'aso'asona madouna, ma
muliyetega hi'ahi'a loheyaina 'alonega 'ilatuwa.

27 Coinega tomota mabwaiyadi sihenainaida, ma siboi si-
hehesilala hiledi, sigwae, “Togidega he'ita hauhauna bewa?
Bewaloheyaina 'inaloinega hi'ahi'a 'iloinaedi ma simuliye.”
28 Ma Yesu wasana sihewasa dadaneya Galili tupwana mab-
waiyana 'oidiya.

Yesu tolohalao 'i'abi hebwebwe'anediya
(Madiu 8:14-17; Luke 4:38-41)
29 Yesu hada tapwalolo 'oinega 'ilatuwa ta Yemesa

ma_Yoni mahetenao sinaowa Saimoni ma _ Andulu_'idi
hada. 30 Ma Saimoni lawana 'ilohala weyahina wahina

'iyahiyahiya. Coinega Yesu sihemataluweya wahineina 'ana
lohala weyahina. 31 Ta Yesu 'iluhuwa 'oina ma nimanega
'i'abihe toholoya, ta 'ana lohalaina 'igumwala. Coinega
wahineina 'ilatuwa ma 'adi 'ipaihoweya. 32 Ma 'ilahilahi,
sinala 'isopu pwaiya, ma tomota 'idi tolohalao ma wete
taudi hi'ahi'a 'i'abi hebuwediya sitoedima Yesu 'oina. 33 Ma
wete 'asa 'ana tomiyao mabwaiyadi sihegogona ma hada

mata'ahwana sitotoholo. o ]
34 Coinega tolohalao mabwaiyadi ma wete taudi

hi'ahi'a 'i'abi hebuwediya mabwaiyadi Yesu 'i'abihe
bwebwe'anediya. Ma hi'ahi'a ‘'i'ausidiya, ‘igwae,
“Geya'abwa wahehepwailegau,” weyahina Yesu sisanapuya.

Yesu Galili tupwaina 'iguguya
(Luke 4:42-44)

35 Ci'iluna ma gona 'i'adale, Yesu 'itoholowa ma hadega
'ilatuwa, 'iboi 'inaowa yoho 'awawa, 'i''ahwanoiya Tamana
loina. 36 Saimoni ma 'iyanao wete silatuwa ma Yesu
si'ebeseya, 37 ta silobeya, ma sihegwaeya, “Tomota mab-
waiyadi nuwanuwadi 'owa.” 38 Ma Yesu 'igwaeya, “Tatau
'asa tupwadi wete 'oidiya, yaguguya. Bewa weyahina
yanaoma.” 39 Coinega Galili mabwaiyana 'isakowasiyeya
ma 'idi hada tapwalolo 'oidiya 'iguguya, ma wete hi'ahi'a*
tomota 'oidiyega 'iula latuhediya.

Yesu tolepelo 'aigeda 'i'abihe bwebwe'aneya
40 Ma tolepelo 'aigeda Yesu 'oina 'inaoma 'i'etuluha, ma
'i'ahwanoiyeya, 'igwae, “Ceguma 'owa 'ino nuwatuhu gide,
sowasowahina ma 'u'abihe bwebwe'anegau.”
41 Coinega Yesu 'i'ate muyemuyeya, ma nimanega lo-
heyaina 'wapina 'i'abi tohoya, ma 'igwae, “Cehe gidemusa.”
42Ta loheyaina 'wapina 'ibwebwe'ana mwayamwayauwa.

43-44 Ma Yesu loheyaina 'iloina hepa'aleya, ma 'igwae,
“Cutauya, ma gesowana taiya 'eta 'oina 'uhehepwailegau,
ma hesi 'udumwalu topwaoli 'oina 'i'itago, ma 'ino
pwaoli 'u'ebwaya Yehoba 'oina, to'aha gide 'ada loina
Mosese 'oinega. Eema tomota sisanapugo 'abehega 'owa
'ubwebwe'ana pwaiya.”

45 Ma loheyaina geya Yesu 'ina loina 'ithematamatane,
ma hesi tomota 'oidiya 'thepwaila dadaneya. Eeta Yesu
geya sowasowahina ma 'iyawala 'asaedi 'alodiya, ta 'oinega
'inaowa yoho 'awawa ma nobwa 'imiyamiya, ma tomota
tupwa mabwaiyana 'oidiyega sinaoma 'oina.

2

Yesu topeu 'i'abihe bwebwe'aneya

(Madiu 9:1-8; Luke 5:17-26)

1 Sabwelo tupwana sigumwala ma Yesu 'ihila Kapa-
neumi 'oina, ma wasana sihesagoheya 'abehega Yesu 'ihila
pwaima. 2 Ma boda madouna hada 'alona ma wete
'ahwa'edaina 'atamanina si'eto'auta, ma Yesu 'iguguya
loidiya.

3 Ma boda topeu 'aigeda ma hewaina si'eweyama ma
'lana to'ahalaedi sitehata si'ahaliyama. 4 Ma sitohoya ma
topeuina siluhuwe Yesu 'oina, ma geya sowasowahidi,
weyahina boda 'imadou hedada, eeta si'ahala haneheya
hada tabwana, ma 'ana 'atoha sibwaleya, 'igumwala
eeta topeuina ma hewaina sihedawedaweya, Yesu matana
silaguya. 5 Coinega Yesu loheloheyaedi 'idi hemisa
'isanapuya ma topeuina 'thegwaeya, “Natugu, 'ino puiyao
mabwaiyana yanuwasamudiya.”

6-7Ma tupwana loina 'ana tohe'itao deina simiyamiya Yesu
'ina gwae sihesagoheya ma siboi 'atediya sinuwanuwatuhu,
sigwae, “Loheya bewa 'igwae bwagabwaga ma Yehoba
'isinaliya. Geya 'eta taiya sowasowahina ma tomota 'idi
puiyao 'inuwasamudi, beno tuwa Yehoba sowasowahina.”

8 Ma hesi Yesu 'atena 'idi nuwatuhu ‘'isanapuya,
'oinega ‘'ihegwaediya, “To'aha weyahina beno gide
wanuwanuwatuhu 'esa? 9 Ma wanuwatuhuya 'abehega
to gwae sowasowahina ma topeu bewa 'oina yagwaene,
sowasowana yagwae, ‘Cino puiyao yanuwasamudiya,” bo
sowasowana yagwae, ‘Cutoholo ma 'ino 'ebe'eno 'u'ahali
ma 'utau’ 10 Bewa 'oina wasanapugau 'abehega taugu
Loheyaiguina ma'igu loina ma bale'uwa tomota 'idi puiyao
yanuwasamudi.”

11 Coinega topeuina 'ithegwaeya, “Taugu bewa yaheg-
waego ‘Cutoholo 'ino 'ebe'eno 'u'ahali ma 'utauya 'ino
lasa.” ”

12 Ma 'itoholowa, 'ina 'ebe'eno 'i'ahaliya, ma boda
matadiya 'ilatuwa. Nage 'oina boda mabwaiyadi
nuwadi 'ipwanopwanowa, ma Yehobaina sihehepwatuwe,
sigwaeya, “Paihowa bewa ma'aigeda tuwa ta'iteya.”

Yesu Libai 'ibwauweya
(Madiu 9:9-13; Luke 5:27-32)

13 Eema Yesu 'ihila hola Galili 'oina, ma wete boda
si'autama, 'ihe'ita 'oidiya. 14 Cihe'ita 'igumwala ma
'inaonao. Ma loheya 'aigeda takesi 'ana to'ewa 'i'iteya 'ina
hada 'ebe paihowa 'oina 'imiyamiya. Loheyaina Libai, ma
tamana Alipiyo. Ma Yesu 'ihegwaeya, “Libai 'umuliyegau.”
Coinega Libaiina 'itoholowa ma Yesu 'imuliyeya.

15 Muliyetega Yesu ma'ana tomuliyao sinaoma Libai 'ina
hada sabi 'ai, ma boda Yesu simuliyeya, taudi tolopui gide
takesi 'ana to'ewao ma tolopui tupwadi wete, Yesu ma'ana
tomuliyao ba'idadiyao simiyatoiya.

16 Simiyamiya ta Palisi 'idi loina 'ana tohe'itao si'itediya,
eeta Yesu 'ana tomuliyaowedi 'oidiya sihesilala, sigwae,
“To'aha weyahina 'imi tohe'ita takesi 'ana to'ewaowedi ma
tolopuiyedi wete ba'idanao si'ai'ai hegogona?”

17 Ma Yesu Palisiyao 'idi gwae 'ihesagoheya, ta
'thegwaediya, “Taudi wahidi waiwaidi genuwadi to'abihe
bwebwe'ana, ma tolohalao hesi. Taugu yanaoma
geya 'abehega tobwebwe'adi weyahidi, ma hesi topui
ya'abihetedi.”

Hudi 'ana sanapu
(Madiu 9:14-17; Luke 5:33-39)

18 Yoni 'ana tomuliyao ma wete Palisiyao sihudiya 'idi
tapwalolo weyahina, 'oinega tupwadi loheloheya Yesu 'oina
sinaoma ma sihesilala, sigwaeya, “Yoni 'ana tomuliyao ma
wete Palisiyao 'adi tomuliyao sihudihudi, ma togidega 'a
tomuliyaowedi geya sihudi?”

19 Coinega Yesu gwae hegehegediyega 'ihegwaediya,
“Togidega, 'illobwaineya ma hai 'ana toyo'owao sinuwagala
ma sihudi 'eguma tohai meloheyana ba'idadiu simiyamiya?
Geya wete. Ceguma tauna ba'idanao mabwaiyadi siyaliyaya.
20 Ma wanuwatuhuyahi 'eguma sauga 'inaonaoma tohaiina
'i'ebesinedi ee 'abwa sihudi, ma'idi nuwagala.”

21 Ma 'aigeda wete gwae hegehegedi 'i'ebwaediya, 'igwae,
“Geya sowasowahina ma 'ale'o 'ehauna tupwatupwana
'oinega ma 'wama miyamiyana tabwabwada, tabu ma
taitaigalanaina 'i'eigala hila ma 'ihemadou. 22 Ma wete

geya 'eta taiya we'aha waiwaina ma 'ehauna 'isiwa 'wapi
'ebesiwa miyamiyaidi 'oidiya, tabu ma silotaigala ma
we'ahina wete 'itasiwa ma 'ihepaipaisiye, ma hesi 'eguma
tasiwa 'wapi 'ebesiwa hauhaudimo 'oidiya.”

Yesu toloina Sabati weyahina
(Madiu 12:1-8; Luke 6:1-5)

23 Sabati 'aigeda Yesu ma'ana tomuliyao tanoha 'alonega
sitautau ma tomuliyaowedi 'idi tauya 'oina witi huwaina
si'abilolodiya ma si'ai'ai. 24 Ma Palisiyao si'itediya ta Yesu
sihegwaeya, sigwae, “Bada, togidega ta 'a tomuliyaowedi
Sabati 'ana loina siligehiya?”

25 Eeta Yesu 'ihegwaediya, 'igwae, “Buki He'asisi 'ana lele
Debida weyahina 'eguma wahasili, wasanapu beno tauna
ma'iyanao sigomaleya madouna. 26 Coinega Yehoba 'ina
hada Debidaina 'iluhu ta beledi he'ahe'asisina 'i'eweya ma
si'aiya. Belediina ma 'ana loina 'abehega topwaolimo 'adi
tagwala ma si'ai. Ma tuwa sigomaleya, 'oinega topwaoli
madouna, sanina Ebaya, 'itagwala ta si'aiya.”

27 Wete Yesu 'ihegwaediya, ‘'igwae, “Yehoba Sabati
'i'ebwaegita 'ida bwebwe'ana weyahina, geya 'abehega
'ithemasalahegita Sabati weyahina. 28 Ma hesi Sabati 'ana
toloinaina taugu Loheyaiguina tuwa.”

3

Yesu tonima meyomeyo 'i'‘abihe bwebwe'aneya
(Madiu 12:9-14; Luke 6:6-11)

1 Muliyetega Yesu 'ihilama hada tapwalolowa. Nage 'oina
'aigeda loheya nima meyomeyona ‘ilobeya 'imiyamiya.
2 Ma Palisiyao Yesu si'e'ebubu, ma 'eguma loheya 'i'abihe
bwebwe'ane Sabatiya nata sihe'ewa. 3 Coinega Yesu lo-
heyaina 'thegwaeya, “Cutoholo 'ulagama,” ma loheyaina
'itoholowa ta 'ilaga.

4 Cilagama. Yesu babadaedi 'ihegwaediya, 'igwae,
“Bewa 'igu hesilala 'oimiya: To nuwatuhu bwebwe'ana
loida? Sabati 'oina tomota talemedi, bo talohe'amasidi?”
5 Ma Yesu 'i'ebubu yahiyahidiya ma'ina gamwasowala ma
wete ma'ina nuwagala 'idi debapa'ala weyahina, ma lo-
heyaina 'thegwaeya, “Nimau 'uyasi,” ma nimanaina 'iyasi
hedumwaluya ma 'ibwebwe'ana.

6 Coinega Palisiyao ma'idi gamwasowala silatuwa, ma
Helodi 'ina boda mahetediyao siloiloina togidega Yesu
silohe'amasi 'ese.

Boda Galili holaina

7 Yesu 'i'ebesinediya ma'ana tomuliyaowedi sidobiya

Galili holai, ma boda madouna simuliyeyama. & Bodaedi

bewa Yesu 'ina paihowao wasana sihesagoheya, ta
Galiliyega ma Yudiyaega ma Yelusalemega ma Idumea
tupwanega ma Yolidani hali tupwega ma wete 'asaedi Taiya
ma Saidoni deidiyega si'eto'autama.

910 Weyahina Yesu tolohalao 'i'abihe bwebwe'anediya,
eeta tolohalaowedi baibaiwadi siheheduidui, nuwanuwadi
si'abitoho, 'oinega Yesu 'ana tomuliyaowedi 'thegwaediya,
“Waga weyahigu wa'eweyama, ma 'eguma tomotaedi sihe-
heduidui hedada, yagelu wagai.”

11 Ma taiyawedi tomota hi'ahi'a 'oidiya siluhuwa, ma
'eguma Yesuina si'ita sibe'u ma si'eno talutalubu'i matana
ma sibwaubwau, sigwae, “Cowa Yehoba Natuna.” 12 Ma
Yesu 'iloina pa'alediya, 'igwae, “Sahena wabwaubwau ma
wahehepwailegau 'abehega Taugu Yehoba Natuna.”

Yesu 'ana tomuliyao site tuwelo 'ihesinuwediya
(Madiu 10:1-4; Luke 6:12-16)

13 Muliyetega ‘'oyai 'ihaneya, ma tupwadi ‘'ana
tomuliyaowedi 'thesinuwediya ma 'ibwauwediya, sihanema
loina. 1415 Ma 'ihegwaediya, 'igwae, “Comi wate tuwelo
yahesinuwegomiya ma 'omi ba'idagwao tamiyamiya,
ma muliyetega yahewasaegomi 'asa tupwadi 'oidiya, ma
waguguya ma waiwai 'oinega hi'ahi'a tomota 'oidiya
waulalatuhedi.”

16 Ma sanidi bewa: Saimoni, tauna 'ibwauweya Pita.
17 Ma wete Yemesa ma tasina Yoni, taudi Sebedi natu-
nao, ma Yesu 'ibwauwediya Bowanage (ma Bowanage 'ana
nuwasabwalena 'abehega taudi tutu gide). 18 Ma wete
Andulu ma Pilipi ma Batolomiu ma Madiu ma Tomasi, ma
Yemesa 'ina waliyesa, tauna Alipiyo natuna, ma Tadiyasi
ma Saimoni 'ina waliyesa, tauna to'ala'ohe'ohe madouna
Isileli 'ina miyawasi Loma weyahina. 19 Ma wete Yudasa
Isakaliyota, tauna 'abwa Yesu 'itebae.

Tomudulele weyahina
(Madiu 12:22-32; Luke 11:14-23; 12:10)

20 Yesu 'ihila 'asai, ma boda madouna si'autama, ma
geya sowasowahina Yesu ma'ana tomuliyaowedi si'aiyawasi
eema si'ai. 21 Ma 'ina susuwao sihesagoheya 'abehega Yesu
geya 'ida 'aiyawasiya, 'oinega sinaowa 'abehega sitoeyama,
sigwaegwae, “Ciheyauyaule pwaiya.”

22Ma loina 'ana tohe'itao tupwadi Yelusalemega sidobima,
ma Yesu 'ina paihowa madouna si'iteya, ma sigwae, “Loheya
bewa 'ihetopaihowa weyahina welabana 'idi bada beno To-
mudulele 'ilemeleme, ma tauna 'ina waiwaiyega welabanao
'ipa'ipa'idi.”

23 Coinega Yesu loheloheyaowedi 'ibwauwedima ma gwae
hegehegediyega 'ihe'ita 'oidiya, 'igwae, “To'aha weyahina
Tomudulele 'abehega tauna ‘'iyanao 'ipa'idi?” 24 Ma wete
'igwaeya, “Ceguma 'aigeda 'ebeloina 'oina loheloheya si-
watahidi ma siboi silo'aleha hiladi, 'abwa 'ebeloinaina
'iwe'a ma 'ibe'u. 25 Wete 'eguma susu 'aigeda ma siwatahi
ma siboi silo'aleha hiladi, 'idi miya 'igala. 26 Tomudulele
wete gide, 'eguma ma'iyanao siboi silolo'aleha hiladi, 'abwa
'ina 'ebeloinaina 'ibe'u, ma 'igumwala hataya.

27 “Cebe'ita 'aigeda wete loheya waiwaina, beno Tomud-
ulele 'ina hada: Geya sowasowahina 'aigeda taiya 'iluhu
tohewaiwaiina 'ina hada ma 'ina tobwatobwa 'i'ewadi, ma
hesi 'eguma 'aigeda loheya gulaha 'oinega tohewaiwaiina
nimana ma 'ahena 'ipai nugetedi, ee 'abwa 'iluhu 'ina hada,
ma tobwatobwa 'i'ewad.i.

28 “Coinega bewa yahegwae bwaibwainigomi 'abehega to-
mota 'idi puiyao ma 'idi gwae galagala mabwaiyana Yehoba
'ida nuwasamudji, 29 ma hesi 'aigeda tuwa geya, beno 'eguma
taiya Yaluyaluwa Tabuna 'i'ahwa galagalae, Yehoba nata
geya 'inuwanuwasam, ma bewa mumuga galanaina 'oina
'imiya hataya.”

30 Bewa gide Yesu 'igwae 'esa weyahina sigwaegwae
'abehega tauna 'oina hi'ahi'a 'iluhuwa.

Yesu sinana ma tasinao 'oina sinaowa
(Madiu 12:46-50; Luke 8:19-21)

31 Eema Yesu sinana ma tasinao silatuwa ma 'atamana
sitoholowa, ma gwaemo sihewasaeya Yesu 'oina ma

'labehega 'ihapwesa 'oidiya. 32 Ma tomotaedi Yesu deina
simiyatoiya, ma sihegwaeya, “Bada, sinau ma tasimwao
wal'ita latu 'atamana, nuwanuwadi 'owa.”

33 Yesu 'ihegwae hilediya, “Taiya sinagu? Ma taiyawedi
tasigwao?” 34 Ma 'ana tomuliyaowedi deina simiyatoiya
'i'e'ebubudi, ma 'igwaeya, “Wa'ita bewa taudi sinagu ma
tasigwao. 35 Taiya 'owa 'eguma Yehoba 'ina nuwatuhuina
'umulimuliya, 'owa beno tasigu bo nuhugu, nuwana
sinagu.”

4

Gwae hegehegedi tosaweyana weyahina
(Madiu 13:1-9; Luke 8:4-8)

1 Muliyetega wete Yesu 'ihila hola Galili papalina sabi
he'ita, ma boda madou hedade si'eto'autama, 'oinega Yesu
waga 'aigeda 'i'aha'ahai holai 'oina 'igeluwa, 'imiyatoiya,
ma boda madouna sitoholowa 'oya'oya.

2 Ma Yesu gwae hegehegedi baibaiwana 'oidiyega 'ihe'ita
loidiya, 'igwaeya, 3 “Wahesagoha: Tobegula 'aigeda 'ina
tanoha 'inaowa ma witi patuna ‘'isaweyanediya, 4 ma
tupwana patu 'edai sibe'uwa, ma bwasumo si'itediya,
ta sitowa dobiya ma si'aidiya. 5 Ma tupwana patu
bale'u loda'uda'uleina 'oina sibe'uwa ma sibwala
mwayamwayauwa, weyahina bale'uina 'i'iuna, ¢ 'oinega
hala ‘'i'alasidiya ma siwelaiya, weyahina geya bale'u
gogaina siloba. 7 Ma tupwadi patu talitali 'oidiya sibe'uwa
ma sibwala hebwehebweliya, ma geya sowasowahina ma
patuwedi sihuwa, weyahina talitali 'thewaiwaiya ta 'isahila
he'amasidiya. 8 Ma hesi tupwana patu bale'u bwebwe'ana
loina sibe'uwa, ma sibwalama sihemadouwa ma sihuwa, ma
tupwana patuwedi huwaidi 'adi baibaiwa teti, ma tupwadi
sikisiti, ma wete tupwadi handeledi.

9 “Ceguma matenami, gwae bewa wahesagohe.”

To'aha weyahina gwae hegehegedi

10 Muliyetega boda sisawala ma Yesu 'iboinamo, ma tup-
wadi tomota ma 'ana tomuliyao site tuwelowedi ba'idadiyao
sinaoma, ma Yesu 'oina sihesilala, sigwaeya, “Cino gwae
hegehegedi to'aha 'ana nuwasabwalena?”

1112 Ma Yesu ‘'igwaeya, “Comi moisa Yehoba 'oimiya
'itagwala ma 'ina loina huhuna 'ana tosanapuwao, ma
hesi tomota baibaiwadi nuwadi 'i'elopota ma gwae hege-
hegedimo sihehesagohe, ma 'ana nuwasabwalena 'abwa
geya sisanapu, ma wete 'ana sanapu si'ebe'ebese ma
geya'abwa silobaloba. Coinega wete geya'abwa 'idi
puiyao 'oidiyega sinuwanuwabui ma geya'abwa Yehoba
'inuwanuwa samudi.”

Tosaweyana 'ana lihasa
(Madiu 13:18-23; Luke 8:11-15)

13 Ma Yesu 'ihegwaediya, 'igwaeya, “Togidega, 'igu gwae
hegehegediyedi 'adi sanapu geya 'oimiya, 'awa? Ma
togidega tupwadi gwae hegehegedi bewa gide wada sanapu
lesedi? 14 Tobegulaina Yehoba 'ina gwae gide patu
'isaweyaneya. 153 Tupwadi patuwedi sibe'uwa 'edai, gide to-
motaedi Yehoba 'ina gwae sihesagoheya, ma Seitani 'inaoma
eema gwaeina 'oidiyega 'i'ewa yahulediya.

16 “Wete gide patuwedi bale'u loda'uda'uleina 'oidiya
sibe'uwa, 'adi sanapu 'abehega 'eguma tomotaedi Yehoba
'ina gwae sihesagoheya ma ma'idi yaliyaya sitagwala, 17 ma
hesi geya walowalodi pa'alidi 'ilagudi, 'oinega sauga 'i'iuna
tuwa simiyamiya, ma 'abwa to sauga 'oina Yehoba 'ina gwae
'ana hemisa weyahina mwau nuwana 'aleha siloba, beno
'oina sibe'u mwayamwayau.

18 “Ma patuwedi taudi talitali 'oidiya sibe'uwa 'adi sanapu
'abehega tomotaedi taudi Yehoba 'ina gwae sihesagoheya,
19 ma hesi 'idi nuwatuhu bale'u ma wasawasa weyahidi,
'oidiyega Yehoba 'ina gwae silohe'amasiya, ma geya sowa-
sowahina huwaidi silagu.

20 “Ma 'ane patuwedi bale'u bwebwe'ana 'oina sibe'uwa,
'ana nuwasabwalena 'abehega tomotaedi taudi ma'idi
tagwala moisa Yehoba 'ina gwae sihesagoheya, 'oinega
huwaidi bwebwe'adi ma baibaiwadi 'ilagudiya. Tupwadi
huwaidiyao teti, ma tupwadi sikisiti, ma tupwadi han-
deledi.”

Gwae hegehegedi mayale weyahina

(Luke 8:16-18)

21 Ma Yesu 'oidiya ‘'igwaeya, “Geya'abwa mayale
'asi'asilalaina ta'ahusam walata nuwana sita ‘'oidiya,
ma hesi 'atamana talagu ma ‘i'asilala, 22 ma 'oinega
to'aha 'atemiya wadahwediya 'abwa 'asilalaina 'i'abihe
latuhedi ma ta'itadi. 23 Ceguma matenami, gwae bewa
wahesagohedi.”

24Ma wete 'thegwaediya, “Wanuwatuhuyahi ma gwae wa-
hesagohe bwaibwaini, weyahina to'aha 'omi 'imi 'ebwaya,
wete gide maisa wa'ewa, ma hesi ma 'ana loheposeyana.
25 Weyahina 'eguma taiya Yehoba 'ina tobwatobwa 'oina
'imiyamiya, tobwatobwaina 'iloheposeyane. Ma 'eguma
taiya geya Yehoba 'ina tobwatobwa 'oina, eema to'aha
bwebwe'ana 'oina 'imiyamiya Yehoba 'abwa 'oinega 'i'ewa
yahuledi.”

Gwae hegehegedi hewana weyahina

26 Ma Yesu 'igwaeya, “Yehoba 'ina loina tomota 'oidiya
gidemusa hewana loheya 'ina tanoha 'idauniya, 27 ma lo-
heyaina 'i'enowa ma 'itoholo sabwelo ma nihuwana, ma
hewanaina sibwalabwala ma sipilipili, ma hesi 'idi bwalaina
'lana lamu geya 'ida sanapuya. 28 Weyahina bale'u 'iloiloina
'idi bwala ma 'idi huwa weyahina. 29 Ma muliyetega 'abwa
huwaina 'imatuha, 'oinega toni tanohaina 'ihe'ale 'etahi.”

Gwae hegehegedi patu 'i'iuna weyahina

30 Yesu wete 'ithegwaediya, 'igwaeya, “Togidega Yehoba
'ina hetoloina 'ana gwae hegehegedi ya'abi he'asilala 'ese
loimiya? 3! Nuwana gide 'aigeda 'aiwe patuna, 'oina yag-
waebala, beno seyala,* weyahina seyala patuna 'i'iuna,
32 ma 'eguma ta'uma ma 'ibwala ma 'ihe'aiwe ma lahanao
madoudi 'ilagudi, ma laganaowedi logulogudi 'oidiya bwa-
sumowao 'idi nehwa si'abidi.”

Yesu 'ina gwae hegehegedi baibaiwana
(Madiu 13:34-35)

33 Yesu 'ina guguya 'oina gwae hegehegedi baibai-
wadi wete 'oidiyega 'ihehe'ita. Ceguma tomota 'oidiya
'imeyameyahana, ma sida sanapu. 34 Weyahina tauna
sauga baibaiwana gwae hegehegediyega 'ilologuguya boda
'oidiya, ma 'ana tomuliyaomo 'oidiya gwae hegehegediyedi
'ilihalihasidi.

Yesu yaumai ma dibana 'iloinaediya
(Madiu 8:23-27; Luke 8:22-25)

35 Lahilahiya Yesu 'ina he'ita wagai 'ilosalohiya, ta 'ana
tomuliyao 'thegwaediya, “Wagelu ma tahabala hali tupwa.”

36 Eeta sigeluwa ma sihabala ma boda holai si'ebesinediya,
ma tupwadi wete wagaina simulimuliye. 37 Ma wediliya
madouna silobeya, ta dibana wagai ‘isiwasiwa taona
ma 'iiuna sidamana. 38 Ma Yesu waga gwahuna 'ana
'ulide 'ilaguya ma 'i'eno sineya, ma 'ana tomuliyao silo-
hanohanoya ma sigwaeya, “Bada, 'utoholo ma 'ulememai;
'i'iuna 'a'amasa.”

39 Ma Yesu 'itoholowa, ta yaumai ma dibana 'iloinaediya,
ligwae, “Tuwa! Cu'emutugo ma 'udaumwala.” Coinega
yaumai 'ilolaguwa ma hola mabwaiyana 'idaumwala. 49 Ma
'ana tomuliyao 'ihegwaediya, 'igwae, “To'aha weyahina
wa'ateyohowa? Togidega ta geya 'imi hemisamo?”

41 Ma nuwadi 'ithepwanopwanowa ma si'ateyohowa, ma
siboidimo 'oidiya sigwaeya, “Loheya to'ato'aha bewa, yau-
mai ma dibana 'enana simuliyeya?”

)

Yesu hi'ahi’a 'ipa'idiya ma sihapwesa

(Madiu 8:28-34; Luke 8:26-39)

1 Eema sihabala ma siluhuwa meGelasine 'idi gad-
owa. 2 Siluhuwa ma Yesu 'isuluwa dabala ma loheya
'laigeda 'ilobeya hi'ahi'a* 'oina, 'ina 'ebemiyaina beno
duluha, 'oinega ‘ilatuma, 34 ma duluhaina beno tomota
'ladi galiha. Ma loheya bewa mwalo tomota sitohoya
ma 'abehega sipai gulahega (beno seni 'oinega), ma
geya sowasowahidi, weyahina gulahaedi sauga baibaiwana
'fupaupadi nimanega ma 'ahenega. Geya 'eta sawasawahina
ma 'i'abiyahi, eeta 'idena sinediya ma 'itauya pwatula.
5Nihuwana ma sabwelo mabwaiyana 'oidiya galiha ma 'oyai
'i'aso'asona, ma taunamo da'uleyega 'ithunuhunu hila.

6 Ma loheyainaina Yesu bwagebwagega 'i'iteyama,
ma 'ipilima ta Yesu matana 'i'etuluha. 7 Cabwa tuwa
'i'aso'asona ma 'igwae, “Yesu yo, 'owa Yehoba tohewaiwai

hedada Natuna, to'aha 'abehega 'utohotoho ma 'upaihowa
'oiguwa? Ya'ahwanoi 'oiuwa Yehoba saninega sahena
'u'abi'abi hemuyemuyegau.”

8 Gwae bewa 'igwaeneya weyahina Yesu 'ithegwae pwaiya,
'igwaeya, “Hi'ahi'a, loheya bewa 'oinega 'ulatu.” 9 Ma Yesu
wete 'ihesilala 'igwae, “Togidega saniu?” Ma tauna 'igwaeya,
“Sanigu Baibaiwa Hedada, weyahina mabodaima loheya
bewa 'alona 'amiyamiya.” 10 Ma 'i'ahwa'ahwanoi 'ohe'ohe
Yesu 'oina, 'igwaeya, “Sahena 'asa bewa 'oinega 'uulaula

latuhemai. 1112 Ma hesi 'uhewasaemai ma 'aluhu bawe
bodaidi nage siduladula 'oyai.”

13 Yesu 'itagwalediya ma hi'ahi'aedi loheyaina 'oinega
silatuwa ma siluhuwa bawe 'oidiya, eeta baweyedi sihe-
buwa ma mabwaiyadi sipili butubutuwa, ma 'ade'adewala
si'eloula holai ma sidamana. Baweyedi 'adi baibaiwa gide
tutausani.

14 Coinega bawe 'adi to'itayahinao 'idi matautega sidena
ma silatuwa 'asai, ma ginauledi si'itediya mabwaiyana sihe-
wasaediya 'asa madouna ma 'asa 'i'iudi tomotaedi 'oidiya.
Coinega toni'asa sinaoma ma 'abehega siboimo matadiyega
si'ita togidega ta 'illatuwa.

15 Coinega Yesu 'oina sinaoma, ma loheyaina si'iteya,
mwalo hi'ahi'a 'alona simiyamiya, debana 'idumwaluwa
ma 'ale'o 'i'oteya ta 'imiyamiya. Nage 'oina mabwaiyadi
si'ateyohowa.

16 Coinega tohalewasaedi tomota 'oidiya sihe'ote'oteteleya
togidega loheyaina 'ibwebwe'ana 'esa ma bawe togidega
sihesilae 'esa. 17 Nage 'oina toni'asa sihegaina ma Yesu
silososomane ma 'abehega 'idi tupwa 'i'ebesine. 18 Coinega
Yesu wagai 'idobidobi sabi gelu, ma loheyaina nige 'i'abihe
bwebwe'aneya Yesu 'oina 'i'ahwanoiya, 'igwae, “Bada,
sawasawahina yamuliyego?” 19 Ma Yesu 'igwaeya, “Geya
sawasawahina, ma hesi 'uhila ma 'utau 'ino susuwao 'oidiya
'uhe'ote'otetele Yehoba 'ina 'atemuyemuyega 'i'abihe
bwebwe'anegowa, eema sihesagohe.”

20 Coinega loheyaina ‘'itauya 'ebeloina Dikapoli 'asaina
nima 'elu'eluwa 'oidiya, ma Yesu 'ina paihowao waiwaidi
weyahidi 'the'ote'otetela, ma tomota mabwaiyadi sihesago-
heya, ta nuwadi 'thepwanopwanowa.

Yesu wahiwahine 'eluwa 'i'‘abihe bwebwe'anediya
(Madiu 9:18-26; Luke 8:40-56)
21Yesu ma'ana tomuliyao sihabala hila, ma boda madouna
si'autama gadowaina 'oina. 22 Eema loheya 'aigeda sanina
Yailo, loheyaina tauna hada tapwalolo 'ana to'itayahina,
'inaoma ma Yesu 'ilobeya, ma matana ‘ituluha, 23 ma

'i'ahwanoi waiwai, 'igwaeya, “Bada, natugu mewahinena
'ana lohala 'imwau hedada. Tauna gwamasine tuwa.
Nuwanuwagu 'unaoma 'u'abitoho ma 'ibwebwe'ana, ma
sahena 'i'ama'amasa.”

24 Eeta Yesu ba'idana sinaonao, ma boda madouna sihe-
hemulitabubu ma siheheduidui 'edai. 25 Bodaedi 'alodiya
wahine 'aigeda ba'idadiu ma'ana lohala. Lohalaina beno
bweyahina 'idaudau bolime tuwelo, ta 'abwa tuwa 'idaudau.
26 Mwalo to'oba baibaiwadi 'oidiya 'ina mane mabwaiyana
'ilohegumwaliya, ma hesi 'idi paihowaina 'oina geya 'ida
bwebwe'ana tohona, ma hesi 'ana lohalaina 'imadomadou.

27-28 'Wahineina Yesu 'ihemuli tabubuweya weyahina
mwalo wasana 'ihesagoheya, ma 'atena 'inuwanuwatuhu,
'igwaeya, “Ceguma tuwa Yesu 'ana 'ale'omo ya'abitoho
beno nata yabwebwe'ana.” 29 Coinega 'inaowa deina ma
'ana 'ale'oina 'i'abitohoya, ma bweyahina 'ina dau 'ilolagu
mwayamwayauwa, ma 'iboi 'ana 'amna 'ilotohoya 'abehega
'ibwebwe'ana pwaiya.

30 Ta Yesu 'ilotohoya 'abehega waiwai 'oinega 'ilatuwa,
ma 'i'ita lohihila, ma boda 'ihesilalediya, 'igwae, “Taiya 'agu
'ale'o 'i'abitohoya?”

31 Eeta 'ana tomuliyaowedi sihegwaeya, “Bada, bo'i 'u'ita
pwaiya boda simiya sakowasiyegowa, ma siheheduidui, ma
to'aha weyahina 'uhesilala taiya 'i'abi tohogowa?”

32 Ma Yesu 'ilo'ita dadana ma 'abehega 'i'ita taiya 'ina
waiwai 'oina 'ihabala. 33 Ma wahineina 'iboi 'ilotohoya
nage 'oina bwebwe'ana 'ilobeya, ma 'inaoma ma'ina dedela
ma wete ma'ina 'ateyoho, eeta 'itbeluwa ma 'i'eno talu-
talubu'iya Yesu matana, 'thepwaila bwaibwaina 'abehega
tauna 'ipaihoweya.

34 Eeta Yesu 'igwaeya, “Natugu, 'ino hemisega ta
'ubwebwe'ana. Cutoholo ma'ino yaliyaya 'utau. Cino
lohalao mabwaiyana sigumwala pwaiya.”

35 Saugaina 'oina Yesu 'igwaegwae wahineina 'oina, ma
tupwadi loheloheya wasa si'eweyama Yailo 'ina hadega,
sigwaeya, “Natuu yawasina 'igumwala, ma sahena wete
tohe'itaina 'ina sauga 'u'abi'abiyahi.”

36 Ma Yesu wete wasaina 'ihesagoheya, ta Yailo
'ithegwaeya, 'igwae, “Sahena 'u'ate'ateyoho, ma hesi
'uhemisegau.” 37 Coinega Yesu boda madouna ‘'i'ausidiya
ma sahena simulimuliye, ma hesi 'ana tomuliyao sitetoi
ba'idanao, beno Pita ma Yemesa ma tasina tauna Yoni,
38 sinaonao ta Yailo 'ina hada silatuwa, ma wui ma
dou madouna sihesagoheya. 39 Ta Yesu 'iluhuwa ma
'ithegwaediya, “To'aha weyahina wawuiwui ma wadoudou?
Gwama bewa geya 'i'amasa, tuwa 'i'eno'eno.” Ma

sihenamaeya. 40 Sihehenama, eeta Yesu 'ipa'idiya ta
silatuwa 'atamana, ma gwama tamana ma sinana ma'ana
tomuliyao sitetoiyedi Yesu ba'idanao siluhuwa gwamaina
'ina 'ebe'enowa. 4! Ma gwamaina nimana Yesu 'i'abiya
ma 'igwaeya, “Talita kumi.” Ma 'ana bui, “Gwamasine

'utoholoma.”, ) )
42 Nage 'oina 'itoholo mwayamwayauwa ma 'iyawala,

weyahina 'ana bolime tuwelo 'ilobeya. Tamana ma sinana
nuwadi 'thepwanopwanowa moisa. 43 Ma Yesu 'i'ausidiya,
'igwae, “Sahena taiya 'eta 'oina wahehepwaila 'igu paihowa
bewa weyahina, ma hesi gwama 'ana wa'ebwae ma 'i'ai.”

6

MeNasaleta Yesu siguipaileya
(Madiu 13:53-58; Luke 4:16-30)

1 Yesu ma'ana tomuliyao 'asa nage si'ebesineya ma si-
hilama 'ina 'asa. 2 Ma Sabatiya 'idi hada tapwalolo
'oina 'iluhuwa 'ihehe'ita, ma tomota sihesagoheya, ta mab-
waiyadi nuwadi 'thepwanopwanowa 'ina sanapu ma 'ina
paihowa weyahidi, ma sigwaeya, “Loheya bewa to'ehega
'ina sonoga 'ilobeya? Ma wete paihowaedi waiwaidi ni-
manega 'ipaihowediya ma to'ehega waiwaiina 'ilobeya?”
3 Ma sigwaeya, “Loheya bewa to'abi hada tuwa. Ma sinana
Meli, ma tasinao Yemesa ta Yosese ta Yudasa ta Saimoni, ta
wete nuhunao ba'idadao tamiyamiya, 'awa?” Coinega Yesu
silogwahateya.

4 Ma Yesu 'ihegwaediya, ligwae, “Palopitao
sihe'asisiyanedi hali 'asa 'oidiya, ma taudi 'idi 'asa
geya. Weyahina tuwa taudi 'idi bodao, wete 'idi
susuwao, silologwahatedi.” 56 Coinega Yesu nuwana
'thepwanopwanowa weyahina tomotaedi geya sihemise,
eeta geya sawasawahina ma paihowa waiwaidi 'ebwa
'ipaihowadi. Beno tuwa tolohalao tupwadi 'i'abi tohodiya
ma sibwebwe'ana.

Yesu 'ana tomuliyao 'thetunediya sabi paihowa
(Madiu 10:1, 5-15; Luke 9:1-6)

Coinega Yesu 'isakowasiya 'asa 'oidiya, 'ihehe'ita. 7 Ma
'ana tomuliyao site tuwelo 'tbwauwediya, ma 'iloinaediya
ma 'abehega 'eluwa 'eluwa sisakowasi 'asa 'oidiya, ma
wete loina ma waiwai 'i'ebwaediya ma 'oinega sawa-
sawahidi hi'ahi'a tomota 'oidiyega siula latuhedi, 8 ta 'ina
guguya 'oina 'iloinaediya, 'igwae, “Geya'abwa 'eta to'aha
wa'ewa'ewa. Sahena 'e'ahai nuwana peha bo mane. Beno
tuwa 'imi guna nimamiya, 9 ma 'ami butu wa'otedi, ma hesi
sahena 'wama 'eluwa wa'ote'otedi.”

10 Ma wete 'ihegwaediya, “Ceguma to hada 'oina sib-
wauwegomiya ma 'oina waluhuluhu, hadaina 'oina wahe-
hada ma 'ana siga tupwaina wa'ebesine. 11 Ma hesi 'eguma
'asa tupwadi 'oidiya walatu ma tomotaedi geya sibwauwe-
gomi ma wete geya 'imiloguguya sihesagohe, 'asaedi 'ahemi
gawalana 'oina walohutuhutu yahule ma wa'ebesine, ma
'oinega wahe'itadi 'abehega nata mwau 'oidiya 'ilatu.”

12 Coinega 'ana tomuliyaowedi sisakowasiya 'asa mab-
waiyana 'oidiya, siguguya ma 'abehega tomota mumugadi
galana silogwahatedi ma sinuwabui, 13 ta hi'ahi'a tomota
'oidiyega siula latuhedi ta tolohalao mabwaiyadi wete sihe-
holoidi ma sibwebwe'ana.

Yoni to'abihebabitaiso 'ina '‘amasa
(Madiu 14:1-12; Luke 9:7-9)

14 Coinega Yesu wasana tomota sihewasa dadaneya
'asa mabwaiyana 'oidiya, ma Kini Helodi 'ihesagoheya.
Weyahina tupwana tomota sigwaegwae 'abehega, “Yoni
to'abihebabitaiso 'amasega 'itoholo hila, ma ma'ina waiwai
madouna 'ipaipaihowa.” 15 Ma tupwadi sigwae 'abehega,
“Tauna tuwa Ilaitiya.” Ma wete tupwadi sigwae, “Tauna
palopita 'aigeda gide palopitaowedi nugenugetaidi.”

16 Helodi wete wasana 'ihesagoheya ma 'igwae, “Nuwana
tauna Yoni to'abihebabitaiso. Mwalo yalohe'amasiya, ma
nuwana 'itoholohila.” 17 Weyahina mwalo Helodi Yoni
'i'abiyahiya ma deliya 'ipaiya, ma Yoni 'ana 'abiyahina
lamuna beno wahine 'aigeda sanina Helodiyasa, beno
Helodi tasina Pilipi mwanena ma Helodi 'i'eweya, ta
ba'idana sihaiya. 18 Eema Yoni Helodi 'ihegwaeya 'abehega,
“Nage geya mumuga bwebwe'ana,” weyahina tasina mwa-
nena ma 'ithaiya.

19 Ma Yoni 'ina guguyaina weyahina wahineina
'inuwagala ma nuwanuwana Yoni 'ida lohe'amasi, ma
hesi geya sawasawahina, 20 weyahina Helodi 'inuwahiya
'abehega Yoniina tauna loheya dumwadumwaluna Yehoba
'ina topaihowa 'aigeda, 'oinega Helodi Yoni 'ihe'asisiyeya,
ma sauga baibaiwana Helodi nuwanuwana ma Yoni 'ina
gwae 'thesagohe, ma weyahina 'i'ateyohowa.

21 Eeta Helodiina 'ina sauga li'u 'ana sabwelo 'ilatuwa ma
Helodiyasa 'eda'eda 'inuwalobeya Yoni 'ana lohe'amasa
weyahina. Sabwelo li'u 'ana 'ebenuwa tuhuyahina
'e'ahaina si'atububuya, ma tupwadi taumanao sitoedima
'aiina 'oina. Taumanaedi gabemani 'adi tohanugetao ma
tolo'aleha 'adi tohanugetao, ma wete tupwadi Galili 'asaina
'adi babadao.

22 Saugaina Helodiina ma 'ana taumanao si'ai'ai,
Helodiyasa natuna mewahinena 'illuhuma matadiya ma
selowega 'i'abihe yaliyayediya. Eeta Helodi gumalaulauina
'oina 'igwae helauwa 'igwae, “Ceguma to'aha 'ino
hesinuwa ma 'oiguwa 'u'ahwanoi, yatagwala 'oiuwa.”
23 Ma wete 'ibwauhaneya tamada, 'igwaeya, “Moisa tuwa
yagwae hemisa, to'aha nuwanuwau ya'ebwaego, 'eguma
'u'ahwanoi 'igu 'ebeloina weyahina yawatahi, ma tupwana
ya'ebwaego.”

24 Coinega gumalaulauina 'thapwesa, ma 'itauya sinana
'oina, 'ihesilala, 'igwae, “Sinagu to'aha 'ino nuwatuhu ma
kini 'oina ya'ahwanoiye?” Ma sinana ‘'igwaeya, “Kini
'uhegwae, 'ugwae, ‘Nuwanuwagu Yoni to'abihebabitaiso
mwaguna.’”

25 Eeta gumalaulauina 'illomwayamwayauwa, ma ‘ihila
kina 'oina, 'igwaeya, “Nuwanuwagu sauga bewa Yoni
to'abihebabitaiso mwaguna gaeba 'oina 'udo'o, ma
'u'ebwaegau.”

26 Helodi 'inuwagala, ma geya sawasawahina ma
'iguipaila, weyahina 'tbwauhaneya tamada taumanaowedi
wete matadiya, 27 eeta deli 'ana to'itayahi 'aigeda 'iloinaeya
'abehega 'itauya ma Yoni mwaguna 'i'upweyama. Ta 'oinega
to'ita yahinina deliya 'itauya ma Yoni 'ani'ona 'i'upweya,
28ta mwaguna gaeba 'ido'oya ta 'i'eweyama gumalaulauina
'i'ebwaeya, ma tauna 'i'ahaliya, 'itauyeya sinana 'oina.

29 Ma Yoni 'ana tomuliyao 'ina 'amasa wasana sihesago-
heya, ma sinaoma ma Yoni wahina si'eweya ma sigaliheya.

Yesu boda 'ihe'aidiya

(Madiu 14:13-21; Luke 9:10-17; Yoni 6:1-14)

30 Ma Yesu 'ina topaihowao site tuwelo sihilama ma
Yesu 'oina 'idi paithowa ma 'idi he'ita mabwaiyana sihep-
wailediya.

31 Ma tomota baibaiwadi sinaonaoma ma sihilahila,
ta 'oinega geya sawasawahina ma Yesu 'ana tomuliyao
si'aiyawasi ma si'ai, 'oinega 'ihegwaediya, 'igwae, “Tupwa
bewa ta'ebesine ma tatauya yoho 'awawa, ma nobwa tup-
wana wa'aiyawasi.” 32 Eeta siboidimo wagai sigeluwa, ma
sihabala 'aigeda tupwaina 'oina, beno yoho 'awawa.

33 Ma bodaedi Yesu ma'ana tomuliyaowedi 'idi geluina
si'iteya, ma sisanapuya tupwaina 'oina sitautauya, 'oinega
taudi ma 'asa mabwaiyadi 'adi tomiyao wete mahetediyao
'edega sipilipili, ma silatu nugeta tupwainaina 'oina.

34 Cabwa muliyetega waga 'iluhuwa ma Yesu 'isuluwa
dabala, ma boda madouna nenegwala 'i'itediya ma 'i'ate
muyamuyaediya, weyahina taudi gide sipiyao geya 'adi

to'itayahinamo, 'oinega 'ihe'aleya ma sanapu baibaiwana
'the'itaeya 'oidiya.

35 Ma lahilahiya 'ana tomuliyaowedi sinaoma, ma Yesu
'oina sigwaeya, “Bada, tupwa bewa yoho 'awawa ma sinala
'isopusopu, 36 'oinega bodaedi bewa 'uhesumanedi, ma
sitauya, ma 'adi sigimwane 'asai ma hada deidiya 'oidiya.”

37Ma Yesu 'thegwaediya, 'igwae, “Ma togidega? Comi geya
sowana wahe'aidi, 'awa?”

Ma 'ana tomuliyao sigwaeya, “Bada, geya sawasawahina,
weyahina mabwaiyadi 'adi 'ana maisa gide tausani kina.”

38 Ta Yesu 'ihesilalediya, 'igwae, “Hisa beledi 'oimiya.
Watauya wa'ebesa.” Sitauya ma silobeya, ma Yesu si-
hegwaeya, sigwae, “Beledi nima ma silahana 'eluwa
'alobediya.”

39 Coinega boda 'iloinediya ma mabwaiyadi simiyatoiya
boda ma boda pwatula 'oina. 40 Ceeta siwatahidiya simiy-
atoiya, boda tupwadi handeledi, ma boda tupwadi pipiti.

41 Ma beledi nima ma silahana 'eluwaedi 'i'ewediya, ma
galewa 'ilo'ita haneya ma 'igwae helau 'e'ahaiyedi weyahidi,
ma muliyetega belediyedi 'ihisidiya ma 'ana tomuliyaowedi
'i'ebwaediya, eeta siheguyaiyediya. Ma silahana 'eluwaedi
wete gidemusa 'ihisidiya ma 'i'ebwaediya. 42 Coinega mab-
waiyadi si'aiya ma simwausuwa.

43 Ma beledi ma silahana tupwatupwadi sidomwa
lautediya ma kodo tuwelo silohemahediya. 44 To'aiyedi
loheloheyamo sihasilidiya 'adi baibaiwa gide paibi tausani.

Yesu hola debanega 'itautau
(Madiu 14:22-23; Yoni 6:15-21)

45 Cigumwala ma 'ana tomuliyaowedi ‘'iloinaediya ma
wagai sigelu, 'igwaeya, “Wagelu ma wanugeta Bedeseida
hali tupwa, ma taugu 'abwa boda yahetauidi ma sihila 'idi
'lasa.” 46 Coinega sigeluwa ma Yesu boda 'ihetauidiya, ma
muliyetega 'thaneya 'oyai sabi 'ahwanoi Yehoba 'oina.

47 Ciboi pwaiya ma 'ana tomuliyaowedi ni'u 'awawa
si'ada'adau, ma tauna 'iboinamo 'oya'oya, 48 'i'itediya
'idi wose 'oinega wahidi 'isabulolowa, weyahina yaumai
matadiyega 'itowatowama. Ma sauga 'i'iuna ma gona
'i'adale, eeta Yesu hola debanega 'itauya ma 'abehega dei-
diyega 'inao ma 'i'ebesinedi.

49 Eeta 'ana tomuliyaowedi Yesu si'iteya hola debanega
'inaonaoma, ma 'idi nuwatuhu ‘'abehega welabana,
50 'oinega simatauta ma siwuiya. Ma Yesu 'ithegwaediya,
'igwae, “Sahena wa'ate'ateyoho. Taugu tuwa, 'imi Badaina.”
51 Ma wagai 'igeluwa ba'idanao ma yaumai 'igumwala. Ma
nuwadi 'thepwanopwanowa madouna, 52 weyahina Yesu

'ina waiwai lamuna geya sinuwa sabwalena. Ceguma
saugenina tomota baibaiwadi 'adi beledi Yesu 'iheguyaiya
ma lamuna sida sanapuya ma 'oinega nuwadi 'ida
sabwalena, ma hesi geya sida sanapuya, weyahina nuwadi
'i'elopota.

Tolohalao 'i'abihe bwebwe'anediya tupwa Genesaleta
loina
(Madiu 14:34-36)

53 Coinega sihabala tupwa Genesaleta gadowaina 'oina,
siluhuwa, ma 'idi waga nage 'oina silohoya. 5% Ma
saugaina sisuluma toni 'asaedi Yesu si'inaneya, 55 ma 'oinega
tomotaedi sihila 'asa mabwaiyana 'oidiya ma tolohalao
si'ewedima 'ebe'eno 'oidiyega, ma Yesu 'oina sitauyediya,
'eguma sihesagohe to tupwa 'oina 'imiyamiya.

56 Ma Yesu ‘'isakowasi tupwa mabwaiyana 'oidiya, tup-
wana 'asa madouna ma 'asa 'i'iudi ma tanoha 'oidiya.
Ma_ tomota baibaiwadi 'idi tolohalao si'ewedima 'ebe
maketi 'oidiya siyamwayamwa, ma si'ahwanoiyeya, sigwae,
“Bada, sawasawahina 'ima tolohalaowedi 'a 'ale'o papalina
si'abitoho?” Eeta Yesu 'oidiya 'itagwala. Coinega taudi 'ana
'ale'o si'abitohoya ta sibwebwe'ana.

7

MeYudiya tubudiyao mumugadi
(Madiu 15:1-9)

1 Ta Palisiyao ma loina 'ana tohe'itao tupwadi wete
ba'idadiyao Yelusalemega sinaoma ma Yesu 'oina sihegog-
ona, 2 ma tupwadi 'ana tomuliyao si'ita lobediya manima
bi'ibi'idi si'ai'ai, geya nimadi sideulidi.

3 Weyahina Palisiyao ma wete meYudiya mabwaiyadi
mumugadi tubudiyaowega tuwa gide, nugeta nimadi sideuli
bwaibwainidi 'abwa si'ai. 4 Ma 'eguma 'ebe gimwane
'oinega sinaoma nimadi sideuli nugete 'abwa si'ai. Ma wete
loina baibaiwana tubudiyao 'oidiyega gaeba ma biyo ma
walata 'adi deula weyahina simulimuliye.

5 Coinega bewa Palisiyao ma loina 'ana tohe'itaowedi
Yesu 'oina sihesilala, sigwae, “To'aha weyahina 'a to-
muliyaowedi tubudao 'idi loina geya sihe'asisiyanedi, ma
manima bi'ibi'idi si'ai?”

6 Ma Yesu 'ihegwaediya 'igwae, “Comi to'e'abo'abo.
Mwalona Aiseya palopita weyahimi 'igwae nugeta bwaib-
waina, Yehoba 'ina gwae ta sileleya bewa gide:

Tomotaedi 'ahwadiyega sihe'asisiyanegau,
ma hesi 'atediyega geya.



Maki 7:7 99 Maki 7:23

7 Ma wete 'oiguwa sitapwatapwalolo bwagabwaga,
weyahina 'idi he'itao taugu geya 'oiguwega, ma
hesi tomota tuwa 'idi nuwatuhuwega.”

8 Ma Yesu 'thegwaediya wete, 'igwae, “Mumugami galana!
Yehoba 'ina loina wadahweya ma hesi tubumiyao mumu-
gadi wamulimuliyedi.”

9 Ma wete 'igwaeya, “Cabehega 'omi tosanapu moisa, ma
hesi geya; weyahina Yehoba 'ina loinao waguiguipailedi,
ma hesi tubumiyao mumugadi wa'abi'abi yahidi. 10 Mwalo
Mosese Yehoba 'ina loina moisa 'i'ebwaediya, 'igwae,
‘Tamau ma sinau 'uhe'asisiyanedi.” Ma wete, ‘Ceguma taiya
tamana ma sinana 'i'ahwa galagalaedi 'ilobwaineya ma
walohe'amasi’ 11! Ma 'omi 'imi he'ita 'abo'aboina wag-
wae, ‘Ceguma 'aigeda taiya tamana ma sinana 'thegwaedi,
'igwae, “Cigu tobwatobwao yatagwala pwaiyeya Yehoba
'oina ma hehe'asisiyaina, 'oinega geya sawasawahina ma
yalemegomi.” °’ 12 Bewa 'imi loinaina 'oinega loheya
tamana ma sinana 'adi lema wa'au'ausi. 13 Tubumiyao 'idi
loina bewa 'oinega, Yehoba 'ina loina waheginaula bwageb-
wageya, ma 'imi he'itao baibaiwadi gide geya Mosese 'ina
loinao Yehoba 'oinega.”

Tomota 'adi gihegala
(Madiu 15:10-20)

14 Coinega boda 'ibwau hiledima ma 'ihegwaediya,
“Cigu gwae bewa mabwaiyami wahesagohe, ma nuwami
'i'elo'asilala. 15 Geya 'eta to'aha ta'ai ma si'abi'abi hebi'igita,
ma hesi ginauledi 'atedega silatulatu sawasawahidi ma
si'abihe bi'igita.” 16 (-)

17 Eeta Yesu ma'ana tomuliyao boda si'ebesinediya ma
hadai siluhuwa, eema 'ana tomuliyaowedi sihesilaleya
sigwae, “Sawasawahina 'ino gwae hegehegediina 'ulihasi
'oima?”

18 Eeta Yesu 'ihegwaediya, “Nuwana 'omi wete nuwami
geya 'i'elo'asilala, 'awa? Coinega geya wasanapu
'abehega to'aha ta'ai'ai ma 'iluhuluhu 'aloda geya wete
'ida 'abihebi'igita, 19 weyahina geya 'ateda 'iluhu, ma
hesi gamwadamo 'oina 'iluhuwa ma muliyetega 'ilatu
mohomoho 'oina.” (Yesu 'ina he'ita bewa 'ana sanapu
'abehega geya 'eta wete 'e'ahai hehe'asisina, ma hesi
mabwaiyana ta'ai.)

20 Ma Yesu wete ‘'igwaeya, “To'aha tomota 'atediyega
silatulatu sawasawahina ma si'abihe galegita, 21 gidemusa
nuwatuhu galana ma logwali, yagaha, lohe'amasa, pui,
22 Jomata tobwatobwa, gamwasowala, 'abo, ganawala,
he'ipi'ipi, sinala, nuwahane, ma heyauyaule. 23 Bewa

ginauledi galadi tomota 'alodiyega silatulatu ma sigihegihe
bi'idi.”

Caigeda wahine 'ina hemisa Yesu 'oina

(Madiu 15:21-28)

24 Nage 'oina Yesu 'itoholowa ma 'itauya Taiya ma Saidoni
tupwaidiina, ma 'aigeda hada 'oina 'illuhuwa, weyahina
geya nuwana ma tomota sisanapu 'ina latu weyahina, ma
hesi geya sawasawahina ma 'i'edahwana, 25-26 weyahina
'laigeda wahine Yesu 'ina latu wasana 'thesagoheya. Ma
wahineina geya wahine Yudiya ma hesi tauna gwama
Pinisiya, tupwa Siliya 'alonega, ma natuna mewahinena
hi'ahi'a 'i'abi hegaleya, eeta sinana 'inaoma ma Yesu 'ahena
'ituluha ma 'i'ahwanoiya ma 'abehega hi'ahi'a natuna
'loinega 'ida pa'i. 27 Ma Yesu ‘'igwaeya, “Cilobwaineya
ma sedaseda 'adiwa ya'ebwaya nugetedi, ma geya sawa-
sawahina ma sedaseda 'adiwa 'edewa ya'ebwaedi.”

28 Ma wahine 'igwaeya, “Cehe moisa Bada, ma hesi 'edewa
'ebe'ai gabulena sedaseda 'adiwa mohomohona 'oinega
si'ai'ai.”

29 Ma Yesu 'igwaeya, “Yauwedo! Beno gwae moisa.
Coinega 'utoholo ma 'uhila 'ino hada. Hi'ahi'a natuu 'oinega
'ilatuwa ma 'ibwebwe'ana.” 30 Eeta wahineina 'itoholowa
ma 'itauya 'ina hada, ma natunaina 'ilobeya 'ina 'ebe'eno
'oina 'ibwebwe'ana pwaiya.

Yesu totenatui 'i'abihe bwebwe'aneya

31 Ma Yesu Taiya 'i'ebesineya, ta 'itauya Saidoni, 'oinega
wete 'thataona Dikapoli tupwaina 'oidiya, ma 'thapwesama
Galili holai. 32 Ma 'aigeda loheya si'eweyama Yesu
'oina, tauna tenatuituina ma wete guguguguina, ma Yesu
si'ahwanoiyeya ma 'abehega 'i'abitoho ma 'ibwebwe'ana.

33Ma Yesu loheyaina 'itoeya ma boda 'oidiyega sihawasiya
siboidimo, ma Yesu nima matagigina 'oinega loheya tenana
'ilagu luhuwediya, ma muliyetega 'iboi nimana 'i'esoheya
ma loheya memenana 'i'abitohoya, 34 'oinega Yesu 'ilo'ita
hane galewa, ma 'atemuyemuyega 'igwaeya, “Epapata,”
beno 'ana bui “Culosabwalena.” 35 Eeta loheyaina ten-
ana silosabwalena, ma wete memenana 'ibwebwe'ana, ma
sawasawahina 'igwae ma 'ihesagoha dumwalu.

36 Ma Yesu tomota 'i'etobodediya ma 'abehega
geya'abwa taiya 'oina sida hehepwaila. Ma 'etobodaina
geya sihesagohe, ma hesi sihe'ote'otetela dadaneya
tomota ‘'oidiya. 37 Tomotaedi sihesagoheya nuwadi
'thepwanopwanowa madouna, ma sigwae, “Cina
paihowa mabwaiyana bwebwe'ana ma ‘'ebenuwa
pwanopwano, weyahina totenatui ma guguguguidi 'i'abihe

bwebwe'anediya ta sowasowahina sihegwaegwae, ma
sihesagoha.”

8

Yesu boda 'ihe'aidiya
(Madiu 15:32-39)

1 Sauga nage 'oina boda madouna wete sihegogonama
Yesu 'oina, ma geya 'adimo. Coinega 'ana tomuliyao
'ibwauwedima, ma 'ihegwaediya, 'igwae, 2 “Tomota bewa
ya'ate muyamuyaediya, weyahina sabwelo 'etoi 'ebwa
ba'idadao tamiyamiya, ma geya 'adimo. 3 Ceguma magoma-
ledi yahesumanedi, tabu ma 'edai sihemwalomwalohana,
weyahina tupwadi bwagebwagega sitauyama.”

4 Eeta Yesu 'ana tomuliyaowedi sihegwaeya, sigwae,
“Togidega tupwa yoho 'awawa 'oina tomotaedi bewa 'adi
taloba 'ese?”

5 Coinega Yesu 'ihesilalediya, 'igwae, “Hisa 'ami belediyao
simiyamiya?” Ma sigwae, “Sebenimo.”

6 Eeta boda 'iloinediya ma bale'uwa simiyatoiya. Simiy-
atoiya ma beledi sebeniyedi 'i'ewediya ma weyahidi
'iloyauwedowa Yehoba 'oina, ma 'i'ehisihisiya, 'i'ebwaediya
'ana tomuliyao 'oidiya, ma tomota si'ebwaediya, eema si-
heguyai sakowasiyeya.

7 Ma wete tupwana silahana 'i'iudi simiyamiya, weyahidi
Yesu 'igwae helauwa Yehoba 'oina, ma 'ana tomuliyaowedi
'iloinediya, ma siheguyaiyedi tomota 'oidiya.

8 Coinega mabwaiyadi si'aiya ta simwausuwa, ma
muliyetega 'e'ahai tupwatupwadi sidomweya ma kodo
sebeni silohemahediya. 9 Ma bodaedi 'adi baibaiwa gide
powa tausani. Eeta 'thewasa hilediya.

10 Tuta nage 'oina 'ana tomuliyao ba'idanao 'idi waga
sigeluwa ma sinaowa Dalimanuta tupwaina.

Palisiyao nuwanuwadi 'ila'ilala si'ita

11 Eeta Palisiyao sinaoma, ma Yesu 'oina sihe'ohe'ohena,
ma sitohoya ma 'abehega galewega 'ila'ilala 'ida he'itae
loidiya. 12 Ma Yesu ma'ina nuwagala 'thegwaediya 'igwae,
“Togidega ma 'oinega yaso bewa nuwanuwami 'ila'ilala, ma
hesi geya 'eta wa'ita.” 13 Coinega 'i'ebesinediya ma wagai
'igeluwa, ma sihabala hali tupwa.

Helodi ma Palisiyao 'idi he'ita gide beledi 'ana 'ebe
labiheseseha

(Madiu 16:5-12)

14 Ma hesi 'adi haite sinuwanaideya, ma beledi 'aigeda
tuwa wagai 'itupwa. 15 Ma Yesu 'ihemataluwediya,

ligwae, “Wal'ita Palisiyao ma Helodi 'adi beledi 'ana 'ebe
'abiheseseha 'oinega wa'ita yahigomi.”

16 Coinega tomuliyaowedi siboidimo 'oidiya sigwaeya,
“Yesu 'ina gwaeina lamuna weyahina 'ada haiteina
tanuwanaideya.”

17 Ma Yesu 'idi nuwatuhu 'isanapuya, ‘'oinega
'thegwaediya, “To'aha weyahina wagwaegwae 'abehega
geya 'ami haitemo? Beno geya weyahina taugu
yagwaegwae. Togidega 'imi nuwatuhu si'elopota ma
geya sawasawahina ma 'igu gwae lamuna wasanapu.
18 Mamatami ma geya wa'ita, ma wete matenami ma geya
wada hesagoha, 'oinega geya'abwa wanuwanuwa tuhuyahi
'igu paihowao boda 'adi he'ai weyahina, 'awa? 19 Tutaina
beledi nima 'oinega tomota paibi tausani yahe'aidiya hisa
kodo 'ulaheya 'oidiyega wahegogonediya?” Ma sigwae
“Tuwelo.”

20 Ma Yesu 'ihenaida wete 'igwaeya, “Ma tutaina beledi
sebeni 'oinega tomota powa tausani yahe'aidiya, ma hisa
kodo 'ulaheya 'oidiyega wahegogoneya?” Ma sigwae,
“Sebeni.” 21 Coinega Yesu 'igwaeya, “Comi togidega ta geya
nuwami 'ida sabwalena.”

Yesu tomata gibugibu 'i'‘abihe bwebwe'aneya

22 Feta Bedeseida 'oina sitauyama, ma loheya 'aigeda
mata gibugibuina sitoeyama Yesu 'oina, si'ahwanoiyeya
labehega 'i'abitoho ma 'ibwebwe'ana. 23 Coinega Yesu
tomata gibugibuina nimana 'oina 'i'abiya ma 'itoeya, 'asaina
si'ebesineya. Ma Yesu loheyaina matana 'ithulasiya, ma
nimanega matanaina 'i'abitohodiya, ma 'thegwaeya, “Sawa-
sawahina to'aha 'u'itadi?”

24 Coinega loheyaina 'ilo'ita dadana ma 'igwaeya, “Tomota
ya'itediya, ma 'adi 'ita gide tuwa 'aiwe si'e'elo yawala.”

25 Ma wete Yesu loheyaina matana 'i'abitoho hilediya, ma
'i'ebubuna, eeta 'i'asilala bwaibwaina, ma ginaula mab-
waiyadi 'i'itediya.

26 Coinega Yesu 'ihewasaeya, ‘'igwae, “Geya'abwa
'uhilahila 'asa madouna 'oina, ma hesi 'utauya 'uboi 'ino
hada.”

Pita 'ihepwaila Yesu weyahina
(Madiu 16:13-20; Luke 9:18-31)
27Ta Yesu ma'ana tomuliyao sinaonao Sisaliya Pilipai tup-
waidi weyahidi ma 'edai 'ana tomuliyaowedi 'thegwaediya,
'igwae, “Togidega tomota 'idi gwae weyahigu wahesago-
hediya 'abehega taiya taugu?”
28 Ma tomuliyaowedi sigwae, “Tomota tupwadi sigwaeya
'abehega 'owa Yoni To'abihebabitaiso, ma wete tupwadi

sigwae 'abehega 'owa Ilaitiya, ma tupwadi sigwae 'abehega
'owa palopita nugenugetaina 'aigeda.”

29 Coinega wete 'ihesilalediya, “Ma 'omi togidega 'imi
nuwatuhu 'abehega taugu taiya?”

Eema Pita 'ihemaiseya 'igwae, “Cowa Keliso
To'abihetenaina.”

30 Ma Yesu 'iloina pa'alediya, 'igwae, “Geya sawasawahina
'eta taiya 'oina wahehepwailegau.”

Yesu 'ihepwaila 'ina muya ma 'ina 'amasa weyahidi

(Madiu 16:21-28; Luke 9:22-27)

31Ma Yesu 'ihe'ale 'ihe'ita 'oidiya to'aha 'abwa 'oina 'ilatu,
ma 'igwaeya, “Taugu Loheyaiguina 'abwa muya madouna
yaloba. Weyahina babada ta topwaoli madoudi ta loina
'ana tohe'itao 'abwa silogwahategau ma silohe'amasigau,
ma sabwelo 'etoi mulina 'abwa yatoholo hila.”

32 Yesu 'ina gwaeina bewa 'oinega 'ilagu hemasala-
heya 'ina 'amasa weyahina. Coinega Pita Yesu 'itoeya,
ma mahetena sinaowa hagana, ma Pitaina 'i'ausiya ma
'labehega ginauledi sahena silatulatu Yesu 'oina. 33 Ma
Yesu 'ihasakowasi ma 'ana tomuliyao 'i'e'ebubudiya, ma
'iheliya Pita 'oina, 'igwaeya, “Cowa Seitani, bewa sauga
'u'ebesinegau! Weyahina 'ino nuwatuhuwedi nuwatuhu
'asa gabulena 'ana nuwatuhu, ma hesi geya Yehoba 'ina
nuwatuhu gide.”

34 Coinega Yesu boda mabwaiyadi ma wete 'ana tomuliyao
mahetediyao 'tbwau he'autedima, ma 'ithegwaediya, 'igwae,
“Taiya 'eguma nuwanuwana ma 'imuliyegau, 'ilobwaineya
ma 'iboi 'ina loina 'illogwahate, ma 'aneyage 'iboi 'ana kelose
'i'ahali ma 'i'amasa, beno gide 'ana 'eda'eda, 'eguma taiya
'imuliyegau.”

35 Ma hesiyage 'eguma taiya yawasina 'inuwahi, 'abwa
yawasinaina 'the'wadalele. Ma 'eguma taiya weyahigu
ma wasana bwebwe'ana weyahina yawasina 'itagwale ma
'i'amasa, tauna 'abwa yawasi moisa 'iloba. 3¢ Ma 'eguma
'ida wasawasao bale'uwa madou hedadedi talobediya beno
ginaula bwagabwaga, ma hesi ginaula madou hedada
beno yawasida moisa. 37 Weyahina 'eguma yawasida
moisa tahe'wadalele, beno geya wete 'eta 'ana hemiyalae
'imiyamiya.

38 “Ma ‘'eguma taiya 'owa weyahigu ‘'uhedeba
mwadimwadina, wete 'igu he'itao weyahidi 'uhedeba
mwadimwadina, ma 'uuhalegau yaso bewa galadi ma
ganaganawalidi matadiya, 'abwa taugu Loheyaiguina wete
yauhalego, tutaina Tamagu 'ina wasawasa maemaedanaina
'oinega yahilama ma aneloseyao wete ba'idagwao.”

1 Ma wete Yesu 'ihegwaediya, “Moisa tuwa, tupwami
'oimiyega geya'abwa wa'ama'amasa ma 'ana siga Yehoba
'ina loina waiwaina 'ilatuma ma wa'ita.”

Yesu 'ana 'ita hagana
(Madiu 17:1-13; Luke 9:28-36)

2Sabwelo sikisi mulina Yesu 'ana tomuliyao 'etoi 'itoediya,
taudi Pita ma Yemesa ma Yoni ba'idanao sihaneya 'oya
laigeda dudulena 'oina, ma siboi simiyamiya, si'iteya Yesu
maninina 'imaedana 3 ma 'ana 'ale'o wa'ewa'e'ena moisa,
ma 'ana 'ita geya 'eta taiya bale'uwa sowasowana ma
'ale'oina 'ihe'ehau hila 'ana wa'ewa'e'eina gide. < Ma
wete Ilaitiya ma Mosese sihapwesama ma Yesuina ba'idadiu
sihehegwaegwae.

5 Coinega Pita Yesu 'ithegwaeya, 'igwae, “Bada, 'ida miya
bewa bwebwe'ana, 'oinega 'imi hadahada 'etoi 'a'abidi,
'aigeda 'owa weyahiu, 'aigeda Mosese, ma 'aigeda Ilaitiya.”
6 Beno Pita 'igwaegwae bwagabwaga weyahina tauna
ma'iyanao simatauta hedadeya.

7 Feta yaloyaloha wete 'isuluwa ma ‘'i'ahusamudiya.
Yaloyalohaina 'oinega 'aigeda 'enana sihesagoheya, 'igwae,
“Bewa natugu bwebwe'ana hedada, ma 'ina gwae wahe-
sagohe.” 8 Ma silomwayamwayauwa ma silo'ita dadana, ma
Yesu 'iboinamo, ma geya 'eta wete taiya si'ita.

9 Coinega 'oyega sisulusuluma ma Yesu 'iloinaediya,
'igwae, “Ginauledi nige wa'ita pwaidiya geya'abwa tomota
'oidiya wahehepwailedi eema 'ana siga taugu Loheyaiguina
lamasega yatoholo hilama.” 10 Coinega ginauledi sidah-
wediya, ma siboi sihehegwaegwae, sigwaeya, “Cina gwaeina
toholohila weyahina togidega 'ana sanapu?”

11 Ma Yesu 'oina sihesilala wete, sigwaeya, “To'aha
weyahina loina 'ana tohe'itao sigwae 'abehega Ilaitiya
'inugetama, ma gwahunega To'abihetenaina 'itautauyama?”

1213 Ma Yesu 'igwaeya, “Cehe gidemusa. Ilaitiya 'abehega
'ilatu nugetama, ma 'oinega ginaula mabwaiyana 'i'abihe
dumwaludi. Ma hesi Ilaitiyaina 'ilatu pwaima, ma tomota
sipaihowa galagala 'oina gide 'idi nuwatuhu, to'aha gide
Buki Tabu 'ihepwaila nugeteya. Ma wete taugu Loheyaigu-
ina to'aha weyahina Buki Tabu 'ihepwaila nugetegauwa
'abehega muya baibaiwadi yalobadi, ma wete tomota silog-
wahategau?”

Caigeda gwama 'thebwasubwasumo
(Madiu 17:14-20; Luke 9:27-43)
14 Eeta 'oyega sisuluma ma 'ana tomuliyao mabwaiyadi
siloba hilediya, ma boda baibaiwadi ba'idadiyao ma wete

loina 'ana tohe'itao ba'idadiyao sihe'ohe'oheya. 15 Ma
tutaina boda Yesu si'inaneya nuwadi 'ipwanopwanowa
madouna, ma sipilipili mwayamwayau sabi 'itaina.
16 Sipilima ma Yesu 'idi he'ohe'ohe weyahina 'ihesilalediya,
'igwae, “To'aha weyahina wahehegwaegwae?” 17 Ma 'aigeda
loheya bodaedi 'oidiyega Yesu 'ihegwaeya, 'igwae, “Bada,
'idi he'ohe'ohe lamuna natugu, weyahina 'ina lohala 'oinega
geya sawasawahina ma 'igwae. 18 Tuta tupwana hi'ahi'a
'ina paihowega 'itaitai ma 'ahwanega gwalabusobuso
sihapwehapwesa, ma 'thesala'i'ita ma 'idededela. Coinega
'a tomuliyao ya'ahwanoiyedi ma 'abehega hi'ahi'a gwama
'oinega sipa'ihapwese, ma geya sowasowadi.”

19 Coinega Yesu 'ihegwaediya, 'igwae, “Comi togidega, ta
deba pa'ala hedade? Tuta bewa 'imi deba pa'ala 'oinega
yahewahi dabalala. Tuwa gwamaina watauyeyama ma
ya'ita.”

20 Eeta gwamaina si'eweyama Yesu 'oina, ma hi'ahi'a
'i'iteya Yesu, 'oinega 'iginaoya gwamaina ma 'itai ma
bale'uwa 'ibe'uwa, 'idededela ma 'ahwanega gwala bu-
sobuso silatulatu. 21 Ma tamanaina 'oina Yesu 'ihesilala,
'igwae, “To tuta 'oina 'ina lohala 'ihegaineya?” Ma tamana
ligwaeya, “Cina tuta sedasedega. 22 Ma 'eguma 'itai, sauga
tupwana 'ibe'u 'aiwe 'ala'alasina 'oidiya ma sauga tupwana
bwasini'una 'oidiya, nata eeta 'ilohe'amasi. Coinega 'eguma
sowasowana 'uda 'atemuyamuya ma 'u'abihetemai.”

23Ma Yesu loheyaina 'ithegwaeya, ligwae, “Cugwae pwaiya,
‘Ceguma sowasowana,” 'awa? Ma hesi 'unuwatuhuyahi
'abehega 'eguma tahemisa, ginaula mabwaiyana sawa-

sawahina 'oida.” o )
24 Nage 'oina loheyaina 'igwae hedahedada, “Moisa tuwa

yahemisa, ma geya yahemisa hedada. Nuwanuwagu ma 'igu
hemisa 'ugihewaiwaiye.” 25 Ma boda baibaiwadi sipilipilima
Yesu 'i'itediya, 'oinega hi'ahi'a 'iheliyeya, 'igwae, “Cowa
hi'ahi'a 'ino paihowega, gwama 'iheyauyauleya, yaloinego
ma 'u'ebesine hatae, ma geya sowana wete 'uluhuluhu hila
'oina.”

26 Coinega hi'ahi'aina 'i'aso'asona, ma 'ana hebwasub-
wasumo 'iginaoya, ma 'idedela madouna, ma hi'ahi'aina
'thapwesa 'itauya, ma boda gwamaina si'iteya 'ana 'ita
gide '''amasa, ma simatauteya ma sigwae, “Beno 'i'amasa.”
27 Ma Yesu gwama nimana 'i'abiya ma 'i'abihe toholoya, ta
gwamaina 'itoholowa ma'ina bwebwe'ana.

28 Muliyetega Yesu ma 'ana tomuliyao siluhu hadai ma
nobwa siboi. Eeta tomuliyaowedi Yesu sihegwaeya, sig-
wae, “Bada, togidega tauma geya sawasawahina hi'ahi'a
'apa'i ma 'thapesa?” 29 Ma Yesu 'igwaeya, “Geya 'eta wete



Maki 9:30-31 106 Maki 9:41

ginaula 'oinega ma hi'ahi'a tapa'ihapwese. Beno tuwa
'ahwanoiyega Yehoba 'oina.”

Yesu 'ina 'amasa weyahina 'the'ote’otetela

(Madiu 17:22-23; Luke 9:43-45)

30-31 Nage 'oinega Yesu ma 'ana tomuliyao tupwaina
si'ebesineya, ma Yesu geya nuwana ma boda sisanapu
to'eha 'oina sitauya, 'oinega Galili 'edaina 'oina sitau-
tauya, ma 'ana tomuliyao 'ihe'itediya 'ina 'amasa weyahina,
'igwaeya, “Cabwa Loheyaiguina 'agu toteba 'i'ebwayaegau
'lagu 'alehao 'oidiya ma silohe'amasigau. 32 Eeta sabwelo
'etoi mulina 'abwa yatoholohila.” Ma 'ina he'ita bewa
weyahina geya sisanapu, ma hesi geya 'oina sihesilala,
weyahina simatauta.

Tonugeta taudi 'abwa simuliya
(Madiu 18:1-5; Luke 9:46-48)

33 Eeta 'asa Kapaneumi 'oina sihapwesa ma hadai
siluhuwa, ma nobwa Yesu 'ana tomuliyao 'ihesilalediya
'igwae, “To ginaula weyahina wahehe'ohe'ohe 'edai?”

34 Ma sideba mwadina, 'oinega geya sihemaisa, weyahina
'idi he'ohe'ohe lamuna beno taiya 'oidiyega 'idi tohanugeta.
35 Coinega Yesu 'imiyatoiya ma site tuwelo 'thwauwediya
ma 'ihe'ita ‘'oidiya, ‘'igwaeya, “Ceguma taiya 'owa
nuwanuwau ma 'oimiyega 'uhebada, 'ilobwainegowa
ma 'uboi 'ugihesuluhego ma 'uhetopaihowa 'iyamwao
weyahidi.” 36 Coinega 'aigeda gwama 'itoeyama ma
gamwagamwanidiya 'ihetoholoya ma 'i'atusapwaliya ma
'ithegwaediya, 37 “Ceguma taiya 'owa gwama bewa gidemusa
'uhelauwe weyahigu, 'owa taugu wete 'uhelauwegau, ma
geya 'abehega yaboi 'uhelauwegau ma wete 'agu Tohetune
Yehoba ba'idagu 'uhelauwemaiya.”

Ceguma taiya tauna geya '‘ilolo'alehegita tauna
lilemelemegita

(Luke 9:49-50)

38 Ma Yoni 'igwaeya, “Bada, 'aigeda loheya 'a'iteya sa-
niuwega hi'ahi'a 'iulaula latuhedi, 'oinega 'a'etobodeya
weyahina loheyaina geya 'ida boda.”

39 Ma Yesu 'igwaeya, “Geya sowana wa'au'ausi, weyahina
'leguma taiya 'eta ginaula waiwaidi taugu saniguwega
'ipaihowadi, geya sowana wete 'eta 'isinasinaligau.
40 Weyahina 'eguma taiyawedi geya silolo'alehegita, taudi
silemelemegita. 41 Ma wete wanuwatuhu 'abehega 'eguma
tani'omi 'iyahala ma taiya 'thenumegomi weyahina 'omi
Klel}Jso lina bodao, tauna 'ana maisa bwebwe'ana 'abwa
'iloba.

To'aha 'igihe galeya
(Madiu 18:6-9; Luke 17:1-2)

42 “Ma hesi 'agu tohemisao gwagwamaedi 'eguma taiya
'itohodi, ma 'oidiyega 'aigeda 'i'abihebe'u, loheyaina bo
wahineina 'ilobwaineya ma da'ule madouna tani'ona
sisipwa mada'ulena siula suluhe ni'uwa. 43 Wete 'eguma
nimau 'igihebe'ugo 'ilobwaineya ma 'u'upwa yahule. Beno
geya 'ana galamo 'eguma manima 'upwa'upwau ma yawasi
bwebwe'ana 'uloba. Ma hesi gala hedadena 'oiuwa 'eguma
manima luwaluwau ma siula suluhego 'aiwe 'ala'alata
hataya 'oina. 44 (-)

45 “Ma wete 'eguma 'aheu 'igihe be'ugo, 'illobwaineya
ma 'u'upwa yahule. Beno geya 'ana galamo 'eguma ma
'ino lopego ma yawasiu bwebwe'ana 'uloba. Ma hesi gala
hedadena 'oiuwa, 'eguma ma'ahe luwaluwau siula suluhego
'aiwe 'ala'alasinaina 'oina. Casaina 'oina 'aiwe 'ala'alasina
geya 'ida gibowa. 46 (-)

47 “Matau wete gidemusa ‘'eguma ‘igihebe'ugo
'ubwaiyahule wete, weyahina geya 'eta 'ana galamo 'eguma
mamata 'ai'aigedau ma Yehoba 'ina 'ebeloina 'uloba. Ma
hesi gala hedadena 'oiuwa, 'eguma mamata luwaluwau
siula suluhego 'aiwe 'ala'alata 'oina. 48 Casaina 'oina
mwahulu 'oidiya yapwayapwa sisopisopila hataya ma wete
'laiweina geya 'ida gibowa.

49  “Coinega tomota mabwaiyadi 'abwa ‘'aiwe
'ala'alasina 'i'abi hebwebwe'anedi, gide hola 'e'ahai 'i'abi
hebwebwe'aneya. 50 Hola ginaula bwebwe'ana, ma 'eguma
'ana 'amna 'igumwala geya sawasawahina ma 'i'amna hila.
Coinega 'ilobwainegomiya ma mumugami waboi walotoho,
'ana lotohona gidemusa wahehelau hilegomi.”

10

Sa'ila weyahina
(Madiu 19:1-12)

1 Ma Yesu tupwaina 'i'ebesineya ma Yudiya 'ina tupwa
'itauya, ma 'ithabala we'aha Yolidani hali tupwa, eeta boda
madouna si'eto'auta hilama 'oina, ma mumuganaina gide
wete 'ihe'ita 'oidiya.

2 Ta Palisiyao sinaoma ma nuwanuwadi Yesuina sitoho,
'oinega sihesilala 'oina, sigwae, “Bada, togidega '‘ida
loina sa'ila weyahina? Sawasawahina loheya mwanena
lisa'ile?” 3 Ma Yesu 'igwaeya, “Togidega Mosese loina
'i'ebwaya 'esegomiya?” 4 Ma Palisiyao sigwaeya, “Mosese
'itagwala ma 'eguma loheya nuwanuwana ma 'isa'ila,

nugeta pepa 'aigeda 'oina 'ina guipaila 'ihepwaile, ma mwa-
nena 'i'ebwae, ma 'isa'ile.”

5 Ma Yesu 'ihegwaediya, 'igwae, “Mosese loina beno
'i'ebwaegomiya 'imi deba pa'ala weyahina. ¢ Ma hesi
wanuwatuhuyahi Yehoba 'ina hemasalaha hauhauna
loinega tomota 'eluwa 'ihemasalahediya, loheyana ma
mewahinena. 7 Bewa lamuna 'oinega loheya tamana ta
sinana 'i'ebesinedi, ma mwanena ba'idana simiyaluwa,
8 ma siteluwaedi wahidi 'aigeda tuwa. Mwalo siteluwaedi
simiya wasiwasiya, ma bewa tutaina 'oina silo'aigeda.
9 Yehoba 'ilagu 'aigedediya, 'oinega geya sowana tomota
sitoho ma silagulagu wasiyedi.”

10 Muliyetega Yesu ma'ana tomuliyao sihila hadai, ma
tomuliyaowedi sihesilala hila sa'ila weyahina. 11 Eeta
Yesu 'thegwaediya, “Ceguma taiya loheya mwanena 'isa'ile
ma 'ihaibala, loheya bewa mwanena nugenugetaina 'oina
galana 'ipaihoweya, weyahina 'iganawala. 12 Ma wete
'eguma wahine mwanena 'isa'ile ma 'ihaibala, wahineina
'iganawala.”

Yesu gwagwama 'igwae helauwediya

(Madiu 19:13-15; Luke 18:15-17)

13 Ma tomota gwagwama si'ewedima Yesu 'oina 'abehega
'i'abi tohodi. Ma hesi 'ana tomuliyao gwagwamaedi
si'ausidiya. =14 Ma Yesu 'ana tomuliyao ‘'i'itediya ma
'theliyediya, 'igwae, “Sahena gwagwama wa'au'ausidi, ma
hesi watagwaledi ma 'oiguwa sinaoma, weyahina gwag-
wama bewa gide Yehoba 'ina 'ebeloina 'ilobwainediya.
15 Yahegwaegomi 'eguma taiyewedi taudi geya'abwa gwag-
wama bewa gide 'idi hemisa, nata sahena Yehoba 'ina
'ebeloina 'oina siluhuluhu.”

16 Coinega Yesu gwagwamaedi 'i'ahalidiya, ma wete 'i'abi
tohodiya, eema 'igwae helauwediya.

Wasawasa weyahina
(Madiu 19:16-30; Luke 18:18-30)

17 Ma Yesu 'itoholo 'itautauya, ma 'aigeda loheya 'ipilima,
ma 'i'etuluha Yesu matana, ma 'igwaeya, “Bada, yasana-
pugowa 'abehega 'owa tohe'ita bwebwe'au, 'oinega to'aha
yada paihowa ma 'ane yawasigu miyamiya hatayana
yaloba?”

18 Ma Yesu loheyaina 'ithegwaeya, 'igwae, “Togidega ma
'oinega 'u'ahwa bwebwe'anegauwa? Geya 'eta taiya wete
bwebwe'ana, beno tuwa Yehoba. 19 Ma Yehobaina 'ina
loinao 'usanapu pwaidiya, beno 'abehega:

Sahena lohe'amasa.
Sahena ganawala.



Maki 10:20 109 Maki 10:31

Sahena yagaha.

Sahena hepwaila 'abo'abo.

Sahena 'abowega tomota 'idi tobwatobwa 'u'ewa'ewadi.
Ma wete tamau ma sinau 'uhe'asisiyanedi.”

20 Ma loheyaina 'igwaeya, “Bada, 'igu tuta sedasedega 'ana
siga nige, loinaedi yamuliya bwaibwainidiya.”

21 Coinega Yesu ma'ina yaliyaya loheyaina 'i'ebubuya
ma 'igwae, “Beno tuwa 'aigeda ginaula ‘ilosapuligowa.
Coinega 'uhila 'ino 'asa, ma 'ino tobwatobwa mabwaiyana
'uhegimwaneye, ma 'adi maisa 'uheguyaiye towewelohe
'oidiya, eema 'unaoma 'umuliyegau, 'abwa muliyetega 'ino
wasawasa galewa 'uloba hila.”

22 Gwae bewa loheyaina 'ihesagoheya, ma 'ina wasawasa
madouna weyahina nuwana 'igala moisa, ma ma'ina nuwa-
gala 'ihila, ta Yesu 'ina gwaeina geya 'imuliye.

23 Coinega Yesu 'ilo'ita dadana ma 'ana tomuliyao
'thegwaediya, 'igwae, “Ceguma taiyawedi taudi ma'idi wa-
sawasa madouna, 'idi luhu Yehoba 'ina 'ebeloina 'alona
mwauna.”

24 Ma 'ana tomuliyao nuwadi 'ihepwanopwanowa 'ina
gwaeina weyahina. Coinega Yesu 'ihegwaediya, 'igwae,
“Natugwao, Yehoba 'ina 'ebeloina 'ana luhu mwau hedada.
25 Fe moisa, kameli tauna hebahebai madouna, 'oinega
tupwana mwauna ma nidili 'ana bwalena 'oinega kameliina
liluhu, ma hesi towasawasao 'idi luhu Yehoba 'ina 'ebeloina
'oina mwau hedada.”

26 Yesu 'ina gwaeina 'ana tomuliyao sihesagoheya ma
nuwadi 'thepwanopwano hedada, ma sihegwaeya, “Ceguma
beno gide, taiya hede sawasawahina ma 'ebe yaliyayaina
'iloba?”

27 Coinega Yesu 'i'e'ebubudi ma 'igwaeya, “Ginaula bewa
mwau hedada tomota 'oidiya, ma hesi geya mwauna Yehoba
'oina, weyahina Yehoba 'oina ginaula mabwaiyana sowa-
sowana.”

28 Ta Pita Yesu 'ithegwaeya, 'igwae, “Bada, tauma togidega?
Weyahina 'ima tobwatobwao mabwaiyadi 'a'ebesinediya
ma 'amuliyegowa.”

29-30 Ma Yesu 'igwaeya, “Ee moisa, 'eguma taiyawedi
'omi 'imi hadao ta tasimiyao ta nuhumiyao ta sinamiyao
ta tamamiyao ta natumiyao ta 'imi bale'u wete
wa'ebesinediya, ma wete muya waloba weyahigu ta
wasa bwebwe'ana 'ana hepwaila weyahina, 'ami maisa
tuta bewa waloba gide handeledi hadao ta tasimiyao ta
nuhumiyao ta sinamiyao ta natumiyao ta 'imi bale'u wete,
ma 'abwa galewa yawasimi hataya wete waloba. 31 Ta bewa

tutaina tohanugetao baibaiwadi 'abwa simuliya, ma taudi
simulimuliya 'abwa sinugeta.”

Yesu 'ina 'amasa 'ana hepwaila hetoina

(Madiu 20:17-19; Luke 18:31-34)

32 Cabwa 'edai sihanehane Yelusalema weyahina, ma
Yesu 'inugenugeta ma 'ana tomuliyao simulimuliya, ta
ma'idi nuwapwanopwano, ma tupwadi tomota wete ma'idi
'lateyoho 'edai simulimuliyedi. Eeta 'ana tomuliyao site
tuwelowedi 'ibwau 'autehiledima ma 'ithemataluwediya
to'aha 'i'ilunamo ma 'ilatu 'oina, 33 'igwaeya, “Bewa tuta
tahane Yelusalema, ma nobwa 'agu totebaina taugu Lo-
heyaiguina 'itebaegau topwaoli madoudi ta loina 'ana
tohe'itao 'oidiya, ma 'igu 'amasa weyahina siloina, ma
muliyetega sihe'ebwaegau taudi geya meYudiya 'oidiya,
34 ma taudi meganamuli silotuyanegau ta si'esohegau ta
gulahega sisapigau ma 'oinega silohe'amasigau, ma sabwelo
'etoi yatoholohila.”

Yemesa ma Yoni 'idi 'ahwanoi Yesu 'oina
(Madiu 20:20-28)

35 Coinega Yemesa ma Yoni, taudi Sebedi natunao,
Yesu 'oina sinaowa, sihegwaeya, sigwae, “Bada, 'anaoma
sabi 'ahwanoi 'oiuwa.” 36 Ma Yesu 'igwaeya, “To'aha
nuwanuwami ma yapaihowa weyahimi?”

37 Coinega sigwaeya, “Cabwa 'ino 'ebeloina 'oina
nuwanuwama ma deiuwa 'amiyatoi, 'aigeda 'ino 'ebeulega
ma 'aigeda 'ino 'adigeyegeyega.”

38 Ma Yesu 'thegwaediya, 'igwae, “Comi 'imi 'ahwanoiina
lamuna geya wasanapu. Togidega? Muya 'ana biyoina
yanuma, sawasawahina ma 'omi wete 'oinega wanuma? Ma
wete babitaiso mwauna 'abwa yaloba, togidega 'omi wete
gide sawasawahimi ma wababitaiso 'esa?”

39 Ta sigwaeya, “Sawasawahima.” Ma Yesu ‘'igwaeya,
“Moisa, biyoina 'abwa 'oinega yanuma, 'omi wete 'oinega
wanuma, wete babaitaisoina 'oinega 'i'iunamo 'abwa
yababitaiso 'omi wete 'oinega wababitaiso, 40 ma hesi geya
sawasawahigu ma yahesinuwa taiyewedi 'abwa 'igu het-
oloina 'oina 'igu 'ebeulega ma 'igu 'adigeyegeyega simiyatoi,
weyahina Yehoba tauna 'ina 'ebeloina ma 'thesinuwa.”

41 Ta tomuliyao site teni Yemesa ma Yoni 'idi 'ahwanoi
sihesagoheya ma sigamwasowalediya. 42 Eeta Yesu
mabwaiyadi 'ibwau he'autediya ma 'ihegwaediya, “Comi
wasanapuya taudi bale'uwa sibwauwediya ‘'abehega
babadao, 'idi tomotaiyao siloiloina pa'aledi. 43 Ma 'omi
geya'abwa wete gide taudi wapaipaihowa 'esa. Ma hesi
taiya 'owa 'eguma nuwanuwau ma 'oimiyega 'uhetoloina,

'ilobwainegowa ma 'iyamwao weyahidi 'uhetopaihowa.
44 Ta wete 'eguma taiya 'owa nuwanuwau ma 'oimiyega
'uhetohanugeta, 'llobwainegowa ma 'iyamwao mabwaiyadi
weyahidi 'uhetopaihowa.

45 “Taugu Loheyaiguina wete gide 'igu suluma bale'uwa
geya 'abehega tomota weyahigu sipaihowa, ma hesi sabi
paihowa tomota weyahidi, ma wete yatagwalegauwa ma
ya'amasa tomota mabwaiyami 'ami 'ebelihasa weyahina.”

Batimiyo matana 'ibwebwe'ana
(Madiu 20:29-34; Luke 18:35-43)

46 Feta sitautauya Yeliko, ma tutaina Yesu ma'ana to-
muliyao Yeliko si'ebesineya boda madouna si'wayabudiya,
ta tomata gibugibu sanina Batimiyo silobeya, tauna Timiyo
natuna, ma tuta baibaiwana 'eda papalina 'oina 'imiyamiya,
'i'ahwa'ahwanoi mane ta tobwatobwa weyahidi.

47 Ma Batimiyoina 'thesagoheya 'abehega Yesu gwama
Nasaleta 'itautau, 'oinega Yesu 'oina 'thwauwa, 'igwae, “Yesu
yo, 'owa Debida 'ina susu, 'u'atemuyemuyegau.”

48 Feta tomota mabwaiyadi Batimiyoina si'ausiya, sigwae,
“Tuwa, 'ulolagu!” Ma tuwa 'iwuiwui 'enana madounega,
'igwae, “Debida tubuna yo, 'u'atemuyemuyegau.”

49 Coinega Yesu 'itoholo henonowa, ma 'igwae,
“Wabwauweyama.” Ma tomota sigwae, “Bwebwe'ana,
'utoholo. Yesu 'ibwauwegowa.” 50 Coinega 'ana 'abobo
'i'ewayahuleya ma 'itoholo mwayamwayauwa, ma Yesu
'oina 'inaoma.

51 Cinaoma ma Yesu 'ihegwaeya, 'igwae, “To'aha
nuwanuwau ma weyahiu yapaihowa?” Ma tomata
gibugibuina 'igwaeya, “Bada, sawasawahina ma matagu
'ugihe'asilala?”

52Ta Yesu 'ithegwaeya, 'igwae, “Bwebwe'ana! Cino hemisa
'oinega matau 'i'asilala.” Nage 'oina matana 'i'asilala, ma
'edai Yesu 'imuliyeya.

11

Yesu 'ina luhu Yelusalema 'oina
(Madiu 21:1-11; Luke 19:28-40; Yoni 12:12-19)

1 Eeta silagalaga Yelusalema weyahina, ma 'asa 'i'iudi
Bedani ma Bedipegi deidiya silatulatu, beno 'oya Olibe
gabulena, ma Yelusalema matadiya tupwana bwaga. Ta
Yesu 'ana tomuliyao 'eluwa 'ithetune nugetediya tupwaedi
''fudi 'oidiya ma'adi hemataluwa, 2 'igwaeya, “Watauya
'asa nage matamiya 'oina, ma 'eguma wahapwesa 'asaina
matana, hebahebai 'aigeda wa'italoba 'aiwe 'oina silohoya,

beno 'ase hauhauna, tauna geya tomota sida geluya. Heba-
hebaiina walihasi ma wa'eweyama. 3 Ma 'eguma '‘eta
taiya 'ithesilala 'oimiya ma 'igwae, ‘To'aha weyahina beno
hebahebaiina walihasiya?’ loheyaina wahegwae, 'abehega,

‘Bada nuwanuwana ma tuta 'i'iunamo 'abwa 'ihewasa hi-
leyama.’”

4 Coinega site luwaedi sitauya 'asaina 'oina, ma hebahebai
'ase silobeya hada mata 'ahwaina ma 'aiwe 'oina silohoya,
'oinega sihegaina ma silihalihasi. 3 Silihalihasi ma tupwadi
loheloheya sitotoholo deidiya sigwaeya, “To'aha weyahina

beno hebahebaiina walihalihasi?”
6 Ma site luwaedi sigwaeya, “Bada nuwanuwana, ma tuta

to'uto'upana tuwa 'abwa 'ihetune hileyama,” ma 'oidiya
sitagwaleya. 7 Ma hebahebaiina si'eweya sitauyeya Yesu
'oina, ta 'adi 'ale'owega gwahuna siyesoya, 'oinega Yesu
'igeluwa, ta 'itauya.

8 Ma boda mabwaiyadi wete 'adi 'ale'o 'edai siyesodiya,
ma tupwadi 'aiwe lahalahadi ma nabaidi sigulediya 'eda
lana hepasa weyahina. 9 Ma tupwana boda Yesu si-
hanugeteya ma tupwadi boda simuliyeya, ta mabwaiyadi
sihehepwatu ma sibwaubwau, sigwae, “Yauwedo Bada,
weyahina Yehoba saninega 'unaoma sabi 'abihetemai.
10 Cebeloina tubumai Debida 'oinega 'ilatu hilama. Bewa
weyahina Yehoba Tolotabwana hedada 'ahehepwatuwe.”

11 Ma Yesuina Yelusalema 'oina 'ihapwesa, ma Hada
He'asisi 'oina 'iluhuwa, ma ginaula baibaiwana Hada
He'asisi'alona 'i'e'ebubudiya, eema sinala 'isopuwa, 'oinega
ma'ana tomuliyao site tuwelo mahetenao sihila Bedani
loina, si'enowa.

Yesu 'aiwe 'aigeda 'iheliyeya
(Madiu 21:18-19)

12 Gona 'i'adaleya, sitoholowa ma Bedani 'oinega sihi-
lahila Yelusalema weyahina, ta Yesu 'igomaleya, 13 eeta
bwagebwagega 'aiwe 'ana 'ita gide damaya manabanabaina
'i'iteya, 'oinega 'inaowa deina ma nuwanuwana 'abehega
huwaina 'i'ai, ma hesi 'i'iteya nabainamo, 'aiwehuwahuwa
'abwa geya 'ana tuta. 14 Coinega Yesu 'aiweina 'iheliyeya,
ma 'igwae, “Geya'abwa wete 'uhuwahuwa hila ma tomota
'oinega si'ai'ai.” Ma 'ina gwaeina 'ana tomuliyao sihesago-
heya.

Yesu togimwane 'ipa'idiya Hada He'asisi ‘alonega

(Madiu 21:12-17; Luke 19:45-48; Yoni 12:13-22)

15 Coinega Yelusalema 'oina sinaoma, ma Hada
He'asisi 'alona 'iluhuwa, ma tohegimwaneyao ma
togimwaneyao 'alonega 'ipa'i hapwesediya, ma mane



Maki 11:16 113 Maki 11:30

'ana tohesa'ugelasao 'idi teibele 'i'ahu sepalediya, ma
gabubu 'adi tohegimwaneyao 'idi 'ebemiya wete 'i'ahu
buinediya. 16 Ma wete hada 'alona 'ithegagaleya ma sahena
loheloheya ma'idi tobwatobwa sitautau hada 'alonega.
17 Ma 'ihe'itediya, 'igwae, “Yehoba 'ina gwae Buki He'asisi
'oina sileleya, geya wasanapu, ‘'igwaeya, ‘Cigu hadaina
'abwa sibwauwe tomota mabwaiyadi 'idi 'ebe 'ahwanoi.’
Ma hesi 'omi wa'abi buiya 'abehega 'imi 'ebe yagaha.”

18 Ma topwaoli madoudi ma loina 'ana tohe'itao Yesu
'ina paihowa tetelina sihesagoheya, ta sigamwasowaleya
ma sinuwanuwatuhu togidega ma silohe'amasi, ma hesi
geya sowasowahidi, weyahina simatauta, ta wete Yesu 'ina
he'itao boda mabwaiyadi nuwadi 'i'eweya.

19 Ma 'iboiya, 'oinega Yesu ma'ana tomuliyao 'asaina
si'ebesineya, sitauya Bedani.

Caiweina Yesu 'iheliyeya 'iwelaiya
(Madiu 21:20-22)

20 Gona 'i'adaleya ma sitoholowa sabi hila Yelusalema, ma
'edai sitautau, ma Yesu 'aiweina 'iheliyeya si'iteya nabaina
mabwaiyana siwelaiya. 21 Ta Pita Yesu 'ina heliyaina
'inuwatuhu yahiya ma 'ihegwaeya, 'igwae, “Bada 'u'ita,
'aiweina 'uheliyeya 'iwelai pwaiya.”

22 Ma Yesu 'ihegwaediya, 'igwae, “Ceguma 'imi hemisa
Yehoba 'oina walagu, beno 'omi wete paihowa waiwaidi
wapaihowadi. 23 Wete yagwae moisa 'oimiya, 'eguma
taiya 'omi geya 'ida henuwanaluwa, ma 'eguma ma'ina
hemisa ma to'aha 'igwaene silatu tuwa, 'eguma 'oya
nage 'iloine ma 'igwae, ‘Cumiya dobi ni'uwa,” beno 'ina
gwaeina 'thematamatane. 24 Coinega yahegwaegomi to'aha
wa'ahwanoiye Yehoba 'oina, wahemisa tuwa ma 'ane
waloba, ma wete 'abwa waloba. 253 Wete 'eguma wa'ahwanoi
Yehoba 'oina, 'iyamiyao 'idi mumuga wanuwasamudi,
'eguma to'aha 'idi puiyao 'oimiya, bewa 'oinega Tamamiu
galewa 'omi wete 'imi puiyao 'inuwasamudi.” 26 (-)

Yesu 'ina loina weyahina

(Madiu 21:23-27; Luke 20:1-8)

27 Coinega sihila pwaima Yelusalema, ma Yesu Hada
He'asisi 'alona 'iyawayawala, ma topwaoli ta loina 'ana
tohe'itao ta wete babadao sinaoma, 28 ma Yesu sihesila-
leya, sigwae, “Loheya, taiya 'ina loinega ta bewa gide
'upaipaihowa 'esa?”

29 Ma Yesu 'ihegwaediya, 'igwae, “Nugeta yahesilala
'oimiya, ma 'eguma wahemaise, taugu wete yahegwaegomi
'igu loina weyahina. 30 Cigu hesilala bewa: Taiya 'ina

loinega ma Yoni to'abihebabitaiso 'ipaipaihowa? Yehoba?
Bo 'aigeda loheya?”

31 Coinega siboidimo 'oidiya sihehe'ohe'ohe, sigwaeya,
“Cina gwae togidega tahemaisa 'ese? Weyahina 'eguma tag-
wae, ‘Yehoba 'oinega,’ nata 'thegwae hilegita, ma 'igwae, ‘Bo!
To'aha weyahina ta Yoni geya wahemisae?’ 32 Ma 'eguma
tagwae, ‘Tomota 'oidiyega,” nata boda sigamwasowalegita.”
Weyahina tomota baibaiwadi Yoni sihemisaeya 'abehega
palopita moisa. 33 Coinega Yesu 'ina hesilala geya sihemaisa
bwaibwaini, ma hesi sigwae, “Geya 'asanapu?”

Coinega Yesu wete 'ihegwaediya, ‘'igwae, “Taugu
geya'abwa wete 'oimiya yahehepwaila latu taiya 'ina
loinega ma bewa gidemusa yapaipaihowa 'esa.”

12

Bada 'ina tanoha 'ana topaihowao
(Madiu 21:33-46; Luke 20:9-19)

1Coinega Yesu 'igwae hegehegediyediya, 'igwae, “Caigeda
loheya 'ina tanoha 'idauniya gileipa daisinamo ma 'ali
'ipaihoweya, ma gileipa 'ana 'ebe bibi 'ipaihoweya, ma hada
tanoha 'alona 'i'abiya, 'oinega 'ina topaihowao 'iloinediya
ma si'ita'itayahi, ta tauna 'itauya hali tupwa.

2 “Ma hedodona 'ana tuta, badaina 'ina hewali 'aigeda
'thesumaneya ma 'abehega gileipa huwaina tanoha 'ana
to'itayahinaedi 'oidiyega 'i‘'eweyama. 3 Citautauya ta geya
si'ebwa'ebwae, ma hesi si'abiyahiya ta sisapiya, 'oinega
nimenimenamo sihewasaeya 'ihila.

4 “Coinega badaina 'ina hewali heluwena wete
'thewasaeya 'oidiya, ma sihunuya debana, ta ma'ina
debamwadina 'ihila.

5 “Coinega wete hetoina 'ihewasaeya 'oidiya ta
silohe'amasiya. Ma baibaiwadi wete 'thetunediya 'oidiya,
ma tupwadi sisapidiya ta tupwadi silohe 'amasidiya, eeta
mabwaiyadi si'abihe galediya.

6 “Nage 'oina 'aigeda tuwamo 'imiyamiya, tauna natuna
moisa. Tauna wete 'thewasaeya 'oidiya, 'ina nuwatuhu
'igwaeya, ‘Tauna tuwa natugu, nata sihe'asisiyane.’

7 “Ma natunaina 'ilatuwa 'oidiya ma to'itayahinaowedi
siboidimo 'oidiya sigwae, ‘Bada bewa natuna 'inaonaoma,
ma 'eguma talohe'amasi nata tanoha bewa mabwaiyana
taloinae.” 8 Coinega si'abiyahiya ta silohe'amasiya, ma
tanohega siula latuheya papaliya.”

9Yesu 'ina he'ote'otetela 'ilosalohiya, ma 'ihesilala 'oidiya,
'igwaeya, “To'aha 'abwa badaina 'ipaihowa? Moisa tuwa

badaina 'abwa 'inaoma ma topaihowaedi 'ilohe'amasidi, ma
tanohaina to'itayahi hagadi wete 'i'ebwaedi.”

10 Wete Yesu gwae hegehegedi Buki He'asisi 'oinega
'ithepwaileya, 'igwae, “Wanuwatuhuya Buki He'asisi 'ina
hepwaila bewa gide:

Logidiina mwalo tohada'abi siguipaileya,

ta bewa sihetoholo nugeteya hada mata 'ahwaina ma logidi
mabwaiyadi 'iloinaedi.

11 Beno Bada 'ina paihowa 'ebe henainaida 'oida.”

12 Yesu 'ina gwae hegehegediyedi topwaoli madoudi ma
Palisiyao sihesagoheya, ma sisanapuya 'abehega taudi tuwa
weyahidi 'igwaegwae, 'oinega sitohotoho ma si'abiyahi, ma
hesi geya sawasawahina weyahina simatauta boda 'oidiya.
Eeta si'ebesineya ma sitauya.

Sisa 'ina takesi
(Madiu 22:15-22; Luke 20:20-26)

13 Ma 'oinega babadaowedi sihetunediya tupwadi Pal-
isiyao ma wete Helodi 'ina bodao, ma taudi sitauya Yesu
'oina ma 'abehega hesilalega sida 'abowe ma 'ina hemaisa
pui siloba.

14 Sitauyama Yesu 'oina ma sihegwaeya, sigwae, “Bada,
'asanapugowa 'abehega 'owa tohe'ita moisa, ma tomota
'idi waiwai weyahina geya 'uda matauta, ma tuwa gwae
moisega 'uhehepwaila mahemahetena tomota mabwaiyadi
'oidiya, beno Yehoba 'ina 'eda 'uhehe'ita bwaibwaini.
Coinega togidega? Cilobwainegita ma Kini Sisa 'ina takesi
ta'ebwae, bo sahena? 15 Sowasowana takesiina tahemaisa
Kini 'oina, bo sahena?”

Ma Yesu 'idi 'abo 'isanapu pwaiya, 'oinega 'ihegwaediya,
'igwae, “To'aha weyahina watohotohogau? Hana maneina
wa'eweyama, ma ya'ita.”

16 Coinega mane da'ule 'aigeda si'ebwaeya. Ma Yesu
'ithegwaediya, 'igwae, “Mane bewa 'oina taiya 'ana
ma'ama'ayau ma sanina?”

Ma sigwae “Kini Sisa.”

17Ta Yesu 'ihegwaediya, “Ee gide, 'eguma Kini 'ina ginaula
wa'ebwae Kini 'oina, ma 'eguma Yehoba 'ina ginaula Yehoba
wa'ebwae.”

Ma Yesu 'ina gwaeina weyahina nuwadi 'thepwanopwano
madouna.

To'amasa 'idi toholohila
(Madiu 22:23-33; Luke 20:27-40)

18 Coinega wete Sadusiyao sinaoma ma Yesu 'oina sih-
esilala, taudi geya sihemihemisa to'amasa 'idi toholohila
weyahina, ma sigwaeya, 19 “Bada, 'ida loina bewa gide

Mosese 'ileleya, 'igwae, ‘Ceguma 'aigeda loheya 'ihai ma
geya natunamo ma 'i'amasa, loheyaina tasina hiwapena
ba'idana sihai, ma 'eguma wahine 'igamwa beno natunao
'thenatunediya to'amasaina miyalaenao’ ”

20 Coinega 'ebe'ita si'ebwaeya sigwae, “Caigeda loheya
matasinao simiyamiya 'adi baibaiwa site sebeni, ma 'adi
tautuwaina 'ihaiya ma muliyetega geya 'ihenatuna ma lo-
heyaina 'i''amasa. Coinega wete tasina deinega hiwapeina
'thaiya, ta wete gidemusa geya 'thenatuna ma 'i'amasa.
21 Coinega tasina deinega hiwapeina 'i'eweya, ma wete
simiyamiya ta geya 'ihenatuna, ma loheyaina 'i'amasa.
22 Ma site hataedi wete gidemusa si'ama'amasa ma hesi
geya natudiyaomo. Ta muliyetega wahine wete 'i'amasa.
23 Coinega toholohila 'ana tuta wahineina nata to loheya
mwanena moisa? Weyahina mabwaiyadiyedi wahineina
sihaiya?”

24 Ma Yesu 'idi hesilalaina 'ihemaiseya, 'igwae, “Bewa
'imi heyauyaule, weyahina Buki He'asisi geya wada sana-
puya, ma wete Yehoba 'ina waiwai geya wada sanapuya.
25 Toholohila 'ana tuta 'oina tomota geya'abwa sihaihai, ma
hesi 'idi miya aneloseyao galewa gidemusa.

26 “Mwalona Yehoba Mosese 'ihegwaeya toholohila
weyahina, 'eguma Buki He'asisi wahasili, nata wa'ita
loba. Weyahina tutaina Mosese yoho 'awawa 'itautauya
ma Yehoba 'aiwe 'ala'alasina 'oinega Moseseina 'thegwaeya
'igwae, ‘Taugu Ebalahamo 'ina Yehoba, ma Aisake 'ina
Yehoba, ma Yakobo 'ina Yehoba.” 27 Yehoba geya tomota
'ama'amasidi 'idi Yehoba, ma hesi tomota mayawasidi
'idi Yehoba, 'oinega tubudaowedi mayawasidi bewa tuwa
simiyamiya. Ma 'omi 'imi he'ita ginaula bewa weyahina
geya dumwaluna.”

Loina madoudi

(Madiu 22:34-40; Luke 10:25-28)

28 Feta loina 'ana tohe'ita 'aigeda 'inaoma, ma taudi
'idi he'ohe'ohena Yesu ba'idadiu 'ihesagoheya, ma 'idi
hesilalao 'adi maisa Yesu 'oinega 'ihesagohediya wete
'abehega 'ausala hedada, 'oinega tauna wete Yesu 'oina
'thesilala 'igwaeya, “Bada, loina mabwaiyadi 'oidiyega to
loina madouna?”

29Ta Yesu 'igwaeya, “Loina madouna bewa: Comi melsileli
'igu gwaeina wahesagohe 'abehega Bada Yehoba 'iboinamo.
30 Coinega 'ino Bada Yehoba 'uhelauwe 'ateu mabwaiyanega
ta yaluyaluwau ta nuwau ta wete 'ino waiwai mabwaiyana
loidiyega. 3! Ma 'aigeda wete loina madouna bewa:

Ciyamwao 'uhelauwedi gide 'owa 'uboi 'uhehelauwego.
Loina 'eluwaedi loina mabwaiyadi simadou sinediya.”

32Eeta loina 'ana tohe'itaina Yesu 'ina gwae 'ihesagoheya,
ma 'igwaeya, “Bada, 'ino gwae beno gwae moisa, 'abehega
tauna 'iboinamo tuwa Yehoba, ma geya 'aigeda wete Yehoba
'imiyamiya. 33 Coinega 'ilobwainegita ma tahelauwe 'ateda
mabwaiyanega ta nuwada mabwaiyanega ta 'ida waiwai
mabwaiyanega, ma wete ‘'iyadao tahelauwedi gidemusa
tauda tahehelau 'esegita. Loina 'eluwaedi madoudi, ma hesi
hebai nuwana 'e'ahai tapwaoliye Yehoba 'oina, beno geya
madouna, 'awa?”

34 Ta Yesu loheyaina 'ina gwae 'ihesagoheya 'abehega
dumwaluna, ma 'thegwaeya 'igwae, “Beno gwae moisa, ma
'owa Yehoba 'ina 'ebeloina 'oina 'uhahalatulatu.”

Tuta nage 'oina tomota Yesu simatauteya, ma geya 'eta
taiya sowasowana ma 'ithesilala hila.

Kelisoina tauna Debida 'ina susu
(Madiu 22:41-46; Luke 20:41-44)

35 Ma 'oinega Yesu Hada He'asisi 'alona 'ihehe'ita tomota
'oidiya, ma 'ihegwaediya 'igwae, “Togidega ma 'oinega loina
'ana tohe'itao sigwae 'abehega Debida 'ina susuwega Keliso
lili'uwa? 36 Weyahina Debida mwalo Yaluyaluwa Tabuna
'ina waiwai 'oinega Kelisoina 'i'ahwa badaeya, 'igwae:
Yehoba 'ina gwae 'igu Bada 'oina, 'igwaeya, ‘Cigu 'ebeulega

lumiyatoi ma 'ana siga 'a 'alehao yalagu suluhedi
laheu gabulena.’
37 Debidaina 'ina Bada Keliso, 'oinega togidega hede ta
Debida 'ina susuwega 'abwa Keliso 'ili'uma?”
Ma boda mabwaiyadi Yesu 'ina he'ita nuwadi 'i'eweya.

Yesu loina 'ana tohe'itao 'i'ahwa galegalediya
(Madiu 23:1-36; Luke 20:45-47)

38 Coinega Yesu 'ihegwaediya, ‘'igwae, “Sahena loina
'ana tohe'itao mumugadi wamulimuliye. Weyahina taudi
mumugadi tuwa gidemusa tuta baibaiwana nuwanuwadi
ma'adi 'ale'o duduledi si'otedi, ma tomota gamwagamwani-
diya sisakosakowasi ma 'abehega sihe'asisiyedi. 39 Ma
wete nuwanuwadi 'ebemiya bwebwe'ana hada tapwalolo
'oidiya, ma wete guyai 'adi tuta nuwanuwadi ma wa-
gahata simiyatoi. 40 Ta wete tuta mabwaiyana tomota
matadiya si'ahwa'ahwanoi dudulena Yehoba 'oina, ma hesi
'idi 'ahwanoiina geya bwebwe'ana, weyahina 'atediya sin-
uwanuwatuhu togidega nata hiwahiwape si'abo 'esedi ma
'idi tobwatobwao si'ewadi. Coinega nata Yehoba maisa
galana 'i'ebwaedi.”

Hiwape 'ina helau
(Luke 21:1-4)

41 Yesu Hada He'asisi 'oina helau 'ana 'ebe lagu deina
'imiyatoiya, ma tomota 'idi helau mane silagulagu ma Yesu
'i'e'ebubuna, ma towasawasao 'idi helau madoudi 'i'itediya,
42 ma wete hiwape wewelohena 'i'iteya 'ina helau toea
'eluwamo 'ilagudiya.

43Yesu 'i'iteya ma 'ana tomuliyao 'ibwau he'autedima, ma
'ithegwaediya, 'igwae, “Moisa tuwa, hiwape nage 'ina helau
mabwaiyadi 'idi helau 'imadou sinediya. 44 Weyahina mab-
waiyadi 'idi tupwa madouna 'imiyamiya, ma hesi hiwape
nage weweloheina, ma 'ina mane mabwaiyana 'ilaguya,
ta geya 'eta wete 'ina tupwa 'imiyamiya ma 'oinega 'ana
'igimwane.”

13

Tuta mwauna 'abwa ‘ilatuma
(Madiu 24:1-14; Luke 21:5-19)

1 Eeta Yesu ma'ana tomuliyao Hada He'asisi 'oinega
silatuwa, ma 'ana tomuliya 'aigeda Hada He'asisi 'ana hadao
Yesu 'ihe'itaeya, 'igwae, “Bada, 'u'ita hadaedi 'adi paihowa
bwebwe'ana hedada, da'ule madoudi 'oidiyega si'abidiya.”

2 Ma Yesu 'igwae, “Hadaedi madoudi 'u'itediya 'i'iunamo
ma mabwaiyadi siligeha yahuledi ma geya'abwa wete 'eta
tupwa wal'ita'ita hila.”

3 Muliyetega Yesu 'itauya Olibe 'oyana 'oina ta 'imiyatoiya,
ma 'oinega Hada He'asisi Yelusalema 'oina 'i'e'ebubuna, ma
Pita ta Yemesa ta Yoni ta Andulu sinaoma ma siboidimo Yesu
ba'idadiu, eema sihegwaeya, sigwae, 4 “Bada 'uhegwaemai
to tuta 'oina Hada He'asisi siligehi, ma to 'ila'ilala 'adi
'ita 'oidiyega 'ada sanapu 'abehega ginauledi 'i'iunamo
silatuma?”

5 Coinega Yesu 'ihe'ale 'oidiya 'ithepwaila ma ‘'igwaeya,
“Wa'ita yahigomi tabu ma tomota tupwadi si'abowegomi.
6 Weyahina 'abwa tomota baibaiwadi saniguwega
sinaonaoma ma 'abehega sihanugeta puigomi, ma 'aigeda
'aigeda 'oidiyega sigwae, ‘Taugu Kelisoina,” ma tomota
baibaiwadi simuliyedi. 7 Wete wasa 'abwa wahesagohedi
'alehao deimiya, ma wete bwaga, taudimo si'ale'aleha
hiladi, ma hesi sahena wa'ate'ateyoho. Ginaula bewa
nata silatu nugeta ma hesi bale'u 'ana 'ebelosaloha 'ana
tuta 'abwa hedada. 8 Weyahina 'abwa hali boda ma
hali boda si'aleha hiladi, ma wete hali 'ebeloina ma hali
'ebeloina silo'aleha hiladi, ma wete mwani'ini'i sipilipili
hali tupwa ma hali tupwa 'oidiya, ma gomale madoudi



Maki 13:9 119 Maki 13:20

sihapwehapwesa. Ma ginaulaedi bewa tuta mwauna 'ana
'ebehegaina tuwa.

9 “Ta 'omi hesi wa'itayahigomi, weyahina tomota 'abwa
si'abiyahigomi ma sitauyegomi yatala weyahina, ta Hada
Tapwalolo 'oidiya sisapigomi, ta wete 'abwa toloinao
ma kiniyao matadiya sitoegomi ma watoholo ma sihey-
atalaegomi, beno weyahina 'omi 'abehega taugu 'igu
bodao, ta saugaina 'oina teteligu wahepwaile 'oidiya.
10 Ma teteligu bwebwe'ana 'i'elelewana nugeta tupwa mab-
waiyana 'oidiya, ma muliyetega tuta 'ana 'ebelosaloha
'thapwesa.

11 “Ma 'eguma toloinao matadiya sihetohologomi yatala
weyahina, sahena wa'ate'ateyoho togidega wagwae 'esa. Ma
hesi ma'imi 'atepatu tuwa wagwae, weyahina geya 'abehega
'omi 'imi gwae wahehepwaile, ma hesi Yaluyaluwa Tabuna
nata gwae 'i'ebwaegomi, ma wahepwaila latuhe.

12 “Ta wete tuta sinaonaoma 'oidiya tomota 'idi susu
'alodiya 'aleha 'thapwesa weyahigu, beno loheya tasina
'itebae ma silohe'amasi. Ma wete gide tamana natuna
'itebae ma silohe'amasi. Ma wete gwagwama sinadiyao ta
tamadiyao sitebaedi ma silohe'amasidi. 13 Ta tomota mab-
waiyadi 'abwa silo'alehegomi weyahina 'omi 'abehega 'agu
tohemisao. Ma hesi taiyawedi 'omi weyahigu wa'atepatu
ee 'ana siga tuta 'ana 'ebelosaloha 'oina, nata 'ebe yaliyaya
waloba.

Mwau madouna
(Madiu 24:15-28; Luke 21:20-24)

14 “Cabwa 'eguma 'omi wa'itadi hali tomota ginaula gala
hedadedi ma didigadi sihetoholodi tupwa he'ahe'asisina
'oina (Ceguma taiya nage gwaeina 'ihasili 'abwa 'isanapu),
tuta nage 'oina Yudiya 'ana tomiyao 'illobwainediya ma 'oya
'oidiya sidena. 15 Ma 'eguma taiya wagahata 'imiyamiya
'idena mwayamwayau, ma sahena 'iluhuluhu hila 'ina hada
'alona 'ina tobwatobwa sabi 'ewadi. 16 Ma 'eguma taiya wete
tanoha 'ipaipaihowa geya'abwa wete 'ihilahila 'ana 'ale'o
hali tupwa 'ilaguya 'i'ewa.

17 “Ma tuta nage 'oina togamwa ma tohesusuwao si-
henuwa'ole'ole. 18 Coinega wa'ahwanoi waiwai ma tuta
bwebwe'ana Yehoba 'i'ebwaegomi 'imi tuta dena 'oina, ma
sahena gogai 'ana tuta.

19 “Moisa tuwa, tuta nage 'oina mwau hedada, weyahina
tutaina Yehoba bale'u 'ihemasaleheya 'oinega ma 'ana siga
nige geya 'aigeda wete mwau nage gide 'ida latuwa, ma
'abwa geya sowana wete mwau bewa gide 'ida latu hila.
20 Mwau nina 'ana sabwelowao 'eguma Yehoba sahena

'i'abi'abi hetoto'upe beno tomota mabwaiyadi si'amasa, ma
hesi Yehoba sabwelowedi 'abwa 'i'abi hetoto'upadi, tauna
'ina tomotaiyao hesihesinuwaidi weyahidi.

21 “Tutaina 'oina 'eguma taiya 'ihegwaegomi, ‘'igwae,
‘Keliso bewa’ nuwana ‘Nage,” sahena wahehemisaedi.
22 Weyahina Keliso 'abo'abodi ma palopita 'abo'abodi
beno silatulatuma ma 'ila'ilala waiwaidi tomota 'oidiya
sihe'itaedi, ma 'oidiyega 'eguma sawasawahidi Yehoba
'ina bodao hesihesinuwaidi si'abowedi. 23 Coinega wa'ita
yahigomi, weyahina ginaulaedi bewa yahepwaila pwaiya
'oimiya.

Yesu 'ina hilama
(Madiu 24:29-31; Luke 21:25-28)

24 “Ma tuta mwauwedi 'igumwala ma muliyetega sinala
'iguguyou, ma wete wai'ena 'ina maedana ‘'igibo, 25 ma
'ipwala galewa sigubagubala, ma ginaulao galewa mab-
waiyadi simiyamiya 'idi waiwai si'elo we'a. 26 Tuta
nage 'oina mebale'u taugu Loheyaiguina si'itegau yaloha
'oidiyega yasulusuluma ma'igu waiwai ta ma'igu wasawasa
madouna, 27 'oinega 'igu aneloseyao yahetunedi, 'igu bodao
hesihesinuwaidi sihegogonedima bale'u ta galewa ta yau-
mai mabwaiyadi 'idi tupwa 'oidiyega.

Cebe'ita saido 'oinega
(Madiu 24:32-35; Luke 21:29-33)
28 “Cebe'ita saido 'oinega yahe'itegomi 'abehega 'eguma
saido nabaina hauhaudi 'ilagulagudi, beno wasanapuya

'esihe 'ana tuta 'abwa 'ilatu. 29 Ma wete 'ila'ilalaowedi
'oimiya yahepwailediya, 'eguma to tuta ma wa'ita lobadi,

beno wasanapuya 'abehega 'igu tuta hilama 'ana tuta
'i'ehohoya. 30 Moisa tuwa, yaso bewa geya sowana
wagumwagumwala ma 'ana siga ginaulaedi mabwaiyadi

silatu.
31 “Cabwa galewa ma bale'u sisawala, ma hesi 'igu gwae

geya sowana 'isawasawala.

Cina hilama 'ana tuta geya 'ana tosanapumo
(Madiu 24:36-44)

32 “Ma hesi geya 'eta taiya 'isanapu to tuta nuwana to
sabwelo 'oina yahilama, ta wete aneloseyao galewa geya
sisanapu. Ma taugu wete geya yasanapu. Ta Tamagu
'iboinamo 'isanapuya. 33 Coinega walomatayahi, weyahina
'igu tuta hilama geya wasanapu.”

34 Cebe'ita wete Yesu 'i'ebwaediya 'igwae, “Ceguma
'aigeda bada 'abehega 'ina hada 'abwa 'ipilisine ma 'itautau
hali tupwa, 'ina topaihowa 'aigeda 'aigeda 'idi paihowa
'theguyaidi, ma 'iloinedi ma 'abehega 'ina hada si'itayahi,

ma wete hada 'ana 'ahwa'eda 'ana to'itayahina 'thegwae,
'igwae, ‘Geya'abwa 'u'eno'eno, ma hesi 'ulomatayahi bwaib-
waini.” 35 Coinega 'ilobwainegomiya ma walomatayahi ma
wayamweyamwegau, weyahina toni hadaina 'ina latu 'ana
tuta geya wasanapu, nuwana lahilahiya, nuwana nihuwana
gamwana, nuwana gona 'ada'adale, nuwana gonagona.
36 Geya'abwa yalatulatuma ma 'eno'enowega 'atemi yalo-
heyoho.

37 “Cigu hemataluwa bewa 'oimiya ma wete tomota mab-
waiyadi 'oidiya 'abehega walomatayahi bwaibwaini.”

14

Babada nuwanuwadi ma Yesu silohe'amasi
(Madiu 26:1-5; Luke 22:1-2; Yoni 11:45-53)

1Hataona Guyaina 'ana 'ebe nuwatuhuyahina 'abwa 'ilatu
sabwelo 'eluwa mulina. Guyaina 'alona 'adi pwalawa geya
'ana 'ebe 'abi hesesehamo si'ai. Ma topwaoli madoudi
ta loina 'ana tohe'itao sinuwanuwatuhu togidega ma Yesu
si'abo 'ese eema 'abehega si'abiyahi ma silohe'amasi, 2 ma
sigwaeya, “Geya'abwa guyaina 'alona Yesu ta'abi'abiyahi,
tabu ma tomota sigamwasowalegita ma silo'alehegita.”

Wahine Yesu 'iheholoiya 'asa Bedani 'oina
(Madiu 26:6-13; Yoni 12:1-8)

3 Yesu 'abwa Bedani 'oina 'imiyamiya Saimoni 'ina hada,
tauna mwalo lepelo 'aigeda; ma tutaina Yesu 'i'ai'ai Sai-
moni 'ina hada, wahine 'aigeda ma'ina holowa 'iluhuma;
ma holowaina sanina nadi, maisana madouna, ma 'ana

botolo 'ausala hedadena. Ma wahine botoloina 'ahwana
'i'ahulaseya, ma holowaina Yesu debana 'isiweya.

4Ma tupwadi tomota si'iteya ma wahine silomugiyeya, sig-
wae, “To'aha weyahina holowa 'imudaliya? 3 Cilobwaineya
ma holowaina 'thegimwaneye ma 'ana maisa teli han-
deledi kina gide 'i'ewa ma 'itheguyaiye towewelohe 'oidiya.”
Coinega wahineina siheliyeya.

6 Ma Yesu 'ithegwaediya, 'igwae, “Tuwa! Walolagu! Geya
sowana wahine wa'abi'abi hedohedou, weyahina 'ina lema
loiguwa bwebwe'ana hedada. 7 Toweweloheyedi wag-
waegwaenedi tuta baibaiwana deimiya simiyamiya, ma
'eguma to tuta nuwanuwami tuwa walemedi, ma taugu hesi
geya tuta dudulena ba'idamiu tamiyamiya. 8 Ma wahine
bewa to'aha 'oina madouna 'ipaihoweya 'oiguwa, beno
wahigu 'itheholoi nugeteya sabi 'atububuina 'agu lagu galiha
weyahina. 9 Ma moisa tuwa, 'abwa wasagu 'ana guguya
tomota sihesagohe bale'u mabwaiyana 'oina, ma wahine
bewa 'ina paihowa 'oiguwa wete wasana sihe'ote'otetele.”

Yudasa 'ina tagwala Yesu 'ana teba weyahina
(Madiu 26:14-16; Luke 22:3-6)

10 Coinega Yesu 'ana tomuliya 'aigeda site tuwelo
'oidiyega, tauna Yudasa Isakaliyota, 'itauya topwaoliyao
'idi babadao 'oidiya ma nuwanuwana Yesu 'oidiya 'itebae.
11 Yudasa 'ina gwae sihesagoheya, ma siyaliyaya ma 'oina
sigwae hemisa 'abehega 'ana maisa si'ebwae. Coinega
Yudasa tuta bwebwe'ana 'illoyamweya ma 'abehega Yesu
'oidiya 'itebae ma si'abiyahi.

Yesu ma ‘ana tomuliyao si'ai’ai
(Madiu 26:17-25; Luke 22:7-14, 21-23; Yoni 13:21-30)

12 Guyai 'ana tuta, beledi geya 'ana 'abi hesesehamo
si'ai'ai, ma 'ana sabwelo nugenugetaina 'oina lamiyao
sihunudi Hataona 'ana 'ebe nuwatuhuyahina weyahina,
ma sabweloina 'oina Yesu 'ana tomuliyao sihegwaeya sig-
wae, “Bada, ta'eha 'oina nuwanuwau ma Hataona Guyaina
weyahina 'a'atububu?”

13-14 Coinega 'ana tomuliyao 'eluwa 'thewasediya ma'adi
hemataluwa, 'igwaeya, “Watau Yelusalema, ma 'eguma lo-
heya'aigeda ma'ina 'ebegoi 'i'ahaliya waloba, loheyaina wa-
muliye ma ba'idamiu waluhu hadai, ma tonihada wahegwae
bewa gide, wagwae, ‘Bada bewa gide 'igwae 'esa 'igwaeya,
“To tupwa 'eguma 'utagwale ma 'oina ma'agu tomuliyao
Hataona 'e'ahaina 'a'ai?” ’ 15 Eema 'ihe'itegomi tupwa
madouna tabwana 'atu'atububuina. Tauna 'oina Hataona
'e'ahaina wa'atububu weyahida.” 16 Coinega tomuliyaowedi
sitauya ma 'asa Yelusalema 'oina siluhuwa ma to'aha gide
Yesu 'igwaeneya 'oidiya ginauledi mabwaiyadi silobediya, ta
hadaina 'oina Hataona 'e'ahaina si'atububuya weyahidi.

17 Ta lahilahiya Yesu ma'ana tomuliyao sinaoma, 18 ma
site tuwelo simiyatoiya sabi lohepa'ala. Ta 'idi 'ai 'alona
Yesu 'thegwaediya, “Ciyagwao yahegwae bwaibwainigomi
'labehega 'aigedaloheya bewa ba'idadai ta'ai'ai, 'abwa tauna
nata 'i'iunamo ma 'itebaegau.”

19 Ma Yesu 'ina gwae bewa weyahina sinuwagala, ta
'laigeda 'aigeda Yesu sihegwaeya, sigwae, “Bada, taiya?
Nuwana taugu?” 20 Ma Yesu 'igwaeya, “Cagu totebaina 'omi
wate tuwelowedi 'oimiyega, ta tauna ba'idagu gaeba 'oina
'a'ai. 21 Taugu Loheyaiguina 'abwa yatauya 'edaina mwalo
Buki Tabu 'oina sihepwaila nugeteya, ma hesi 'agu totebaina
nuwagalagalaina moisa; ma bwebwe'ana 'eguma mwalo
sinana geya'abwa 'ihehenatune, weyahina 'ina li'u 'oinega
'thenuwa galagala 'ina paihowa galana weyahina.”

Badaina 'ina 'ai .
(Madiu 26:26-30; Luke 22:15-20; 1 Kolinita 11:23-25)

22 Cabwa si'ai'ai, ma Yesu beledi 'i'eweya ma weyahina
'igwae helauwa, ta 'thisiya ma 'i'ebwaediya, 'igwae, “Bewa
wa'ai wahigu.”

23 Ta waini mabiyoina wete 'i'eweya, ma weyahina
'iloyauwedo Yehoba 'oina, ma 'i'ebwaediya, ma mab-
waiyadi sinuma. 24 Ta wete 'thegwaediya, 'igwae, “Bewa
bweyahigu 'idaudau tomota mabwaiyami weyahimi, beno
loina 'ehauna. 25 Ma yahegwaegomi tuta bewa ma mulina
waini bewa geya'abwa 'oinega yanumanuma hila ma 'ana
siga waini 'ehauna 'abwa yanuma Yehoba 'ina tupwa.”

26 Coinega wali 'aigeda siwaliyeya ma sihapwesa sihaneya
'oya Olibe 'oina.

Yesu 'ihepwaila latu uhala weyahina
(Madiu 26:31-35; Luke 22:31-34; Yoni 13:36-38)

27 Ma Yesu 'ihegwaediya, “Ci'ilunamo ma mabwaiyami
wadena sinegau, gide Buki He'asisi 'ina hepwaila 'igwaeya,
‘To'itayahina sipi yalohe'amasi ma sipiyedi si'elelewana.’

28 Ma 'igu toholohila mulina Galili 'oina yatauya, ma 'omi
muliguwega wanaoma.”

29 Coinega Pita 'igwaeya, “Nata mabwaiyadi sidenasinego,
ma taugu tuwa ba'idau tamiyamiya.”

30 Ta Yesu Pita 'ithegwaeya, “Yagwae moisa 'oiuwa ni-
huwana nata muliyega 'abwa 'am'am 'idou maluwa, beno
'owa 'uuhalegau matoi.”

31 Ma 'oinega Pita ‘i'ahwapa'ala ‘'igwaeya, “Bada,
geya'abwa yauhauhalego. Ceguma silohe'amasigo, taugu
wete ba'idau silohe'amasigita.” Tomuliyao mabwaiyadi
wete gide sigwae 'esa.

Yesu Gedesemani 'oina 'i'ahwa'ahwanoi
(Madiu 26:36-46; Luke 22:39-46)

32 Ma sinaowa 'aigeda tupwa sanina Gedesemani 'oina,
ma 'ana tomuliyaowedi 'oidiya ‘'igwaeya, “Bewa 'oina
wamiyamiya, ma taugu ya'ahwanoi Yehoba 'oina.” 33 Ma
sitetoi ba'idanao 'itoediya, taudi Pita ma Yemesa ma Yoni,
ta Yesu 'i'ateyohowa ma'ina nuwagala, 34 ma 'thegwaediya,
“Cigu nuwagala madouna ma 'oinega 'abehega ya'amasa,
ma 'omi tuwa 'ebwa wamiyamiya, wa'o'oyatola ta walo-
matayahi.”

35 Ma Yesu 'ihutulaga tupwana ma 'ibe'u talutalubu'iya
ma 'i'ahwa'ahwanoi 'abehega 'eguma sawasawahina muya
bewa Yehoba 'i'ewa yahule, 36 ligwaegwae, “Tamagu, pai-
howa baibaiwana sowasowahiu, 'oinega nuwanuwagu ma
muya biyoina bewa 'oiguwega 'u'ewayahule, ma hesi geya
'abehega taugu 'igu nuwatuhuwega, ta hesi 'owa 'ino
nuwatuhuwega 'upaihowa.”

37 Coinega 'ihila ma sitetoiyedi 'ilobediya si'eno sinediya,
ma Pita 'illohanohanoya, 'igwae, “Saimoni, togidega ta
'u'eno'eno. Geya sowasowahiu ma tuta 'i'iuna tuwa 'oina
'u'oyatola, 'awa?”

38 Ma wete 'ihegwaediya mabwaiyadi, ‘igwae,
“Cilobwainegomiya ma wa'o'oyatola ma wa'ahwa'ahwanoi,
ma 'oinega geya'abwa Seitani 'itohotoho hedadegomi.
Moisa yaluyaluwami nuwanuwana, ma hesi wahimi
si'elodabalala.”

39 Coinega Yesu 'ilaga hila ma 'ina 'ahwanoiina 'ilohileya.

40 Ma wete Yesu 'ihila 'ana tomuliyao 'oidiya, 'ilobediya
wete si'enosinediya, weyahina mata 'eno'eno 'i'ewa
pwaidiya. = Ma 'ilohanohanodiya, ta sitoholowa ma'idi
debamwadina, ma geya wete 'idi gwaemao.

41 Ta Yesu wete 'ilaga ma 'i''ahwa'ahwanoi, ma 'ina hilama
hetoina 'oina 'ilobediya si'enosinediya, ta 'ithegwaediya,
“Togidega, 'abwa wa'eno'eno ma wa'ai'aiyawasi? Ta 'igu
tuta bewa 'ilatu pwaima ma taugu Loheyaiguina 'i'iunamo
sitebaegau togala 'oidiya. 42 Watoholo ma tatau, weyahina
'agu totebaina bewa 'inaonaoma.”

Yesu 'ana 'abiyahina
(Madiu 26:47-56; Luke 22:47-53; Yoni 18:2-12)
43Yesu 'abwa 'igwaegwae ma Yudasa 'thapwesama, tauna
Yesu 'ana tomuliyao site tuwelo 'aigeda 'oidiyega. Beno
weyahina topwaoliyao madoudi ta loina 'ana tohe'itao ta

babadao sihewasaedima 'idi to'alehao Yudasa mahetediu
ma 'abehega Yesu si'abiyahi, ma bodaedi 'idi 'ebe 'alehao

ta wepasi wete si'ewediya.

44 Ma Yudasa 'ila'ilalaina 'i'ebwaya pwaiya 'oidiya,
'ithepwaileya, 'igwae, “Ceguma taiya ya'atusapwali, beno
tauna Yesu, ma wa'abiyahi ma walomatayahi ma watauye.”
45 Coinega 'idumwaluwa Yesu 'oina ma 'ihelauweya ma
''atusapwaliya. 46 Eeta bodaedi silatuma ma Yesuina
si'abiyahiya.

47 Ma Yesu 'ana bodao 'aigeda 'oidiyega 'itotoholo deina,
ma 'ina 'elepa 'ilisiloloya, ma tota'ona madouna 'ina topai-
howa tenana 'i'upwa yahuleya.

48 Ma Yesu boda 'ihegwaediya, 'igwae, “Nuwana taugu
toyagaha ta 'oinega ma'imi 'ebe'aleha ma ma'imi wepasi
wanaoma sabi 'abiyahigau. 49 Ta to'aha lamuna 'oinega
geya wa'abiyahigau sabwelowedi gamwagamwanimiya
yamiyamiya Hada He'asisi 'oina ma yahehe'ita tomota
'oidiya? Ma tuwa hesi ginaula bewa silatuma ma 'ane
palopitao 'idi gwae nugeta Buki He'asisi 'alona sihapwesa
bwaibwaina.”

50 Coinega Yesu 'ana tomuliyao mabwaiyadi sidena sineya.
51 Ma 'aigeda hewali ma'ana 'ale'o 'aigeda tuwa Yesu
'imuliyeya, ma tolo'alehao nuwanuwadi si'abiyahi, 52 ta
si'abisapuliya ta 'ana 'ale'omo si'eweya, ma bugebuge-
wanamo 'idena.

Yesu sitoeya toloinao 'oidiya
24)(Madiu 26:57-68; Luke 22:54-55, 63-71; Yoni 18:13-14, 19-

53 Ma Yesu sitoeyama ma siluhuweya topwaoli madouna
'ina hada, weyahina hadaina 'oina topwaoli madoudi ta

babadao ta loina 'ana tohe'itao si'eto'autama. 54 Ma Pita
bwagebwagega Yesu 'imulimuliye ma 'inaoma Topwaoli

madouna 'ina 'asa, ma Pitaina to'itayahinao ba'idanao
simiyatoiya ta 'aiwe 'oina simwaimwailu.

55 Eeta topwaoli madoudi ta babadaedi nuwanuwadi Yesu
'ana tohe'ewao silobadi ma 'idi he'ewaina 'oinega Yesu
silohe'amasi, ma hesi geya 'eta wete siloba. 56 Weyahina
tohe'ewao baibaiwadi sihehepwailamo, ma hesi 'idi hep-
wailaedi geya sihemahemahetena. Taudi mabwaiyadi
to'abo tuwa. 57 Ma tupwadi 'oidiyega sitoholowa ma Yesu
sihe'ewa 'abo'aboweya, sigwae, 58 “Yesu 'ina gwae 'aigeda
'ahesagoheya 'igwae, ‘Hada He'asisi bewa tomota si'abiya,
'abwa yaligehi yahule, ma sabwelo 'etoi 'oidiya ya'abihila,
ma geya tomota nimadiyega,” ” 59 ma hesi 'idi he'ewa ginaula
bewa weyahina geya sihemahemahetena.

60 Coinega topwaoli madouna litoholowa
gamwagamwanidiya, ma Yesu 'ihesilaleya, 'igwae, “Geya
'uda hemaiseya, 'awa? Loheloheya 'idi he'ewa 'oiuwa
'uhesagoheya?” 61 Ma Yesu tuwa 'thehenono ta geya wete
'ida gwaeya.

Eeta topwaoli madouna Yesu 'ihesilala hileya, 'igwae,
“Togidega, 'owa Yehoba natuna To'abihetenaina, 'awa?”

62 Ma Yesu 'igwaeya, “Cehe! Taugu! Ma wete 'abwa taugu
Loheyaiguina wa'itegau Tohewaiwai moisa 'ina 'ebeulega
yamiyamiya, ma wete galewa yaloha debadiyega yanaoma.”

63-64 Coinega topwaoli madounaina 'igamwasowala moisa,
'oinega 'iboinamo 'ana 'ale'o 'i'igaliya, ma 'igwaeya, “Cina
gwae galana wahesagoheya? Moisa, loheya bewa Yehoba
'isinaliya. Tuwa! Geya'abwa wete 'ana tohe'ewao sig-
waegwaene 'ina puiyao weyahidi. Togidega 'imi nuwatuhu
Yesu weyahina?” Ma 'oinega mabwaiyadi sigwaeya, “Cilob-
waineya tuwa ma 'i'amasa!”

65 Nage 'oina tupwadi tomota Yesu si'esoheya, ma matana
'ale'owega siwaduya, ma sihunu dadaneya ma'idi 'ehetete,

sigwaeya, “Cuhegwaemai taiya 'thunugowa?” Ma to'ita
yahinedi Yesu si'abiyahiya, sisapiya ta sitauyeya.

66 Ta Pita 'abwa 'atamana 'imiyamiya, ma topwaoli
madouna 'ina topaihowa gumalaulauna 'aigeda 'illatuma,
67 ta Pita 'i'iteya 'imwaimwailu. Coinega wahineina Pita
'i'e'ebubuya, ta ‘'igwaeya, “Yesu gwama Nasaleta 'owa
mwalo ba'idau wamiyamiya, 'awa?”

68 Ma Pita 'iuhala, 'igwaeya, “Ginaulaina 'ugwaegwaene
geya yasanapu toho.” Coinega Pita 'illatuwa mulimuliya.
69 Ma gumalaulauina Pita 'ihenima susuweya tomiyaedi
'oidiya, 'igwaeya, “Loheya nage Yesu 'ina boda 'aigeda.”
70 Ma Pita 'ihesagoheya ma 'iuhala hila, 'igwae, “Taugu
geya.” Tuta 'i'luna mulina to'ebubunaowedi Pita siheg-
waeya, sigwae, “Moisa tuwa, 'u'abowa. Cowa Yesu 'ina boda,
weyahina 'owa gwama Galili.”

71 Coinega Pita 'iuhala moisa, ma gwae galana 'oinega
'ibwauhaneya, 'igwae, “Yesu tauna wagwaegwaene, taugu
geya yasanapu toho. Tamada!” 72 Ta tutaina 'oina 'am'am
'idouwa maluwa, ma nage 'oina Pita 'inuwatuhuya Yesu 'ina
gwaeina 'abehega “Muliyega 'abwa 'am'am 'idou maluwa,
beno 'owa 'uuhalegau matoi.” Ma Pita 'ina 'aboina galana
'inuwatuhuya, ma 'idouwa.

15

Yesu 'ina yatala Pailato matana
(Madiu 27:1-2, 11-14; Luke 23:1-5; Yoni 18:28-38)

1Gona 'i'adaleya ma topwaoli madoudi ta babadao ta loina
'adi tohe'itao ta wete toloinao mabwaiyadi si'eto'autama,
ma siloina Yesu weyahina, 'oinega nimana sipaidiya ma
sitauyeya Pailato 'oina ma 'abehega Pailatoina 'iloinae.

2 Coinega Pailato Yesu 'ihesilaleya ma 'igwae, “Cuhep-
waila, 'owa meYudiya 'idi kini, 'awa?”

Ma Yesu 'igwaeya, “Beno 'ugwae pwaiya.”

3 Eeta topwaoli madoudi ginaula baibaiwana weyahidi
Yesu sihe'eweya. 4 Coinega Pailato Yesu 'ihesilala hileya,
'igwae, “Togidega ta geya 'uda hemaisa? Hepwaila bewa
sihehe'ewago 'uhesagoheya?”

5Ma Yesu geya wete to'aha 'ida hemaiseya, 'oinega Pailato
nuwana 'thepwanopwanowa madouna.

Siloina ma Yesu 'i'amasa
(Madiu 27:15-26; Luke 23:13-25; Yoni 18:38-19:16)

6 Bolime 'aigeda 'aigeda Hataona Guyaina 'oidiya
toloinaina 'ina mumuga beno deliyega 'aigeda loheya 'ida
lihasi ma 'ilatuma, 'eguma taiya boda sihesinuweya. 7 Tuta
nage 'oina tupwadi meLoma 'adi 'alehao meYudiya deliya

simiyamiya. Mwalo meYudiyaedi geya nuwadi meLoma 'idi
loina, 'oinega silo'alehediya, ma 'aigeda 'oidiyega sanina
Balaba 'alehaina 'alona tomota 'ilohe'amasidiya. Coinega
meLomaedi Balaba ma'iyanao si'abiyahidiya ma deliya
silagu luhuwediya.

8 Eeta boda si'eto'autama ma si'ahwanoiya Pailato 'oina,
sigwaeya, “Sawasawahina ma 'aigeda loheya 'ulihasi
weyahima, gide 'ima 'ahwanoi 'oiuwa 'upaipaihowa bolime
'aigeda 'aigeda 'oidiya?”

9 Ma Pailato 'ihegwaediya, “Nuwanuwami 'abehega
meYudiya 'imi kini yalihasi weyahimi, 'awa?” 10 Weyahina
Pailato ‘'isanapuya 'abehega topwaoli madoudi ‘idi
he'ipi'ipiyega si'wayamiya.

11 Ma hesi topwaoli madoudi tomota 'idi nuwatuhu si-
henuwalagu pwaiyeya 'oidiya, 'oinega Yesu siguipaileya
ma Balaba hesi sanina si'inaneya, ma 'abehega 'ilihasi
weyahidi.

12 Ma Pailato 'ithegwaediya 'igwae, “Togidega hede yaloina
'ese tauna wabwauweya 'imi kini?”

13 Ma sitala'asona, sigwae, “Kelose 'oina tatutuhepa'i!”

14 Ma Pailato 'igwaeya, “To'aha hede 'ina pui ta 'oinega
'abehega 'amasa 'iloba?”

Ma siwuiwui 'enadi madounega, sigwae, “Kelose 'oina
tatutuhepa'i.”

15 Coinega Pailato nuwanuwana ma boda 'i'abihe
yaliyayaedi, ta Balaba 'ilihasiya 'oidiya, ma 'ina tolo'alehao
'iloinaediya ma Yesu gulahega sisapiya ma muliyetega
'abwa situtuhepa'ine kelose 'oina.

Tolo'alehao Yesu silotuyaneya
(Madiu 27:27-31; Yoni 19:2-3)

16 Pailato 'ina tolo'alehao Yesu sisapiya ma sitoeya 'ina
hada siluhuweya, beno tolo'aleha 'idi tupwa madouna
hadaina 'alona ma tolo'alehao 'idi bodao mabwaiyadi sib-
wau he'autedima. 17 Coinega wasawasao 'adi 'ale'o bwehab-
wehalinega Yesu sihe'wameya, ma debana 'ana pasa talitali
loinega sipaihoweya ma debana silaguya.

18 Ma sihe'aleya lotuyanega siloyauwedoweya, ma siheg-
waeya, “Yauwedo, 'owa meYudiya 'idi kini baa!”

19 Ma wete 'aiwe 'oinega Yesu debana sisapiya, ma
si'esoheya, ta lotuyanega Yesu matana si'etuluha. 20 Cidi lo-
tuyana 'igumwala, ta 'ale'o wasawasaedi 'oinega sihaloloya,
ma 'iboi 'ana 'ale'owega sihe'ote hileya, ma sitoeya sabi
gihekelose.

Yesu situtu hepa'ineya kelose ‘oina
(Madiu 27:32-44; Luke 23:26-43; Yoni 19:17-27)

21 Yesu sitoeya, 'asa madouna 'oinega silatuwa, ma
silobeya gwama Sailini pwatulega 'itautauyama, ta siloineya
ma Yesu 'ana kelose 'i'ahali. Loheyaina sanina Saimoni,
beno Alekisana ma Lupuso tamadiu.

22 Coinega sitoeya tupwa Goligota 'oina (Ma Goligota 'ana
sanapu beno Mwagu 'asaina), 23 ma mulamula si'ebwaeya,
beno waini ta mulo ba'idana, ma 'abehega geya'abwa muya
madouna ‘'ilolotoho, ta Yesu 'iguipaileya. 24 Ma 'oinega
bale'uwa situtu hepa'iyeya kelose 'oina, ma sihetoholoya.
Muliyetega topaihowaowedi Yesu 'ana 'ale'o si'ewediya,
eeta siguyaiyeya siboidimo 'oidiya. Cidi heguyaina gide kati
'oinega, ta 'eguma taiya 'iwini 'ana 'ale'o 'aigeda 'i'ewa.

25 Tutaina Yesu si'abihe keloseya beno gonagona 'ana
gamwagamwana 'oina. 26 Ma 'ana kelose 'oina sileleya,
“MeYudiya 'idi kini.” Beno 'ina 'amasa lamuna. 27 Ma wete
toyagaha 'eluwa si'abihe kelosediya, 'aigeda 'ina 'ebeulega
ma 'aigeda 'ina 'adigeyegeyega. 28 (-)

29 Tomota 'edai sitautau ma Yesu kelose 'oina si'iteya, ma
silotuyaneya ma sihenameya, sigwae, “Nuwa'ole'oleu 'iya!
Cugwaeya 'abehega sawasawahiu Hada He'asisi 'uligehi ma
sabwelo 'etoi 'oidiya 'u'abihila. 30 Hana 'u'abihetego 'uboi
ma kelose 'oinega 'usuluma.” 31 Ma wete topwaoli madoudi
ta loina 'ana tohe'itao siboi 'oidiya sigwaehaneya, ma Yesu
si'eheteteyeya, sigwaegwae, “Hali tomota 'ilemediya, ma
hana 'iboi 'ida leme? 32 Tauna 'abehega To'abihetenaina
ma tupwa Isileli 'ana toloina, hana keloseina 'oinega 'ida
suluma ma tada 'ita ma 'ane tahemisae.”

Ma wete toyagahaowedi Yesu ba'idanao si'abihe
kelosediya, taudi 'adi kelose 'oidiyega sibwau baleya eema
siheliyeya.

Yesu 'i'lamasa
(Madiu 27:45-56; Luke 23:44-49; Yoni 19:28-30)

33 Ma 'i'asudiladila pwaiya, ma tupwa mabwaiyana
'iguguyouwa 'ana siga lahilahiya. 34 Lahilahiya Yesu 'enana
madounega 'ibwauwa, 'igwae, “Eloi, eloi, lama sabakitani,”
ma 'ana bui, “Cigu Yehoba, 'igu Yehoba, to'aha weyahina
'u'ebesinegauwa?”

35Ma tupwadi deina sitotoholo 'ina bwauina sihesagoheya
ma sigwae, “Wahesagoha, Ilaitiya 'ibwaubwauwe.”
36 Coinega 'aigeda 'oidiyega 'ipiliya ta balou 'i'eweya,
ma waini memaina ‘'oina ‘'ihebuteya, eeta ‘aiwe
'laigeda matana 'ibadiyeya, ma 'i'eyoyo haneheya Yesu
'ahwana, 'itonunusiya, ma loheyaina 'igwaeya, “Tuwa

tayamwayamwa, nuwana 'i'iunamo Ilaitiya 'illatuma ma
kelose 'oinega 'i'abihete.”

37 Eeta Yesu 'enana madounega 'iwuiya, ma yawasina
'igumwala.

38 Ma 'ale'oina Hada He'asisi 'ana biliupa 'i'e'igala luweya
tabwanega ma 'isuluwa duduna.

39 Ma tolo'alehao 'adi tohanugeta Yesu 'ana kelose matana
'itotoholo, Yesu 'ina 'amasa 'ana 'ita bewa gide 'i'iteya,
'oinega 'igwaeya, “Moisa tuwa, loheya nage Yehoba Natuna.”

40 Tupwadi wahiwahine wete bwagebwagega
si'e'ebubuna, beno Meli Magidala ma'ina waliyesa, tauna
Yosepa ma tasina 'alomauna Yemesa sinadiu, ma Salome
wete, 41 taudi mwalo Yesu simuliyeya ma 'ana sipaihoweya
'ina sakowasi Galili 'oina, ma tupwadi wahiwahine wete
Galili 'oinega silagama Yelusalema Yesu ba'idanao. Ma
mabwaiyadi Yesu 'ina 'amasa si'e'ebubu.

Yesu sigaliheya

(Madiu 27:57-61; Luke 23:50-56; Yoni 19:38-42)

42 Ma 'ilahilahi pwaiya, beno 'atububu 'ana tuta sab-
welo 'inaonaoma weyahina, beno meYudiya 'idi Sabati.
43 Coinega Alimatiya loheyaina sanina Yosepa 'inaoma,
tauna ma'ana hemisa ma 'iyamwayamwa ma to tuta Yehoba
bale'uwa 'ida hetoloina. Tauna Yosepaina 'inaoma ta
ma'ina 'atepatu 'iluhuwa Pailato matana, ma Yesu wahina
'i'ahwanoiyeya ma 'abehega 'igalihe.

4 Ma 'oinega Pailato ‘isalutuwa, ‘'igwae, “Ciyaa!
Yesu 'i'amasa?” Coinega tolo'alehao 'adi tohanugeta
'ibwauweyama ma 'inaoma, ta Pailato 'ihesilaleya, 'igwae,
“Togidega, Yesu 'i'amasa pwaiya?”

45 Ma loheyaina 'igwaeya, “Cehe, 'i'amasa pwaiya.”
Coinega Pailato 'itagwala ma 'abehega Yosepa Yesu wahina
'i'ewa. 46 Ta Yosepa 'ale'o wa'ewa'e'ena 'igimwaneya, ma
'i'eweyama, ta ma'ina topaihowao Yesu wahina kelose
'oinega silagu dobiheya, ma 'ale'oina 'oinega siwaduya,
muliyetega sigaliheya. Ma galihinaina yalayalaina
gide duluha da'ule 'alona, eema da'ule madouna ma
pwa'upwa'uwana 'oinega galihina si'ahubodeya. 47 Ma
Meli Magidalaina ma 'ina waliyesa, tauna Yosese sinana
ma'iyana si'e'ebubuna, ta si'iteya galihina 'oina wahinaina
silaguya.

16

Yesu 'ina toholohila .
(Madiu 28:1-8; Luke 24:1-12; Yoni 20:1-10)

1Sabatiina 'igumwala, ma Meli Magidala ma 'ina waliyesa,
tauna Yemesa sinana, ma Salome wete ba'idadiu holowa
bwebwe'ana sigimwaneya ma 'abehega Yesu wahina
'oinega siheholoi.

2 Gona 'i'adaleya beno wiki 'ana sabwelo nugenugetaina
'oina, ma sinala 'ina saehohau 'oina wahiwahineyedi ma'idi
holowa sinaonaoma Yesu galihinaina 'oina. 3 Ma siboidimo
sihehegwaegwae, sigwaeya, “Taiya nata 'ahubodaina gal-
ihina 'ahwanega 'ida buihile weyahida?” Weyahina
da'uleina madou hedada. 4 Ma silo'ita naowa, galihaina 'ana
'ahuboda da'uleina 'ahwanega 'ibuihileya, 'imiyamiya.

5 Coinega wahiwahineyedi galiha 'alona siluhuwa, ma 'idi
'ebeulega hewali ma'ana 'ale'o wa'ewa'e'ena 'imiyamiya
si'iteya, ma si'ateyohowa.

6 Ma hewaliina 'ithegwaediya, ‘'igwae, “Sahena
wa'ate'ateyoho. Yesu gwama Nasaleta, tauna sigihe keloseya
wa'ebe'ebese, ma geya tauna 'ebwa 'imiyamiya, weyahina
tauna 'itoholo hila. Cina 'ebe'eno bewa wa'iteya galihinamo.
7 Hesi wahila ma Yesu 'ana tomuliyao 'oidiya ta wete Pita
'oina wahepwaila, wagwae, ‘Yesu nata 'inugeta Galili, ma
'omi wamuliya, ma nage 'oina wa'ita, gide mwalo 'ina
hepwaila 'oimiya.””

8  Coinega wahiwahineyedi galihega silatu
mwayamwayauma ma sidena, weyahina nuwadi
'thepwanopwanowa, ma wete sidedededela, ma'idi 'ateyoho
ta geya 'eta taiya 'oina sihepwaila.

Yesu 'ina hapwesa Meli Magidala 'oina
(Madiu 28:9-10; Yoni 20:11-18)

9 Wiki 'ana sabwelo nugenugetaina gonagona, Yesu
'ina toholohila 'oina 'ilatu nugeta Meli Magidala 'oina,
tauna 'alonega mwalo hi'ahi'a site sebeni Yesu 'iula
latuhediya. 10 Coinega Meliina 'inaoma ma Yesu 'ina to-
mota 'themataluwediya, ta taudi tuwa 'abwa ma'idi nuwa-
gala sidoudou Yesu weyahina. 11 Ma Meli hemataluwa
'i'ebwaediya 'igwae, “Yesu ya'iteya mayawasina.” Ta taudi
si'ahwa 'abo'aboweya.

Yesu 'ina helobaloba 'ana tomuliyao site luwa 'oidiya
(Luke 24:13-35)

12 Ma muliyetega Yesu 'ana tomuliyao 'eluwa Yelusale-
mega sihapwesama ma hali 'asa weyahina sitautauya, ma
Yesu 'i'abilatuheya 'iboi hali 'ita 'oinega. 13 Eeta site luwaedi
sigogona sihila Yelusalema, ma 'iyadiyao sihemataluwediya,
ma hesi geya sihemisaedi.

Yesu 'ana tomuliyao 'idi paihowa 'i'ebwaediya
. 6%\;[adiu 28:16-20; Luke 24:36-49; Yoni 20:19-23; Paihowa

14 Muliyetega Yesu 'ana tomuliyao site lebeni si'ai'ai,
ma Yesu matadiya 'ilatuwa, ma 'itheliyediya 'idi nuwapota
weyahina, 'igwaeya, “Ciyadao taudi 'igu toholohila mulina
si'itegauwa ta 'oimiya sihehepwaila, ma togidega ta geya
wahemisaedi?”

15 Coinega hemataluwa 'i'ebwaediya, 'igwae, “Watauya
tupwa mabwaiyana, ma wasagu tomota mabwaiyadi 'oidiya
waguguyae. 16 Eema taiyewedi sihemisaegauwa wa'abihe
babitaisowedi ma lema bwebwe'ana siloba, ma 'eguma
taiyewedi geya sihemisaegau 'abwa loina galana siloba.

17“Ma 'agu tohemisaowedi 'ila'ilala waiwaidi 'abwa sipai-
howadi, beno saniguwega hi'ahi'a tomota 'oidiyega siu-
lalatuhedi, ma 'enana hagana ma hagana 'oidiyega sihehe
gwaegwae, 18 ma 'eguma mwata lolosasadi si'abi lagasidi,
geya'abwa 'idi 'enali 'oidiyega si'ama'amasa. Wete we'aha
newanewalina 'eguma sinuma geya'abwa si'ama'amasa. Ta
wete 'eguma tolohalao si'abitohodi, sibwebwe'ana tuwa.”

Yesu 'ina hane galewa

(Luke 24:50-53; Paihowa 1:9-11)

19 Cida Bada Yesu 'ina hemataluwa 'ana tomuliyao 'oidiya
'ilosaloha pwaiya ma 'thaneya galewa, ma Yehoba 'ina
'ebeulega 'imiyatoiya. 20 Ta 'oinega 'ana tomuliyaowedi
sitauya tupwa mabwaiyana 'oidiya ma Yesu wasana
siguguyaeya, ma hesi Badaina ba'idadiu sipaipaihowa,
ta 'ina waiwai 'oinega paihowaedi 'ebe henainaida
sipaihowediya, ma 'oinega tomota wasaina sihemisaeya.

Tetela bwebwe'ana Luke 'ileleya

Luke tauna geya gwama Yudiyana, ma hesi tauna
gwama Gilisi, ma wete tauna doketa, nuwana tagwae to-
heloloha. Tutaina Paulo 'isakowasiya Luke 'ina tupwa,
Luke Yesu tetelina 'ihesagoheya ma 'ihemiseya, 'oinega
Paulo 'i'wayabuya ma 'i'abiheteya. Muliyetega Yesu tetelina
'ileleya 'abehega tauna mabwaiyada 'ada tohelau, beno
loheloheya ma wahiwahine, madoudi ma 'i'iudi, meYudiya
ma wete taudi tomiya ganamuli.

Tetela 'ana 'ebe hegaina

1 Cae, Bada Tiyopilo.

Tomota tupwana baibaiwana Yesu he'ote'otetelina
silele pwaidiya to'aha gide ‘'ina paihowa ‘'oida
weyahina. 2 He'ote'otetelaedi silelediya to'aha gide taudi
matadiyega si'ita nugeteya, 'oinega gwaeina siloguguya
ma sihe'ote'otetela 'oima, 3 ma hesi, nuwatuhuwedi
mabwaiyadi 'idi 'ebehegaina 'oinega 'itauyama 'ana siga
nige, ta yasanapu bwaibwainidiya, 'oinega nuwanuwagu
ma mabwaiyadi yada he'ote'otetela bwaibwainidi 'oiuwa,
4 ma 'oinega nuwatuhuwedi 'uhesagoha pwaidiya lamuna
'uda sanapu ma wete 'u'ahwa moisaedi.

Elisabeti 'ina gamwa weyahina

5 Cigu he'ote'otetela 'ana 'ebehegaina bewa gidemusa:
Tutaina Helodi 'ina tuta hetoloina Yudiya 'oina, topwaoli
'laigeda sanina Sakaliya. Mwanena Elisabeti. Siteluwaedi
'idi susu boda topwaoliyao, ma hesi Sakaliya 'ina boda
topaihowa sanina Abaiya. 6 Ma siteluwaedi 'idi miya
'idumwalu hedadeya Yehoba matana, weyahina Yehoba
'ina loinao mabwaiyana sihematamatana bwaibwainidiya.
7Ma hesi siteluwaedi geya 'eta natudiu, weyahina Elisabeti
'aga'agalina, wete 'ihe'ai'aihale pwaiya, ta mwanena wete
'ihetautaubada pwaiya.

8 Caigeda tuta 'oina Sakaliyaina 'ina boda 'idi sabwelo
ma pwaoli sipaihowa Yehoba matana. 9 Weyahina gide-
musa mumugadi, ma 'iyanao 'oidiyega Sakaliya hesin-
uwa 'ilobeya, 'oinega Bada 'ina Hada He'asisi 'oina 'iluhu
ma 'abehega 'aiwe masina mahaina bwebwe'ana gide
gado'a* 'igabu 'ebe pwaoli 'oina. 10 Ma masinaina 'ana
tuta gabu 'oina boda madouna Hadainaina 'atamana

si'ahwa'ahwanoi Yehoba 'oina. 11 Coinega Yehoba 'ina to-
halewasa anelose 'ilatuwa Sakaliyaina matana, ma 'aiweina
masinaina mahaina bwebwe'ana 'ana 'ebe gabu 'ebeulega
'itoholowa.

12 Sakaliyaina 'i'iteya ma nuwana 'ihenainaida, ma
wete 'imatauta madouna. 13 Coinega aneloseina Sakaliya
'thegwaeya 'igwae, “Sakaliya, sahena 'umatamatauta
ma hesi 'uyaliyaya. @ Weyahina 'ino 'ahwanoi Yehoba
'ithesagoheya, 'oinega mwaneu Elisabeti 'abwa natumiu
loheyana 'ihenatune ma sanina 'ulagu Yoni. 14 Tauna
weyahina 'abwa 'uyaliyaya, ma wete tomota mabwaiyadi
siyaliyaya gwamaina 'ina li'u weyahina. 15 Weyahina
natumiuina 'abwa sanina madouna Yehoba matana, ma
hesi sahena waini ma we'aha waiwaidi 'inumanumadi,
weyahina 'ina li'u 'oinega nata 'imaha Yaluyaluwa
Tabunega. 16 Ma 'oinega tauna melsileli baibaiwadi

'itoe hiledima 'idi Bada Yehoba 'oina. 17 Ma tauna nata
ma'ina waiwai ta ma'ina 'atepatu ma Yehoba weyahina 'ida

hetohepwaila, ta 'ina waiwai gidemusa mwalona palopita
Iaitiya 'ina waiwai. Ma guguya 'oinega tama nuwadi 'ibuidi
ma natudiyao sinuwatuhudi. Ma wete loina 'adi toligehiyao
nuwadi 'ibuidi ma 'eda dumwaluna 'oinega sitauya, ma
'oinega Bada 'ina tomota 'i'atububudi To'abihetenaina 'ina
tauyama weyahina.”

18 Coinega Sakaliyaina aneloseina 'thegwaeya, ‘'igwae,
“Gwaeina bewa 'ana hesagoha palipalina, weyahina taugu
yahetaubada, ma mwanegu wete 'ihe'ai'aihale pwaiya.”

19 Coinega aneloseina 'igwaeya, “Taugu Gebeliyela, ma
tuta mabwaiyana 'oidiya Yehoba matana yatotoholo, 'oinega
tuta bewa 'oina tauna 'ihesumanegauma, yatauyama
'oiluwa, ma wasa bwebwe'ana bewa yahepwaile 'oiuwa.
20 Ma hesi wasaina bewa 'owa geya 'uhemisae, 'oinega nata
memenau 'imwau ma geya'abwa 'uhehegwaegwae 'ana siga
wasa bewa 'ana moisa 'ilatu. Cabwa hesi 'uhegwaegwae
hila.”

21 Ma tomotaedi mabwaiyadi 'abwa tuwa 'atamana
siyamwayamwana, ma sinuwanuwatuhu sigwae, “To'aha
weyahina Sakaliya 'theheboi Hada He'asisi 'oina?”
22 Muliyetega Sakaliyaina 'ilatuma ma geya sowasowahina
'oidiya 'igwae, weyahina memenana 'imwauwa. Coinega
sisanapuya 'abehega Hada He'asisi 'alona 'ila'ilala 'i'ita
pwaiya. Ma 'oinega geya sowasowahina ma 'oidiya 'igwae,
ma hesi tuwa nimanega 'ila'ilala 'ipaihoweya.

23 Ma Sakaliyaina 'ina pwaoli 'ana sabwelowedi
sigumwala ma 'ilohihila 'ina 'asa. 24 Ma muliyetega
mwanenaina Elisabeti 'igamwa, ma wai'ena paibi 'alodiya

geya 'ida yawala ma hesi hadai 'imiyamiya. 25 Ma 'igwaeya,
“Bewa taugu 'agu lema Yehoba 'oinega. Mwalo 'aga'agaligu,
'oinega ma'igu mwadina, ma tuta bewa 'igu debamwadina
'igumwala.”

Meli 'ina henatuna tetelina

26 Flisabeti 'ina wai'ena sikisiina, ma tutaina 'oina Yehoba
'ina anelose sanina Gebeliyela 'thesumaneya ma 'itauya
tupwa Galili 'asa 'aigeda sanina Nasaleta 'oina, 27 ma wahine
'aigeda nuwanuwadeyana sanina Meli 'oina 'ilatuwa. Gu-
malaulauina ma Yosepa tamadiyao sitagwala ma sihe-
haiyedi. Yosepaina tauna Debida tubuna. 28 Ma anelose Meli
'oina 'ilatuwa ma 'thegwaeya 'igwae, “Yauwedo Meli. Bada
'ina helau madou hedadena 'oiuwa, ma tauna bewa tuwa
maheteu.”

29 Coinega Meli nuwana 'ithenainaida moisa, ma gwaeyedi
weyahidi 'inuwanuwatuhu dadana.

30 Ta anelose 'igwaeya, “Meli, sahena 'umatamatauta.
Weyahina Yehoba 'ina helau madou hedadena 'oiuwa
'imiyamiya, 31 ma 'abwa nata 'ugamwa ma natuu loheyana
'uhenatune ma sanina 'ulagu, Yesu. 32 Tauna nata 'aigeda to-
hewaiwai madouna, weyahina 'abwa nata tomota si'ita ma
weyahina sigwae 'abehega tauna Tomiya Tabwana Natuna,
ma Bada Yehoba loina waiwai 'i'ebwae, gide tubuna Debida
'ina loina, 33 ma 'oinega Yakobo 'ina bodao 'iloinaedi, ma
hesi 'ina 'ebeloinaina geya'abwa 'igumwagumwala.”

34 Coinega Meli anelose 'ihegwaeya 'igwae, “Togidega nata
bewa 'ilatu 'esa? Weyahina taugu geya mwanegumo.”

35 Ta anelose ‘'igwaeya, “Yaluyaluwa Tabuna nata
'isuluma 'oiuwa, ma Yehoba 'i'abi hewaiwaiyego, ma natuu

bwebwe'ana hedadena ma he'asisina 'uhenatune. Tauna
nata sibwauwe Yehoba Natuna. 36 Ma 'usanapu 'abehega

nibaiuina Elisabeti 'ihe'ai'aihale pwaiya ma 'i'agala, ma
hesi wahineinaina bewa tuwa 'igamwa pwaiya ta bewa
'ina wai'ena hesikisina. 37 Weyahina ginaula mabwaiyana
Yehoba sowasowahina ma 'ipaihowadi.”

38 Coinega Meli 'igwaeya, “Taugu Yehoba 'ina topaihowa.
To'aha gidemusa 'ino gwae 'oiguwa, tuwa 'ida latu.” Ma
aneloseina Meli 'i'ebesineya ma 'itauya.

Meli 'ina habo'ena Elisabeti 'oina

39 Ma tuta bewa mulina Meli 'itoholowa ma Yudiya
'loyadiya 'itauya mwayamwayauwa, Elisabeti 'ina 'asa 'oina
'ilatuwa. 49 Cilatuwa ma Sakaliya 'ina hada 'oina 'iluhuwa
ma nibainaina Elisabeti 'ithelauweya. 41 Beno 'oina Elis-
abeti nibainaina 'ina helau 'thesagoheya ma gamwanega

gwamaina 'imwasala, ma wete Yaluyaluwa Tabuna Elis-
abetiina 'ilohemaheya, 42 ma 'enana madounega 'iwuiya
'igwae, “Nibaya, Yehoba 'ihelauwegowa, geya 'eta wete
wahine gidemusa 'owa. Ma 'abwa natuu 'uhenatune
gomagoma bwainina. 43 Ma to'aha weyahina 'owa 'igu
Bada sinana ma 'unaoma 'ubo'ebo'enegau? 44 Ma hesi
'ino loyauwedo yahesagoheya ta gwamaina 'iyaliyaya ma
'imwasala gamwaguwa. 45 Ma 'owa Bada 'ina gwae 'ana
tohemisa, 'oinega ma'ino yaliyaya, weyahina 'abwa nata
'ana moisa 'ilatu 'oiuwa.”

Meli 'ina wali
46 Ta Meli 'igwaeya,

“Tuta mabwaiyana 'ateguwega Bada yahehepwatuwe,
47 ma wete tuta mabwaiyana 'oidiya yaluyaluwagu
liyaliyaliyaya Yehoba ‘'agu tolemaina 'oina.
48 Weyahina taugu 'ina topaihowa wewelohegu,
ma hesi 'oiguwa 'i'ita'ita suluma, ma ‘'abehega
tuta sinaonaoma ‘'oidiya mehau mabwaiyadi
sihepwatuwegau. 49 Weyahina Yehoba tauna
Tohewaiwai moisa, paihowa waiwaidi 'ipaihowediya
weyahigu, ma wete tauna sanina bwebwe'ana ma
hehe'asisiina. 50 Tauna 'ana tohe'asisiyanao mehau
yaso 'aigeda 'aigeda 'i'ate'ate muyamuyaedi. 51 Ma
hesi taudi togagasaedi ma tonuwa hanehaneyedi
nimana 'ana waiwaiyega '‘i'ahupeinedi. 52 Ma
wete Tauna tohewasawasao 'i'abi'abi dobihedi
'idi 'ebemiya wasawasao 'oidiyega, ma hesi
toweweloheyao 'i'abi'abi hanehedi. 53 Ma wete
togomaleyao 'ihehe'aidiya ta simwausuwa, ma

tohewasawasao  nimenimedimo 'ihehesumane
hilediya. 54 Tauna wete 'ina gwae hemisaina tubudao

loidiya 'inuwatuhu yahiya 'oinega tauda melsileli
li'atemuyamuyaegita ma 'ilemegita, 55 gidemusa 'ina
gwae hemisaina tubudao Ebalahamo ma natunao
loidiya, 'abehega 'ida 'atemuyamuya hataedi.”
56 Ma Meli 'ina gwaeina 'ilosalohidiya, ma 'oinega
nibainaina mahetena simiyana 'ana siga wai'ena 'etoi
sigumwala, ma muliyetega 'ilohihila 'ina 'asa.

Yoni to'abihebabitaiso 'ina li'u
57Ma hesi Elisabetiina 'imiyamiya ee 'ana siga 'ithenatuna,
ta gwamaina meloheyana. 58 Eeta Elisabeti 'ina bodao ma
'iyanao Yehoba 'ina helau 'oina sihesagoheya, ma mab-
waiyadi mahetenao siyaliyaya hegogona.
39 Ma gwamaina 'ina tuta li'u mulina ma sabwelo sebeni
sigumwala, 'oinega 'ina bodao si'autama gwamaina 'ina

'ebeselolo 'wapina matana sabi 'upwa, ma 'abehega tamana
sanina 'oinega sihewaliyese. 60 Ta sinanaina 'i'ausiya
'igwae, “Sahena tamana 'oina wahehewaliyese, ma hesi
sanina walagu Yoni.”

61Ta 'iyanaowedi sigwaeya, “Sani beno 'omi geya sanimi!”

62 Coinega nimadiyega henimasusuwega gwamaina
tamana sihesilaleya ma 'abehega gwamaina to sani silagu.
63 Ta Sakaliyaina 'ebelele 'i'ahwanoiyeya, si'ebwaeya ma
gwamaina sanina 'oina 'ileleya 'igwae, “Sanina Yoni.”
Ma bodaedi saninaina si'iteya ma nuwadi 'ihenainaida.
64 Beno 'oina Sakaliya memenana 'imeyameyahana hila, ma
'igwae hila, ma Yehoba 'ihepwatuweya. 65 Eeta 'iyanaowedi
mabwaiyadi simatauta. Muliyetega tetelaina 'i'edadana
Yudiya 'oyana ma tupwanao mabwaiyadi 'oidiya. 66 Ma
tomotaedi sihesagoheya ma sinuwatuhu dadana, ma
siboidimo 'oidiya sihesilala hilediya sigwae, “Gwama bewa
nata togidega 'abwa 'ina paihowa?” Weyahina si'iteya
Yehoba 'ina waiwali 'oina 'imiyamiya.

Sakaliya 'ina gwae nugeta
67 Eeta tamanaina Sakaliya Yaluyaluwa Tabuna

'ilohemaheya, ma 'ipalopisai, 'igwae nugeta 'igwaeya,

68 “Bada tahepwatuwe tauna melsileli 'ida Yehoba,
weyahina tauna 'itauya pwaima 'oida ma 'abehega
'i'abihetegita ma miyamwau 'oinega 'ilihasigita.
69 Coinega 'ina hewali Debida 'ina susuwega 'ada
To'abihetenaina 'i'abi latuheya 'oida. 70 Mwalona
Yehoba 'ina palopitao nugenugetaidi 'ina gwaeina
gidemusa sihepwaila nugeteya, 7! ma ‘'abehega
lida lemegita 'ada 'alehao 'oidiyega ma wete 'ada
tolohesohesoiyao 'oidiyega. 72 Ma wete mwalo
ligwae hemisa ma 'abehega tubudao nugenugetaidi
'f'atemuyamuyaedi ma 'ina gwae hemisaina
geya'abwa 'inuwanuwanaide. 73 Gwae hemisaina
tubudai Ebalahamo weyahina Yehoba 'i'ebwaeya
74 ma 'abehega 'ilihasigita 'ada 'alehao 'oidiyega
ma 'oinega ma'ida 'atepatu 'oina tapaihowa, 75 ma
wete sabwelo 'aigeda 'aigeda 'oidiya ma'ida mumuga

bwebwe'ana tadumwalu tauna matana. 76 Ma 'owa
natugu, 'abwa nata sibwauwego Tohewaiwai moisa

'ina palopita, weyahina 'owa nata 'unugeta ma
Bada 'ina 'eda 'u'atububu, 77 beno 'ina tomotaiyao
'luhenuwalagudi ma 'abehega mumuga galadi
ladi nuwasam 'oidiyega 'adi 'abihetena siloba.
78 Weyahina Yehoba 'ina 'atemuyamuya 'oida, madou
hedadena, ma 'abwa 'ida 'abihetena galewega gide

lasilala 'i'abi'abilatuhe 'oida, 79 ma 'oinega taudi wete
guguyou ma 'amasa 'idi tupwa 'oina simiyamiya
'ida ‘'abihe'asilaladi, ma ‘'oinega mabwaiyada
lthanugetegita miya daumwala 'ana 'eda 'oina.”

80 Ma 'oinega gwamaina 'themadouwa ma yaluyaluwana
wete 'thewaiwaiya. Ma 'itauya yoho 'awawa, ma nobwa
'iboinamo 'imiyamiya 'ana siga melsileli 'oidiya 'ilatuwa
'iloguguya.

2
Yesu 'ina li'u

1Yoni 'ina tuta hesedaseda 'oina toloina 'aigeda madouna
sanina Sisa Ogusito 'imiyamiya, ma 'ina loina 'ilaguya ma
'abehega gogo 'aigeda 'aigeda tomotaedi sanidiyao sileledi.
2 Loinaina 'ihegaina tutaina Kuwilinio 'ina tuta hetoloina
Siliya 'oina. 3 Coinega tomota mabwaiyadi sitauya 'asa
tamadiya ma 'ane sanidiyao sileledi.

4Yosepa wete Nasaletega 'itoholowa, beno Galili 'alonega,
ma 'itauya Yudiya, Debida 'ina gogo sanina Bedeliyema
'oina, weyahina Yosepa tauna Debida 'ina susu 'aigeda.
5 Coinega Meli mahetena sitauya ma 'abehega nobwa sanidi
sileledi, ma Meliina magamwagamwana.

6 Ma tutaina Bedeliyema 'oina simiyamiya ma 'ina wai'ena
'iloba pwaiya ta 'thenatuna, 7 'oinega gwamaina 'ale'owega
'iwaduya ma hebai 'idi 'ebe'ai 'oina 'ilaguya. Weyahina
hada taumana 'imaha pwaiya, ta geya 'aigeda wete sawa-
sawahina ma 'oina siluhu.

Sipi 'adi to'itayahinao Yesu sihabo'eneya

8 Ma tupwaina 'oina sipi 'adi to'itayahinao hinuwana
si'o'oyatola pwatula, ma 'idi sipiyao si'ita'ita yahidi, ® ma
Bada 'ina anelose 'ilohe'ate yohodiya ma 'ina 'asilalega
mabwaiyadi simatauta.

10 Coinega aneloseina 'ithegwaediya, ‘'igwae, “Sahena
wamatamatauta, ma hesi wayaliyaya, weyahina wasa
bwebwe'ana ya'eweyama 'oimiya, ma nata tomota mab-
waiyadi wete 'idi 'ebe yaliyaya. 11 Ma wasaina bewa,
nige hinuwanaina Debida 'ina 'asa, 'ami To'abihetenaina
'ili'uwa, Tauna 'ida Bada Keliso. 12 Coinega 'ana 'ebe
lo'inanaina bewa, ma 'eguma gwamaina 'ale'o 'oinega si-
waduya ma hebai 'idi 'ebe'ai 'oina 'i'eno'eno waloba, tauna
tuwa beno gwamaina.”

13 Ma tutaina 'oina anelose wete baibaiwadi galewega
sihuhulaima, ma Yehoba sihehepwatuwe, 14 sigwaegwae,
“Yehoba galewa tahepwatuwe, ma bale'uwa taudi

'ithelauwediya simiya yaliyaya.”

15 Cigumwala ma aneloseyedi sihila pwaiya galewa,
ma sipi 'adi to'itayahinao siboidimo 'oidiya sigwae, “Be-
deliyema 'oina tatauya ma ginaulaina Bada 'ihepwaileya
ta'ita.” 16 Coinega silomwayamwayauwa ma sitauya, ma
Meli ma Yosepa ta wete gwamaina hebai 'idi 'ebe'ai 'oina
'i'eno'eno silobeya. 17 Nage 'oina si'iteya ma gwamaina
tamana ma sinana sihegwaediya to'aha gide anelose 'ina
gwae 'oidiya gwamaina weyahina. 18 Ma tupwana to-
mota wete wasaina sihesagoheya ta nuwadi 'thenainaida
to'itayahi sipiyedi 'idi gwaeina weyahina.

19 Ta Meli gwaeyedi mabwaiyadi 'inuwatuhu yahidiya ma
nuwana 'ithenetediya weyahidi.

20 Coinega to'itayahi sipiyedi sihila ma ma'idi hepwatu
Yehoba sanina si'abilagasiya, weyahina anelose 'ina hep-
waila 'oidiya 'ana moisa sihesagoheya, ma wete si'iteya.

21 Ma 'ina wiki 'aigeda 'igumwala pwaiya, ma gwamaina
'ina 'ebeselolo 'wapina si'upwa yauleya ma sihesaniyeya
Yesu, sanina beno mwalo anelose Meli 'i'ebwaeya tutaina
'abwa geya 'igamwa.

Yesu sitoeya Hada He'asisi* 'alona

22 Ma 'ina tu'wau mulina Meli 'ana 'abihe'ehau 'ana tuta
'ilobeya, ta natudiuina sitoeya sihaneya Yelusalema, ma 'ane

gwamaina si'ebwayae Yehoba 'oina gide Mosese 'ina loina
'abehega sipaihowa.

23Yehoba 'ina loinaina bewa gide sileleya, 'igwae,
“Gwagwama toli'u nugeta meloheyadi watagwaledi Bada

1 »

24 Ma wete taudi 'idi pwaoli Yehoba weyahina sitauyedi,
gidemusa 'ina loina 'ilaguya, 'igwae,
“Cimi pwaoli bunetutu 'eluwa bo gabubu 'eluwa.”

Simioni 'ina gwae

25 Ma nage tutaina 'oina Yelusalema 'oina 'aigeda bada
sanina Simioni 'imiyamiya. Tauna loheya bwebwe'ana, ma
wete Yehoba 'ihe'asisiyaneya madouna, ma 'iyamwayamwa
melsileli 'adi To'abihetena weyahina. Loheyaina
Yaluyaluwa Tabuna 'oina 'imiyamiya. 26 Ma Yaluyaluwa
Tabunaina 'ihe'iteya ma 'abehega sahena 'i''ama'amasa ma
'ana siga To'abihetenaina Yehoba 'oinega 'i'ita nugeta.

27 Ma Yaluyaluwa Tabuna 'ihenuwa laguweya, ma
Simioniina 'iluhuwa Hada He'asisi 'oina, ta Yosepa
ma Meli gwamaina Yesu si'ahaliyama Hada He'asisi
'oina, ma weyahina sipaihowa gide loina 'ina hepwaila.
28 Coinega Simioni gwamaina 'i'ahaliya ma Yehoba 'oina
'iloyauwedowa, 'igwae,

29 “Bada, 'ino gwae hemisa 'oiguwa yaloba pwaiya,
loinega bewa tuwa 'utagwalegau ma ma'igu yaliyaya
ya'amasa,

30 Weyahina mataguwega 'ino To'abihetenaina ya'iteya,

31bewa Tauna 'ulagu latuheya mabwaiyama 'oima,

32 ta taudi ganamuli 'idi To'abihe'asilala, ma tauma 'ino
tomota melsileli 'ima 'ebe hepwatu.”

33 Ma tamana ma sinana nuwadi 'thepwanopwanowa 'ina

gwaeyedi natudiu weyahina. 34 Coinega Simioni 'igwae

helauwediya, ta 'igwae Meli 'oina, tauna Yesu sinana, ma
ligwaeya,

“Cu'ita gwama bewa Yehoba 'ihesinuweya ma 'oinega
labwa melsileli tupwana baibaiwadi 'i'abihe be'udi,
ma tupwana baibaiwadi 'i'abihe toholodi, ma tauna
tuwa 'abwa 'ihe'ila'ilala tomota 'oidiya, ma tupwadi
si'ahwa 'abo'abowe,

35 ma 'oinega 'idi nuwatuhu dahwadahwaidi ‘i'abi
latuhedi. Ma 'owa Meli nata 'ino nuwagala gide
suna 'ibadibadigo.”

Ana 'ina gwae

36 Nage 'oina 'aigeda wahine topalopisai 'imiyamiya,
sanina Ana, tauna Penuwela natuna, ma wete Aseli 'ina
susu 'aigeda. Wahineina 'ihe'ai'aihale pwaiya weyahina
mwalo hene 'thai ta mamwanena simiyamiya gide bolime
sebeni. 37 Ma mwanena 'i'amasa ta tauna 'ihiwapeya,
ma 'imiyamiya 'ana siga 'ana bolime 'eitipowa. Ma
wahineina tauna Hada He'asisi geya 'ida 'ebesineya
sabwelo ma hinuwana 'oidiya, ma Hada He'asisi 'alona
Yehoba 'ihehe'asisiye, ma 'i'ahwa'ahwanoi hegomaleyega.
38 Tuta nage 'oina wahineina 'inaoma ma Yehoba
'oina 'illoyauwedowa, ma gwamaina weyahina ‘'igwae
meYelusalema 'oidiya, 'igwaeya, “Gwama bewa tauna 'ada
To'abihetena tayamweyamweya.”

Cidi hila Nasaleta 'oina
39 Ma paihowa mabwaiyana silosaloha pwaidiya, to'aha
gide Yehoba 'ina loina, ma sihila Galili 'oina, weyahina taudi
meNasaleta. 40 Ta gwamaina 'imadouwa ta ma'ina wai-
wai, ma wete ma'ina sanapu, weyahina Yehoba gwamaina
'thelauweya madouna.

Gwamaina Yesu tohe'itao mahetenao sigwaegwae
41 Bolime 'aigeda 'aigeda 'oidiya Yesu sinana ma tamana
sihanehane Yelusalema, Hataona Guyaina weyahina. 42 Ma
tutaina Yesu 'ina bolime tuwelo 'ilobeya ta mahetediu si-
haneya guyaina 'oina.

43 Coinega tutaina guyai 'igumwala ta mabwaiyadi si-
sawala 'idi gogowa, ma gwamaina Yesu tuwa Yelusalema
'oina 'imiyamiya. Tamana ma sinana geya sisanapu, 4 ma
'idi nuwatuhu 'abehega tauna boda mahetenao. Coinega
sitautauya ma 'ana siga 'iboiya, ma Yesu si'ebeseya 'idi
bodao ma 'iyadiyao 'oidiya, 45 ma geya siloba, 'oinega sihila
Yelusalema, ma nobwa si'ebeseya, 46 ta geya siloba 'ana
siga sabwelo 'etoi sigumwala, ta silobeya Hada He'asisi*
'alona, meYudiya 'idi tohe'itao mahetenao simiyamiya,
'ithehesagohedi ma wete 'ihehesilala 'oidiya. 47 Ma taudi
'ina hemaisao bwebwe'adi ma dumwaludi sihesagoheya
ta mabwaiyadi nuwadi 'ihenainaida. 48 Ta wete tutaina
tamana ma sinana si'iteya nuwadi 'thenainaida, ta sinana
'thegwaeya, 'igwae, “Natugu, to'aha weyahina bewa gide-
musa 'upaihowa 'eseya, ta 'oinega ma'ima nuwagala tamau
ba'idagu 'abesebesego?”

49 Coinega Yesu 'igwaeya, “To'aha weyahina wabesebe-
segau? Nuwana geya wasanapu 'agu lobwaina taugu Tam-
agu 'ina Hada yamiyamiya?” 50 Tamana ma sinana geya
nuwadi 'isabwalena 'ina gwaeina weyahina.

51 Coinega mahetenao sihila Nasaleta, ma nobwa 'idi
gwae 'themata matanediya. @ Ma hesi sinana ginaula
bewa weyahidi 'inuwanuwatuhu madouna. 52 Ma Yesu
'thehemadou ta ma'ina sanapu, 'oinega Yehoba 'iyaliyaya
weyahina, ma tomota wete gide 'idi 'ebe yaliyaya.

3

Yoni to'abihebabitaiso 'ina guguya
(Madiu 3:1-12; Maki 1:1-8; Yoni 1:19-28)

1 Toloina madouna Sisa, sanina Taibiliya, tauna 'iloiloina
bolime pipitini 'oidiya, ma gabulena Ponitio Pailato tupwa
Yudiya 'ana toloina, ma Helodi tupwa Galili 'ana toloina,
ma tasina Pilipi tupwa Ituliya ma Tilakoniti 'adi toloina, ma
Lisaniya tupwa Abiline 'ana toloina. 2 Ma Anasa ma Kaiyapa
taudi topwaoliyao 'adi toloinao. Tutaina nage 'oina Yehoba
'ina gwae 'inaoma Sakaliya natuna Yoni 'oina, tauna tupwa
yoho 'awawa 'imiyamiya. 3 Nage 'oina Yoni 'itoholowa,
ma Yolidani tupwainao 'oidiya 'itauya, ma tomota 'oidiya
'iguguya, 'igwaeya, “Cimi paihowa galadi waguipailedi ma
ya'abihe babitaisogemi ta 'oinega Yehoba 'imi puiyao 'ida
nuwasamudi.” 4 Gide Buki He'asisi 'oina palopita Aiseya
'ithepwaila nugeta, 'igwaeya,

“Tohalewasa 'aigeda yoho 'awawa 'enana madounega
'ithehepwaila latu, ma 'igwaeya, ‘Bada 'ina 'eda

wahuna, ma wa'abihedumwalu. 5 Lo'oya'oya mab-
waiyadi wa'eliyahuledi ma sidumwalu, ma sa'asa'ala
mabwaiyadi wasamudi. Ma wete 'eda pwayop-
wayo'edi wa'abihe dumwaludi ma 'eda da'uda'ulena
wahesapusapudi.

6 Ma 'oinega tomota mabwaiyadi Yehoba 'ina 'abihetena
si'ita.””

7 Coinega tomota mabwaiyadi sinaowa Yoni 'oina ma
'abehega 'i'abihe babitaisowedi, ma Yoniina 'thegwaediya,
'igwae, “To'abo 'omi, gide mwata! Ma wanuwatuhuya
'abehega nata Yehoba 'ina gamwasowala 'oinega wadena,
lawa? 8 Coinega 'illobwainegomiya ma 'imi nuwabui moisa
wahe'itae 'imi paihowa bwebwe'adi 'oidiyega. Ma sahena
wagwaegwae 'abehega 'omi Ebalahamo tubunao 'oinega
Yehoba 'i'atemuya muyaegomiya. Geya hene! Ma wa'ita
Yehoba sowasowahina ma da'ule bewa 'oidiyega Ebalahamo
tubunao 'ithemasalahadi. 9 Ma 'eguma mumugami geya
bwebwe'adi 'abwa Yehoba 'ibwa'omategomi gide 'aiwe,
'eguma geya huwaina bwebwe'ana, loheloheya sigoha
yahule, ma 'aiwe 'ala'alata 'oina siuledi, ma sigabudi.”

10 Coinega bodaedi Yoni sihesilaleya, sigwae, “To'aha
'ilobwainemaiya ma 'apaihowa?” 11 Ma Yoniina 'igwaeya,
“Ceguma taiyawedi 'omi 'ami 'ale'o 'eluwa ma 'iyamiyao
geya 'adi 'ale'omo, 'aigeda wa'ebwaedi. Ma wete gide
'eguma 'ami madouna, tupwana togomaleyao 'oidiya wa-
heguyaiye.”

12 Ma tupwana wete takesi 'ana to'ewao sinaoma 'idi
babitaiso weyahina, ma Yoni 'oina sihesilala, sigwaeya,
“Tohe'ita, tauma togidega 'ama loina.”

13 Coinega Yoni ‘'igwaeya, “Takesi 'ana loinega
wa'ewa'ewa, ma hesi sahena walolohepoi.”

14 Ma tupwadi wete tolo'alehao sihesilala, sigwaeya, “Ma
tauma, togidega 'ama loina?” Ta Yoni 'igwaeya, “Comi 'ami
maisao sowasowahimi ma hesi weyahidi wayaliyaya, ma sa-
hena 'ami maisa 'ana lohepoi 'abowega ma 'abihematautega
wa'ewa'ewa tomota 'oidiyega.”

15 Ma hesi tomota mabwaiyadi ma'idi hemisa
siyamwayamwa To'abihetenaina Keliso 'ina latuma
weyahina, ma Yoni siliteya ma  mabwaiyadi
sihenuwanaluwa ma sigwaeya, “Nuwana tauna
To'abihetenaina, bo geya?”

16 Coinega Yoni 'igwae latuwa 'oidiya, 'igwaeya, “Taugu
we'ahega tuwa ya'abihe babitaisogemi, ma hesi 'aigeda
loheya muliguwega 'inaonaoma ma Yaluyaluwa Tabuna
'loinega, gide 'aiwe ninininimaina, 'oinega ‘'i'abihe

babitaisogemi. Tauna 'themadou sinegauwa, 'oinega geya
'ilobwainegau ma 'ana butu yalihasi. 17 Ma loheyaina
'ina hinawega nata witi 'itutu ma huwaina sigubala, ma
muliyetega huwaina bwebwe'ana 'ihedodo 'ina hada
'e'ahaiya, ma mohomohonaowedi 'aiwe 'ala'alata hataya
'oina 'igabudi.”

18 Ma guguya wete baibaiwana 'oidiyega tetela
bwebwe'ana Yoni 'iguguyaeya tomota 'oidiya, 19 ma wete
Yoniina toloina sanina Helodi 'i'ahwa galagalaeya, 'igwaeya,
“Helodi 'upuiya. Helodiyasa tauna tasiu mwanena,
ma 'uhaiya.” Ma tupwana wete Helodi 'ino puiyao
tauna Helodiina 'oina 'ihepwailediya. 20 Coinega Helodi
'igamwasowala, ta Yoni deliya 'ilagu luhuweya. Nage
'oinega Helodiina 'ina pui 'themadou bwaibwaina.

Yoni Yesu 'i'abihe babitaisoweya
(Madiu 3:13-17; Maki 1:9-11)

21 Ma Yoni boda mabwaiyadi 'i'abihe babitaisowediya, ma
muliyetega Yesu wete 'i'abihe babitaisoweya, ma 'oinega
Yesu Yehoba 'oina 'i'ahwanoiya, ma galewa 'i'eso'eya,
22 ma Yaluyaluwa Tabuna, mawahina 'ana 'ita gide gabubu,
'isuluma Yesu 'oina. Coinega 'aigeda 'enana galewega
'igwaema, 'igwae, “Cowa natugu moisa, weyahiu yayaliyaya
madouna.”

Yesu tubunao
(Madiu 1:1-17)

23 Ma tutaina Yesu 'ana bolime gide teti 'ilobeya, 'ina pai-
howa tomota 'oidiya 'ithegaineya. Ma tomota sinuwatuhuya
'abehega Tauna tamana Yosepa. Ta Yosepaina tamana Heli,
24ma Heli tamana Madati, ma Madati tamana Libai, ma Libai
tamana Meliki, ma Meliki tamana Yanai, ma Yanai tamana
Yosepa, 25 ma Yosepa tamana Matadaya, ma Matadaya
tamana Emosi, ma Emosi tamana Neumi, ma Neumi tamana
Esili, ma Esili tamana Nagai, 26 ma Nagai tamana Mahati, ma
Mahati tamana Matadaya, ma Matadaya tamana Semini, ma
Semini tamana Yoseki, ma Yoseki tamana Yoda, 27 ma Yoda
tamana Yoanani, ma Yoanani tamana Lisa, ma Lisa tamana
Selubabela, ma Selubabela tamana Siyelitiyeli, ma Salatieli
tamana Nili, 28 ma Nili tamana Meliki, ma Meliki tamana Adi,
ma Adi tamana Kosami, ma Kosami tamana Elimadami, ma
Elimadami tamana Eli, 29 ma Eli tamana Yosuwa, ma Yosuwa
tamana Eliyesa, ma Eliyesa tamana Yolima, ma Yolima
tamana Madati, ma Madati tamana Libai, 30ma Libai tamana
Simioni, ma Simioni tamana Yuda, ma Yuda tamana Yosepa,
ma Yosepa tamana Yonami, ma Yonami tamana Ilayakimi,
31 ma Ilayakimi tamana Meliya, ma Meliya tamana Mena,

ma Mena tamana Matata, ma Matata tamana Nadani, ma
Nadani tamana Debida, 32 ma Debida tamana Yese, ma Yese
tamana Obedi, ma Obedi tamana Boasa, ma Boasa tamana
Salimoni, ma Salimoni tamana Nasoni, 33 ma Nasoni tamana
Aminadaba, ma Aminadaba tamana Adamina, ma Adamina
tamana Anai, ma Anai tamana Esiloni, ma Esiloni tamana
Pelesi, ma Pelesi tamana Yuda, 34 ma Yuda tamana Yakobo,
ma Yakobo tamana Aisake, ma Aisake tamana Ebalahamo,
ma Ebalahamo tamana Tela, ma Tela tamana Naoli, 35 ma
Naoli tamana Seluge, ma Seluge tamana Leu, ma Leu
tamana Peligi, ma Peligi tamana Ibeli, ma Ibeli tamana Sila,
36 ma Sila tamana Keinana, ma Keinana tamana Apakisadi,
ma Apakisadi tamana Semi, ma Semi tamana Nowa, ma
Nowa tamana Lemeki, 37 ma Lemeki tamana Metusela,
ma Metusela tamana Inoke, ma Inoke tamana Yeledi, ma
Yeledi tamana Malaleli, ma Malaleli tamana Keinana, 38 ma
Keinana tamana Inosi, ma Inosi tamana Seti, ma Seti tamana
Adama, ma Adama tamana Yehoba.

4

Seitani Yesu 'itoho'asaeya
(Madiu 4:1-11; Maki 1:12-13)

1 Coinega Yaluyaluwa Tabuna Yesu 'ilohemaheya, ma
Yolidaniyega Yesu 'itoeya ma 'itauyeya tupwa yoho 'awawa.
2 Sabwelo poti 'oidiya Seitani 'itoho waiwai ma 'abehega
Yesu 'i'abihebe'u, ma sabwelowedi 'oidiya Yesu geya 'i'ai
tohona, ma 'oinega 'igomaleya madouna. 3 Ma Seitaniina
Yesu 'ihegwaeya, 'igwae, “Ceguma 'owa Yehoba Natuna,
da'ule bewa 'uloinaedi ma sihe'e'ahai.” 4 Ma Yesu 'igwaeya,
“Buki He'asisi 'alona loina 'imiyamiya 'abehega ‘Tomota
yawasidi geya 'e'ahaimo 'oinega sida lobeya.” ”

5 Coinega Seitani Yesu 'itoe haneheya ma bale'u 'ina
'ebeloinao mabwaiyana 'ihe'iteya tutaina nage 'oina, ma
ligwaeya, 67 “Bewa 'ebeloina wasawasaedi mabwaiyadi
ya'ebwaego, 'eguma 'oiguwa 'u'etuluha. Weyahina mab-
waiyanaina tuwa 'igu 'ebeloina. Ma 'eguma taiya 'oina
nuwanuwagu ma ya'ebwae, tuwa ya'ebwae.” 8 Ma Yesu
'igwaeya, “Buki He'asisi 'alona loina 'imiyamiya, 'igwae,
‘Cino Bada Yehobamo 'oina 'u'etuluha ma 'iboimo 'enana
'uhematamatanedi.” ”

9Coinega Seitani Yesu 'itoe hileya ma 'itauyeya Yelusalema
ma Hada He'asisi tabwa sehenina 'ihaneheya ma 'oina
'ithegwaeya, 'igwae, “Ceguma 'owa Yehoba Natuna, bewa
'oinega 'uulataheya ma gesowana 'usilasilahe, 10 weyahina
Buki He'asisi 'thepwaila pwaiya, 'igwae, ‘Yehoba 'ina
aneloseyao 'iloinaedi ma si'itayahigo.” 11 Ma 'aigeda 'ina

hepwaila 'igwaeya, ‘Cino aneloseyao si'ahaligo ma 'oinega
gesowana 'aheu sisilasilae da'ule 'oidiya.’” 12 Ma Yesu
gwaeina 'themaiseya 'igwae, “Caigeda wete gwae Buki
He'asisi 'oina 'imiyamiya, 'igwaeya, ‘Sahena 'ino Bada
Yehoba 'utohotoho.” ”

13 Ma 'oinega Seitani 'ina tohona mabwaiyana Yesu 'oina
'ilosalohiya, ta 'i'ebesineya, ma hali tuta 'oina 'ida hilama.

Yesu 'ina paihowa Galili 'oina 'ihegaineya

14 Eeta Yesu Yaluyaluwa Tabuna 'ina waiwaiyega 'ihila
Galili. Ma nage 'oina tetelina 'ilelewana Galili tupwainao
loidiya, 15 weyahina meGaliliyedi 'idi hada tapwalolo
'oidiya 'illoguloguguya, ma 'oinega mabwaiyadi si'ahwa
bwebwe'aneya. 16 Ma muliyetega Yesu 'inaoma Nasaleta
'oina, tauna nage 'ina gogo moisa. Ma Sabati 'oina Yesu
'iluhuwa hada tapwalolowa, mumugana gidemusa. Coinega
'itoholowa ma Buki He'asisi 'ihasili, 17 'oinega palopita
Aiseya 'ina lele si'ebwaeya, ta 'iyahaliya ma hasilaina
'ilobeya, 'igwaeya,

18 “Bada Yaluyaluwana 'oiguwa 'imiyamiya. Tauna
'ithesinuwegauwa ma towewelohe 'oidiya tetela
bwebwe'ana yaguguyae.

Ma paipaidi wete 'oidiya 'ithesumanegauwa ma 'adi lihasa
weyahina yahepwaila.

Ma tomata gibugibu wete matadi 'idi 'asilala hila weyahina
yahepwaila.

Ma wete 'thesumanegauwa ma tomiya mwau 'adi 'alehao
nimadiyega ya'etolihasidi. 19 Ma yahepwaila wete
bolimeina 'abwa Bada 'i'abihetegomi.”

20 Ma Yesu leleyedi 'ihasili pwaidiya ta 'inupilidiya,
'oinega buki 'ana to'itayahina 'i'ebwae hileya, ma
'imiyatoiya. Ma tohenonowedi mabwaiyadi nuwadi
'i'eweya, 'oinega simiyamiya ta si'e'ebubu.

21 Coinega 'ihegwaediya, 'igwae, “Gwae bewa yahasila
pwaiya ta wahesagoheya, mwalo sihepwaila nugeteya, ma
bewa tutaina 'ilatu pwaima.”

22 Ma taudi nuwadi 'thenainaida moisa, 'oinega 'ina
gwaeyedi bwebwe'adi weyahidi sihepwatuweya, sigwae,
“Loheya bewa Yosepa natuna, 'awa? Ma togidega hede?”

23 Coinega 'thegwaediya, 'igwae, “Hesi yasanapugomiya
weyahina nata gwae hegehegediyega wahegwaegau ma
wagwae, ‘Cowa to'abihe bwebwe'ana, 'oinega 'uboi 'u'abihe
bwebwe'anigo.” Ma wete nata 'imi gwae 'aigeda 'oinega
wahegwaegau ma wagwae, ‘Paihowaedi waiwaidi gogo
Kapaneumi 'oina 'upaihowediya, gide wete 'upaihowa
'esedi 'ebwa 'ida gogo bewa 'oina.” 24 Ma yahegwae

bwaibwainigomi 'abehega geya 'aigeda palopita 'ina bo-
dao 'oidiyega 'ana he'asisi 'iloba. 25 Ma wanuwatuhuyahi
'abehega mwalo palopita Ilaitiya 'ina tuta, hiwahiwape
baibaiwadi Isileli 'oina simiyamiya, ma Yehoba geya Isileli
wahineina 'ihesinuwe ma Ilaitiya 'i'itayahi tutaina go-
male madouna, weyahina bolime 'etoi ma tupwana 'oidiya
geya 'wesu, 26 ma hesi 'aigeda hiwape Salepati 'oinega
Yehoba 'ihesinuwaneya Ilaitiya 'ana 'itayahina weyahina,
beno Saidoni tupwaina, ma Yehoba Ilaitiya 'ihewasaeya
hiwapeina 'ina gogowa, ta 'i'itayahiya. 27 Ma palopita
Naisa wete 'ina tuta 'oina tolepelo baibaiwadi Isileli 'oina
simiyamiya, ma geya 'aigeda taiya 'oidiyega 'i'abi'abi
hebwebwe'ane, ma hesi 'aigedamo gwama Siliya 'i'abihe
bwebwe'aneya sanina Nemani.”

28 Yesu ‘'ina gwaeyedi bewa 'oidiyega taudi
totapwalolowedi 'i'abihe gamwasowalidiya, 29 'oinega
sitoholowa ma Yesu si'abiyahiya ma 'asega sitoe latuheya
ma sitauyeya 'idi 'asa 'oyaina 'oina, ma 'oyaina debana
silaguya ma 'abehega sihasepale dobihe 'ade'adewala.
30 Ma tauna bodaedi 'ihaupediya ma 'itauya.

Yesu 'aigeda loheya 'i'abihe bwebwe'aneya hi'ahi'a 'oinega
(Maki 1:21-28)

31 Ma muliyetega 'idobiya Kapaneumi 'oina, beno Galili
tupwaina, ta nobwa Sabatiya tomota 'ihe'itediya. 32 Ma
tomota mabwaiyadi nuwadi 'ihenainaida weyahina 'ina
he'ita mabwaiyana waiwaina.

33 Ma hada tapwaloloina 'oina 'aigeda loheya 'imiyamiya,
ma loheyaina 'oina hi'ahi'a* mwalo 'iluhuwa ta 'imiyamiya,
'oinega loheyaina 'enana madounega 'tbwauwa 'igwae,
34 “Yal Yesu 'owa gwama Nasaleta, to'aha lamuna ta
'unaoma 'oima? Nuwanuwau 'abehega 'umutumai, 'awa?
Ma 'owa hesi yasanapugowa, 'owa tuwa Yehoba Natuna.”

35 Ma Yesu 'iloinaeya ma 'igwae, “Culolagu, ma lo-
heya beno 'oinega 'ulatu.” Ta dumwadumwaluna boda
matadiya hi'ahi'aina loheya 'iulaeya bale'uwa ta 'oinega
hi'ahi'a 'thapwesa, ma geya 'aigeda hesilae loheyaina 'iloba.
36 Coinega mabwaiyadi sisalutuwama, ma siboidimo sihesi-
lalediya, sigwae, “Togidega hede bewa? Ma gwaemo 'ina
waiwai 'oinega hi'ahi'a 'iloinaediya ta sihapwesa.” 37 Eeta
Yesu tetelina silelewaneya Galili tupwainao 'oidiya.

Yesu tolohala baibaiwadi 'i'‘abihe bwebwe'anediya
(Madiu 8:14-17; Maki 1:29-34)
38 Coinega Yesu Hada tapwalolowega ‘'ilatuma, ma Sai-
moni 'ina hada 'iluhuwa. Ma Saimoni lawana wahi yahiyahi

'oinega 'ilohala, 'oinega Yesu si'ahwanoiyeya ma 'i'abihe
bwebwe'ane. 39 Coinega Yesu 'iluhuwa, ma 'ina 'ebe'enoina
deina 'itoholowa, ta lohalaina 'iloineya ma 'ina lohalaina
'isawala, 'oinega wahineina 'itoholo ta 'adiwa 'i'atububuya.

40 Ma hesi sinala 'isopu pwaiya, ma tomota 'idi tolohalao
'adi lohalao hagadi ma hagadi sitoedima Yesu 'oina, ta
mabwaiyadi 'aigeda 'aigeda 'i'abitohodiya ta sibwebwe'ana.
41 Ma wete tupwana baibaiwadi 'oidiyega hi'ahi'a silatulatu
ma siwuiwui, sigwaeya, “Moisa 'owa Yehoba Natuna!” Ma
Yesu 'i'ausidiya ma sahena gide sigwaegwae 'esa, weyahina
sisanapu pwaiya 'abehega tauna To'abihetenaina Yehoba
'oinega.

Yesu 'iguguya sakowasiya
(Maki 1:35-39)

42 Ma gona 'i'adale pwaiya, ta Yesu gogoina 'i'ebesineya,
ma 'iboinamo yoho 'awawa 'itauya. Ta tomota baibaiwadi
sihegaina ma 'abehega Yesu sibese, ma tutaina silobeya
sihegwaeya, sigwae, “Sahena 'utautauya. Cebwa tuwa
tamiyamiya.” 43 Coinega 'ihegwaediya, ‘'igwae, “Tup-
wana wete gogo 'oidiya yatautau ma Yehoba 'ina loina
tetelina yaguguyae. Bewa tetelaina weyahina ma Yehoba
'ithewasaegauma.” 44 Eeta 'ilatuwa ma 'itauya Yudiya tup-
wanao mabwaiyadi 'oidiya, ma 'idi hada tapwalolo 'alodiya
'iguguya sakowasiya.

)

Yesu 'ina tomuliyao 'ibwauwediya
(Madiu 4:18-22; Maki 1:16-20)

1 Caigeda tuta Yesu 'itoholo hola Genesaleta papalina, ta
boda sinaoma ma sitoholo pogiyamowa ma 'abehega Yehoba
'ina gwae Yesu 'oinega sihesagohe. 2 Nage 'oina togomana
'idi waga 'eluwa 'i'itediya deina silisidiya dabala, ma togo-
manaedi siulasulu pwaiya ma 'idi gomanedi sibuyobuyodi.
3 Coinega Yesu waga 'aigeda 'oina 'igeluwa, beno Saimoni
'ina waga, ma Saimoni 'thegwaeya ma tupwana 'italadobiya
ni'uwa, ma wagaina 'oina Yesu 'imiyatoiya ma 'ihe'ita boda
loidiya.

4Ma 'ina he'ita 'ligumwala ta Saimoni 'thegwaeya, 'igwae,
“Saimoni tupwana 'utaladobi ni'uwa ma 'ino gomana
'uyahuwe.”

5 Ma Saimoni 'igwae, “Bada, hinuwanega hene 'agomana
masaliya ma geya 'aigeda wete silahana 'a'onatoho. Ma
tuwa 'ino gwae weyahina, 'oinega yayahuwe.”

6 Siyahuweya, ma silahana baibaiwa hedada si'onediya,
ta gomanaina 'abehega 'ilotasabu. 7 Coinega 'iyadiyao hali

waga silo'uyowediya ta 'abehega sinaoma ma si'abihetedi.
Coinega taudi 'idi wagega sinaoma ta waga 'eluwaedi silo-
hemahediya, ta 'i'ilunamo ma sidamana. & Nage 'oina
Saimoni Pita silahana 'ana baibaiwa 'i'itediya, ta Yesu
'ahena 'i'etuluha, ma Pita 'igwaeya, “Bada, 'u'ebesinegau,
weyahina taugu togala.” 9 Gwae bewa 'i'inaneya, weyahina
'iyanao mahetenao nuwadi 'thenainaida madouna sila-
hanaedi si'onediya weyahina, 10 ma wete gide Saimoni
'iyanaowedi Yemesa ma Yoni, taudi Sebedi natunao. Coinega
Yesu Pita 'ithegwaeya, 'igwae, “Sahena 'u'ate'ateyoho. Ma
hesi bewa 'oinega ma tomota gide 'u'ona 'esedi.”

11 Coinega 'idi wagaedi silisidiya dabala, ta ginaula mab-
waiyana si'ebesinediya ma Yesu simuliyeya.

Yesu 'aigeda tolepelo 'i'abihe bwebwe'aneya
(Madiu 8:1-4; Maki 1:4-45)

12 Ma hali tuta Yesu wete 'aigeda 'asa 'oina 'imiyamiya.
Tupwaina 'oina 'aigeda loheya wahina mabwaiyana
lepelo 'i'eweya. Coinega loheyaina Yesu 'i'italobeya
ma 'ibe'uwa 'ahena ma 'i'ahwanoiyeya, 'igwae, “Bada,
'eguma 'ino nuwatuhu gide, sowasowahina ma 'u'abihe
bwebwe'anegau.” 13 Ma Yesu nimanega loheya 'wapina
'i'abi tohoya ma 'igwae, “Cehe, bwebwe'ana! Cu'ehau.”
Ma loheyaina 'ana lepelo 'igumwala mwayamwayauwa.
14 Coinega Yesu loheyaina 'oina 'ilohatoto, ‘'igwaeya,
“Cutautau ma gesowana 'aigeda taiya wete 'oina
'uhehepwailegau, ma hesi 'utau topwaoli 'oina ma 'i'itago,
ma 'oinega 'ino pwaoli 'u'ebwae Yehoba 'oina, to'aha gide
'ada loina Mosese 'oinega, ma 'oinega tomota sisanapugo
labehega 'ubwebwe'ana pwaiya.”

15 Ma hesi nage 'oinega ma Yesu tetelina 'imadou bwaib-
waina, ma boda mabwaiyadi si'eto'autama ma 'abehega
Yesu 'ina gwae sihesagohe, ma wete 'adi lohalao 'abehega
'i'abihe bwebwe'anedi, 16 ma hesi tuta baibaiwana boda
'oidiyega 'itautauya wasiwasi ma 'i'ahwa'ahwanoi Yehoba
'oina.

Yesu 'aigeda topeu 'i'abihe bwebwe'aneya
(Madiu 9:1-8; Maki 2:1-12)

17 Sabwelo 'aigeda 'oina Yesu boda 'ihehe'itadi. Ma
tupwadi Palisiyao ma loina 'ana tohe'itao taudi sinaoma
Galili ta Yudiya ta Yelusalema tupwainao 'oidiyega, ma boda
mahetediyao simiyamiya, ma sihenono. Tuta nage 'oina
Yehoba 'ina waiwaiyega tolohalao 'i'abihe bwebwe'anediya.

18 Coinega boda 'aigeda topeu mahewaina si'ahaliyama,
eeta sitohoya ma 'abehega siluhuwe hadai ma Yesu matana
silagu. 19 Ma geya sowasowahidi, weyahina boda madou

hedada. Coinega topeuina si'ahala haneheya hada tabwan-
ina ma 'ana 'atoha si'ewa yahuleya, ma 'oinega topeuina
mahewaina sihedawe daweyeya bodaedi gamwagamwani-
diya, ta Yesu matana silaguya. 20 Ma Yesu loheloheyaedi
'idi hemisa 'isanapuya, ta loheyaina 'ihegwaeya, 'igwae,
“Ciyagu, 'ino puiyao 'adi nuwasam 'uloba pwaiya.”

21 Ma hesi loina 'ana tohe'itao ma Palisiyao Yesu 'ina
gwaeyedi sihesagohediya ta siboidimo 'oidiya sihehesi-
laladi, sigwaeya, “Yesu bewa togidega ta Yehoba 'oina
'thohopa'ala? Weyahina geya 'aigeda taiya sowasowahina
ma tomota 'idi puiyao 'inuwasamudi, beno tuwa Yehoba
sowasowahina.”

22 Cidi nuwatuhu Yesu 'isanapu pwaiya, ‘'oinega
'thegwaediya, “To'aha weyahina 'atemiya beno gide
wanuwatuhu 'esa? 23 Ma to'aha wanuwatuhuya
sowasowahigu yagwaene loheya bewa 'oina ma 'abehega
yagwae, ‘Cino puiyao yanuwasam pwaidiya,, bo
yagwae, ‘Cutoholo ma 'utauya’? 24 Ma wasanapu taugu
Loheyaiguina ma'igu loina bale'uwa ma tomota 'idi puiyao
yanuwasamudi.” Coinega topeuina 'ithegwaeya, 'igwae,
“Taugu bewa yahegwaego, ‘Cutoholo ma 'ino 'ebe'eno
'u'ahali ma 'utau 'ino gogowa.” ”

25 Ma 'illomwayamwayauwa ma boda matadiyega
'itoholowa ma 'ina 'ebe'eno 'i'ahaliya ma 'itauya 'ina
gogowa, ta ma'ina yaliyaya Yehoba 'thepwatuweya. 26 Eeta
boda mabwaiyadi nuwadi 'thenainaida madouna, ta ma'idi
he'asisi Yehoba sihepwatuweya, ma sigwae, “Nige 'aigeda
'ebe henainaida ta'iteya.”

Yesu Libai 'ibwauweya
(Madiu 9:9-13; Maki 2:13-17)

27 Ma muliyetega Yesu 'ilatuwa, ma 'aigeda takesi 'ana
to'ewa sanina Libai 'i'iteya 'ina hada 'ebe paihowa 'oina
'imiyamiya, ma 'thegwaeya, 'igwae, “Libai 'umuliyegau.”
28 Coinega Libaiina 'itoholowa, ta ginaula mabwaiyana
'i'ebesinediya, ma Yesu 'imuliyeya.

29 Coinega Libai 'ina 'ai madouna 'ipaihoweya Yesu
weyahina, ma boda madouna sinaoma Libai 'ina hada 'aiina
weyahina, ma takesi 'ana to'ewao ma tomota baibaiwadi
wete mahetediyao. 30 Eeta Palisiyao ta 'idi loina 'ana
tohe'itao silolomugi Yesu 'ana tomuliyao 'oidiya, sigwaeya,
“To'aha lamuna ma takesi 'ana to'ewao ta wete togala
tupwadi mahetemiyao wa'ai hegogona?”

31Ma Yesu 'idi gwaeina 'ihemaiseya, 'igwae, “Taudi wahidi
waiwaidi genuwadi to'abihe bwebwe'ana, ma tolohalao
hesi. 32 Taugu yanaoma geya 'abehega tobwebwe'adi

weyahidi ma hesi topuiyao ya'abihetedi, ma 'abehega
nuwabui 'oinega ma sibwebwe'ana.”

Yesu 'ina gwae hudi weyahina
(Madiu 9:14-17; Maki 2:18-22)

33 Ma muliyetega tupwadi tomota Yesu sihegwaeya, sig-
wae, “Yoni 'ana tomuliyao tuta baibaiwana magomaledi
si'ahwa'ahwanoi Yehoba 'oina, wete gide Palisiyao 'adi
tomuliyao 'idi paihowa, ma togidega ta 'owa 'a tomuliyao
geya sihudi, ma tuwa si'ai'ai ma sinumanuma besobeso.”
34 Coinega Yesu ‘'igwaeya, “Togidega, 'ilobwaineya ma hai
'ana to'ebubuwao sihudi 'eguma tohai meloheyana mahete-
diu siyaliyaya? Geya, 'awa? 35 Ma 'iyamo tuta 'inaonaoma
'oina ma tohaiina 'i'ebesinedi, 'oinega hesi sinuwagala ma
sihudi, ma sigomale.”

36 Ma wete 'aigeda gwae hegehegedi 'ihe'ote'oteteliya
'oidiya, 'igwaeya, “Geya sowasowahina 'ale'o 'ehauna tup-
wana ta'ewa ma 'ale'o miyamiyaina tabwabwada. Geya!
Ma 'eguma gide, hesi 'ale'o hauhauna tagihegala, ma
wete hauhauna tupwatupwanaina 'ale'o miyamiyana geya
'ilobwaine. 37 Ta wete geya 'aigeda taiya we'aha waiwaina
gidemusa waini 'ehauna 'isiwa 'wapi 'ebesiwa miyamiyaidi
'oidiya, tabu ma silotaigala ma we'aha ta 'ebesiwa 'adi
mudala. 38 Ma hesi tasiwa 'wapi 'ebesiwa 'ehau daisinamo
loidiya. 39 Ma 'eguma taiya waini miyamiyana 'inuma, nata
'igwae 'abehega genuwana hauhauna, weyahina 'abehega
waini miyamiyana hesi bwebwe'ana hedada.”

6

Yesu 'ana tomuliyao Sabatiya witi si'abilolodiya
(Madiu 12:1-8; Maki 2:23-28)

1 Sabati 'aigeda 'oina Yesu ma'ana tomuliyao tanoha
'alonega sitauya, ma 'ana tomuliyaowedi witi huwaina
si'abilolodiya, ma sihosodiya nimadiyega ma si'aidiya. 2 Ma
tupwadi Palisiyao si'itediya, ta sigwaeya, “Togidega ta Sabati
'ana loina wadi'wadi'wai?”

3 Coinega Yesu Palisiyao 'idi gwae 'ihemaiseya, 'igwae,
“Buki He'asisi 'oina sileleya Debida weyahina, ma 'eguma
wahasili wasanapu 'abehega tauna ma'iyanao sigoma-
leya, 4 ma Yehoba 'ina Hada 'oina ‘'iluhuwa, ta beledi
he'ahe'asisina 'i'eweya, ta si'aiya. Belediina ma'ana loina
'abehega topwaolimo 'adi tagwala ma si'ai. Ma sigomaleya,
'loinega tuwa si'aiya.” 5 Coinega Yesu wete 'thegwaediya,
'igwae, “Sabati 'ana toloina tuwa taugu Loheyaiguina.”

Yesu nima meyomeyo 'i'abihe bwebwe'aneya
(Madiu 12:9-14; Maki 3:1-6)

6 Ma wete 'aigeda Sabati 'oina Yesu 'iluhu hada tap-
walolo 'aigeda 'oina, ma 'ihe'ita. Hadaina 'oina 'aigeda
loheya 'imiyamiya nima 'ebeulanega meyomeyona. 7 Ma
wete tupwadi loina 'ana tohe'itao ta Palisiyao simiyamiya,
ma Yesu silomata yahiya, ma 'eguma loheyaina 'i'abihe
bwebwe'ane Sabati 'oina, 'abwa 'aneyage 'oinega sihe'ewa
toloinao matadiya.

8 Ma Yesu hesi 'idi nuwatuhu 'isanapuya, 'oinega lo-
heyaina 'ihegwaeya, 'igwae, “Cutoholo ma 'ulagama.”
Ma loheyaina 'itoholowa ta 'ilaga. 9 Coinega Yesu Pal-
isiyao ma'iyadiyao 'thegwaediya 'igwae, “Bewa 'igu hesilala
'oimiya: To nuwatuhu bwebwe'ana 'oida? Sabati 'oina
tomota talemedi bo talohe'amasidi?”

10 Eeta mabwaiyadi 'i'ebubu yahiyahidiya, ta 'oinega lo-
heyaina 'ithegwaeya, 'igwae, “Nimau 'uyasi hedumwalu.” Ta
loheyaina nimana 'iyasi hedumwaluya, ta 'ibwebwe'ana.
11 Nage 'oina Palisiyao ma'iyadiyao sigamwasowala bwaib-
waina, ta siboidimo 'oidiya sigwae, “Loheya bewa togidega
ta'abihelolagu 'ese?”

Yesu 'ina tohepwailao 'ihesinuwediya
(Madiu 10:1-4; Maki 3:13-19)

12 Tuta nage 'oina Yesu 'ihaneya 'oyai, ma nobwa
hinuwana mabwaiyana Yehoba 'oina 'i'ahwa'ahwanoi.
13 Coinega gona 'i'adaleya ta 'ana tomuliyao 'ibwauwediya,
ma 'oidiyega site tuwelo 'ithesinuwediya, ma 'ibwauwediya
tohepwailao.

14 Tohepwailaowedi sanidi bewa: Saimoni, tauna wete
'thesaniyeya Pita, ma tasina Andulu, ma wete Yemesa ma
Yoni ma Pilipi ma Batolomiu, 15 ma wete Madiu ma Tomasi
ma hali Yemesa, tauna Alipiyo natuna, ma wete hali Sai-
moni, tauna to'ala'ohe'ohe 'idi miyawasi Loma weyahina,
16 ma wete Yudasa tauna Yemesa natuna, ma wete Yudasa
Isakaliyota, tauna 'abwa Yesu 'itebae.

Yesu tolohala baibaiwadi 'i'abihe bwebwe'anediya

(Madiu 4:23-25)

17Ma mabwaiyadi ba'idanao 'oyega sisuluma 'wabu 'oina,
sitoholowa. Cwabuina 'oina boda madouna simiyamiya,
taudi sinaoma Yudiya ta Yelusalema 'oidiyega, ma wete
Taiya ta Saidoni tupwa holega.

18 Taudi sinaoma 'abehega Yesu 'ina gwae sihesagohe,
ma wete 'abehega 'adi lohalao 'i'abihe bwebwe'anedi. Ma
wete taudi hi'ahi'a siluhuwa 'oidiya, nuwanuwadi ma

yaluyaluwaedi 'oidiyega 'ida ulalatuhedi. 19 Bodaedi mab-
waiyadi nuwanuwadi ma Yesu si'abitoho ma 'oinega 'adi
lohalao sigumwala, weyahina si'iteya Yesu 'oina waiwai
'imiyamiya.

Nuwagala ta yaliyaya
(Madiu 5:1-12)

20 Coinega Yesu 'ana tomuliyaowedi 'i'ebubudiya ta
'ithegwaediya, 'igwae: Ceguma 'omi wewelohemi, way-
aliyaya weyahina Yehoba nimana wamiyamiya. 21 Ma 'omi
'eguma wagomale wayaliyaya, weyahina 'abwa wamwausu.
Ma wete 'eguma 'omi wadou, wayaliyaya weyahina 'abwa
wahenama.

22 Taugu Loheyaiguina, ma sowasowana wayaliyaya
'eguma weyahigu tomota silolo'alehegomi, nuwana sigu-
ipailegomi, nuwana si'ahwa yaliyegomi, nuwana si'ahwa
galegalegomi. 23 Tuta nage 'oidiya 'eguma mwauwedi
silatu, weyahidi wayaliyaya, ma watoholo ma wasobu,
weyahina 'ami maisa bwebwe'ana galewa 'imiyamiya. Ta
wanuwatuhuyahi 'abehega to'ahwa galagalaedi tubudiyao
mwalo palopitao si'ahwa galegalediya, gide wete 'omi tuta
bewa 'oina si'ahwa'ahwa galegalegomi.

24 Ma 'eguma hesi 'omi wahewasawasa nuwa'ole'oleimi,
weyahina 'imi wasawasa waloba pwaiya, ma 'abwa geya.
25 Ma taiyawedi 'omi bewa tuwa wamwausuwa, 'abwa
wanuwagala weyahina 'i'iuna gomale madouna waloba.
Ma wete 'eguma bewa tuwa wahehenama, 'abwa ma'imi
nuwagala wadou.

26 Ma tutaedi 'oidiya 'eguma tomota baibaiwadi si'ahwa
bwebwe'anegomi, wanuwahila ma wanuwagala, weyahina
mwalo taudi tubudiyao wete gidemusa palopita 'abo'abo
si'ahwa bwebwe'anediya.

Cami 'alehao wahelauwedi
(Madiu 5:38-48; 7:12)
27Ma 'igu he'ita bewa wahesagohe, ma 'ami 'alehao wahe-

lauwedi, ta taudi siguipailegomiya wa'abihetedi, 28 ma wete
taudi si'ahwa'ahwa galegalegomi wa'ahwa bwebwe'anedi,
ma taudi silolo'alehegomi weyahidi wa'ahwa'ahwanoi ma
Yehoba 'i'abihetedi. 29 Ma 'eguma taiya 'ase'aseu 'isapi, sa-
hena 'uhehenima hile, ma hesi hali 'ase'aseu wete 'utagwale
ma 'isapi. Ma 'eguma taiya 'ino sita 'i'eweya, 'a 'ale'o wete
lutagwale 'oina. 30 Ma wete 'eguma taiya 'oiuwa 'i'ahwanoi
ginaula 'aigeda weyahina, ginaulaina 'u'ebwae. Ma 'eguma
taiya 'ino tobwatobwa 'i'eweya ma 'oina 'imiyamiya, sahena
weyahina 'ugwaegwae hilahila.

31 Ma 'eguma to'aha nuwanuwami ma tomota 'oimiya
sipaihowe, 'omi wete gide 'oidiya wapaihowa 'ese.

32 Ma 'eguma tomota tupwadi sihelauwegomi ma si-
boidimo wahelauwedi, geya 'ana bwebwe'anamo 'oimiya,
weyahina togala wete 'iyadiyao sihehelauwedi, 'oinega
taudi ma 'omi tuwa mumugami mahemahetena. 33 Ma wete
gide 'eguma tupwana tomota si'abihetegomi ma siboidimo
wa'abihetedi, geya 'aigeda wete 'ana bwebwe'ana 'oimiya,
weyahina togala wete 'iyadiyao si'abihetedi. Ma mumugadi
tuwa gide wete 'omi mumugami.

34Ma 'eguma helau wa'ebwaya taboidimo wanuwatuhuya
ma 'abehega 'oimiya sihemaisa hile, to'aha paihowaina
'ana bwebwe'ana 'oimiya? Paihowaina gide togala sipaipai-
howadi 'iyadiyao 'oidiya, ma 'abehega 'idi 'ebwayaina
maisana siloba hila. 35 Ma 'omi hesi 'ami 'alehao wa-
hamwadi, ma wahelauwedi, ta wa'ebwaya 'oidiya, ma sa-
hena hemaisa weyahina wayamwayamwa. Ma 'abwa 'ami
maisa madouna waloba, ma 'oinega 'omi Tomiya tabwana
hedada natunao. Weyahina tauna tohopa'alao ma togalao
'ithehelauwedi. 3¢ Coinega 'omi wete tuwa wahelau, gide
Tamamiu 'thehelau 'esegomi.

Sahena 'iyamiyao wa'ahwa'ahwa galegaledi
(Madiu 7:1-5)

37 Ma sahena tomota wa'ahwa'ahwa galegaledi, tabu
ma Yehoba wete 'i‘'ahwa galegalegomi. Ma wete sahena
'iyamiyao wahe'ewadi, ma 'oinega 'omi sahena he'ewa
walobaloba. Ma hesi 'iyamiyao mumugadi wanuwasamudi,
ma 'oinega Yehoba wete mumugami 'inuwasamudi.

38 Ma wete ma'imi nuwatagwala tomota wahelauwedi,
ma 'oinega Yehoba 'ihelauwegomi, ma 'ina helauina madou
hedada 'oimiya 'ilosiwa. Weyahina to'aha 'imi paihowa
tomota 'oidiya, Yehoba wete gide 'ipaipaihowa 'oimiya.

39 Coinega gwae hegehegedi bewa 'i'ebwaediya, 'igwae,
“Togidega? Sowasowahina ma 'aigeda tomatagibugibu
'iyana matagibugibuina 'ihanugete?  Gesowana 'awa?
Ceguma gide 'ipaihowa 'ese, nata siteluwaedi gaula 'oina
sibe'u. 40 Wete gide 'eguma 'aigeda tomuliya, geya sowa-
sowahina ma 'ina tohe'ita 'isanapu sine. Ma hesi 'eguma
'ina sanapu 'imadou, beno siteluwaedi 'idi sanapu mahema-
hetena.

41 “Geya 'ilobwainego ma haletau weyahina 'ugwae
'eguma matana 'aiwe tupwatupwana 'imiyamiya, weyahina
'owa wete matauwa 'etupwa 'imiyamiya, ma geya 'u'ita.
42 Coinega sahena haletau 'uhehegwae ma 'ugwae, ‘Hale-
tagu, 'ilobwainegau ma 'aiwe tupwatupwana matauwega

ya'ewayahule,” weyahina 'owa wete 'etupwa madouna
matauwa 'imiyamiya geya 'u'ita. Moisa 'owa 'aigeda to'abo,
'awa? Ma hesi 'etupwa matauwa 'u'ewayahule nugeta,
ma 'oinega 'u'ebubuna bwaibwaina, ma muliyetega haletau
matanega 'aiwe tupwatupwana 'u'ewayahule.

Loheloheya mumugadi gide 'aiwe huwaidi
(Madiu 7:16-20; 12:33-35)

43 “Caiwe bwebwe'ana geya sowasowahina ma huwaina
galana 'thuwae. Gide wete 'aiwe galana geya sowasowahina
ma huwaina bwebwe'ana 'thuwae. 44 Coinega 'aiwe
'aigeda 'aigeda huwaidi 'oidiyega tasanasanapudi 'abehega
laiweyedi bwebwe'adi bo galadi. Geya sowasowahina
ma talitali 'oidiyega damaya huwaina taloba. Wete gide
geya sowasowahina ma buyubuyuwa 'oinega piyoi huwaina
taloba. 45 Gide loheya mumugana, 'eguma loheya 'ina
nuwatuhu 'ausalana mumugana mabwaiyana bwebwe'ana.
Ma 'eguma loheyaina 'ina nuwatuhu galadi mumugana
mabwaiyana galadi. Weyahina nuwatuhuwedi to'aha gide
'latemiya simiyamiya sauga baibaiwana 'ahwamiyega silat-
ulatu.

Tohada'abi 'eluwa
(Madiu 7:24-27)

46 “Ma to'aha weyahina wa'ahwa'ahwa badaegau, ma
'igu gwae geya wahematamatanedi. 47 Ma 'eguma taiya
'owa 'unaoma 'oiguwa ma 'igu gwae 'uhesagohedi ma
'upaihowadi, 'owa mumugau gide 'aigeda tohada'abi
yahe'itae 'oimiya. 48 Ma tohada'abiina nugeta 'ina
wahuwahu pa'alina 'ilobeya, da'uda'ule 'oina, ma 'ina hada
'oina 'i'abiya, 'oinega tutaina 'wesu madouna 'isuluwa ta
'abaita 'idauwa. Ta 'ina dau 'oinega hadaina 'thunuya
madouna, ma geya 'i'abihegala, weyahina wahuwahu
bwebwe'ana 'oina 'i'abiya. 49 Ma hesi 'eguma taiya 'owa
'igu gwae 'uhesagoheyamo ma geya 'uhematamatane, 'owa
tuwa gide tohada'abi negwanegwala daisina 'oina 'i'abiya.
Ma tutaina 'abaita 'ilatuwa hadaina 'thunuya, ta 'ibuineya
ma 'iligeha yahuleya.”

7

Yesu tolo'alehao 'idi toloina 'ina hewali '‘i'abihe
bwebwe'aneya

(Madiu 8:5-13)
1Ma Yesu 'ina gwae tomota 'oidiya 'igumwala, ma 'ilatuwa
'itauya Kapaneumi 'oina. % Gogoina 'oina tolo'alehao taudi
meLloma 'adi tohanugeta 'aigeda ma'ina hewali simiyamiya.

Ma 'ina hewaliina 'ithelau bwaibwaineya, ma tuta nage 'oina
lilohala madouna, ma 'i'iuna ma 'i'amasa.

3 Ma toloinaina Yesu 'ina naoma wasana 'thesagoheya,
ta meYudiya 'idi babadao tupwadi 'ihetunediya Yesu 'oina
si'ahwanoi ma 'abehega Yesu 'inaoma ma 'ina hewaliina

''abihe bwebwe'ane. 4 Ma babadaowedi sinaoma Yesu 'oina
ma si'ahwanoiya, sigwae, “Bada, nuwanuwama 'unaoma

ma tatauya, ma 'iyamai 'ina hewali 'aigeda 'ilohala 'u'abihe
bwebwe'ane, weyahina tauna loheya bwebwe'ana, 5 ma
mabwaiyada meYudiya 'ihelauwegita, ta 'ida hada tap-
walolo 'i'abiya.”

6 Coinega Yesu 'itagwala ta ba'idadiu sitauya. Sitautauya
ta tupwaina deina sihapwesa, ta toloinaina 'iyanao tupwadi
wete 'thewasediya Yesu sabi 'ausina. Ta sinaoma Yesu 'oina,
ta sigwaeya, “Bada 'ima tohanugetaina 'igwaeya 'abehega
'owa loheya madouna, geya 'ilobwainego ma 'uluhu 'ina
hada. 7 Ma wete geya 'ilobwainego ma tauna maheteu 'edai
wahelobaloba. Ma hesi nuwanuwana 'abehega 'ugwaemo
ma 'oinega 'ina hewaliina 'ibwebwe'ana. 8 Ma 'enana bewa
gide 'igwaeya, ‘Taugu loina yasanasanapu ta 'agu toloinao
'idi gwae 'ana tohematamatana, ma wete 'igu tolo'alehao
yaloiloinaedi, ta 'eguma 'aigeda yahegwae, “Cutauya,” tuwa
'itauya; ma 'eguma 'aigeda wete 'oina yagwae, “Cunaoma,”
wete 'inaoma, ma 'eguma 'igu topaihowa 'aigeda yahegwae
ma yagwae, “Bewa 'upaihowa,” tuwa 'ipaihowa.””

9 Bewa gwaeyedi Yesu 'ihesagohediya ta ‘iyaliyaya,
ma 'itoholo lohihila ta bodaedi sihehemuli tabubu
'ithegwaediya, 'igwae, “Moisa, yahegwaegomi geya 'aigeda
taiya wete yalobaloba melsileli 'oimiyega 'ina hemisa loheya
bewa gide.”

10 Coinega tohewasaedi sihila toloinaina 'ina hada ma
nobwa hewaliina silobeya, 'tbwebwe'ana pwaiya.

Hiwape 'aigeda natuna loheyana 'amasega 'i'abihetoholo
hileya

11 Ma geya tuta dudulena mulina Yesu 'inaowa 'aigeda
'asa 'oina, sanina Neini. Ta 'ana tomuliyao ma wete
boda madouna si'wayabuya. 12 Cinaoma 'asaina deina,
ta to'amasa ma 'ana to'ahalao 'ilobediya silatulatuma
'asaina 'oinega. To'amasaina hiwape natuna, 'aigeda tuwa.
Coinega hiwapeina boda madouna mahetenao sitautauya
sabi lagutaona.

13 Ta Yesu hiwapeina 'i'iteya, ma 'i'ate muyamuyaeya,
ma 'ithegwaeya, “Sahena 'udoudou.” 14 Coinega 'inaowa
ma to'amasina 'ana wadu 'i'abitohoya, ma to'ahalaedi sito-
holo henonowa. Ma Yesu 'igwaeya, “Hewali, yahegwaego

'utoholo.” 15 Ma hewaliina 'itoholowa ta 'igwaeya. Coinega
Yesu hewaliina 'itoeya ta sinana 'i'ebwaeya.

16 Nage 'oina tomotaiyao simatauta ma Yehoba sihep-
watuweya, sigwae, “Palopita madouna bewa 'ilatu pwaima.
Bewa Yehoba 'ina habo'ena tauda 'ina tomotaiyao 'oida.”
17 Eeta Yesu tetelina sihewasa dadaneya Yudiya mab-
waiyana, ma wete gogowedi deina mabwaiyana 'oidiya.

Yoni to'abihebabitaiso 'ina besa Yesu weyahina

(Madiu 11:2-6)

18 Ma muliyetega Yoni 'ana tomuliyao wasa bewa si-
hepwaileya Yoniina 'oina. 19 Coinega 'ana tomuliyao
'eluwa 'ibwauwediya ma 'ihegwaediya, 'igwae, “Watauya
ma badaina wahesilale, nuwana tauna To'abihetenaina
weyahina mwalo yagwaegwaeya, bo hali loheya wete
tayamwa?”

20 Ma sitauyama Yesu 'oina ma sihegwaeya, sigwae,
“Yoni to'abihebabitaiso 'thewasemaiya ta 'anaoma sabi hes-
ilalago, nuwana 'owa To'abihetenaina, bo hali loheya wete
layamwa?”

21 Tuta nage 'oina Yesu 'abwa tuwa tolohalao 'adi
lohalao ta 'adi muyao ma hi'ahi'a 'oidiya 'i'abi'abi
hebwebwe'ana, ma wete tomata gibugibu matadi 'i'abihe
lasilalediya. 22 Ma muliyetega siteluwaedi 'idi hesilala Yesu
'themaiseya, 'igwae, “Wahila ma Yoni 'oina wahe'ote'otetela
ginaulaedi 'oiguwega wahesagoha pwaidiya ma wa'itediya,
beno tomata gibugibu matadi sitayahala, toha'au'au
sibwebwe'ana pwaiya ta siyawayawala, tolepelo wahidi
sibwebwe'ana hila, totenatui gwae sihesagoha pwaidiya,
to'amasa sitoholo hila, ma wete wewelohedi tetela
bwebwe'ana sihesagoha pwaiya. 23 Coinega watauya ma
Yoni wahegwae ma sahena weyahigu 'thehenuwanaluwa,
weyahina 'eguma taiya 'ina hemisa weyahigu sahena
'iwe'awe'a tauna 'ida yaliyaya.”

Yesu 'ina hepwaila Yoni weyahina
(Madiu 11:7-19)

24 Yoni 'ana tomuliyao sihila, ma Yesu 'ihegaina ma boda
'oidiya Yoni weyahina 'ihepwaila 'igwaeya, “Mwalo mab-
waiyami tupwa yoho 'awawa watauya Yoni sabi hesagohina,
ma to'aha nuwanuwami ma 'abehega wa'ita? Nuwana
'abehega 'aigeda pwatula madouna yaumai 'inihunihuwe
wada 'ita, wa? 25 Nuwana 'aigeda loheya ma 'ana 'ale'o
wasawasa sabi 'itaina? Geya! Weyahina taudi ma'adi 'ale'o
wasawasa toloina madouna 'idi tupwa simiyamiya ma'idi
yaliyaya. 26 Ma to'aha hede weyahina ta watauya tupwa
yoho 'awawa? Nuwana wanuwatuhuya 'abehega nata

palopita 'aigeda wa'ita, wa? Moisa tuwa, loheya wa'iteya
palopitao 'ihemadou sinediya. 27 Yoniina weyahina mwalo
Yehoba 'ina gwae Buki He'asisi 'oina bewa gide 'thepwaila
nugeteya 'igwae, ‘Bewa 'igu tohewasa yahewasaeyawa
matauwa 'itauya, ma 'ino 'eda 'ihuna.’” 28 Coinega Yesu
wete 'igwae, “Yoni tauna mebale'u mabwaiyadi 'themadou
sinediya, ta mabwaiyadi taudi Yehoba 'ina 'ebeloina 'alona
Yoni sihemadou sineya.”

29 Coinega bodaedi ma wete takesi 'ana to'ewao Yesu
'ina gwaeyedi sihesagohediya, ta Yehoba sihepwatuweya,
weyahina taudi mwalo Yoni 'i'abihe babitaisowediya. 30 Ma
hesi Palisiyao ma loina 'ana tosanapuwao Yehoba 'ina
nuwatuhu sabi 'abihetedi siguipaileya, 'oinega genuwadi
ma Yoni 'i'abihe babitaisodi. 31 Coinega Yesu ‘'igwaeya,
“Comi mehau togidega hede yagwae 'esa'esa mumugami
weyahina? 32 Nuwana yagwae, 'omi gide tuwa gwagwama
'ebe maketi 'alona si'e'eheyaheyale ta 'iyadiyao 'oidiya
sibwaubwau, sigwaegwae, ‘Ciyamayao, togidega 'iya ta
'alahulahusa ma geya wada sobuwa, ma wete 'adou gwaeg-
wae ma geya wada douwa.’” 33 Ceda'edaedi bewa 'ana
sanapu 'abehega Yoni to'abihe babitaisoina 'inaoma ma
beledi sahena 'i'ai'ai ma waini geya 'ida numeya, ma 'oinega
wagwae 'abehega hi'ahi'a Yoni 'i'abihe yauyauleya? 34 Ma
hesi taugu Loheyaiguina yanaoma ta ya'ai'ai, yanumanuma,
ma wete weyahigu walolomugi, wagwaegwae, ‘Loheya bewa
to'ai ma tonuma hedahedada, ma wete takesi 'ana to'ewao
ta tupwadi wete topui 'ihe'iya'iyaguwediya.’ 35 Ma taudi
tosanapu moisa 'abwa 'idi paihowa bwebwe'adi 'oidiyega
sanapu moisa 'ilatulatu.”

Togala 'aigeda Yesu 'ahena 'theholoiya

36 Caigeda tuta Palisi 'aigeda sanina Saimoni, Yesu
'thwauweya ma mahetena si'ai'ai. Coinega Yesu 'iluhuwa
Palisiina 'ina hada ta ‘'imiyatoiya sabi 'ai. 37 Ma gogo
nage 'oina 'aigeda wahine galana 'imiyamiya. Wahineina
'isanapuya 'abehega Palisi 'ina hada Yesu 'i'ai'ai. Coinega
holowa bwebwe'ana ma 'ana_ botolo 'ausala hedadena
'i'eweyama, 38 Yesu deina 'itoholowa ma 'idoudou, ma
mataneunega Yesu 'ahena 'ihebuteya, ta debanega 'isaudiya,
weyahina wahineina debana dudulena, ma wete Yesu
'ahena 'inisoya, ma holowaina 'isiweya Yesu 'ahena.
39 Coinega Palisiina 'iboinamo 'oina 'inuwatuhu dahwana
'igwaeya, “Loheya bewa, 'eguma tauna palopita, 'ida sanapu
wahineina 'i'abi'abitoho 'abehega tauna togala.”

40 Bewa 'oinega Yesu 'thegwaeya ma ‘'igwae, “Saimoni,
nuwanuwagu ma 'aigeda ginaula yahepwaile 'oiuwa.” Ta
Saimoni 'igwaeya, “Bada, to ginaula? Cuda hegwaegauma.”

41 Coinega Yesu 'igwae, “Caigeda towasawasa ma loheya
'eluwa 'thebukidiya, 'aigeda 'ana buki gide paibi handeledi
kina, ma ‘'aigeda pipiti kina. 42 Ma siteluwaedi geya
sowasowahidi ma sihemaise, 'oinega towasawasaina
siteluwaedi 'adi bukiina 'inuwasamudiya. Coinega
yahesilalego, siteluwaedi 'oidiyega taiya 'idi badaina
'iloyauwedoweya?”

43 Coinega Saimoni Yesu 'ina gwae ‘'ihemaiseya,
'igwae, “Nuwana loheyaina tauna 'ina buki madouna
'iloyauwedoweya.” Ta Yesu 'igwaeya, “Cehe, moisa.”
44 Coinega 'i'ita lohihila wahineina 'oina, ma ‘'igwaeya,
“Saimoni, wahine bewa 'ina paihowa weyahigu 'u'iteya,
geya gide 'owa. Weyahina 'ino hada yaluhuma, ta we'aha
'ahegu 'ana 'ebebuyo weyahina geya 'u'ebwaegau, ma hesi
wahine bewa mataneunega 'ahegu 'ibuyodiya, ta debanega
'isaudiya. 45 Ma wete 'owa haesota 'ana niso geya 'upaihowa
'oiguwa, ma tauna hesi 'igu latu hauhauwega 'ahegu
'inisonisodi. 46 Geya wete debagu holowega 'uheheholoigau,
ma tauna hesi 'ina holowega 'ahegu 'iheholoidiya. 47 Tauna
'ina puiyao baibaiwadi yanuwasam pwaidiya, 'oinega
'ithelauwegauwa madouna, ma hesi 'eguma taiya 'ina pui
'i'iuna ma yanuwasam, beno 'ina helau 'oiguwa wete
'i'iuna.”

48 Coinega Yesu wahineina 'ithegwaeya, 'igwae, “Cino galao
yanuwasam pwaidiya.”

49 Ma loheloheyaedi taudi mahetenao si'ai'ai, Yesu 'ina
gwae sihesagoheya ta taboidimo 'oidiya silolomugi, sigwae,
“Taiya hede bewa ta 'abehega galana 'inuwasamudi?”

50 Ma Yesu hesi wahineina 'oina 'igwaeya, “Cino hemisa
'oinega 'abihetena 'ulobeya, 'oinega ma'ino yaliyaya
'utauya.”

8

Wahiwahine tupwadi Yesu 'ina lema 'oidiya sihemaiseya

1Ma muliyetega Yesu 'itoholowa ma 'itauya gogo madoudi
ma 'iiudi 'oidiya, Yehoba 'ina loina tetelina bwebwe'ana
sabi guguyae, ma 'ana tomuliyao site tuwelowedi ma-
hetenao. 2 Ma wete tupwana wahiwahine mahetediyao,
beno taudi mwalo 'oidiyega hi'ahi'a Yesu 'iula latuhediya,
ma wete 'adi lohalao 'i'abi hebwebwe'anediya. Wabhi-
wahineyedi beno Meli Magidala, tauna mwalo 'oinega
hi'ahi'a sebeni Yesu 'iula latuhediya, 3 ma wete Yowana,

tauna Kusa mwanena, Kusaina Helodi 'ina topaihowa,
ma wete Susana, ma wete tupwadi wahiwahine mahete-
diyao. Wahiwahineyedi taudi 'idi tobwatobwa 'oidiyega
Yesu ma'iyanao si'itayahidiya.

Patu 'ana gwae hegehegedi
(Madiu 13:1-9; Maki 4:1-9)
4Tomota baibaiwadi gogo mabwaiyana 'oidiyega sinaoma
ta si'auta Yesu 'oina, ma Yesu gwae hegehegedi 'oinega
'ihe'itediya, 'igwae, 5 “Totanoha paihowa 'aigeda 'ina tanoha
'itauya ta witi patuna 'isaweyanediya, ma tupwadi patu
'edai sibe'uwa ma tomota sibasa hibibiya, ma wete bwa-
sumo si'itediya, ta sisuluma ma si'aidiya. 6 Ma tupwana
patu bale'u loda'uda'uleina 'oina sibe'uwa ta sibwala ma
muliyetega siwelaiya, weyahina bale'uina geya gogaina.
7Ma tupwadi patu talitali 'oidiya sibe'uwa, ta sibwala hegog-
ona, ma hesi talitali 'ihewaiwaiya ta 'isahila he'amasidiya.
8 Ma tupwana bale'u 'ausalana 'oina sibe'uwa ta sibwalama,
ma simadouwa ma sihuwa, ta 'oidiyega 'ebayo bwebwe'ana
silobeya, weyahina patuwedi 'aigeda 'aigeda 'oidiyega han-
deledi silobediya.” Coinega Yesu boda 'ihegwaediya, 'igwae,
“Ceguma matenami gwae bewa wahesagohe.”

Patu 'ana gwae hegehegedi 'ana lihasa
(Madiu 13:10-23; Maki 4:10-20)

9 Ma muliyetega 'ana tomuliyao Yesu sihesilaleya, sigwae,
“Cino gwae hegehegediyedi to'aha 'adi sanapu?”

10 Ma tauna 'igwaeya, “Comi Yehoba 'oimiya 'itagwala
pwaiya ma 'ina loina 'alodi moisa 'ana tosanapuwao, ma
hesi tomota baibaiwadi gwae hegehegedi sihesagoheya, ma
'ana nuwasabwalena geya, ma wete 'ana nuwasabwalena
sibesebese ma gesowana silobaloba. 11 Ma gwae hege-
hegedi 'ana lihasa bewa gide: Patuina beno Yehoba 'ina
gwae. 12 Ma patuwedi 'edai sibe'uwa taudi beno tomotaedi
gwaemo sihesagoheya, ma Seitani 'inaoma ma 'atediyega
gwaeyedi 'i'ewayahuleya, 'oinega gesowana sihemihemise
ma 'abehega Yehoba 'i'abihetedi. 13 Ma patuwedi sibe'uwa

bale'u loloda'uda'ulena 'oina tomotaedi taudi beno Yehoba
'ina gwae weyahina siyaliyaya, ma hesi geya lamudi

'ipa'apa'ala, weyahina 'idi hemisa geya madouna, ma
leguma 'ebe tohona 'oidiya 'ilatu nata sibe'u. 14 Ma patuwedi
talitali 'oidiya sibe'uwa, tomotaedi taudi gwaeina sihe-
sagoheya, ma hesi 'idi nuwatuhu mabwaiyana 'itautauya
wasawasao ta bale'u yaliyayaina ta wete ginaula baibai-
wana 'oidiya, ma 'oinega Yehoba 'ina gwae 'oidiya geya
huwaina 'ida latuwa. 15 Ma patuwedi bale'u bwebwe'ana
'oina sibe'uwa, taudi beno ma 'idi 'atetagwala gwaeina

sihesagoheya, 'oinega sihe'alama'i'itana, ma Yehoba 'ina
gwae 'oidiya 'thuwa bwaibwaina.”

Mayale 'ana gwae hegehegedi
(Madiu 4:21-25)

16 Ma Yesu wete 'oidiya 'igwaeya, “Geya 'aigeda taiya may-
ale 'ala'alasina 'ilagulagu dahwa walata bo sita 'oidiyega,
ma hesi 'atamana 'ilagu ma 'aneyage hada 'ana tomiyao
'i'asilala 'oidiya. 17 Ceguma to ginaula 'atemiya wadah-
wediya, 'abwa 'asilalaina 'i'abilatuhe. Ma to'aha 'ulagu
dahweya, 'abwa ginauledi 'ilolatuhe 'atamana.

18 “Coinega wanuwatuhuyahi ma gwae wahesagoha
bwaibwaini. Weyahina 'eguma taiya 'oina Yehoba 'ina
tobwatobwa 'imiyamiya, nata tobwatobwaina 'ilohepoi.
Ma taiya 'oina geya Yehoba 'ina tobwatobwa 'imiyamiya,
ma 'iboinamo 'inuwatuhuya 'abehega Yehoba 'ina tob-
watobwa 'oina 'imiyamiya, nata Yehoba tobwatobwaedi
'oinega 'i'ewayahuledi.”

Yesu sinana ma tasinao si‘ebeseya
(Madiu 12:46-50; Maki 3:31-35)

19 Ma muliyetega Yesu sinana ma tasinao sinaoma sabi
'itaina, ma boda madou hedada, 'oinega geya sowasowahina
ma siluhu Yesu 'oina. 20 Ma gwaemo sihewasaeya, sigwae,
“Bada, sinau ma tasimwao wal'italatu 'atamana sitotoholo,
ma nuwanuwadi 'owa.”

21 Coinega Yesu 'ihegwaediya, 'igwae, “Geya siboimo, ma
hesi 'eguma taiyewedi Yehoba 'ina gwae sihehesagohe ma
simulimuliye, beno taudi sinagwao ma tasigwao.”

Yesu yaumai ma dibana 'iheliyediya
(Madiu 8:23-27; Maki 4:35-41)

22 Caigeda tuta Yesu ma 'ana tomuliyao sigeluwa, ma
'oidiya 'ihepwaila, 'igwaeya, “Tahabala hali tupwa.” Ta
si'u'eya, 23 ma sipilipili ma Yesu 'i'eno'eno ta 'i'eno sineya.
Eeta wediliya madouna 'itowama ma dibana madouna sisi-
wasiwa taona wagai, ma 'i'iuna ma sidamana. 24 Coinega
loheloheyaedi Yesu silohanohanoya ma sigwae, “Bada
'utoholo, 'i'ilunamo tadamana!” Coinega 'itoholowa ma
yaumai ma bagodu 'iheliyediya, 'igwae, “Walolagu!” Ta
silolaguwa ma 'idaumwala.

25 Ma Yesu 'ana tomuliyao 'thegwaediya, 'igwae, “Comi
togidega, geya wahemihemisaegau, 'awa?” Ma taudi sideba
mwadina, ta wete nuwadi 'ihenainaida, ma siboidimo
'oidiya sigwae, “To loheya hede bewa? Ta yaumai ma dibana
'iloinaediya ma 'enana sihesagoheya!”

Caigeda loheya 'alonega hi'ahi'a baibaiwana silatuwa
(Madiu 8:28-34; Maki 5:1-20)

26 Ma Galili hali tupwa sihabala pwaiya ta siluhuwa meGe-
lasine 'idi gadowa. 27 Coinega Yesu 'isuluwa dabala, ma
toni'asa 'aigeda 'ilatuma. Loheyaina mwalo 'alona hi'ahi'a
siluhuwa ma 'oina simiyamiya. Ma loheyaina tuta dudulena
'ale'o geya 'ida 'oteya, ma hada 'oidiya geya 'ida miya, ma
hesi 'ina 'ebemiya galiha duluhina 'oidiya.

28 Coinega loheyaina Yesu 'i'iteya ma 'ibwau ta 'ibe'u 'eno
talutalubu'iya, ma 'thwau waiwaiya, 'igwae, “Yesu yo, 'owa
Yehoba Tohewaiwai hedada Natuna, to'aha 'utohotoho ma
'abehega 'upaihowa 'oiguwa? Tuwa! Sahena 'u'abi'abi
hemuyemuyegau.” 29 Gwae bewa 'i'inaneya weyahina
Yesu 'ithegwae pwaiya, 'igwaeya “Hi'ahi'a, loheyaina beno
'oinega 'ulatu.” Ta wanuwatuhu 'abehega loheyaina mwalo
tuta baibaiwana hi'ahi'a 'i'abi'abi heyauyaule, 'oinega
si'abiyahiya ma nimana ta 'ahena sipaidiya gulaha pwawati,
beno seni 'oidiyega, ma tuwa seniyedi 'iupaupadi ta wete
hi'ahi'a loheyaina 'itautauye tupwa yoho 'awawa.

30 Coinega Yesu loheyaina 'ihesilaleya, 'igwae, “Togidega
saniu?” Ma tauna 'igwaeya, “Sanigu Baibaiwa Hedada,
weyahina hi'ahi'a baibaiwadi siluhu pwaiya 'aloguwa ta
simiyamiya.”

31 Ma yaluyaluwaedi 'enadi Yesu 'oina si'ahwanoi wai-
wai sigwaeya, “Sahena 'uulaula suluhemai gaula 'ebesilahe
loina, 32 ma hesi 'uhesumanemai ma 'aluhu bawe bodaidi
nage siduladula 'oyai.” Coinega 'itagwala, 33 ta silatuwa
loheyaina 'oinega ma bawe 'oidiya siluhuwa. Nage 'oina
baweyedi siheyauyauleya, ma mabwaiyadi sipili butubutu
ta 'ade'adewala sibe'uwa, ta holai sidamana.

34 Ma bawe 'adi to'itayahinao baweyedi 'idi silahe si'iteya
ta simatauta, 'oinega sidena ta sitauya 'asai, ta wasaina
to'aha gide si'iteya sihepwailediya gogo madoudi ta gogo
'i'iudi tomotaedi 'oidiya. 35 Coinega tomotaedi sinaoma ma
'abehega taudi matadiyega si'ita to'aha 'ilatuwa. Sinaoma
Yesu 'oina ma loheyaina si'iteya, mwalo hi'ahi'a 'alona
simiyamiya 'ibwebwe'ana pwaiya, ma 'ale'o 'i'oteya, ma
Yesu 'ahena deina 'imiyamiya. Nage 'oina mabwaiyadi
simatauta.

36 Ma tohewasaedi tomota 'oidiya sihe'ote'otetela togidega
loheyaina 'ibwebwe'ana 'esa. 37 Coinega meGelasine mab-
waiyadi simatauta madouna, ma Yesu silohesohesoiyeya
ma 'abehega 'i'ebesinedi. Coinega Yesu 'idobiya wagai ta
'igeluwa, ma sitauya.

38 Ma loheyaina 'i'abihe bwebwe'aneya Yesu 'oina
'i'ahwanoiya 'igwae, “Sowasowahina yamuliyego?” Coinega

Yesu 'ithegwaeya, 39 ligwae, “Geya. Ma hesi 'uhila ma 'utauya
'asai, ma to'aha gide Yehoba 'oiuwa 'ipaihoweya 'uhepwaila
dadane.” Eeta loheyaina 'itauya gogoina 'alonega, ma
Yesu 'ina paithowa waiwaina 'ihe'ote'oteteliya tomiya'asa
mabwaiyadi 'oidiya.

Yailo natuna 'ilohala
(Madiu 9:18-19; Maki 5:21-24)

40 Ma Yesu ma'ana tomuliyao sihabala hila, ma boda
madouna ma'idi yaliyaya sihesohoteya, weyahina tauna
tuwa siyamwayamwa.

41 Coinega 'aigeda loheya 'iluhu latuma, sanina Yailo,
tauna 'idi hada tapwalolo 'ana to'itayahina. Cinaoma
ma Yesu 'ahena 'i'etuluha, ma 'igwaeya, “Bada tatau 'igu
hada, 42 ma natugu 'ilohala madouna 'u'abihe bwebwe'ane.
Tauna tuwa natugu 'aigeda tuwa, 'ana bolime tuwelo, hadai
'i'eno'eno, tuta 'i'iuna ma 'i'amasa.” Coinega ba'idana
sitauya.

Wahine 'aigeda Yesu 'ana 'ale’o 'i'abitohoya
(Madiu 9:20-22; Maki 5:25-34)

Ma Yailo mahetena 'edai sitautau ta boda madouna
simuliyediya, siheheduidui.

43 Ma bodaedi 'alodiya 'aigeda wahine mahetediu, ma'ana
lohala. Lohalaina beno bweyahina 'idaudau bolime tuwelo
'oidiya, ma tuwa 'abwa 'idaudau. Tuta baibaiwana
to'abimuya sitohotoho ma 'abehega si'abihe bwebwe'ane,
ma geya sowasowahidi.

44 Wahineina Yesu mulinega 'inaoma ma 'ana 'ale'o
papalina 'i'abitohoya, ta bweyahina 'ina dau 'iyapasa
mwayamwayauwa.

45 Eeta Yesu 'isalutuwama, ‘'igwaeya, “Hei! Taiya
'i'abi tohogauwa?” Ta mabwaiyadi siuhala, ma hesi Pita
'thegwaeya, 'igwae, “Bada, bodaedi siheheduidui ta 'oiuwa
situpa.”

46 Ma Yesu 'igwaeya, “Geya! Caigeda taiya 'agu
'ale'o 'i'abitohoya, weyahina yalotohoya 'oiguwega waiwai
'ithapwesa, ta to'abi tohonaina 'oina 'thabala.”

47 Ma wahineina 'isanapuya 'abehega Yesu 'isanapu
pwaiya 'ina paihowa, 'oinega 'inaoma ma'ina 'ateyoho,
'ibe'u talutalubu'iya Yesu 'ahena, ma boda matadiya 'ina
'abitohona lamuna 'thepwaila latuheya, 'igwae, “Bada,
nuwanuwagu yabwebwe'ana, 'oinega 'a 'ale'o ya'abitohoya,
ma yabwebwe'ana mwayamwayauwa.”

48 Ma Yesu wahineina 'ithegwaeya, 'igwae, “Natugu, 'ino
hemisa 'oinega 'ubwebwe'ana pwaiya, Cutoholo ma'ino
yaliyaya 'utauya.”

Yailo natuna 'amasega Yesu 'i‘abihe toholoya
(Madiu 9:23-26; Maki 5:35-43)

49 Yesu 'abwa 'igwaegwae wahineina 'oina, ma tu-
taina 'oina Yailo 'ina hadega 'ina topaihowa 'aigeda wasa
'i'eweyama Yailo 'oina, 'igwaeya, “Taubada, natuu yawasina
'igumwala pwaiya, ma sahena tohe'itaina 'ina tuta wete

'uuleule.”

50 Wasaina bewa Yesu 'thesagoheya ma Yailo 'ithegwaeya,
'igwae, “Sahena 'u'ate'ateyoho. Ma hesi 'uhemisaegau
'labehega natuu nata 'ibwebwe'ana.” 51 Coinega sitauya ma
'asai sihapwesa, ma Yesu boda mabwaiyadi 'i'ausidiya ma
sahena hadaina 'oina siluhuluhu, tuwa beno nuwanuwana
Pita ta Yoni ta Yemesa, ma wete gwamaina tamana ta sinana
mahetenao siluhu.

52 Ma boda hadai 'abwa tuwa sidoudou ta wete siwui-
wui gwamaina weyahina. Coinega Yesu 'i'ausidiya 'igwae,
“Tuwa! Dou walolagu! Weyahina gwama geya 'i'amasa, ma
hesi tuwa 'i'enosineya.”

53 Ma mabwaiyadi Yesu simaluweya, weyahina sisana-
puya 'abehega 'i'amasa pwaiya.

54 Coinega Yesu gwama nimana 'i'abiyahiya ma
'ithegwaeya, 'igwae, “Gwamasine, 'utoholo.” 55 Ta gwama
dumwaluna yawasina 'ihilama ma 'itoholowa. Ma Yesu
gwamaina sinana ma tamana 'oidiya 'igwaeya, “Ce'ahai
wa'ebwae ma 'i'ai.” 56 Nage 'oina tamana ma sinana nuwadi
'thenainaida moisa. Ma Yesu wete 'thenuwa laguwediya
'igwae, “Sahena 'aigeda taiya 'oina wahehepwaila 'igu
paihowa bewa weyahina.”

9

Yesu 'ana tomuliyao 'ithewasediya sabi paihowa
(Madiu 10:5-15; Maki 6:7-13)

1 Ta Yesu 'ina topaihowao site tuwelo 'ibwau 'autedima,
'adi loina ma waiwai 'i'ebwaediya, sawasawahidi hi'ahi'a
tomota 'oidiyega siula latuhedi, ma wete 'adi lohalao
si'abihe bwebwe'anedi. 2Coinega 'thewasediya ma 'abehega
Yehoba 'ina hetoloina tomota 'oidiya siguguyae, ma wete
lohalao si'abihe bwebwe'anedi. 3 Ma wete 'ina guguya 'oina
'iloinaediya, 'igwae, “Sahena 'aigeda to'aha wa'ewa'ewa.
Sahena guna bo peha bo 'e'ahai bo mane, bo 'ami 'wama
'eluwa. 4 Ma 'eguma to hada 'oina sibwauwegomi ma
waluhuluhu, hadaina 'oina wahetaumana ma 'ana siga tup-
waina wa'ebesine. 5 Ma 'eguma to 'asa 'oina geya sitoegemi
'idi hada 'oidiya, gogoina namonamoina 'ahemiyega walo-
hutuhutu yahuledi ma wa'ebesinedi, ma 'oinega wahe'itadi
'abehega nata mwau 'oidiya 'ilatu.”

6 Ma 'oinega topaihowaedi sitauya, ta tupwa mabwaiyana
'oidiya sisakowasiya ma tetela bwebwe'ana siloguguyae,
ma wete tolohalao tupwa 'aigeda 'aigeda 'oidiya si'abihe
bwebwe'anediya.

Helodi nuwana 'thenainaida Yesu weyahina
(Madiu 14:1-12; Maki 6:14-29)

7Ma hesi Helodji, tauna Galili 'ana toloina, ginauledi bewa
silatulatu tetelidi 'ihesagohediya, ta nuwana 'thenainaida
madouna weyahina tupwadi tomota sigwaeya, “Yoni
to'abihebabitaiso 'abehega 'amasega 'itoholo hila,” & ma
tupwadi sigwaeya, “Bo nuwana Ilaitiya 'ilatuma,” ma
wete tupwadi sigwaeya, 'abehega “Tauna 'aigeda palopita
miyamiyaina 'i'amasa ta tuta bewa 'itoholo hilama.” 9 Ma
Helodi hesi 'igwaeya, “Yoni taugu 'igu loinega ta 'ani'ona
si'upweya. Ma to loheya hede beno sigwaegwaene.” Nage
'oina Helodi 'itoho waiwai ma 'abehega Yesu 'iloba.

Yesu tomota baibaiwadi 'ihe'aidiya
(Madiu 14:13-21; Maki 6:30-44; Yoni 6:1-14)

10 Ma Yesu 'ina topaihowaowedi 'idi sakowasiyega si-
hilama, ta 'idi paihowa mabwaiyana sihe'ote'oteteliya
Yesu 'oina. Ta muliyetega 'idi badaina 'itoediya, ta
ba'idanao sitauya 'aigeda gogo sanina Bedeseida 'oina, ma
'labehega siboidimo nobwa simiyamiya. 11 Ma geya sowa-
sowahidi, weyahina boda wasa sihesagoheya, ma Yesuina
simulimuliyeya ta sinaoma 'oina. Coinega Yesu 'oidiya
'itagwala ma Yehoba 'ina loina weyahina 'ihe'itediya, ma
wete 'adi lohalao 'i'abihe bwebwe'anedi.

12 Simiyamiya ta sinala ‘'isopuwa ma sitetuwelowedi
sinaoma ma Yesu sihegwaeya, sigwae, “Bada, boda bewa
'uhesumanedi ma sihila gogo deidiya, ma nobwa 'e'ahai ma
'ebe'eno sibesa, ma 'oidiya si'aiyawasi. Weyahina bewa
'ebwa yoho 'awawa.”

13 Coinega Yesu 'oidiya 'igwaeya, “Togidega, 'omi nata geya
wahehe'aidi, 'awa?” Ma taudi sigwaeya, “Togidega nata
'ahe'ai 'esedi? Weyahina 'ama geya baibaiwanamo. Beledi
nima ma silahana luwa situpwa. Togidega, nuwanuwau
'abehega 'atau ma bodaedi 'adi 'agimwane?”

14 Ma bodaedi 'oidiyega loheloheyamo 'adi baibaiwa gide
paibi tausani. Coinega Yesu 'ana tomuliyao 'thegwaediya,
'igwae, “Tomotaedi wawatahidi ma 'idi boda 'oidiyega
walagudi, gide tomota pipiti boda 'aigeda 'aigeda 'oidiya, ma
gide simiyatoi 'esa.” 15 Ma 'ina loinaina mabwaiyana gide
sipaihoweya ta simiyatoiya 'idi boda 'oidiya.

16 Coinega Yesu beledi nima ma wete silahana 'eluwa
'i'ewediya, ma galewa 'i'ita haneya, ta 'e'ahaiyedi

weyahidi 'igwae helauwa. Ma muliyetega 'ihisidiya
ma 'ana tomuliyao 'i'ebwaediya ma siheguyai tomota
loidiya. 17 Coinega mabwaiyadi si'aiya ta simwausuwa,
ma 'e'ahai tupwatupwadi sihegogonediya, ta boha tuwelo
silohemahediya.

Pita 'ina hepwaila 'abehega Yesu tauna To'abihetenaina
(Madiu 16:13-19; Maki 8:27-29)

18 Ta Yesu ma'ana tomuliyao sitauya, ma muliyetega Yesu
'iboi 'imiyamiya, ma Yehoba 'oina 'i'ahwa'ahwanoi. Ma
'ina 'ahwanoi 'igumwala ta 'ana tomuliyao 'ihesilala 'oidiya,
'igwae, “To'aha tomota 'idi gwae weyahigu, 'abehega taiya
taugu?”

19 Ma taudi sigwaeya, “Tomota tupwadi sigwae 'abehega
'owa Yoni to'abihebabitaiso, ma tupwadi sigwae 'abehega
'owa Ilaitiya, ma tupwadi sigwae 'abehega 'owa 'aigeda
palopita nugenugetana 'amasega 'utoholo hilama.”

20 Coinega wete 'ihesilalediya, 'igwae, “Ma 'omi togidega
'imi nuwatuhu 'abehega taiya taugu?”

Ta Pita 'igwae, “Cowa To'abihetena, Yehoba 'oinega.”

21 Nage 'oina Yesu 'ana tomuliyao 'iloina pa'alediya ma sa-
hena sihehepwaile tomota 'oidiya. 22 Ta wete 'ihegwaediya,
'igwae, “Taugu Loheyaiguina ma 'abwa muya madouna
yaloba. Weyahina babadao ma topwaoli madoudi ma wete
loina 'ana tohe'itao nata siguipailegau ma silohe'amasigau,
ma sabwelo hetoina 'oina Yehoba 'i'abihetoholo hilegau.”

Yesu 'ana muliya weyahina
(Madiu 16:20-28; Maki 8:30; 9:1)

23 Muliyetega mabwaiyadi 'oidiya 'igwae, “Ceguma taiya
'owa nuwanuwau ma 'umuliyegau, sahena 'uboi weyahiu
'unuwanuwatuhu. Ma hesi 'uboi 'a kelose 'u'ahali sabwelo
laigeda 'aigeda ma 'oinega 'umuliyegau. 24 Ma 'eguma
taiya yawasina 'inuwahi 'abwa yawasina 'ihe'waihi. Ma
'eguma taiya yawasina weyahigu 'itagwale ma 'i'amasa,
tauna 'abwa yawasina 'ausalana 'iloba. 25 Ceguma 'ida wa-
sawasao madou hedada talobadi beno ginaula bwagabwaga,
ma hesi ginaula madouna beno yawasida bwebwe'ana.
Weyahina 'eguma yawasida bwebwe'ana tahe'waihi, beno
mwau hedada.

26 Taugu Loheyaiguina, ma 'eguma taiya 'owa
weyahigu 'udebamwadina ma wete 'igu he'ita weyahina
'udebamwadina ma 'uuhalegau, 'abwa yauhalego tutaina
'eguma yahilama ma'agu hepwatu ta ma'igu 'asilalaina, ta
wete Tamagu ma'ina aneloseyao 'idi 'asilalaina 'oiguwa.
27 Yagwae moisa 'oimiya 'abehega tomota tupwami

geya'abwa wa'ama'amasa ta 'ana siga Yehoba 'ina hetoloina
matamiya wa'ita.”

Yesu 'ana 'ita 'ibuiya
(Madiu 17:1-8; Maki 9:2-8)

28 Gwaeyedi bewa sigumwala ma gide wiki 'aigeda mulina,
Pita ta Yoni ta wete Yemesa Yesu 'itoediya, ma mahetenao si-
haneya 'aigeda 'oya 'oina sabi 'ahwanoi Yehoba 'oina. 29 Ma
labwa tuwa Yesu 'i'ahwa'ahwanoi, ma manina 'ana 'ita
'ibuiya ta wete 'ana 'ale'o wa'ewa'e'ena moisa. 30 Nage 'oina
loheya 'eluwa silatuwa, ma Yesu mahetediu sihehegwaeg-
wae, taudi beno Mosese ma Ilaitiya. 31 Taudi wete 'oidiyega
'asilala 'i'asi'asilala, ma Yesu mahetediu sihehegwaegwae
Yesuina 'ina 'amasa 'abwa Yelusalema 'oina weyahina.

32 Ta Pita ma'iyanao si'enosinediya, ma 'oinega si'eno
toholowa, ma 'asilala madouna si'iteya 'isae Yesu ma'iyanao
loidiya. 33 Nata ma siteluwaedi Yesu si'ebesine, ma Pita
'i'apulagata ma 'igwae, “Bada, bwebwe'ana 'eguma taudi
siteluwaedi mahetedai 'abwa tamiyamiya, ma 'oinega 'imi
yoheyohe 'etoi 'a'abidi, 'aigeda 'owa weyahiu, ma 'aigeda
Mosese weyahina ma wete 'aigeda Ilaitiya weyahina.” Beno
Pita tuwa 'igwaegwae bwagabwaga.

34 Pita 'ina gwae 'abwa geya 'ilosalohi, ta tabwanidiya
yalowa 'isuluma ta 'i'ahuhe taluhidiya, 'oinega sitetoiyedi
simatauta. 35 Ma yaloha 'oinega 'enana sihesagoheya,
'igwae, “Bewa Natugu bwebwe'ana hedada, 'ina gwae wa-
hesagohedi.” 3¢ Ma 'enanaina 'igumwala ta Yesu 'iboinamo
si'iteya 'itotoholo. Saugaina nage 'oina to'aha gidemusa
matadiya si'iteya geya 'eta taiya 'oina sihepwaile, ma sidah-
weya.

Yesu gwama 'i'abihe bwebwe'aneya
(Madiu 17:14-18; Maki 9:14-27)

37 Gona 'i'adaleya ta Yesu ma'ana tomuliyao 'oyega
sisuluma 'asai, ma boda madouna mahetediyao sihelob-
aloba. 38 Ma 'aigeda loheya bodaedi 'oidiyega Yesu 'i'iteya
ta 'iwuiya, 'igwae, “Tohe'ita, nuwanuwagu ma natugu
'u'abihe bwebwe'ane, tauna natugu 'aigeda tuwamo. 39 Ma
tuta baibaiwana 'eguma hi'ahi'a gwamaina 'i'abiyahiya,
natuguina 'iwuiwui madouna ma 'ihehebwasubwasumo,
weyahina 'itaitai ma 'ahwanega gwalabuso silatulatu. Tuta
baibaiwana gidemusa 'i'abi'abi hemuyamuya. 40 Ma 'a
tomuliyaedi ya'ahwanoiyediya ma 'abehega hi'ahi'aina siu-
lalatuhe, ma geya sowasowahidi.”

41 Coinega Yesu 'oidiya 'igwaeya, “Mehau 'omi hede
togidega? Ta debami pa'ala hedada! Nuwana geya
wahemisaegau, 'awa? Cimi debapa'alina 'oinega

yalowahi'wata.” Coinega loheyaina 'ihegwaeya, 'igwae,
“Natuina 'u'eweyama 'oiguwa.” 42 Ma gwamaina 'inaoma
Yesu 'oina, ta hi'ahi'a gwamaina 'iulasuluheya bale'uwa ta
'itaiya, 'oinega Yesu 'iloina ma yaluyaluwaina 'ilatuwa ma
gwamaina 'ibwebwe'ana. Ta muliyetega Yesu gwamaina
'itoeya tamana 'oina.

Yesu 'igwaehila 'ina 'amasa weyahina
(Madiu 17:22-23; Maki 9:30-32)

43 Tuta nage 'oina tomota mabwaiyadi Yehoba 'ina wai-
wai si'iteya, 'oinega nuwadi 'ithenainaida madouna. Ma
tomotaedi 'abwa sihehenainaida 'ina paihowa weyahina,
ma Yesu 'ana tomuliyao 'thegwaedi, 44 'igwaeya, “Cigu gwae
bewa nata yahepwaile 'oimiya wanuwatuhuyahi bwaib-
waini, beno taugu Loheyaiguina 'i'ilunamo ma sitebae ma
'agu 'alehao 'oidiya si'ebwayaegau.”

45 Nage 'oina 'i'abi he'wani bwaibwainidiya, 'oinega
geya sowasowahina ma ginaula bewa weyahidi nuwadi
'isabwalena, ma Yesu 'oina geya sihesilala ma 'abehega 'ida
he'itae 'oidiya, weyahina simatauta.

Tonugeta taudi tomuliya
(Madiu 18:1-5; Maki 9:33-37)

46 Ta muliyetega 'ana tomuliyaowedi sihe'ohe'oheya
'abehega taiya 'oidiyega 'adi tohanugeta.

47 Ma Yesu hesi 'idi nuwatuhu 'isanapudiya. Coinega
gwama 'aigeda 'itoeyama ta deina 'ihetoholoya, 48 ma
'thegwaediya, “Gwama bewa wa'ita. Ceguma taiya 'owa
gwama bewa weyahigu 'uhelauwe, 'owa beno 'uhelau
pwaigauwa, ma wete 'agu Tohewasaina 'uhelau pwaiyeya.
Coinega 'eguma taiya 'oimiyega sanina geya madouna tauna
'thane hedadeya.”

Ceguma taiya tauna geya '‘ilolo'alehegita tauna
li'abi'abihetegita
(Maki 9:38-40)

49 Ma Yoni 'i'apulagata ma 'igwaeya, “Bada, 'aigeda loheya
'aliteya ta saniuwega hi'ahi'a 'iulaula hapwesedi. Eeta
'a'ausiya, weyahina loheyaina geya 'ida boda.”

50 Ma Yesu 'igwaeya, “Sahena wa'au'ausi! Weyahina
'eguma taiya tauna geya '‘ilolo'alehegomi tauna 'ami
to'abihetena.”

MeSameliya tupwadi Yesu silogwahateya

51 Sabweloina 'ihahohoyama ta Yesu 'ihila galewa,
'oinega 'ina nuwatuhu 'ilaguya ma 'abehega '‘itautau
Yelusalema. Coinega 'itoholo ma ma'ana tomuliyao
sitauya. 52 Sitautauya, ma Yesu 'ana tomuliyao tupwadi

'thewasa nugetediya, meSameliya 'idi gogowa, ma
'labehega 'ebe'aiyawasi weyahina si'atububu. 53 Ma hesi
tomiya 'asaedi geya 'oidiya sitagwatagwala, weyahina
sinuwatuhuya Yesu geya 'idi gogo 'oina 'itautauya, ma hesi
'itautauya Yelusalema.

54 Yemesa ta Yoni gwae bewa sihesagoheya, ta Yesu 'oina
sigwaeya, “Bada, togidega? Sowasowahina taloina ma 'aiwe
'ala'alata galewega 'isuluma 'i'alahe gumwalidi?”

55 Ma Yesu 'igwaeya, “Tuwa! Sahena gide.” 56 Ma 'oinega
hali gogowa sitauya.

Loheloheya sitetoi nuwanuwadi ma ‘'abehega Yesu
simuliye
(Madiu 8:19-22)

57 Sitautauya, ta 'aigeda loheya 'inaoma ma Yesu 'oina
'igwaeya, “Taugu nuwanuwagu ma yamuliyego. To tupwa
'oina 'utautauya yamuliyego.” 58 Coinega Yesu loheyaina
'thegwaeya, 'igwae, “Cedewa totopwatula ma'idi gaula ma
wete bwasumo ma'idi nehwa, ma taugu Loheyaiguina geya
'igu 'ebe'enomo.”

59 Coinega heluwena wete 'inaoma ma Yesu loheyaina
'oina 'igwaeya, “Cumuliyegau.” Ma tauna 'igwaeya, “Bada,
'utagwalegau ma nugeta yahila, ma tamagu yayamwa 'ina
'amasa weyahina, yagalihe, ma muliyetega yamuliyego.”
60 Ma Yesu ‘'igwaeya, “Tuwa nobwa tamauina, ma taudi
to'amasa 'idi to'amasa sigalihedi. Ma 'owa hesi 'ino paihowa
'abehega 'uhetohalewasa Yehoba 'ina 'ebeloina weyahina.”

61 Ma hetoina wete 'inaoma ta 'igwaeya, “Bada
bwebwe'ana ma yamuliyego, ta 'utagwalegau ma nugeta
yahila ma 'igu susuwao yahelauwedi, ma muliyetega
yamuliyego.” 62 Coinega Yesu wete 'ithegwaeya, 'igwae,
“Ceguma taiya 'owa nuwanuwau ma 'upaihowa ta ma'ino
henuwanaluwa, geya 'a lobwaina ma Yehoba 'ina 'ebeloina
weyahina 'upaihowa.”

10

Tomuliyao mabwaiyadi 'thesumanediya

1 Tuta nage mulina, tupwadi wete 'ana tomuliyao
'ithesinuwediya, sebeniti 'adi baibaiwa, ma 'eluwa 'eluwa
'thesumane nugetediya gogo baibaiwadi 'oidiya, ma 'ane
toni'asa si'atububudi Yesu 'ina tauyama 'oidiya weyahina.

2 Ma 'ihegwaediya, ‘'igwae, “Celi'eli bwebwe'ana ma
to'eli'eli 'omi tupwamimo, 'oinega toni tanoha 'oina
wa'ahwa'ahwanoi ma 'ane topaihowao wete 'thesumanedi
'ina tanoha sabi 'elina. 3 Sauga bewa yahesumanegomi,

watauya gide sipi manamanasamina 'edewa lolosasaidi
gamwagamwanidiya.

4 “Sahena mane wa'ewa'ewa, sahena 'e'ahai mabohaidj,
sahena 'ami butu wa'ewa'ewadi. Ma 'eguma 'edai watautau
sahena tomota mahetemiyao wahehegwaegwae.

5 “Ma 'eguma 'aigeda hada 'oina waluhu, nugeta wa-
hegwaedi, wagwae, ‘Daumwala 'oimiya.’ ¢ Ma 'eguma
nuwadaumwala 'ana topaihowao simiyamiya, 'imi helauina
'oidiya 'ida miyamiya. Ma 'eguma geya, tuwa helauina
'thilawa 'oimiya.

7“Ma 'eguma hadaina 'oina wamiyamiya, ma to'aha 'ami,
nuwana 'ami we'aha matamiya silagu tuwa wa'ai, weyahina
topaihowao 'ilobwainediya ma 'adi 'iluwana siloba. Ma
sahena watautau hali hada 'oidiya, ma hesi hadaina 'oina
waluhu nugeta 'oina tuwa wamiyamiya.

8“Ma 'eguma to 'asa 'oina si'ahe sohetegomiya ma 'oidiya
waluhuwa, ma to'aha matamiya silagu latuheya, tuwa wa'ai.
9Ma wete gogoina 'oina wamiyamiya 'idi tolohalao wa'abihe
bwebwe'anedi, ma wete toni 'asao wahegwaedi, wagwae,
‘Yehoba 'ina loina 'i'iunamo ma 'ilatu 'oimiya.” 10 Ma 'eguma
to 'asa 'oina walatu ma silogwahategomi, mulimuliya 'eda
loidiya wahahila ma wahegwaedi, wagwae, 11 ‘Wa'ita, 'imi
gogo nenegwalina 'ahemega 'a'alohutuhutu yahule, ma
wasanapu 'abehega Yehoba 'ina loina deimiya 'imiyamiyal!’
12Yagwae moisa 'oimiya, 'abwa bwa'omatana 'ana tuta 'oina
taudi gogowedi silogwahategomiya loina madou hedadena
siloba, ma geya gide meSodoma 'adi loina.”

Gogo tupwana 'oidiya Yesu geya sihemise

(Madiu 11:2-24)

13 Coinega tupwaedi 'ana tomiyao 'ithegwaediya, 'igwae,
“MeKolesini ta meBedeseida 'atemuyamuyaimi. Weyahina
'igu paihowa 'ebe henainaidaedi yapaihowa pwaidiya
matamiya ma hesi geya wanuwabui, ma hesi 'eguma
meTaiya ta meSaidoni 'oidiya yada paihowediya, beno
mwalohene sida nuwabui pwaiya, ma sibauwa 'adi
'ale'owega sida 'otedi ta giba 'oidiyega sida gibediya, ta
sihe'itaedi 'abehega mumuga galana 'oidiyega sinuwabui
pwaiya. 14 Ma 'omi hesi geya uleulena. Coinega
bwa'omatana 'ana sabweloina 'oina Yehoba 'abwa meTaiya
ta meSaidoni 'i'atemuyamuyaedi, ma 'omi geya. 15 Ma
meKapaneumi 'omi togidega, 'abehega wa'abilagasigomi
galewa, 'awa? Nata geya! Ma hesi nata siulasuluhegomi
Bwebweso 'oina.”

16 Ta 'ana tomuliyaowedi 'oidiya 'igwaeya, “Ceguma
taiya 'imi gwae 'ihesagohedi, beno taugu 'igu gwae

'ithesagoheya. Ma 'eguma taiya 'illogwahategomi taugu
wete 'illogwahategauwa. @ Ma wete 'agu Tohewasaina
'ilogwahateya.”

Tomuliyaowedi mabwaiyadi 'idi paihowega sihila pwaima

17 Ma 'ana tomuliyaowedi site sebeniti 'idi paihowega
sihilama, ta ma'idi yaliyaya Yesu 'oina sihe'ote'otetela, sig-
waeya, “Bada, 'eguma welabanao bo hi'ahi'a saniuwega
'aloinaediya, ta sthapwesa.”

18 Ma Yesu 'oidiya ‘'igwaeya, “Tomudulele ya'iteya
galewega 'isulusuluma gide tuwa namala 'ina pili
19 Coinega wasanapu 'abehega ya'abihewaiwai pwaigomiya
ma 'oinega sowasowahimi wahewaiwai 'ada 'alehaina
'ina paihowa mabwaiyana 'oidiya, ma 'eguma mwata
bo ganihana wabasa yahidi, sahena wamatamatauta,
weyahina gesowana to'aha si'abihe galegomi.” 20 Ta
wete 'thegwaediya, “Moisa 'imi paihowa hi'ahi'a 'oidiya
waiwaina, ta weyahina wayaliyaya, ma beno geya ginaula
madouna, ma hesi 'imi 'ebeyaliyaya madouna 'eguma
sanimi galewa silele pwaidiya.”

Yesu 'ina yaliyaya
(Madiu 11:25-27; 13:16-17)

21 Tuta nage 'oina Yaluyaluwa Tabuna Yesu 'i'abihe
yaliyayaeya, ta 'igwaeya, “Yauwedo Tamagu, 'owa galewa
ta bale'u 'adi Toloina, nuwasabwalena bewa 'udahweya
tosonogao ma tonuwasabwalenao 'oidiyega, ma hesi gwag-
wama 'iiudi 'oidiya 'uhe'itaeya. Moisa Tamagu, 'ino
nuwatuhu bwebwe'ana bewa.” 22 Nage tutaina 'oina
wete 'igwaeya, “Ginaula mabwaiyadi Tamagu nimaguwa
'ilagudiya, ma Tamagu 'iboimo 'isanapugauwa, ma Taugu
wete yaboimo Tamagu yasanapuya, ma wete taiyewedi
taudi 'eguma nuwanuwagu ma Tamagu yahe'itae 'oidiya,
taudi wete sida sanapu.”

23 Coinega Yesu 'ilo'ita lohihila 'ana tomuliyao 'oidiya ma
'ithegwaediya, 'igwae, “Comi ma'imi yaliyaya, weyahina
ginaulaedi matamiyega wa'ita'ita. 24 Yagwae moisa
'oimiya 'abehega mwalo palopitao ta toloinao baibaiwadi
nuwanuwadi ma ginaulaedi si'itadi, ma hesi geya si'ita'ita,
ta wete gwaeyedi wahesagohediya taudi wete nuwanuwadi
ma 'abehega sihesagohedi, ta geya sida hesagohediya.”

Gwae hegehegedi gwama Sameliya 'aigeda weyahina

25 Ma 'aigeda loina 'ana tohanugeta 'itauyama ma Yesu
'oina 'ihesilala sabi tohona, 'igwaeya, “Bada, to'aha yapai-
howa ma yawasigu hataya yada loba?” 26 Coinega Yesu
'igwaeya, “Loinaedi Mosese 'ilelediya Buki He'asisi 'oina,



Luke 10:27 170 Luke 10:40

'usanapu pwaidiya, 'awa?” 27 Ma loheyaina 'igwaeya, “Cehe,
loina bewa gidemusa, ‘Cino Bada Yehoba 'uda helauwe
'ateu ta yaluyaluwau ta 'ino waiwai ta 'ino nuwatuhu
mabwaiyadi 'oidiyega. Ma wete 'iyamwao 'uda helauwedi
gidemusa 'uboi 'uhelauwego.”” 28 Coinega Yesu 'igwaeya,
“Beno gwae moisa, 'oinega gide 'uda paihowa 'ese ma
yawasiu hataya 'uda loba.”

29 Ma loheyaina 'ina nuwatuhu 'abehega tauna to-
dumwalu, 'oinega Yesu wete 'oina 'ihesilala hila, “Taiya hede
'iyagu?”

30 Coinega Yesu gwae hegehegediyega loheyaina
'thegwaeya, 'igwae, “Caigeda loheya Yelusalemega
'itoholowa ma 'itautauya Yeliko, ta 'edai toyagaha
'ilobediya ma si'abiyahiya, 'ana 'ale'o si'igalidiya ta
sihunu geyogeyoiya, 'i'iunamo 'i'amasa, ma si'ebesineya
ma sitauya.

31 Sitauya, ma loheyaina 'i'eno'eno eeta 'aigeda topwaoli
'thapwesama, ma tohesilaeina 'i'iteya, ma 'inaowa ma
'eda papalinega 'itauya. 32 Ta wete gide topwaoli 'adi
tolema 'aigeda 'itauyama, ta loheyaina 'i'iteya, ta wete
'i'e'ebubuyamo ma 'i'ebesineya.

33 Ma muliyetega 'aigeda gwama Sameliya 'thapwesama,
ma loheyaina 'i'iteya ta 'i'atemuyamuyaeya. 34 Coinega
deina 'inaowa, ma holowa ta waini 'ilagu latuhediya,
ma 'ana hesilaeyedi 'oidiya 'isiwediya ma 'ipaidiya, ta
muliyega 'ina hebai 'oina 'ido'oya ma ba'idana sitauya
laigeda hada taumana 'oina ta nobwa 'i'itayahiya. 35 Gona
'i'adaleya, ma kina 'eluwa 'i'ewediya ma hadaina 'ana
to'itayahina 'i'ebwaeya, ta 'ithegwaeya, ‘Tohesilae bewa
'u'itayahi weyahigu, ma 'eguma 'ehisa wete mane 'ulaguya
weyahina, taugu yahilama yagihedumwalu 'oiuwa.’ ”

36 Coinega Yesu loheyaina 'ihesilaleya 'igwae, “Taiya to-
hesilaeina 'iyana sitetoiyedi 'oidiyega?” 37 Ma loheyaina
'igwaeya, “Tauna 'ana tohelauina.” Coinega Yesu 'igwaeya,
“Beno gwae moisa, 'utauya ma gidemusa 'upaihowa 'esa.”

Yesu 'ina habo'e Meli ta Malida 'oidiya

38 Ma Yesu ma'ana tomuliyao sitauya ta silatuwa 'aigeda
tupwa 'oina, ma wahine 'aigeda, sanina Malida 'itoeya 'ina
hada. 39 Ma wahineina tasina wete 'imiyamiya, sanina
Meli, ma Meliina 'inaoma ta Yesu deina 'imiyatoiya, ma 'ina
gwae sabi hesagohena. 40 Ma Malida 'i'e'uleya ta 'ina pai-
howa baibaiwana. Coinega Malida 'inaoma Yesu 'oina ma
'igwaeya, “Bada togidega ma tasigu ba'idau wamiyamiya,
ma geya 'ida lemegauwa? Sowasowahina 'uhegwae ma
'i'abihetegau 'awa?”

41 Ta Yesu 'igwaeya, “Malida, togidega ma ginaula mab-
waiyana weyahidi 'unuwanuwatuhu, 42 ma hesi 'aigedamo
ginaula madouna weyahina 'unuwatuhu, gidemusa tasiu
Meli 'ina hesinuwa. Meli nuwanuwana ma 'igu gwae 'ida
hesagohedi, 'oinega geya sowahina 'aigeda taiya 'i'ausi.”

11

Yesu 'ina he'ita 'ahwanoi weyahina
(Madiu 6:9-13; 7:7-11)

1 Caigeda tuta Yesu 'iboinamo tupwa 'aigeda 'oina
'i'ahwa'ahwanoi. Cina 'ahwanoi mulina 'ana tomuliya
laigeda 'thegwaeya, 'igwae, “Bada, 'ahwanoi 'uhe'itemai,
gidemusa Yoni 'ana tomuliyao 'ahwanoi 'ihe'ita 'esediya.”
2 Coinega Yesu 'oidiya 'igwaeya, “Bewa gide wa'ahwanoi
lesa, wagwae:

Tamama, saniu 'ahe'asisiyane. Ca'ahwanoi 'oiuwa ma
lane 'uloinemai. 3 Cama sabwelo 'aigeda 'aigeda
nata 'u'ebwaemai. 4 Ta 'ima mumuga galadi
lunuwasamudi weyahina 'iyamayao 'idi puiyao 'oima
lanuwasamudi. Ma hesi sahena 'utohotohomai.”

5 Ma Yesu wete 'oidiya 'igwaeya, “Cahwanoi 'ana sanapu
bewa gidemusa. Ceguma taiya 'owa 'aigeda 'a taumana
hinuwana gamwana 'itauyawa 'oiuwa, ma geya 'aigeda
to'aha 'oiuwa ma 'u'ebwae 'ana lohepa'ala weyahina,
'oinega 'ilobwainegowa ma 'iyau 'aigeda 'oina 'utauya
ma 'u'ahwanoi, ma 'ugwae, ‘Ciyagu, sowasowahina ma
'ulemegau ma beledi 'etoi 'u'ebwaegau, 6 weyahina 'aigeda
'iyagu nige 'eda dudulenega 'itauyama, ma geya 'eta to'aha
loiguwa ma 'ida lohepa'ala.” 7 Ma 'eguma loheyaina hada
'alonega 'ino gwae 'themaiseyawa ma 'igwae, ‘Ciyagu, sa-
hena wahi'wata'wata 'ulagulagu weyahina manatugwao
'a'eno'eno, ma wete 'ahwa'eda ya'ausiya, 'oinega geya
sowasowahina yalemego.” 8 Ma 'eguma 'ihegagala 'oiuwa
tuwa 'u'ala'ohe'ohe, ma 'oinega 'ida 'enotoholo, ma to'aha
'ino 'ahwanoi gidemusa 'i'ebwaego. 9 Coinega yahep-
waila 'oimiya, wa'ahwanoi ma nata Yehoba 'i'ebwaegomi.
Wete wa'ebesa ma nata waloba, ma wete wa'etunatuna
ma 'oinega 'ahwa'eda 'iso'e weyahimi. 10 Weyahina
'eguma ta'ahwanoi Yehoba 'i'ebwaya 'oida, ma wete 'eguma
ta'ebesa wete nata taloba, ma wete 'eguma ta'etunatuna,
'oinega 'ahwa'eda 'ida so'e.

11 Ma togidega 'omi gwagwama tamadiyao, 'eguma natu-
miyao silahana weyahina si'ahwanoi, mwata wa'ebwaedi?
12Nuwana pou weyahina si'ahwanoi ganihana wa'ebwaedi?

Geya bo? 13 Moisa, 'omi togala ma 'imi 'ebwaya natu-
miyao 'oidiya wasanasanapu 'abehega ginaula bwebwe'ana
wa'ebwa'ebwaedi. Gide wete Tamamiu galewa 'ina 'ebwaya
'oimiya bwebwe'ana hedada, ma 'eguma wa'ahwanoi 'oina,
nata Yaluyaluwa Tabuna 'i'ebwaegomi.”

Taiya 'ina waiwaiyega Yesu hi'ahi’a 'iula latuhediya

(Madiu 12:22-30; Maki 3:20-27)

14 Ma tutaina Yesu loheya 'aigeda 'ilobeya, tauna hi'ahi'a
'ina paihowega memenana 'ilidowa ma geya 'ida gwaeya,
'oinega Yesu hi'ahi'aina 'iula latuheya, eeta loheyaina
'ibwebwe'ana ma ‘'igwaeya. Nage 'oina tomota si'iteya
ma nuwadi 'ithenainaida. 15 Coinega tupwadi sigwae,
“Hi'ahi'a 'idi badaina, Tomudulele 'ina waiwaiyega Yesu
hi'ahi'aina 'iulalatuheya.” 16 Ma tupwadi wete Yesu sitohoya
ma 'abehega 'ila'ilala tupwadi 'ida paihowedi weyahidi,
ma sida 'ahwamoisa 'abehega 'ina waiwai Yehoba 'oinega
litauyama.

17 Ma Yesu bodaedi 'idi nuwatuhuina 'isanapu pwaiya,
ma 'thegwaediya, 'igwae, “Tomudulele tauna 'iyanao
gesowana 'ipa'ipa'idi.” Ma wete 'igwaeya, “Ceguma 'aigeda
'ebeloina 'oina loheloheya siwataha ma siboi silo'aleha,
nata 'ebeloinaina 'iwe'a ma 'ibe'u. Ma wete gidemusa
'eguma 'aigeda susu taudimo silo'aleha, nata 'abwa 'idi
miya 'igala. 18 Seitani wete gidemusa 'eguma ma'ina bodao

siboidimo silo'aleha nata 'ina 'ebeloinaina 'ibe'u. Ma
togidega ma wagwae 'abehega Tomudulele 'ina waiwaiyega

hi'ahi'a yaula latuhedi, 19 ma taiya hede 'ina waiwaiyega
'lomi hi'ahi'a waula latuhedi? Tomudulele 'oinega bo
Yehoba 'oinega? Bewa weyahina wanuwanuwatuhu ma
wasanapu 'abehega taiya taugu. 20 Ma taugu hesi Yehoba
'ina waiwaiyega hi'ahi'a yaulaula latuhedi, 'oinega wada
sanapu 'abehega Yehoba 'ina loina 'ilatu pwaima 'oimiya.

21 «“Seitaniina tauna gide 'aigeda loheya waiwaina, ta
ma'ina 'ebe 'aleha 'ina hada madouna 'i'ita'itayahi, ma geya
sowana 'aigeda taiya 'ina tobwatobwa 'i'abihegala. 22 Ma
'eguma 'aigeda loheya waiwai hedada 'thapwesama, nata lo-
heyaina 'ipai ma 'ina 'ebe 'aleha nimanega 'i'ewadi, ma 'ina
tobwatobwa mabwaiyadi 'i'ewadi ma 'iyanao 'i'ebwaedi.

23 “Ceguma taiyawedi taudi geya 'agu to'abihetena, taudi
'agu 'alehao. Ma wete taiyawedi taudi geya ba'idagwao 'ada
paihowa hegogona, taudi 'igu paihowa si'abihegaleya.

Hi'ahi'a 'iluhuwa loheya 'alona
(Madiu 12:43-45)
24 “Ma 'eguma hi'ahi'a loheya 'aigeda 'oinega 'ihapwesa,
loheya 'ida bwebwe'ana ma hi'ahi'aina nata tuwa 'atamana

'iyawayawala besobeso ma 'ina 'ebe'aiyawasi 'ibesabesa ma
gesowana 'ilobaloba. Coinega hi'ahi'aina 'iboinamo 'igwae,
‘Cana 'ita yahila 'igu 'ebemiya 'oina.” 25 Coinega 'ihila ma
'ebemiyaina 'iloba hileya 'asi'asilalana ma 'atu'atububuna.
26 Eeta 'itauya ma hi'ahi'a site sebeni galadi moisa wete
'itoedima, ma ba'idanao siluhuwa 'ebemiyaina 'oina, ta
nobwa mahetenao simiyamiya, 'oinega loheyaina 'ina
'ebemiya si'abihegala bwaibwainiya, mwalo geya gide-
musa.”

27 Gidemusa Yesu 'igwae 'esa boda 'oidiya, ma 'aigeda
wahine 'oidiyega 'enana madounega 'iwuiya, ma Yesu
'oina 'igwaeya, “Bada wahineina tauna gamwanega
'ithenatunegowa ma wete susunega 'ususuwa, tauna
toyaliyaya moisa.” 28 Ma Yesu wete 'igwaeya, “Taudi
hesi 'eguma Yehoba 'ina gwae sihesagohe ma 'ina gwae
sihematamatane, taudi toyaliyaya moisa.”

Yona tauna 'ebe'ita 'aigeda 'oida
(Madiu 12:38-42)

29 Ma bodaedi Yesu sitoholo 'wabu'wabuneya, ma
'i'ahwa lalagata ma 'oidiya 'igwaeya, “Mehau 'omi galami!
Beno lamuna 'ila'ilala wa'ebel'ebese, ma sahena hesi
'ila'ilalaedi wa'ita'itadi. Ma 'iyamo Yona weyahina 'eguma
wanuwatuhuyahi, tauna tuwa 'ila'ilalaina weyahimi.
30 Weyahina Yona 'ina paihowa 'oinega meNinibe
sisanapuya 'abehega tauna Yehoba 'oinega 'inaoma. Gide
wete taugu Loheyaiguina 'igu paihowa 'oidiyega mehau
'omi wada sanapugau 'abehega Yehoba 'oinega yanaoma.
31 Cabwa hesi, sabwelo bwa'omatana 'oina meSiba 'idi kuini
'ida toholo ma mehau 'omi 'the'ewegomi, weyahina mwalo
hene wahineina bwagebwagega 'inaoma Solomoni 'ina
gwae sanasanapuna sabi hesagohena, ma bewa tuwa gwae
sanasanapu hedada wahesagohediya, ma genuwami.

32 Wete gide sabwelo bwa'omatana 'oina meNinibe
'abwa sitoholo ma mehau 'omi sihe'ewegomi, weyahina
mwalo hene Yona 'oidiya 'iguguya, ta mumugadi gal-
adiyedi 'oidiyega sinuwabuiya, ma 'omi bewa tuwa guguya
bwebwe'ana hedada wahesagohediya, ma geya wanuwabui
hila.

Mayale 'ana gwae hegehegedi
(Madiu 5:15; 6:22-23)

33 Geya 'eta taiya mayale ‘'igabu ma 'idahwa gaula,
nuwana gaeba gabulena, ma hesi 'ebelagu tabwanina 'ilagu
ma 'oinega taudi hada 'ana toluhuwao 'i'asilaladi.

34 “Weyahina matau wahiu 'ana 'asilala gide, ma
'leguma matau 'asi'asilalaina wahiu mabwaiyana wete

'asi'asilalaina. Ma 'eguma matau 'igala wahiu mabwaiyana
wete 'iguguyou. 35 Coinega 'u'itayahigo tabu ma 'ino
lasilalaina 'iguguyou. 36 Ma 'eguma wahiu mabwaiyana
'asilala 'oina 'imiyamiya, ma geya 'aigeda wete guguyou
'oina, mabwaiyana tuwa 'asi'asilalaina, gide tuwa 'asilala
madouna 'ina 'asilala.”

Palisiyao ma loina 'adi tohanugetao Yesu 'iheliyediya
(Madiu 23:1-36; Maki 12:38-40)

37 Yesu 'ina gwae 'igumwala pwaiya, ma 'aigeda Palisi
Yesu 'ibwauweya ma mahetena si'ai. Coinega 'iluhuwa
ma 'imiyatoiya 'ebe'ai 'oina. 38 Ma Palisiina nuwana
'ithenainaida weyahina Yesu 'i'iteya nimana geya 'ibuyodi
ma 'i'aiya. 39 Ma Yesu Palisiina 'ina nuwatuhuina
'isanapu pwaiya, 'oinega 'oina 'igwaeya, “Comi Palisiyao
gide tuwa biyo ma gaeba, weyahina gwahumiumo wabuy-
obuyodi, ma 'alomiya 'imaha moisa yagaha ma mu-
muga galadi 'oidiyega. 40 Waheyauyauleya! Weyahina
geya wasanasanapu 'abehega tauna 'wapimi 'ipaihowediya,
'atemi wete 'ipaihowedi. 41 Ma 'ilobwainegomiya ma 'atemi
'ehe'ehele 'oinega wa'abihe 'asilaladi, ma 'oinega wa'asilala
bwaibwaina.

42 “Ma 'omi Palisiyao hesi 'atemuyamuyaimi! Tuwa
'imi helau bwebwe'ana, weyahina helauina ‘'ana
loina mabwaiyana wa'itayahi bwaibwainiya, ‘'imi
tobwatobwa madoudi ma 'i'iudi 'oidiyega tupwana Yehoba
wa'ebwa'ebwae, gide hali pam ma hali pam 'oidiyega. Ma
hesi loina tuwa madoudi wanuwanaidediya, beno Yehoba

lana helau ta wete loina dumwadumwaluna. Sowasowana
ginaula bewa madoudi wapaihowadi, ma wete sahena

ginaula 'i'iudi wanuwanuwa naidedi.

43 “Comi Palisiyao 'atemuyamuyaimi, weyahina hada
tapwalolo 'oidiya nuwanuwami ma 'abehega 'ebemiya
bwebwe'ana 'oidiya wamiyatoi, ma wete nuwanuwami ma
'abehega tutaina 'eguma watautau 'asai tomota mabwaiyadi
sihe'asisiyegomi.

44 “Ma hesi tuwa 'atemuyamuyaimi, weyahina 'atemi
gide galiha bisubisulidi, tomota 'oidiyega sitautau ma geya
sisanasanapu 'abehega galiha.”

45 Ma 'aigeda loina 'ana tohanugeta Yesu 'ihegwaeya,
'igwae, “Bada, 'ino gwaeyedi bewa 'oidiyega 'usinalimaiya,
lawa?”

46 Ma Yesu 'oina ‘'igwaeya, “Comi wete loina 'ana to-
hanugetao 'atemuyamuyaimi, weyahina tomota 'aha'ahala
mwaudi wa'ebwa'ebwaedi, ma 'omi geya hesi wada tagwala
ma 'aha'ahalaedi 'oidiyega walemedi.

47 “Catemuyamuyaimi, weyahina tubumiyao mwalo
palopitao silohe'amasidiya, ma ‘'omi palopitaowedi
galihidi 'oidiya 'adi 'ebenuwatuhu yahina wa'abi'abidi.
48 Ginaula bewa 'oinega tubumiyao 'idi loina wa'ahwa
bwebwe'aneya, beno taudi palopitao silohe'amasidiya,
ma 'omi galihidi ‘'oidiya 'adi ‘'ebenuwatuhu yahina
wa'abidi. 49 Ginaulaedi weyahidi Yehoba 'ina sanapu
'ilaguya, 'igwae, ‘Cabwa tupwadi palopitao ma 'igu
tohepwailao yahesumanediwa, ma tupwadi walohe'amasidi
ma tupwadi nata wapa'idi’ 50 Coinega mehau 'omi
nata maisa mabwaiyana waloba palopitaowedi bale'u
'ebehagaina 'oinega ma nige 'adi lohe'amasa weyahina,
51 beno Ebeli silohe'amasiya ma 'oinega silolohe'amasa
ma 'ana siga Sakaliya 'ina tuta 'oina silohe'amasiya Hada
He'asisi ma 'ebepwaoli gamwagamwanidiya. Moisa tuwa
lohe'amasaedi mabwaiyadi 'adi maisa mehau 'omi waloba.

52 “Comi loina 'ana tohanugetao 'atemuyamuyaimi,
weyahina sanapu 'ana 'ahwa'eda wa'ausiya, ma 'omi
geya sowasowahimi waluhu, ma taudi wete nuwanuwadi
'abehega siluhu ta 'omi wa'ausidiya.”

53 Ma tupwainaina nage Yesu 'i'ebesineya, ma muliyetega
loina 'ana tohe'itao ta Palisiyao sitohowaiwai hesilala
baibaiwadi 'oidiyega, 54 'abehega togidega ma 'ina gwae pui
siloba, ma 'oinega sihe'ewa.

12

Guguya
(Madiu 10:26-31)

1Boda madou hedada si'eto'autama ma sihetupa duidui,
ma Yesu 'igwae nugeta 'ana tomuliyao 'oidiya, 'igwaeya,
“Wa'ita yahigomi ma Palisiyao 'idi paihowa 'abo'abo sa-
hena wapaipaihowadi, weyahina 'idi paihowa gide tuwa
pwalawa 'ana 'ebe'abi heseseha. Cebe'abi hesesehaina
'eguma to'aha gide 'i'iuna, nata 'i'abi hemadou, 2 ma gin-
aulaedi dahwadahwaldl labwa Yehoba 'i'abilatuhedi ma
silo'atamanedi. 3 Ma wete to'aha guguyou 'oina wag-
waeneya nata sabwelo 'oina tomota sihesagohe. Ma to'aha
weyahina wahe'ahwa henahena hada 'alona, nata tomota
mabwaiyadi 'oidiya sihepwaila latuhedi.

4 “Ma 'iyagwao yahegwaegomi, taudi wahimi
silohe'amasi, sahena wamatamatautedi, weyahina
taudi wahimimo sowasowahina ma silohe'amasi, ma
yaluyaluwami geya. 5 Ma hesi Yehoba wamataute, weyahina
tauna ma'ina loina ma 'ilohe'amasa nugetegomi ma

muliyetega 'iula suluhegomi 'asa 'ala'alata* 'oina. Moisa
tuwa, 'iboinamo wamataute!

6 “Hisa gidemusa dinegwa 'adi maisa? Geya madouna,
gidemusa toea 'eluwamo ma bwasumo nima 'ai'aigeda
'adi baibaiwa. Ma tuwa Yehoba geya'abwa wete
laigeda 'oidiyega 'inuwa nuwanaide. 7 Ma 'iyamo geya
sowasowahina ma deba wahasili mwagu 'aigeda 'oina,
Yehoba 'adi baibaiwa 'isanasanapudi. Coinega sahena
wa'ate'ateyoho, weyahina 'omi Yehoba 'ina ginaula
madouna, ma dinegwa geya ginaula madouna.

Yesu 'ana hemisa ma 'ana uhala weyahina
(Madiu 10:32-33; 12:32; 10:19-20)

8 “Ma bewa wete wasanapu bwaibwaini: Ceguma
taiyawedi weyahigu tomota matadiya sihepwaila, taugu
Loheyaiguina nata weyahidi yada hepwaila Tamagu 'ina
aneloseyao matadiya. 9 Ma 'eguma taiyawedi siuhalegau
tomota matadiya, taugu wete 'abwa Yehoba 'ina aneloseyao
matadiya yauhaledi. 10 Taugu Loheyaiguina, ma 'eguma
taiya 'i''ahwa galegalegau, Yehoba nata gwaeina 'inuwasam.
Ma 'eguma taiya Yaluyaluwa Tabuna 'i'ahwa galegale, nata
geya'abwa Yehoba 'inuwanuwasam.

11 “Ma 'eguma tomota sitoegomi hada tapwalolo 'oidiya
sabi heyatalaegomi babadao ta toloinao matadiya, sahena
wa'ate'ateyoho bo nuwana wanuwanuwatuhu togidega 'idi
hesilalaina wahemaisa 'ese, 12 weyahina 'abwa tutaina
beno 'oina Yaluyaluwa Tabuna ba'idamiu, ma nata tauna
'ihe'itegomi to'aha wagwaene.”

Gwae hegehegedi wasawasa weyahina

13 Ma bodaedi 'oidiyega 'aigeda tomota ‘igwaeya,
“Tohe'ita, tasigu 'uhegwae ma tupwana 'ebeloina
'i'ebwaegau, mwalo tamamai 'ilaguya.”

14 Ma Yesu loheyaina 'enana 'ihemaiseya, ‘'igwae,
“Loheya, taugu geya sowasowahigu ma yahetoloina
lami heguheguyaiina weyahina.” 15 Ma wete 'ina
gwaeina 'itubweya ma boda mabwaiyadi 'oidiya 'igwaeya,
“Wa'itayahigomi ma sahena wasawasa nuwami 'i'ewa'ewa.
Geya sowasowahina ma wasawasa 'oinega yawasimi
bwebwe'ana waloba.”

16 Coinega 'ebe'ita 'i'ebwaediya gwae hegehegediyega,
'igwaeya, “Caigeda tohewasawasa 'ina tanoha madoudi ma
baibaiwadi, ta 'eli'eli madouna 'oidiyega 'ilobeya. 17 Eeta
loheyaina 'iboinamo 'inuwatuhu dadana, ma ‘'igwaeya,
‘Celi'eli madouna ta 'igu hada 'e'ahai geya sowasowahina.
Coinega to'aha yapaihowa? 18 Nuwana bewa gidemusa,
hada 'e'ahai miyamiyadi yale'wa yahuledi, ma hauhaudi

ta madoudi ya'abidi, ma 'oidiya 'e'ahai ta wete 'igu
tobwatobwao mabwaiyana yahedodo, 19 ma muliyetega
ma'igu yaliyaya sowasowahigu ma yagwae, “Caigeda
towasawasa taugu. Bo'i ya'atububuwa ta 'igu wasawasao
mabwaiyana sowasowahigu bolime hisa sinaonaoma
weyahidi. Eeta paihowa 'oinega ya'aiyawasi, ma hesi tuwa
yaliyayamo, weyahina 'agu ma 'agu we'aha mabwaiyana
sowasowahigu.” ’ 20 Ma Yehoba loheyaina 'oina 'igwaeya,
‘Loheya yauyauleiu! Hinuwana bewa yawasiu 'ilolagu, ma
tobwatobwaedi 'ulagulagudiya, taiya nata weyahina?’ ”

21 Ma Yesu 'ina gwae 'ana 'ebelolagu 'oina ‘'igwaeya,
“Moisa, 'eguma taiya wasawasa weyahina 'ipaihowa, ma
'imiya wasawasa tobwatobwa bale'uwa 'oidiyega, ma geya
galewa 'ana wasawasa 'oidiyega, tauna yauyauleina!”

Cateyoho weyahina
(Madiu 6:25-34)

22 Coinega 'ana tomuliyao 'oidiya 'igwaeya, “Sahena
'imi miya weyahina wanuwanuwatuhu madouna, 'amiwa
ma 'ami 'ale'o weyahidi. 23 Weyahina yawasida ginaula
madouna mabwaiyada 'oida, ma tobwatobwaedi 'wapi
weyahina geya ginaula madouna.

24 “Bewa 'aigeda 'ebe'ita ya'ebwaegomi 'ao'ao weyahidi,
tuta baibaiwana geya sida dauna, geya sida 'etahiya,
ma wete geya 'idi hada 'e'ahaimo. Bwasumowedi gin-
aula 'i'iudi, ma tuwa Yehoba tuta baibaiwana 'adiwa
'i'ebwa'ebwaedi, ma hesi wanuwatuhuyahi 'abehega 'omi
ginaula madouna Yehoba 'oina, 'oinega sowasowahina
ma 'ihe'aigomi. 25 Taiya 'oimiyega sowasowana 'ina
nuwatuhuwega 'ina tuta bale'uwa 'i'abiheduduli? Geya,
lawa? 26 Moisa tuwa, 'ateyoho geya wete 'ina lema 'oida
ginaula 'i'iuna weyahina, ma to'aha lamuna wa'ate'ateyoho
ginaula madouna weyahidi?

27 “Ma 'aigeda wete bewa 'ebe'ita, hane 'idi bwala
weyahina wanuwanuwatuhu. Tuta baibaiwana geya sida
paihowa, ma wete geya 'adi 'ale'o sida paihowediya. Ma
moisa tuwa, Solomoni 'ana 'wamao ma 'ana pasao 'adi 'ita
'ausaladi, ma hesi hane 'adi 'ita 'ausala hedadena. 28 Coinega
wanuwanuwa Yehoba 'ina 'itayahina 'oimiya weyahina.
Tauna 'awata 'ihepasediya hoyadi bwebwe'adi 'oidiyega,
nata sididi ma gona siwelai ma sigabudi, ma 'omi 'awata
wabwebwe'ana sinediya, 'oinega sowasowana 'ami 'wamao
Yehobaina 'i'ebwaegomi. Ma 'iyamo sahena 'imi hemisa
Yehoba 'oina 'iwe'awe'a.

29 “Ma weteyage sahena wanuwanuwatuhu madouna
nuwana wa'ateyoho 'e'ahai weyahidi. 30 Tomiya bale'u

mabwaiyadi ginaulaedi weyahidi sinuwanuwatuhu,
ma to'aha 'imi nuwatuhu Yehoba 'isanapu pwaidiya,
gidemusa 'amiwa ta 'ami we'aha ta wete 'ami 'wama.
31 Ma 'ilobwainegomiya nugeta Yehoba 'ina loina 'oina
watagwalegomi, ma 'oinega 'amiwa ta 'ami 'wama wete
'i'ebwaegomi. 32 Ma 'omi moisa Yehoba 'ina sipiyao,
'oinega sahena wa'ate'ateyoho, weyahina tauna 'thesinuwa
paigomiya ma 'ina 'ebeloina 'oina waluhu.

33 “Coinega 'imi tobwatobwao wahegimwaneyedi ma
maneyedi waheguyaiyedi towewelohe 'oidiya, ma 'oinega
galewa 'imi wasawasa 'imiya hataya. Wasawasaina galewa
'imiyamiya geya wete 'ina 'ebegumwalamo, weyahina geya
'aigeda wete toyagaha tupwaina 'oina, ma wete geya so-
husohu. 34 Ma 'eguma to tupwa 'oina 'imi wasawasa
'imiyamiya beno 'oina 'imi nuwatuhu sipili.

Bada 'ina hewahewaliyao tupwadi bwebwe'adi ma tup-
wadi galadi
(Madiu 24:45-51)

35 “Coinega wa'atububu bwaibwaina ma 'ami 'wamao
wa'otedi, ta wete ma'imi mayale ‘'asi'asilaladi ma
wayamwayamwa, 36 gidemusa hewahewaliyao 'idi bada
siyamwayamwa 'ina hilama hai 'e'ahaina 'oinega. Ma
'eguma to tuta 'oina 'idlatuma ma 'ahwa'eda 'oina
i'letunatuna, dumwaluna tuwa 'ahwa'edaina siso'e ma
'fluhuma. 37 Ma 'eguma simata pa'ali ma si'atu'atububudi
ma siyamwayamwa ma 'ilobadi, nata siyaliyaya madouna.
Yagwae moisa 'oimiya 'idi badaina nata 'wama 'ebe paihowa
'i'ote, ma hewaliyaowedi simiyatoi ma tauna weyahidi 'ida
hetopaihowa. 38 Ma wete 'eguma 'ina tuta hilama 'oina
'theheboi, ma hinuwana gamwana nuwana gona 'ada'adale
'ilatuma, ma tuwa gide 'idi miyaina, ma 'ilobadi, nata wete
siyaliyaya madouna.

39 “Ma wete ginaula 'aigeda bewa wanuwatuhuyahi,
'eguma toni hada 'isanapuya to tuta 'oina toyagaha
ljfluhuluhu 'ina hada, nata 'i'atububu bwaibwaina ma
'i'o'oyatola ma sahena 'ina hada 'ibwalebwale. 40 Coinega
'omi wete wa'atububu bwaibwaina ma 'igu tuta hilama
weyahina wayamwegau, weyahina taugu Loheyaiguina 'igu
hilama 'ana tuta geya wasanapu.”

41 Coinega Pita 'igwaeya, “Bada, beno taumamo weyahima
'ugwaegwae, bo nuwana tomota mabwaiyadi weyahidi?”
42 Ta Yesu 'igwaeya, “Topaihowa bwebwe'adi ma sanasana-
puidi mumugadi bewa gide, 'eguma taiya tauna 'ina bada
'thesinuwe ma hada 'i'itayahi, ma 'iyanao 'adi 'i'ebwaedi
sabwelo 'aigeda 'aigeda 'oidiya, 43 'abwa 'eguma badaina

'thilama ma 'ina topaihowa 'iloba 'ipaipaihowa bwaib-
waina, nata weyahina 'iyaliyaya ma 'oina 'igwae, 44 ‘Cino
paihowa mabwaiyana bwebwe'ana, 'oinega ginaula mab-
waiyadi 'adi loina ya'ebwaego ma 'uloina.’ 45 Ma hesi
'eguma topaihowaina 'iboimo 'oina ‘'igwae, ‘Cigu bada
'abwa 'iheheboi, 'oinega taugu 'igu nuwatuhu yapai-
howadi.’ Coinega 'iyanaowediloheloheyadi ma mewahinedi
'isapisapidi, ma wete geya 'e'ahai 'ida 'ebwaediya, ma
'iboinamo 'i'ai'ai ma 'inumanuma, ma 'inuma yauyaule.
46 Ma muliyetega 'abwa badaina 'ilohesalutuyama, ma 'ina
hewali 'ina paihowa galana 'i'italoba, nata hadega 'ipa'i, ma
"coinega maisa gala hedadena 'iloba, taudi tologwahata 'idi
upwa.

47 “Ma 'eguma taiya 'ina bada 'ina nuwatuhu 'isanapu ma
tuwa geya 'i'atububu ta wete geya 'ipaihowa, 'abwa sapi
mwauna ‘'iloba. 48 Ta 'eguma taiya 'ina bada 'ina nuwatuhu
geya 'isanapu, ma 'ipaihowa pui, nata sapi 'iloba, ta geya
madouna. Ma 'eguma hewali 'ana heguheguyai madouna,
'ilobwaineya ma 'ina bada weyahina 'ipaihowa madouna;
ta 'eguma 'ana heguheguyai madou hedada, sowasowana
'ipaihowa madou hedada.

Yesu weyahina wataha 'ilatuwa
(Madiu 10:34-36)

49 “Taugu boi yatauma ma 'abehega 'aiwe yamu'a 'ebwa
bale'uwa, ta nuwanuwagu 'ilomwayamwayau ma 'i'alata.
50 Ma hesi tuta 'i'iuna ma babitaiso galana yaloba, 'oinega
ma'igu 'ateyoho ma 'ana siga babitaisoina 'oiguwa sipai-
howa.

51 “Ma togidega? Wanuwatuhuya 'abehega 'igu latuma
bale'uwa 'oinega daumwala waloba? Geya hene. Ma
hesi yahegwaegomi nata 'aleha ta wataha 'oimiya silatu.
52 Tutaina bewa 'oidiyega ma tuta sinaonaoma 'oidiya nata
susu 'alodiya wataha silatu. Susuwedi 'alodiya 'eguma
gidemusa tomota 'adi baibaiwa nima, nata 'alodiyega sitetoi
sihe'upwa siteluwa 'oidiya. 53 Ma wete 'eguma tama natuna
loheyana 'oina 'i'aleha, nata wete natunaina tamana 'oina
'ilo'aleha. Gidemusa wete sina 'eguma 'ilo'aleha natuna
mewahinena 'oina, nata wete tauna sinana 'ilo'aleha. Ma
wete 'eguma wahine 'i'aleha lawana mewahinena 'oina,
nata lawanaina 'oina 'the'upwa hila.”

Cila'ilala 'adi sanapu weyahina

(Madiu 16:2-3; 5:25-26)

54 Ma Yesu wete tomotaedi 'oidiya ‘igwaeya,
“Tutaina 'eguma wa'ita bolimana yaloha dubadubana
sihanehanema, wanuwatuhuya 'abehega nata 'idohi,

beno moisa. 55 Ma 'eguma tupwa yalasi 'oinega yaumai
'itowatowama, beno 'oinega wasanapu pwaiya 'abehega
tuta 'i'iuna ma hala 'thapwesa. 56 Moisa 'omi bale'u
'adi 'ila'ilalao wasanapu pwaidiya, ma hesi Yehoba 'ina
'ila'ilalao geya wasanapudi tuta hauhauna nage weyahina.
Beno 'imi 'abo.

57 “Ma to'aha lamuna ta geya wahesinuwa bwaibwaina
ma 'eda dumwalunega watauya?

58 “Ma 'eguma 'a 'aleha 'inaoma ma 'itoego 'abehega
'theyatalaego, 'illobwainegowa ma tutaina 'edai watautauya
'utoho ma galanaina 'upaihowa pwaiya 'u'abihedumwalu,
ma 'oinega sahena 'a toheyatalaina 'itoetoego toloina 'oina,
tabu ma toloinaina tolo'alehao 'iloinaedi ma deliya silagugo.
59 Ma yahegwaego hesi sahena wete 'ulatulatu ma 'ana siga
'a buki mabwaiyana 'uhemaisa hegumwalidi!”

13

Nuwabui

1 Tutaina 'oina tupwadi loheloheya sinaoma ma Yesu
'oina sihe'ote'otetela meGalili weyahidi, sigwaeya, “Bada,
meGalili tupwadi sipwaopwaoli Yehoba 'oina, ma Pailato
'ina tolo'alehao 'illoinaediya ta tomotaedi silohe'amasidiya.”

2 Coinega Yesu 'ithegwaediya, “Ma wanuwatuhu 'abehega
taudi mumugadi galana ma 'iyadiyao geya galadi, 'oinega
silohe'amasidiya, 'awa? Geya! MeGalili mabwaiyadi topui
tuwa gide.

3 “Ma 'omi wete 'abwa wa'amasa gide tuwa taudi, 'eguma
mumugami galadiyedi 'oidiyega geya wanuwabui.

4 “Ma taudi meSailoma site 'eitiniyedi tutaina hada
madouna 'ibe'uwa ta 'ilohe'amasidiya, togidega 'imi
nuwatuhu 'abehega taudi mumugadi gala hedadena
meYelusalema mabwaiyadi 'oidiyega, ta 'oinega hesilaeina
silobeya? 5 Geya hene! Ma hesi 'omi 'abwa 'eguma
mumugami 'oidiyega geya wanuwabui, 'abwa wa'amasa
site 'eitiniyedi gidemusa.”

Caiweina geya huwainamo

6 Ma muliyetega 'aigeda wete gwae hegehegedi
'i'ebwaediya 'igwae, “Caigeda loheya 'ina tanoha 'aiwe
'i'umeya gide damaya. Ma tuta baibaiwana 'inaonaoma
'aiweina ma huwaina sabi bayoina, ta geya 'aigeda
tuta huwaina 'ida lobeya. 7 Coinega 'ina tanohina
'ana to'itayahina 'ihegwaeya, 'igwae, ‘Cusanapu pwaiya
'abehega bolime 'etoi 'oidiya yahilahilama ‘'ebwa
damayaina huwaina sabi bayoina, ma huwaina geya 'aigeda
yaloba toho. Bewa tuwa 'ugoha yahule, weyahina bale'u

bwebwe'ana 'imudamudali.’  Ma to'itayahinaina 'ina bada
'thegwaeya, 'igwae, ‘Bada yo, tuwa! Sahena yagohagoha
yahule, ma hesi 'ina gala yaloba ma gawala 'oina yalagu,
hali bolime 'oina ta'ita, 9 ma 'eguma 'ihuwa, tuwa 'itotoholo,
ta 'eguma geya huwainamo, 'oinega 'ugoha yahule.””

Sabatiya Yesu wahine 'i'‘abihe bwebwe'aneya

10 Caigeda Sabati 'oina hada tapwalolo 'oina 'iluhuwa
ma 'ihehe'ita. 11 Ta 'aigeda wahine 'imiyamiya, ma
bolime 'eitini 'alodiya hi'ahi'a 'oina 'imiyamiya, 'oinega
'ilolohala, ma 'ina tauya tuwa 'ihahatulutuluha, ta geya
sowasowahina 'isapaila ma 'itauya dumwalu. 12 Ma tutaina
Yesu wahineina 'i'iteya ta 'tbwauweya, “Wahine 'unaoma.”
Cinaoma ta 'ihegwaeya, “Caihale, 'a lohala 'oinega yali-
hasigo.” 13 Coinega nimana 'ilaguya wahineina 'oina, ma
'isapaila ta Yehoba 'ihepwatuweya.

14 Nage 'oina hada tapwaloloina 'ana to'itayahina Yesu
'ina paihowa 'i'iteya, ta 'igamwasowala weyahina Sabatiya
lohala 'i'abihe bwebwe'aneya, 'oinega loheyaina boda
'oidiya 'thepwaila, 'igwaeya, “Cada loina tasanasanapu
'abehega sabwelo sikisi 'oidiya 'ida paihowao tapaihowadi.
Bewa geya 'ana 'ita bwebwe'ana ma Sabatiya tolohalao

31'ewed1ma ma 'adi lohalao ta'abihe bwebwe'anedi.”
5 Ma Yesu 'ihesagoha pwaiya, ta mabwaiyadi 'oidiya

'1gwaeya “Cabo'aboimiu, weyahina 'omi mumugami Sabati
'aigeda 'aigeda 'oidiya 'imi hebaiyao mabwaiyadi 'adi
'ali 'oidiyega walihasidi, ma silatulatu 'atamana we'aha
sabi numa. 16 Ma togidega wahineina wanuwatuhuya
'abehega geya sowasowahina ma 'ana mwau 'oinega yali-
hasima 'abihetena 'iloba, gidemusa 'imi hebahebaiyaowedi.
Weyahina wahine bewa Ebalahamo 'ina boda 'aigeda, ma
hesi Seitani bolime 'eitini 'oidiya 'i'abiyahiya.”

17Yesu 'ina gwae bewa 'oinega tolomugiyedi 'i'abihedeba
mwadinediya, ma hesi tomota baibaiwa hedada siyaliyaya
madouna Yesu 'ina paihowa waiwaidi weyahidi.

Yesu 'igwae hegehegedi Yehoba 'ina hetoloina weyahina
(Madiu 13:31-33; Maki 4:30-32)

18 Coinega bodaedi 'oidiya wete 'igwaeya, “Togidega
Yehoba 'ina hetoloina ya'abihe'asilala 'ese 'oimiya. Nuwana
bewa gide 'aigeda 'aiwe 'oinega yagwae hegehegedi.
19 Loheya 'aigeda seyala patuna 'i'eweya, ma 'atamana
'ibeguliya, ma 'ibwala ta 'ihemadouwa, ma muliyetega bwa-
sumo sinaoma ma 'idi nehwa lahanao 'oidiya si'abidiya.”

20 Coinega wete 'ihegwae hilediya, 'igwae, “To gwae hege-
hegediyega ya'abihe 'asilala 'ese ma 'oinega Yehoba 'ina
hetoloina wasanapu? 21 Nuwana bewa gide: Wahine 'aigeda

pwalawa 'ana 'ebe'abi heseseha 'i'iuna tuwa 'i'eweya,
ma pwalawa madouna mahetena 'thebweliyeya, 'oinega
pwalawa 'iseseha.”

Cahwa 'eda 'i'iuna

(Madiu 7:13-14, 21-23)

22 Tutaina Yesu 'itautau Yelusalema, ma 'edai tupwana
'asa madoudi ta 'i'iudi 'oidiya 'ilatuwa, ma 'oidiya 'ihehe'ita
ta 'iloguguya. 23 Coinega 'aigeda loheya Yesu 'ihesilaleya,
'igwae, “Bada, togidega? Nata tomota hisahisadimo
'labihetena siloba, 'awa?” Ma Yesu 'igwaeya, 24 “Cehe
gide, ma hesi watoho waiwai ma waluhu 'ahwa'edaina
'i'iuna 'oinega. Weyahina baibaiwadi sitoho ma 'abehega
siluhu, ma si'aipate 'asaya. 25 Ma 'abwa wete toni
hadaina 'ahwa'eda 'igudu, ma 'omi 'atamana watotoholo,
ma 'ahwa'edaina 'oina wa'etunatuna, ma wa'ahwanoi,
wagwae, ‘Bada, 'ahwa'eda 'uso'e ma 'aluhuwa.’ Ma nata
badaina 'enami 'ihemaisa ma 'oimiya 'igwae, ‘Ta'ehega
wanaoma? Geya yasanapugomi.’ 26 Ma 'oinega 'omi wa-
hemaisa ma wagwae, ‘Tauma mwalo mahetemwao ta'aiya,
tanumanuma, ma wete 'ima 'asa 'uhehe'ita.’ 27 Ma 'oinega
nata Badaina 'ihegwaegomi ma 'igwae, ‘Moisa, geya yasana-
pugomi. Ta'ehega watauyama? Wahila ma sahena waluhu-
luhuma, weyahina 'omi togala.’ 28 Ma 'oinega 'abwa 'eguma
Ebalahamo ta Aisake ta Yakobo ma wete palopitao mab-
waiyadi mahetediyao wa'itadi Yehoba 'ina 'ebeloina 'oina
simiyamiya, ma 'omi ma'imi dou ta ma'imi hesala'i'ita
tutaina 'oina, 'eguma 'atamana wamiyamiya. 29 Ma tupwa
mabwaiyana 'oidiyega tomota sinaoma, ma 'idi 'ebemiya

bwebwe'adi si'ewadi Yehoba 'ina 'ebeloina 'oina. 30 Ma
'eguma taiyawedi bewa tuwa sinugenugeta 'abwa simuliya,

ma taiyawedi taudi bewa tuwa simulimuliya 'abwa sin-
ugeta.”

Yesu 'ina nuwagala Yelusalema weyahina
(Madiu 23:37-39)

31 Tuta nage 'oina tupwadi Palisiyao sinaoma ma Yesu
sihegwaeya, sigwae, “Bewa tuwa 'ulomwayamwayau ma
'udena, tabu ma Helodi 'ilohe'amasigo!”

32 Coinega Yesu 'oidiya 'igwaeya, “Watauya ma bosasaina
wahegwae 'abehega bewa tuwa hi'ahi'a tomota 'oidiyega
yaulaula hapwesedi, tolohalao ya'abi'abi hebwebwe'anedi,
ma wete gona gidemusa, ma 'i'adale 'igu paihowa mab-
waiyana yalosalohi.

33 “Ma taugu 'abwa yatautau Yelusalema, nata ta gona
ta hedabaha yalatu, ma nobwa ya'amasa, weyahina palo-
pitao mabwaiyama 'ima 'ebe'amasa Yelusalema.” Coinega

Yesu nuwana 'igala ta Yelusalema weyahina 'idouwa,
ligwae, 34 “Yelusalema he, togidega ma palopitao 'ulohelohe
'amasidi, ma wete Yehoba 'ina tohalewasao dimwega
'u'ahu'ahu yamatedi? Tuta mabwaiyana nuwanuwagu
ma 'ino tomotaedi yabwau 'autedima gide 'am'am natu-
nao papenega 'i'ahuyahidiya, ma hesi silogwahategauwal!
35 Coinega Yehoba 'i'iunamo ma 'i'ebesinego, ma yaheg-
waego 'abehega sahena wete 'u'ita'ita hilegau ma 'ana siga
'ino tomotaedi sitagwala 'oiguwa ma sigwae, ‘Tauna Yehoba
saninega 'inaonaoma tahepwatuwe.” ”

14

Sabati ‘ana loina

1 Sabati 'aigeda 'oina Yesu 'itauya sabi 'ai Palisi 'idi
bada 'aigeda 'ina hada. Hadaina 'oina 'iluhuwa ma boda
si'e'ebubu, 2 weyahina tupwaina 'oina 'aigeda tolohala
'imiyamiya, wahina mabwaiyana si'eloseseha. 3 Coinega
Yesu tolohalaina weyahina 'ihesilala loina 'ana tosana-
puwao ta Palisiyao 'oidiya, 'igwaeya, “Togidega? Wanuweya
'abehega bwebwe'ana 'eguma tolohala sabwelo Sabati 'oina
ta'abihe bwebwe'ane, bo geya?” ¢ Ta 'ina gwae geya si-
hemaisa, ma muliyetega Yesu tolohalaina nimana 'i'abiya,
ma 'ana lohala 'i'abihe bwebwe'aneya. Eeta 'ithewaseya ta
'itauya 'ina 'asa. 5 Coinega 'thegwaediya, 'igwae, “Ceguma
taiyewedi 'omi ma'imi hebaiyao gide 'ase bo bulumakau,
ma 'aigeda hebaiina sabwelo Sabatiya 'ibe'u gaula 'oina,
togidega, 'ana lobwaina ma walisi hanehe?” 6 Ma taudi tuwa
geya 'idi hemaisamao.

Sahena 'ebemiya bwebwe'ana wahehesinuwedi

7 Caiina 'alona Yesu Iloheloheya 'i'itediya, taudi
nuwanuwadi ma 'ebemiya bwebwe'ana 'oidiya simiyatoi,
'oinega 'aigeda gwae hegehegedi 'i'ebwaediya, 'igwae,
8 “Ceguma taiya 'ina hada 'ibwauwego hai guyaina
weyahina, sahena tohai 'ina 'ebeulega 'umiyatoi, weyahina
'eguma loheya 'aigeda sanina madouna 'inaoma, ° beno
guyai taniwagana 'thegwaego ma 'utauya papaliya, ma
'ino 'ebemiyaina 'oina loheya hauhaunaina 'imiyatoi. Ma
'owa nata ma'ino debamwadina papaliya 'uhila. 10 Coinega
'eguma sibwauwego ma 'uluhuluhu 'oidiya, 'ebemiyaina
papaliya 'uhesinuwane ma 'oina 'umiyatoi, ma 'oinega
tutaina 'eguma guyai toniwagana 'inaoma ma 'i'itago,
nata 'oiuwa 'igwae, ‘Ciyagu, 'umiyalaga gamwagamwana,’
ta 'oinega 'ulaga ma'ino yaliyaya ma wete 'a hepwatu
loheloheya matadiya. 11 Bewa 'oinega tasanapu 'abehega

taiya tauna 'i'abilagasi, 'abwa 'isulu; ma 'eguma taiya tauna
'ilagusuluhe, nata 'ihane.”

12 Coinega Yesu Palisiina 'ibwauweya ma 'oina 'igwaeya,
“Ceguma 'e'ahai 'upaihoweya, sahena 'iyamwao bo
tasimwao, bo 'ino bodao bo towasawasao 'ubwaubwauwedi
'ai nina 'oina, weyahina taudi 'abwa sibwauwego
sabi hemaisa 'oiuwa. 13 Ma hesi 'eguma 'e'ahaiina
'upaihowa, taudi wewelohedi ta peupeudi ta tohe'au'au
ta wete tomatagibugibu 'ubwauwedi, 14 ma 'oinega 'ahwa
bwebwe'ana moisa 'uloba, weyahina bewa taudi geya

sowasowahidi ma 'ino helauina sihemaisa. Ma hesi Yehoba
'oinega 'a maisa 'uloba, tutaina 'eguma tobwebwe'adi

'amasega 'i'abihe toholodi.”

Bada 'aigeda 'ai madouna 'ipaihoweya
(Madiu 22:1-10)

15 Ta ba'idanao si'ai'ai, ma 'aigeda 'oidiyega gwae bewa
'ithesagoheya, ta Yesu 'thegwaeya, ‘'igwae, “Cehe gide!
Ceguma taiyewedi siluhu Yehoba 'ina 'ebeloina 'oina ma
si'ai, siyaliyaya madouna.”

16 Coinega Yesu loheyaina 'ina gwae 'ithemaiseya, 'igwae,
“Caigeda loheya 'e'ahai madouna 'ipaihoweya ma tomota
baibaiwadi 'ibwauwediya. 17 Ma 'e'ahaiina 'ipaihowa
pwaiya, ta 'ina hewali 'thewasaeya tomotaedi 'oidiya ma
'thegwaediya, ‘Ce'ahai sipaihowa pwaiya, 'oinega wanaoma
tatauya ma wa'ai.’

18 “Ma mabwaiyadi geya nuwadi, 'oinega hali gwae
ma hali gwae si'ebwaeya. Caigeda 'igwaeya, ‘Tanoha
hauhauna yagimwane pwaiya, 'oinega nuwana yatautau ma
yahabo'ene. Ma yauwedo madouna, ma hesi geya'abwa
yanaonaowa. 19 Ma 'aigeda wete 'igwaeya, ‘Yauwedo
madouna, nuwana taugu wete geya'abwa yanaonaowa,
weyahina bulumakau nimaluwaluwa ta wete 'ebegesoha
nima'ai'aigeda yagimwane pwaidiya, 'oinega yatautauya
ma 'abehega beno bulumakau 'eluwa yahepaihowa tohodi
'ebegesoha 'aigeda silisi bwaibwaini bo geya.” 20 Ma wete
'aigeda 'igwaeya, ‘Taugu hauhauna yahaiya, 'oinega nata
geya'abwa yanaonaowa.’

21 “Feta hewaliina 'ihila ma 'ina badaina 'oina 'thepwaila,
'igwaeya, ‘Mabwaiyadi genuwadi’ Ma toni hadaina
'igamwasowala, 'oinega 'ina hewaliina 'oina 'igwaeya, ‘Cu-
tauya mwayamwayau gogo madoudi 'adi 'edao mabwaiyadi
'oidiya, ma 'eguma hisa tomota 'ulobediya, bwagana nanae-
wana bo belubeluina bo matagibugibuna bo peupeuna,
tuwa mabwaiyadi 'utoedima si'ai.’

22 “Ma hewaliina 'ipaihoweya gide, ma muliyetega
'inaoma ta 'igwaeya, ‘Bada yo, tomotaedi yatoedima, ma
hesi 'ino hadaina geya silohemaha.’ 23 Ta badaina wete
'igwaeya, ‘Ceda mabwaiyadi 'oidiya 'utauya, ma tomota
'uhegwaedi ma sinaoma, ma 'igu hada silohemaha. 24 Ta
hesi tomotaedi yatoe nugetediya sahena 'aigeda 'oidiyega
'aguina 'ilolotoho.” ”

Togidega Yesu 'ana muliya
(Madiu 10:38-39)
25 Ma boda madouna mahetenao sitautauya, ma 'oinega
Yesu 'i'itahila, ta bodaedi 'thegwaediya, 26 “Taiya 'eguma
nuwanuwana ma 'imuliyegau, nugeta 'thamwegau moisa

ma tamana ta sinana ta mwanena ta natunao ta tasinao ta
nuhunao, ma wete tauna tuwa weyahina 'ilogwahatedi. Ma

'eguma geya, tauna geya 'agu tomuliya. 27 Ma 'eguma taiya
yawasina geya 'itagwale ma 'i'amasa kelose 'oina gide taugu,
tauna geya sowasowahina ma 'imuliyegau.

28 Gide tuwa 'eguma taiya nuwanuwana ma hada
madouna 'i'abi, nugeta ginaula mabwaiyadi 'i'atububudi
hadaina weyahina, 29 tabu ma logidimo 'ihetoholodi ma geya
hada mabwaiyana 'ilosalohi. Bewa 'oinega nata tomota
si'ita ta loheyaina silotuyane. 30 Ma sigwae, ‘Loheya bewa
gide waiwaina ma logidi 'thetoholodiya ta geya hadaina
mabwaiyana 'i'abi.’

31 Ta wete 'eguma 'aigeda kini ma'ina tolo'alehao teni
tausani sitautauya sabi lo'aleha wete hali kini ma'ina bodao
tuweniti tausani 'oidiya, togidega kini nata 'inuwatuhu
'esa? Nuwana nugeta 'imiyatoi ta 'inuwatuhu ma 'abehega
sowasowahidi sihewaiwai 'adi 'alehaowedi 'oidiya, bo geya?
32 Ma 'eguma geya, 'ina tohalewasao 'ithewasaedi ma sipili-
bodedi, 'eguma hali kiniina ma'ina bodao 'abwa bwagab-
waga simiyamiya, ma 'oinega mahetediyao sihegwaegwae
daumwala weyahina.”

33 Coinega Yesu 'ina hemataluwa 'ilosalohiya, ma 'oidiya
'igwae, “Bewa gide wete 'agu muliya 'ana 'eda. Ceguma taiya
'owa nuwanuwau ma 'umuliyegau, nugeta 'ino 'ebeloina
mabwaiyana 'u'ebesinedi.

Hola ginaula bwebwe'ana
(Madiu 5:13; Maki 9:50)

34 “Hola ginaula bwebwe'ana. Ma 'eguma 'ana 'amna
'igumwala, geya sowasowahina ma 'i'amna hila. 35 Geya
wete 'illobwalobwaine ma bale'u 'i'abihe bwebwe'ane, ma
hesi talogwahateyamao.

“Ceguma matenami gwae bewa wahesagohe.”

15

Sipi 'wada'wadaleleina gwae hegehegedina
(Madiu 18:12-14)

1 Caigeda tuta takesi 'ana to'ewao ma hali togala tupwadi
wete sinaoma Yesu sabi hesagohina. 2 Coinega Palisiyao ta
loina 'ana tohe'itao silomugiyeya, sigwae, “Loheya bewa to-
galao 'i''ahwa 'iya'iyaguwediya ma wete mahetenao si'ai'ai.”
3 Ta 'idi gwaeina Yesu 'ithemaiseya gwae hegehegediyega,
ligwae, 4 “Togidega 'eguma 'aigeda 'oimiyega 'ina sipi
'adi baibaiwa handeledi, ma 'aigeda 'i'wadalele, sowa-
sowahina ma nainiti naeniyedi pwatula 'i'ebesinedi ma sipi-
ina 'wada'wadalelena 'i'ebese 'ana siga 'iloba. > Ma 'eguma
'iloba nata ma'ina yaliyaya 'ahalana 'ilagu ma 'ihila 'asai,
6 ma 'oinega 'iyanao 'ibwau he'autedima ma 'ihegwaedi,
'igwae, ‘Sipiina 'wada'wadalelena yaloba pwaiya, 'oinega
weyahina tayaliyaya.” 7 Coinega gide wete 'eguma 'aigeda to-
gala 'inuwabui, megalewa aneloseyao weyahina siyaliyaya
madouna, ma hesi tobwebwe'adi site nainti naeniyedi
weyahidi 'idi yaliyaya 'i'iuna.

Kina 'wada'wadalelena 'ana gwae hegehegedi

8 “Gide wete 'eguma wahine 'ina kina 'adi baibaiwa nima
bwaubwau, ma 'aigeda 'ithe'wadaleleya, 'oinega to'aha 'ida
paihowa ma kinaina 'iloba? Nuwana mayale 'igabu, ma
hada mabwaiyana 'ise'ili ma 'ibesa bwaibwaina 'ana siga
'iloba. 9Ma 'eguma 'iloba, nata 'iyanao 'thwau 'autedima ma
'oidiya 'igwae, ‘Cigu kinaina yahe'waihiya yaloba pwaiya,
'oinega weyahina tayaliyaya?’ 10 Gide wete 'eguma 'aigeda
togala 'inuwabui, nata Yehoba 'ina aneloseyao weyahina
siyaliyaya madouna.”

Caigeda bada natuna 'ihe'waihiya

11 Ma Yesu wete 'igwae hegehegediya, ‘igwae,
“Caigeda bada natunao loheyadi ‘'eluwa ba'idanao
simiyamiya, 12 ta 'alomauna tamana 'ithegwaeya, 'igwae,
‘Tamagu, nuwanuwagu ma bewa tuwa 'agu heguheguyai
'u'ebwaegau.’ Coinega bada 'ina tobwatobwa mabwaiyana
'itheguyaiyeya natunaowedi 'oidiya.

13 Sabwelo tupwana sigumwala, ma 'alomauna 'ina
tobwatobwa 'ihegimwaneyediya, ma 'ana maisa mane
'i'eweya, ma tupwaina 'i'ebesineya, ta tupwa bwaga hedada
'oina 'itauya, ma nobwa yaliyaya bwagabwaga 'oinega 'ina
mane 'ilohegumwalidiya.

14 “Cina mane mabwaiyana 'igumwala ta nimenimenamo
'imiyamiya, ma tuta nage 'oina gomale madouna tupwaina
'oina 'ilatuwa. 15 Coinega loheyaina 'ina paihowa 'i'ebesa,

ta 'aigeda 'asa 'ana bada 'ilobeya, ta 'ithewaseya ma 'ina
baweyao 'i'itayahidi. 16 Ta loheyaina nuwanuwana ma
bawe 'adiyega 'i'ai, weyahina geya 'anamo. 17 Tuta nage
'oina nuwana 'isabwalena, ma 'iboinamo 'oina 'igwaeya,
‘Moisa, tamagu 'ina topaihowao 'adi 'e'ahai madouna, ma
taugu 'ebwa tuwa gomale 'thunuhunugau. 18 Coinega ya-
toholo ma yatauya tamagu 'oina yagwae, “Tamagu, yagala
pwaiya Yehoba 'oina, ma wete 'owa 'oiuwa. 19 Ta geya
'ilobwainegau ma 'u'ahwa natuwegau, ma hesi 'u'ahwa
topaihowegau.” ’

20 “Bewa gide 'inuwanuwatuhu 'esa, ta 'oinega 'itoholowa
ma tamana weyahina 'itauya, ma bwagebwagega tamana
'i'iteyama 'itautauyama, 'oinega ma'ina 'atemuyamuya
'ipili 'oina, ma 'i'atusapwaliya, ta mahetena sihehedoudou.

21 “Eeta natunaina tamana 'ithegwaeya, 'igwae, ‘Tamagu,
yagala pwaiya Yehoba 'oina ma wete 'owa 'oiuwa, 'oinega
geya 'ilobwainegau ma 'u'ahwa natunegau.’ 22 Ma hesi
tamana 'ina hewaliyao 'tbwauwediya ma 'oidiya 'igwaeya,
‘Walomwayamwayau ma 'wama bwebwe'ana wa'eweyama
ma natugu wahe'ote, ma wete 'ana nipuna wa'eweyama
ma nimana walagu, ma 'ana butu 'ahena walagu, 23 ma
muliyetega watauya ma bulumakau yauyaubona ta momo-
nana wahunuyama, ma 'e'ahai madouna tapaihowa, ma
'loinega ma'ida yaliyaya tauna mahetedai ta'ai. 24 Weyahina
natugu bewa mwalo 'i'amasa, ta nige mayawasina taloba
hileya.’ Coinega sihegaina ma siguyai ma'idi yaliyaya.

25 “Ma hesi natuna tautuwa 'abwa tanoha 'ipaipaihowa.
Cina paihowa 'igumwala, ma tutaina 'asa deina 'ilatulatu,
lahusa ma selo 'ihesagohediya. 26 Coinega 'aigeda 'idi
hewali 'ibwauweya ma 'ihesilaleya, 'igwae, ‘To'aha lamuna
loinega siyaliyaliyaya?” 27 Ma hewaliina 'igwaeya, ‘Tasiu
'thila pwaima ta tamana bulumakau yauyaubona ta momo-
nana 'thunuya, ma mahetemai 'ayaliyaliyaya, weyahina
natunaina ma'ina bwebwe'ana 'iloba hileya.” 28 Gwae bewa
'thesagoheya ta 'igamwasowala madouna, ta genuwana ma
hadai 'iluhu.

“Coinega tamana 'illatuma ma natuna tautuwana
'ithegwaeya 'abehega mahetena siluhu hadai. 29 Ma hesi
loheyaina 'ilogwahata, weyahina 'igamwasowala hedada,
ma tamana 'oina ‘'igwaeya, ‘Tamagu, hisa bolime 'oidiya
weyahiu yapaipaihowa ma 'ino heyowana mabwaiyana
yapaihowediya, ma geya 'aigeda tuta 'uda helauwegauwa.
Geya 'aigeda wete hebai 'u'ebwaegau ma ma'iyagwao
'a'ai hegogona ma 'ayaliyaya. Geya hene! 30 Ma natuina
bewa 'ino tobwatobwa mabwaiyana 'imudaliya tosogalao

'oidiya, ma to'aha weyahina 'uhelauweya, ma bulumakau
yauyaubona ta momonana 'uhunuya weyahina?’

31 “Ta 'oinega badaina natuna 'oina ‘'igwaeya, ‘Natugu,
'usanapuya 'abehega 'owa tuta mabwaiyana deiguwa
'umiyamiya, ma to'aha gide 'igu 'ebeloinao, mabwaiyana ni-
mauwa simiyamiya, 32 ma hesi tasiu bewa 'i'amasa, ta bewa
tuwa mayawasina taloba hileya, 'oinega 'ilobwainegita ma
mahetedai tayaliyaya.’ ”

Tetela bewa 'oinega Yesu Palisiyao ma loina 'ana tohe'itao
'igwae hegehegediyediya.

16

Caigeda to'itayahina galana

1 Wete Yesu gwae hegehegedi 'aigeda 'ana tomuliyao
'i'ebwaediya, 'igwae, “Loheya towasawasa ma'ina topai-
howa, tauna 'ina wasawasa 'ana to'itayahina, ta 'aigeda tuta
'oina tupwadi loheloheya wasa si'eweyama towasawasaina
'oina, sigwaeya, ‘Bada, 'ino topaihowaina 'ino tobwatobwa
'ihehepaipaisiyedi.’ ” 2 Coinega, towasawasaina 'ina topai-
howaina 'ibwauweyama, ma 'ihegwaeya, 'igwae, “Hepwaila
galadi weyahiu yahesagoheya 'oinega bewa tuwa 'igu tob-
watobwa 'adi pepao 'u'ebwae hilegau, ma 'oiguwega 'ulatu.”

3 “Coinega topaihowaina 'inuwatuhuwa ta ‘igwae,
‘Togidega nata yapaihowa 'esa, weyahina 'igu badaina
'ilogwahategauwa?  Geya sowasowahina ma yatanoha
paihowa, ma wete debamwadina 'eguma yatautauya
tomota 'oidiya, 'e'ahai weyahina yalo'ahwa'ahwanoi.’
4 Cinuwanuwatuhu ma 'aigeda 'eda 'inuwalobeya, 'igwaeya,
‘Cehe, bewa gide yapaihowa 'ese ma 'oinega 'iyagwao
baibaiwadi yalobadi, 'eguma paihowa bewa 'oinega yalatu.’
5Eeta 'ina badaina 'ina tobukiyao 'ibwauwediya, ma 'aigeda
'aigeda 'oidiya 'ihesilala.

Loheya nugenugetaina 'oina 'ihesilala, 'igwaeya, ‘Hisa
'a buki 'igu badaina 'oina?” ¢ Ma ‘'igwaeya, ‘Holowa 'adi
baibaiwa handeledi yabukidiya.” Coinega topaihowaina
'igwaeya, ‘Pepa bewa 'oina 'a bukiyedi 'uleledi ma pipitimo
'ulagu.’ 7 Ma 'aigeda wete 'iluhuwa ta 'ihesilaleya, 'igwae,
‘Ma 'owa hisa 'a buki? Ta 'igwaeya, ‘Ce'ahai 'adi baibaiwa
handeledi yabukidiya.” Coinega tauna wete 'igwaeya, ‘Pepa
bewa 'oina 'a bukiina 'ulele ma 'eitimo 'ulagu.’ Ma mab-
waiyadi gide 'adi bukiyedi silagu suluhediya.

8 “Coinega 'ina badaina 'ina paihowa bewa wasana
'ithesagoheya, ma 'thepwatuweya, weyahina mebale'u si-
hewaiwai 'idi wasawasa 'ana paihowa 'oina, ma hesi

Yehoba 'ina bodao geya sihewaiwai 'idi paihowao 'asilala
weyahina.”

9 Ta Yesu wete 'ithegwaediya, “Bale'u wasawasao galadi,
ma 'eguma wasawasaedi 'oidiyega 'iyamiyao wahelauwedi,
'abwa taudi sihaesotegomi 'ebemiya hatayaina 'oina, tu-
taina wasawasaedi sigumwala.

10 “Weyahina 'eguma taiya ginaula 'i'iuna 'oina
'thematamatana, wete ginaula madoudi ‘'oidiya
'thematamatana. Ma 'eguma 'i'iudi ‘'oidiya 'i'abo
wete ginaula madoudi 'oidiya 'i'abo. 11 Comi wete,
'eguma geya bale'u wasawasao weyahidi wapaihowa
bwaibwaini, nata Yehoba geya'abwa wete wasawasa moisa
'i'ebwa'ebwaegomi. 12 Ma 'eguma 'iyamiyao 'idi wasawasa
weyahidi geya wapaihowa bwaibwaini, gesowana wete
Yehoba 'imi wasawasaina 'i'ebwaegomi.

13 “Coinega topaihowa geya sowasowahina ma
'ihetopaihowa bada 'eluwa 'oidiya, ma 'aigeda 'iguipaile
ma hesi 'aigedamo weyahina 'ipaihowa, ma 'oinega 'aigeda
'i'ahwa bwebwe'ane ma 'aigeda 'i'ahwa galagalae. Coinega
geya sowasowahina ma Yehoba 'ina paihowa ma wasawasa
bale'uwa ta'abiluwedi.”

Palisiyao mumugadi
(Madiu 11:12-13; 5:31-32; Maki 10:11-12)

14 Saugaina Palisiyao gwaeina sihesagoheya ta Yesu
silotuyaneya, weyahina taudi mane nuwanuwadi madouna.
15 Coinega Yesu Palisiyaowedi 'oidiya ‘'igwaeya, “Comi
wanuwatuhuya 'abehega mumugami bwebwe'ana tomota
matadiya, ma hesi galana mabwaiyana 'atemiya Yehoba
'isanasanapudi, weyahina ginaulaedi tomota nuwadi
si'eweya, Yehoba 'illogwahatediya. 16 Moisa tuwa, Mosese
ma palopitao 'idi loinao 'oimiya simiyamiya 'ana siga
Yoni to'abihebabitaiso 'inaoma, ma tuta nage 'oinega 'ana
siga nige tetela bwebwe'ana Yehoba 'ina loina weyahina
'abwa 'ahehepwailedi, ma 'ebeloinaina weyahina tomota

baibaiwadi ma'idi waiwai sitohotoho ma siluhuluhu,
17 Galewa ma bale'u 'idi sawala sowasowahina, ma hesi

Mosese 'ina loinao bwagana 'i'iu sehenina, geya'abwa
sigumwagumwala.”

18 Ma Yesu wete 'oidiya 'igwaeya, “Ceguma taiya loheya
mwanena 'isa'ile ma 'ihaibala hali wahine 'oina, tauna 'ipui
pwaiya, ma wete 'eguma wahine sa'isa'ilina 'ihaihila hali
loheya 'oina, loheyaina tauna wete 'ipui pwaiya.”

Towasawasa 'aigeda ma Lasalo

19 Ma Yesu wete 'ihegwaediya, ‘'igwae, “Caigeda tuta
'oina towasawasa 'aigeda ma Lasalo simiyamiya. Towa-

sawasaina 'ana 'ale'owao 'ausala hedadedi ma wete 'anao
mabwaiyadi bwebwe'adi, 'oinega sabwelo 'aigeda 'aigeda

loidiya ma'ina yaliyaya. 20 Ma Lasalo wewelohena ma
lobwe'abwe'aina, 'oinega Lasaloina towasawasaina hada
'ahwa'eda 'oina 'imiyamiya, 2! ma 'abehega towasawa-
saina 'ana mugumuguna 'oinega 'ida 'ai. Ma Lasaloina
bwe'anao tuta baibaiwana 'edewa siyamoyamosidi. 22 Ma
tutaina Lasalo 'i'amasa aneloseyao sitoeya ta Ebalahamo
deina silaguya tobwebwe'ana 'idi tupwa. Ma muliyetega
wete towasawasaina 'i'amasa ma sigaliheya, 23 ma tauna
ma'ina muya madouna to'amasa 'idi tupwa 'oinega 'i'ita
haneya, ta Lasalo 'i'iteya Ebalahamo ba'idana simiyamiya.
24 Coinega 'ibwau madouna ma 'igwaeya, ‘Tamagu yo! Cuda
'atemuyemuyegau ma Lasalo 'uhewasaeyama ma we'aha
gogaina nimanega memenagu 'i'abihegogai, weyahina tuta
bewa yamuyamuya madouna 'aiwe 'ala'alata 'oina.’

25 “Ma Ebalahamo 'ihegwaeya, ‘'igwae, ‘Natugu,
'usanapuya 'abehega mwalo yawasiu mabwaiyana
yaliyayamo, ma hesi Lasalo geya 'aigeda 'ebeyaliyaya
'iloba. Coinega bewa tutaina tauna ma'ina yaliyaya,
ma 'owa 'umuyamuya. 26 Ma wete 'uda sanapu
'abehega gamwagamwanida sa'ala madouna 'imiyamiya,
'iwatahigita, 'oinega geya sowasowahina ma bewa 'oinega
'ahabalawa 'oimiya. Comi wete, geya sowasowahimi ma

wahabalama 'oima.’ _
27 “Towasawasaina 'igwaeya, ‘Ee bwebwe'ana, ma

benomo nuwanuwagu ma Lasalo 'uhewasae 'igu bodao
'oidiya, 28 ma tasigwao site nima 'ida hemataluwedi, tabuma
taudi wete sinaoma muya 'ina tupwa bewa 'oina.’ 29 Coinega
Ebalahamo loheyaina 'thegwaeya, 'igwae, ‘Tasimwaowedi
'adi tohenuwalagu simiyamiya, taudi beno Mosese ta
palopitao 'idi gwaeyedi Buki He'asisi 'oina. Gwaeyedi 'alona
sowasowahina ma tasimwaowedi sihesagoha bwaibwaini.’
30 Ma hesi towasawasaina 'igwaeya, ‘Tamagu, beno geya
sowasowahina. Ma 'eguma taiya 'amasega 'itoholohila
ma 'itauya 'oidiya, ma tauna si'ita, 'oinega sinuwabui
bwaibwaini’ 31 Ta Ebalahamo wete 'igwaeya, ‘Ceguma
Mosese ma palopitao 'idi gwae geya sihemisaedi, geya'abwa
wete 'aigeda taiya sihehemisae, bwagana 'eguma 'aigeda
to'amasa 'itoholo hila ma 'itauya 'oidiya.’ ”

17
Galana 'ana he'ita_
(Madiu 18:6-7; Maki 9:42)

1 Coinega Yesu 'ana tomuliyao 'ihegwaediya, ‘'igwae,
“Tomota tupwadi nata 'ebetoho baibaiwana sipaihowadi
'oimiya ma 'abehega si'abi hebe'ugomi, ma 'eguma
taiyawedi taudi ‘'ebetohowedi sipaihowediya tuwa
latemuyamuyaidi. 2 Ma 'eguma taiya to'abi hebe'uina,
'ilobwaineya ma da'ule madouna silosipwa 'ani'ona ma
ni'u dubaduba siulasuluhe, ma 'oinega sahena gwagwama
sihehe'au'aunaowe.

Nuwasam weyahina

3 “Coinega wa'itayahigomi, ma 'eguma tasiu 'oiuwa
'ipaihowa galagala, 'uhegwae 'ina puiina, ma 'eguma
'inuwabui 'unuwasam. 4 Ma 'eguma tasiu 'ina sabwelo
'aigeda 'oina ta masebeni 'ipaihowa galagala 'oiuwa,
ma tuta 'aigeda 'aigeda 'oina 'i'ahwa'ahwanoi 'oiuwa
sabi nuwasam, 'ilobwainegowa ma mabwaiyana
'unuwasamudi.”

Hemisa weyahina
5 Eeta Yesu 'ana tohepwailaowedi sigwaeya, sigwae, “Cima
hemisa 'u'abihewaiwai.” ¢ Ma badaina 'igwaeya, “Ceguma
'imi hemisa 'ana waiwai gide seyala patuna, sowasowahina
ma 'aiwe bewa madouna 'oina wagwae, ‘Cudabugo ma
ni'uwa 'uboi 'u'umago,’ nata 'imi gwaeina 'thematamatane.”

Topaihowao ‘'idi paihowa

7 Ma wete 'oidiya 'igwaeya, “Ceguma 'aigeda taiya 'owa
ma 'ino hewali, tauna togesoha bo nuwana hebai 'ana
to'itayahina, ma tutaina 'eguma hewaliina 'ina paihowega
'ilatuma, geya sowasowahina ma 'uloina 'abehega tauna
'i'ai nugeta, 8 ma hesi 'ugwae, ‘Cagu 'u'atububu ma
'u'itayahigau ma ya'ai, ma 'oinega 'owa muliyetega 'u'ai ma
'unuma.” 9 Coinega hewaliina 'ina paihowa weyahina 'ana
loyauwedo geya 'ida lobeya 'ina bada 'oinega, weyahina
tauna tuwa 'ina paihowa. 10 Ma 'omi wete gidemusa,
'eguma tutaina ginaula mabwaiyana wapaihowadi, to'aha
gide yaloinegomiya, wagwae, ‘Cehe, tauma tuwa topaihowa,
'oinega to'aha gidemusa 'ama loinaina gide 'apaihoweya,
beno gide 'ama lobwaina moisa.’ ”

Tolepelo nima luwaluwa 'i'abihe bwebwe'anediya

11 Ma Yesu Yelusalema weyahina 'itautauya ma Sameliya
ta Galili gamwagamwanidiya ‘ilatulatu. 12 Ta 'aigeda
'asa 'oina 'inaoma ma tolepelo nima luwaluwa 'ilobediya,
eema 'ina 'eda 'oinega siha hila, 13 ma sibwaubwau 'enadi
madounega, sigwaeya, “Bada Yesu 'u'atemuyamuyaemai.”
14 Coinega 'ilo'itahila ma 'thegwaediya, “Watauya ma top-
waoli 'oidiya wahe'itaegomi.” Ma sitautauya 'edai ta

'ladi lepelo ‘'igumwala, 15 ma 'aigeda loheya 'oidiyega,
tauna gwama Sameliya, 'i'iteya 'abehega 'ibwebwe'ana
pwaiya, 'oinega 'ihila ma 'enana madounega Yehoba
'ithepwatuweya, 16 ma Yesu 'ahena 'ibe'u talutalubu'iya ma
'oina 'iloyauwedowa. 17 Coinega Yesu loheyaina 'ihegwaeya,
“Nige wate nima luwaluwa ya'abihe bwebwe'anegomiya,
ma ta'eha site naeniyedi? 18 Togidega geya sihilama ma
Yehoba 'oina siloyauwedo? Ma 'owa taumana geya Yudiya
'oinega, ma 'unaoma sabi loyauwedo. 19 Coinega 'ino
hemisega 'abihetena 'ulobeya. Causala, 'utoholo ma 'utau.”

Yehoba 'ina loina tuta 'inaonaoma weyahina

(Madiu 24:23-28, 37-41)

20 Palisiyao tupwadi sinaoma ma Yesu sihesilaleya to tuta
gide 'oina Yehoba 'ina loina 'ilatuma. Coinega Yesu 'idi
hesilalaina 'ithemaiseya bewa gidemusa, 'igwaeya, “Geya
sowasowahina ma tomota matadiya Yehoba 'ina loina
'inaonaoma si'ita. 21 Ma wete geya sowasowahidi ma sigwae,
‘Wa'ita Bewa’, bo nuwana ‘Nage’, weyahina Yehoba 'ina
loina 'oimiya 'imiya pwaiya.”

22 Coinega 'ana tomuliyao 'ihegwaediya, 'igwae, “Cabwa
ya'ebesinegomi, ma muliyetega nuwanuwami madouna
ma taugu Loheyaiguina ba'idamiu tada miyamiya sabwelo
'aigeda tuwa weyahina, ma hesi nata geya wa'ite'itegau.
23 Ma 'eguma tomota sigwae, ‘Keliso nage’, bo nuwana
‘Bewa’, nata sahena wamulimuliyedi. 24 Weyahina saugaina
'eguma yanaonaoma, galewa 'ana 'ita gide 'asilala daisi-
namo, gide namala madouna 'ana 'ita.

25 “Ta muliyetega ma ginauledi sihapwesa, nugeta mehau
bewa silogwahategau, ma 'oidiyega muya yaloba.

26 “Cigu hilama 'ana tuta Nowa 'ina tuta gidemusa.
27 Weyahina Nowa 'ina tuta si'ai'ai ma sinumanuma ma
wete loheloheyadi ta wahiwahinedi sihaihai 'ana siga Nowa
'ina waga 'igeluwa, ta yagewa 'ilatuwa ta 'oinega tomota
mabwaiyadi 'imutudiya. Ma taugu Loheyaiguina 'igu hil-
ama gidemusa.

28 “Ma wete Lota 'ina tuta gide, saugaina tomota mab-
waiyadi si'ai'ai ma sinumanuma, ma wete sigimwagimwane
ma sihehegimwane, ta wete sitanohapaihowa ma sihada-
hada'abi, 29 ta 'ana siga Lota Sodoma 'i'ebesineya, 'oinega
'laiwe ganinisa ma da'ule yahiyahidi galewega sigubalama
gide dohi, ma tomota mabwaiyadi 'ilohe'amasidiya.

30 “Ginauledi silatuwa 'oidiya, 'abwa wete gide tomota
'oidiya sida latu 'esa, beno tutaina taugu Loheyaiguina
yahilama.

31 “Ma sabweloina 'oina ‘'eguma taiya wagahata
'imiyamiya, sahena wete hada 'alona 'iluhuluhu ma
'abehega 'ilotobwatobwa. Wete 'eguma taiya tanoha
'ipaipaihowa sahena 'asa weyahina 'ipilipili.

32 “Ma hesi wanuwatuhuyahi to'aha gide 'thapwesa Lota

mwanena 'oina. _ ) o
33 “Ceguma taiya tauna yawasina weyahina 'i'aipate,

nata yawasinaina 'ithe'wadalele, ma 'eguma taiya yawasina
'itagwale ma 'ihe'wadalele, 'abwa 'iloba hila.

34 “Ma yahegwae bwaibwainigomi 'abehega hinuwanaina
nage 'oina tomota 'eluwa 'ebe'eno 'aigeda 'oina si'eno,
ma 'aigeda yatoe ta 'aigeda 'imiyamiya. 35 Wete gide
wahiwahine 'eluwa si'e'ehalo, 'aigeda yatoe ta 'aigeda
'imiyamiya.” 36 (-)

37 Coinega 'ana tomuliyaowedi sihesilaleya, sigwae, “Bada,
ta'eha?” Ta Yesu 'ithegwaediya, “Ta'eha 'oina 'wayoha
'imiyamiya beno 'oina 'ao'ao si'eto'eto'auta.”

18
Hiwape 'aigeda 'ina 'ahwanoi toloina 'aigeda 'oina

1 Eema 'aigeda gwae hegehegedi Yesu 'i'ebwaediya ma
'abehega sahena 'ahwanoi 'oinega siwe'awe'a. 2 Bewa gide-
musa 'igwaeya, “Caigeda 'asa 'oina toloina 'aigeda madouna
'imiyamiya, tauna Yehoba geya 'ida matauteya ta wete
loheloheya geya 'ida he'asisiyediya. 3 Tupwaina 'oina wete
laigeda hiwape 'imiyamiya, ma tuta baibaiwana hiwapeina
'ilatulatu toloinaina 'oina ta 'i'ahwa'ahwanoi 'oina lema
weyahina, 'igwae, ‘Bada, 'agu 'aleha 'oinega 'u'abihetegau.’

4 “Tuta 'aigeda 'aigeda gide 'ina paihowa, ma toloinaina
genuwana ma 'ileme. Ta 'aigeda tuta 'oina toloinaina
'ilowahi'wata, 'oinega 'iboinamo 'oina 'igwaeya, ‘Tuwa
Yehoba geya yamataute ta wete loheloheya geya yada
he'asisiyanediya, 5 ma hesi hiwape bewa 'ina tauya hilahil-
ama 'oiguwa weyahina ya'abihete 'ana 'aleha 'oinega, tabu
ma 'agu wahi'wata 'ilagu hila.” ”

6 Coinega Yesu wete 'ihegwaediya, 'igwae, “Toloinaina 'ina
gwae weyahina wanuwatuhu. Tauna loheya galana ma
hesi hiwape 'ilemeya. 7 Wete gide Yehoba 'ina tomotaiyao
hehesinuwaidi nata 'ilemedi, 'eguma si'ahwanoi hilahila
'oina, sabwelo ma nihuwana 'oidiya. & Moisa tuwa, 'ina
lemaina dumwaluna nata 'ipaihowa 'oidiya.

“Ma togidega 'omi wanuwatuhu 'eseya 'eguma saugaina
taugu Loheyaiguina yahilama bale'u bewa 'oina, hisa to-
mota ma'idi hemisa yalobadi sitoholo pa'ala?”

Palisi ma takesi 'ana to'ewa ‘'idi 'ahwanoi

9 Tomota tupwadi sinuwatuhuya ‘'abehega taudi
dumwaludi ma hali tomota geya, 'oinega Yesu 'igwae
hegehegediyediya bewa gide, 10 'igwaeya, “Caigeda tuta
'oina loheloheya siteluwa siluhuwa Hada He'asisi 'oina sabi
'ahwanoi Yehoba 'oina. Caigeda Palisi ma 'aigeda takesi 'ana
to'ewa. 11 Coinega Palisiina 'itoholowa ma 'i'ahwanoiya,
'igwae, ‘Yehoba yo, yaloyauwedo 'oiuwa weyahina taugu
geya gide 'iyagwao mumugadi, weyahina taudi toyagaha
hedade, ma 'abo'aboidi, ma lologwalidi, ma wete taugu
geya gide takesi 'ana to'ewa nage. 12 Taugu hesi wiki 'aigeda
'aigeda sabwelo 'eluwa 'oidiya 'e'ahai 'oinega yahudihudi,
ma wete 'igu tobwatobwa mabwaiyana 'oinega tupwana
ya'ebwa'ebwaego.’

13 “Ma hesi takesi 'ana to'ewaina bwagebwagega
litoholowa, ta ma'ina debamwadina lumalumana
'itutuya, ma 'ituluha ta 'i'ahwanoi, 'igwaeya, ‘Yehoba
yo, 'usanapu pwaigauwa 'abehega taugu togala, 'oinega
'u'atemuyemuyegau!’ ”

14 Ta Yesu wete 'oidiya 'igwaeya, “Moisa, loheyaina bewa
'ina 'ahwanoiina weyahina 'ana 'ahwabwebwe'ana 'ilobeya
Yehoba 'oinega, ma hesi Palisiina geya. Weyahina 'eguma
taiya tauna 'i'abilagasi nata silagusuluhe, ma 'eguma taiya
tauna 'illagusuluhe si'abilagasi.”

Gwagwama Yesu 'igwae helauwediya
(Madiu 19:13-15; Maki 10:13-16)

15 Tupwadi tomota natudiyao 'i'iudi si'ewedima ma
'abehega Yesu 'i'abitohodi, ma 'ana tomuliyao tomotaedi
si'itediya ta si'ausidiya.

16 Ma Yesu 'ibwau he'autediya ma 'igwae, “Sahena
gwagwama wa'au'ausidi ma hesi watagwaledi ma 'oiguwa
sinaoma. Weyahina gwagwama bewa gide Yehoba 'ina
'ebeloina 'illobwaine bwaibwainidiya. 17 Yahegwaegomi
'eguma taiyewedi taudi gwagwama bewa gide 'idi hemisa,
sowasowana Yehoba 'ina 'ebeloina 'oina siluhuluhu, ma hesi
'eguma geya, nata geya.”

Wasawasa weyahina
(Madiu 19:16-30; Maki 10:17-31)

18 MeYudiya 'idi tohanugeta 'aigeda 'inaoma ma Yesu
'ihesilaleya, 'igwae, “Bada, yasanapuya 'abehega 'owa
tohe'ita bwebwe'ana, 'oinega to'aha nata yapaihowa ma
yawasigu hataya yaloba?”

19 Ma Yesu loheyaina 'ihegwaeya, “Togidega ta 'oinega
'u'ahwa bwebwe'anaegauwa? Geya 'eta taiya bwebwe'ana,
beno tuwa Yehoba. 20 Ma Yehoba 'ina loinao 'usanapu
pwaidiya, beno 'abehega:

Sahena logwali,

Sahena lohe'amasa,

Sahena yagaha,

Sahena hepwaila 'abo'abo,

Ma wete tamau ma sinau 'uhe'asisiyanedi.”

21 Ta loheyaina ‘'igwaeya, “Cigu tuta gwamega ta nige
loinaedi beno yamuliya bwaibwainidiya.”

22 Cina gwaeina bewa gide Yesu 'ihesagoheya, 'oinega
'igwaeya, “Caigeda ginaula tuwa 'ilosapuligowa, beno
'abehega 'ino tobwatobwa mabwaiyana 'uhegimwaneyedi
ma 'adi maisa towewelohe 'oidiya 'uheguyaiyedi, ta 'oinega
'unaoma, 'umuliyegau ma 'oinega 'abwa 'ino wasawasa
galewa 'uloba.”

23 Gwae bewa loheyaina 'ihesagoheya, ta 'ina wasawasa
madouna 'inuwahiya, 'oinega nuwana 'igala moisa.

24 Cina nuwagalaina Yesu 'isanapu pwaiya, 'oinega to-
mota 'oidiya 'igwaeya, “Ceguma taiyewedi taudi ma'idi
wasawasa madouna 'idi luhu Yehoba 'ina 'ebeloina 'oina
mwau hedada. 25 Moisa, kameli tauna hebai madouna,
'oinega tupwana mwauna ma nidili 'ana 'ebesula 'omega
'iluhu, ma hesi towasawasao 'idi luhu Yehoba 'ina 'ebeloina
'oina mwau hedade.”

26 Bodaedi Yesu mahetenao simiyamiya gwaeina sihe-
sagoheya, ta sihesilaleya, sigwae, “Ceguma bewa gidemusa,
taiya hede sowasowahina ma 'ebe yaliyayaina 'iloba?”
27 Coinega ‘'igwaeya 'oidiya, “To'aha tomota 'oidiya geya
sowasowahina, Yehoba 'oina ginaulaedi meyameyahadi.”

28 Coinega Pita Yesu 'thegwaeya, “Bada, ma tauma
togidega? Weyahina 'ima 'asao 'a'ebesine pwaidiya ma
lamuliyegowa.” 29 Ta Yesu mabwaiyadi 'ithegwaediya,
'igwae, “Yahepwaila dumwalu 'oimiya, 'eguma taiyewedi
'omi 'imi gogo bo mwanemiyao bo tasimiyao bo tamamiyao
bo sinamiyao bo natumiyao wa'ebesinediya ma Yehoba
'ina loina 'oina watagwalegemiya, 30 tuta bewa 'oina maisa
madouna waloba, ma wete tuta sinaonaoma 'oina yawasimi
hataya wa'ewa.”

Yesu 'ina gwae 'amasa weyahina
(Madiu 20:17-19; Maki 10:32-34)
31Yesu site tuwelowedi 'ibwau 'autedima ma 'itoediya pa-
paliya ta 'thegwaediya, “Bewa tuwa tahanehane Yelusalema
ma ginaulaina mabwaiyana palopitao mwalona silelediya
taugu Loheyaiguina weyahigu nata silatu ma wa'itadi.
32 Nugeta si'ebwayaegau taudi geya meYudiya
'oidiya, ma silotuyanegau ma si'abihedeba mwadinegau
ma si'esohegau, 33 ta wete balaeyega sisapigau, ma

silohe'amasigau, ta sabwelo hetoina 'oina 'amasega
yatoholo hila.”

34 Ma 'ana tomuliyaedi geya 'aigeda 'ina gwaeina 'ana
nuwasabwalena 'oidiya 'iluhu.

Yesu 'aigeda tomatagibugibu 'i'abihe bwebwe'aneya
(Madiu 20:29-34; Maki 10:46-52)

35 Ma Yesu Yeliko 'oina 'ilatulatu, ma 'aigeda tomatag-
ibugibu 'edai 'imiyamiya, 'ilolo'ahwa'ahwanoi mane ma
tobwatobwa weyahidi. 3¢ Yesu ma 'ana bodao 'enadi
'thesagoheya, ta 'isalutuwa ma 'igwaeya, “Taiyewedi beno?”
37 Ta sigwaeya, “Yesu gwama Nasaleta 'itautauya,”

38  Coinega  tomatagibugibuina 'ibwau 'enana
madounega ma 'igwae, “Yesu yo, 'owa Debida 'ina susu,
'u'atemuyemuyegau!”

39 Ma taudi tomotaedi sinugetama loheyaina si'ausiya,
sigwae, “Culolagu! Tuwa wui!”

Ma tuwa 'ibwau 'enana madounega ma 'igwae, “Debida
tubuna yo, 'u'atemuyemuyegau.”

40 Coinega Yesu 'itoholowa ta 'thegwaediya ma loheyaina
sibwauweyama.

Ta 'inao pwaima ta Yesu 'ihesilaleya, 'igwae, 41 “To'aha
nuwanuwau ma yapaihowa 'oiuwa?”

Coinega 'igwaeya, “Bada sowasowahina ma matagu
'u'abihe 'asilaladi?”

42 Ma Yesu l'igwaeya, “Bewa tuwa matau '‘i'asilala,
weyahina 'ino hemisa 'oinega 'ubwebwe'ana.”

43 Nage 'oina matana 'i'asilala, ta ma'ina loyauwedo
Yehoba 'oina Yesu 'imuliyeya. Ma bodaedi si'iteya, ta
mabwaiyadi Yehoba sihepwatuweya.

Sakiusa weyahina

1 Ma Yesu Yeliko 'oina 'iluhu pwaiya, ma 'asaina 'alonega
litautauya. 2 Tupwaina 'oina 'aigeda takesi 'adi to'ewao 'adi
tohanugeta 'imiyamiya, sanina Sakiusa, tauna towasawasa
laigeda. 3 Ma tutaina Yesu 'itautauya, Sakiusa nuwanuwana
ma Yesu 'ida 'ita 'abehega taiya tauna, ma hesi geya sowa-
sowahina ma 'i'ita, weyahina tauna loheya to'uto'upana, ma
wete boda madouna. 4 Coinega 'ipili nugeta ta 'aiwe 'aigeda
'ithaneya, sanina sikamole, ta nage 'oinega Yesu 'ida 'ita,
'eguma saugaina tupwaina 'oina 'ilatu.

5 Ma saugaina Yesu 'inaoma tupwaina 'oina, 'i'itahaneya
ta Sakiusa 'i'iteya, 'oinega 'ihegwaeya, 'igwae, “Sakiusa,
'usuluma mwayamwayau, weyahina nata taugu ba'idau 'ino
hada tamiyamiya.”

6 Sakiusa 'llomwayamwayauwa ta 'isuluwa, ma ma'ina
yaliyaya Yesu ba'idana sihelobaloba.

7 Nage 'oina tomotaedi ginaula bewa si'iteya, ma silo-
mugiyeya, sigwaeya, “Togidega ta Yesu 'iluhuwa togala 'ina
hada?”

8 Ma Sakiusaina 'itoholowa ta Yesu 'ihegwaeya, 'igwae,
“Bada, bewa 'oinega 'igu tobwatobwa mabwaiyana
ya'upwaluwa ma 'aigeda tupwa towewelohe ya'ebwaedi.
Ta wete 'eguma taiya 'oinega mwalo ya'ewa puiya, yada
hemaise ma'ana lohepoi 'ehata wete ya'ebwae.”

9 Coinega Yesu 'ihegwaeya, “Bewa tuwa hada bewa 'oina
'abihetena 'ilatuma, weyahina loheya bewa tauna 'aigeda
Ebalahamo 'ina boda. 10 Taugu Loheyaiguina, ta yanaoma
ma 'ane todeya ya'ebesedi ma ya'abihetedi, gide loheya
bewa.”

Gwae hegehegedi heguyai weyahina
(Madiu 25:14-30)

11 Ma Yelusalema deina nata ma silatu, eeta bodaedi
sinuwanuwatuhu 'abehega Yehoba 'ina loina nata 'ihegaina,
'oinega gwae hegehegedi bewa 'i'ebwaediya, 12 ligwaeya,
“Caigeda bada 'i'atububu pwaiya ta ‘'itautauya tupwana
bwaga 'oina ma 'abehega nobwa 'ihetoloina, ma 'abwa
muliyetega 'ilohihilama. 13 Mulina ma 'itauya, 'ina topai-
howao teni 'ibwau he'autedima ma 'adi heguheguyai
kina 'aigeda 'aigeda 'i'ebwaediya ma 'thegwaediya, ‘Cami
heguheguyai bewa wahepaihowadi ma 'ana lohepoi waloba,
'ana siga yalohihilama.’

14 “Ma muliyetega badaina 'ina tomotaiyao tupwadi silog-
wahateya, geya nuwadi ma 'oidiya 'ihetoloina, 'oinega wasa
sihesumaneya, sigwaeya, ‘Loheyaina beno geya nuwama ma
'oima 'ihetoloina.’

15 “Ma badaina tuwa 'ihetoloina. Eeta tutaina 'ilohihilama
ta 'ina topaihowaedi 'ibwau he'autedima, nuwanuwana

'isanapu 'adi heguheguyaiyedi 'oidiyega hisa loheposeyana
silobediya.

16 “Ma loheya 'aigeda 'inugetama 'ina badaina matana
'itoholowa, ma 'ihegwaeya, 'igwae, ‘Bada, 'ino kinaina
'aigeda mwalo 'u'ebwaegauwa bewa 'ana lohepoi wete teni
yalobediya.’

17 “Coinega badaina ‘'igwaeya, ‘Causala! Cowa toguibiga
moisa, weyahina ginaula 'i'iluna ma 'uhepaihowa bwaib-
wainiya, 'oinega maisau ya'ebwaego, beno 'asa teni 'oidiya
'uhetoloina.’

18 “Ma loheya heluwena wete 'inaoma ta 'igwaeya, ‘Bada,
'ino kinaina 'aigeda mwalo 'u'ebwaegauwa bewa 'ana lohe-
poi paibi yalobediya.’

19 “Coinega tauna wete 'ithegwaeya, 'igwae, ‘Casa paibi
'oidiya 'uhetoloina.’

20 “Ma hetoina wete 'inaoma ma 'ithegwaeya, ‘Bada, 'ino
kinaina bewa 'ale'o 'oinega yawaduya ta yalagu bwaib-
wainiya. 21 Weyahina yamatautegowa 'amuge ma 'i'waiha.
Ma moisa, yamatautegowa weyahina 'owa loheya pa'aliu
ma 'ino wasawasa 'u'ewa'ewa hali tomota 'idi paihowa
'oidiyega. Coinega 'ino kina bewa 'u'ewa hila.’

22 “Ma badaina 'igwaeya, ‘Moisa, 'owa topaihowa galau.
Tuwa 'uboi 'ino gwaeyega 'a loina ya'ebwaego. Weyahina
'usanapugauwa 'abehega taugu loheya pa'aligu, ta 'igu
wasawasa ya'ewa'ewa hali tomota 'idi paihowa 'oidiyega,
23 ma to'aha huhuna ta 'oinega geya 'igu maneina banika
'oina 'ulagu, ma saugaina yahilama ma'ana lohepoi yaloba?’

24 “Coinega taudi badaina deina sitotoholo 'thegwaediya,
'igwaeya, ‘Cigu kinaina 'oinega wa'ewa, ma loheyaina tauna
loheposeyana madouna 'ilobeya wa'ebwae.’

25 “Ma taudi sigwaeya, ‘Bada, sahena 'a'ebwa'ebwae,
weyahina tauna teni kina 'i'ewediya ta sowasowahina.’

26 “Ma badaina wete 'oidiya 'igwaeya, ‘Tuwa wa'ebwae,
weyahina 'eguma taiya 'ana heguheguyai 'iloheposeyane,
'ana loheposeyana wete 'iloba, ma 'eguma taiya geya
'iloheposeyane, to'aha 'oina 'imiyamiya 'abwa 'oinega
si'ewayahule. 27 Coinega bewa tuwa 'agu 'alehaowedi,
taudi silogwahategauwa ma 'abehega geya nuwadi 'oidiya
yahetoloina, watoedima ma mataguwa walohe'amasidi.” ”

Yesu 'ina luhu Yelusalema 'oina
(Madiu 21:1-11; Maki 11:1-11; Yoni 12:12-19)

28 Yesu 'ina gwae bewa 'ilosalohiya ma 'itoholowa, ta
ma'ana tomuliyao sihanehane Yelusalema weyahina, 29 ta
'idi tauya 'oina Bedipegi ma Bedani deidiya silatulatu,
beno Olibe 'oyana gabulena, 'oinega 'ana tomuliyao 'eluwa
'thesumane nugetediya tupwaedi 'i'iudi 'oidiya ma'adi
henuwalagu, 30 'igwaeya, “Casa nage matamiya 'oina
watauya, ta nage 'oina nata 'aigeda hebai wa'italoba, beno
'ase yauyaubona, tauna geya tomota sida gelu tohoya,
hebaiina walihasi wa'eweyama. 31 Ma 'eguma taiya 'igwae,
‘To'aha weyahina beno hebaiina walihalihasi?” loheyaina
wahegwae, wagwae, ‘Bada nuwanuwana.’”

32 Coinega taudi sitauya ta ginaula mabwaiyadi silobediya
gide Yesu 'ithegwae 'esediya. 33 Ma tutaina 'aseina sili-
hasiya ma toni hebaiyedi sihegwaediya, sigwaeya, “Togidega
ta 'ima hebai walihalihasi?” 34 Ta sigwaeya, “Bada
nuwanuwana.”

35 Ma hebaiina si'eweya ta sitauyeya Yesu 'oina, ma 'adi
'wamega gwahuna siloyesoya, 'oinega Yesu 'igeluhaneya,
36 ta 'itautauya ma tomota baibaiwadi 'adi 'wamao 'edai
siyesodiya.

37 Silatulatu Yelusalema deina, ta sidobidobi Olibe 'edana
'oina, ta 'ana tomuliyaowedi mabodaidi ma'idi yaliyaya
Yehoba sihehepwatuwe, weyahina 'ina paihowa waiwaidi
si'ita pwaidiya, 38 sigwaegwae, “Yauwedo Bada, Yehoba
Saninega 'utauyama, 'oinega yaliyaya ma hepwatu galewa
'oina simadou hedada.”

39 Coinega Palisiyao tupwadi bodaedi 'oidiyega Yesu si-
hegwaeya, sigwaeya, “Bada, 'a tomuliyaedi 'uhegwaedi ma
silolagu.”

40 Ma Yesu ‘'igwaeya, “Sahena ya'au'ausidi, weyahina
'eguma taudi silolagu da'ule 'enadi 'ilagu ma sibwau.”

Yesu 'idouwa Yelusalema weyahina

41 Yesu 'illatu pwaiya Yelusalema deina, ma 'asaina
madouna 'i'iteya, nuwana 'igala ma 'idouwa, 'igwaeya,
42 “Yelusalema yo, nata tomotaimwao 'atemuyamuyaidi,
weyahina tuta bewa 'oina 'adi 'abihetenaina 'thapwesama,
ma hesi geya sisanapu. 43 Ma hesi tuta 'inaonaoma 'oidiya
'adi 'alehao silatu ma simutudi, weyahina nata 'ino tupwa
mabwaiyana si'ali sakowasiye, 4 ma mabwaiyadi siluhu ma
tomotaimwao silohegumwalidi, ma wete hada mabwaiyadi
sile'wa yahuledi. Muyaedi 'abwa 'oiuwa silatu, weyahina
natumwaowedi 'adi to'abihetenaina geya si'inana.”

Yesu togimwaneyao Hada He'asisiyega 'ipa‘idiya

(Madiu 21:12-17; Maki 11:15-19; Yoni 2:13-22)

45 Coinega 'itauya ta 'illuhuwa Hada He'asisi 'alona,
ma tohegimwane 'alonega 'ipa'idiya, ma 'ithegwaediya,
46 ligwaeya, “Buki He'asisi 'oina Yehoba 'ina gwae sileleya
ligwaeya,

‘Cigu hada 'abehega hada 'ebe 'ahwanoi, ma 'omi
wa'abibuiya ta 'abehega 'imi 'ebeyagaha.” ”

47 Ma sabwelo 'aigeda 'aigeda Hada He'asisiina 'oina
'ithehe'ita, ma topwaoli madoudi ta loina 'ana tohe'itao
ma wete tohanugetao sitohotoho ma ‘'abehega Yesu
silohe'amasi, 4 ma geya sowasowahidi, weyahina Yesu
'ina he'itao tomota baibaiwadi nuwadi 'i'eweya.

Yesu 'ana loina weyahina
(Madiu 21:23-27; Maki 11:27-33)



Luke 20:1 200 Luke 20:14

1 Caigeda tuta 'oina Yesu 'ihehe'ita Hada He'asisi 'oina,
beno tetela bwebwe'ana 'thehepwaila tomota 'oidiya, ma
topwaoliyao ma loina 'ana tohe'itao ma wete babadao
sinaoma ta Yesu sihesilaleya, 2 sigwae, “Loheya, taiya 'ina
loinega ta bewa gide 'upaipaihowa 'ese?”

3 Ma Yesu 'ihegwaediya, ‘'igwaeya, “Nugeta yahesilala
loimiya. 4 Taiya 'ina loinega ta Yoni to'abihebabitaiso
'ipaihowa? Yehoba bo 'aigeda tomota?”

5 Coinega taudimo 'oidiya sinuwanuwatuhu, ta sigwaeya,
“Cina gwae togidega tahemaisa 'ese? Weyahina 'eguma
tagwae, ‘Yehoba 'oinega’ nata 'thegwae hilegita 'igwae, ‘Mal!
To'aha hede weyahina ta Yoni geya wahemise?’ ¢ Ma 'eguma
tagwae, ‘Tomota 'oinega,” tabu ta boda da'uleyega si'ahu
yamategita, weyahina tomota mabwaiyadi Yoni sihemisaeya
'abehega tauna 'aigeda palopita.”

7 Coinega 'ina hesilalaina geya sihemaise bwaibwaini, ma
hesi sigwaeya, “Geya 'asanapu.”

8 Ma Yesu wete 'igwaeya, “Taugu wete sahena 'oimiya
yahehepwaila latuwe 'abehega taiya 'ina loinega ta bewa
gide yapaipaihowa 'esa.”

Bada 'ina tanoha 'ana topaihowao gwae hegehegedina
(Madiu 21:33-46; Maki 12:1-12)

9 Coinega Yesu tomotaedi 'igwae hegehegediyediya
'ligwaeya, “Caigeda loheya 'ina tanoha gileipa daisinamo
'i'umeya, ma 'ina topaihowao ‘'thegwaediya ma
si'ita'itayahi, ma tauna 'itauya hali tupwa, ta nobwa
'imiyamiya.

10 “Ma hedodona 'ana tuta badaina 'ina hewali 'aigeda
'thesumane hileya ma 'abehega gileipa huwaina tanoha
'ana to'itayahinao 'oidiyega 'i'eweyama. Citautauya ta
geya si'ebwae, ma hesi sisapiya ta manimenimenamo sih-
esumaneya ta 'ihila.

11 “Coinega badaina 'ina hewali heluwena wete
'thesumaneya 'oidiya, ta sihunuya, ta wete si'abihedeba
mwadineya, ta sthesumaneya 'ihila.

12 “Ma wete hetoina 'thesumaneya 'oidiya, ta wete sihunu
he'i'iwasiya, ma sipa'i latuweya.

13“Coinega toni tanohaina 'inuwanuwatuhu, 'igwaeya, ‘To
'eda wete yapaihowa? Tuwa taugu natuguina yahesumane
ma 'oinega si'amayabe, weyahina tauna tuwa natugu.’

14 “Ma saugaina topaihowaedi bada natuna si'iteya
'inaonaoma siboidimo 'oidiya sigwaegwae, ‘Ciyagwao, lo-
heya nage 'inaonaoma, tauna badaina natuna 'aigeda tuwa,
'oinega nata tuwa talohe'amasi ma tauda tanoha taloinae.’

15 “Coinega si'abiyahiya ta tanohega siula latuweya
mulimuliya, ta nobwa silohe'amasiya.”

Ma Yesu 'ina he'ote'otetela 'igumwala pwaiya ta 'thesilala
loidiya, 'igwaeya, “To'aha nata badaina 'ina to'ita yahi-
naowedi 'oidiya 'ipaihowa? 16 Moisa, badaina 'abwa 'ilatu
ma topaihowaedi 'ilohe'amasidi, ma 'oinega tanohina hali
to'itayahinao 'i'ebwaedi.”

Babadaedi Yesu 'ina gwae bewa gide sihesagoheya ta
sigwaeya, “Tauda sahena wete gide!”

17 Ma Yesu 'i'ebubudiya ta wete 'oidiya 'igwaeya,
“Togidega 'ana sanapu Buki He'asisi 'ina hepwailaina,
ligwaeya,

‘Logidiina mwalo tohada'abi silogwahateya, ta tuta bewa
sihetoholo nugeteya hada mata'ahwanina ma logidi
mabwaiyadi 'iloinaedi.’

18 “Ceguma taiya 'ibe'u logidi bewa 'oina, nata luluna
'ilasadi, ma logidiina 'eguma 'ibe'u 'aigeda taiya tabwanina
nata wahina 'i'ahu piyapiyeyamo.”

19 Bewa 'oina topwaoliyedi ta loina 'ana tohe'itao 'eda'eda
si'ebeseya ta 'abehega Yesu si'abiyahi, weyahina sisanapuya
'abehega taudi tuwa weyahidi 'igwae hegehegediya, ma hesi
geya si'abiyahi weyahina boda 'oidiya simatauta.

Takesi Sisa weyahina
(Madiu 22:15-22; Maki 12:13-17)

20 Eeta tuta baibaiwana Yesu silolomatayahi ma 'abehega
to'aha 'ina pui siloba, eema 'oinega sihepwaile toloina 'oina
ma 'theyatalae, 'oinega tomota tupwadi sihesumanediya
Yesu 'oina ta hesilalega si'abowe ma 'abehega 'ina pui
siloba. 21 Ma tomotaiyedi sinaoma ta Yesu sihegwaeya,
sigwae, “Bada, moisa 'owa 'ino gwaeyao ta 'ino he'itao
mabwaiyana dumwaludi, ma wete 'asanapugowa 'abehega
geya wete 'aigeda loheya 'uda matauteya, ma hesi Yehoba
'ina nuwatuhu 'ana tohe'ita moisa 'owa. 22 Coinega togidega,
sowasowahina ma Kini Sisa weyahina takesi talagu, bo
geya?”

23 Ma Yesu bo'i 'idi 'aboina ‘isanapuya, ‘'oinega
'ithegwaediya, 24 'igwaeya, “Hana maneina wa'eweyama
ya'ita.” Coinega si'ebwaeya ta 'thegwaediya, ‘'igwaeya,
“Wahegwaegau taiya bewa ma'ama'ayauna ma sanina
maneina 'oina?”

Ta taudi sigwaeya, “Kini Sisa.”

25 Coinega Yesu 'igwaeya, “Cehe gide! Ceguma Kini 'ina
ginaula wa'ebwaya Kini 'oina, ma 'eguma Yehoba 'ina
ginaula Yehoba wa'ebwae.”

26 Yesu 'ina gwae bewa boda matadiya mabwaiyana
dumwaluna, ta geya 'aigeda wete 'ina gwae pui siloba, ta
'atedi 'iyohowa ma simiya henonowa.

To'amasa ‘idi toholo hila
(Madiu 22:23-33; Maki 12:18-27)

27 Coinega wete tupwana Sadusiyao, taudi geya sihemisa
to'amasa 'idi toholo hila weyahina, sinaoma ta Yesu 'oina
sihesilala, sigwaeya, 28 “Bada, loina bewa gide Mosese
'ileleya weyahida, 'igwaeya, ‘Ceguma 'aigeda loheya 'ihai
ma geya natunamo ma 'i'amasa, loheyaina tasina hiwapeina
ba'idana sihai ta 'oinega 'eguma wahineina 'ihenatuna,
natunaina to'amasina 'ana miyalaena.’”

29 Coinega 'ebe'ita si'ebwaeya, sigwaeya, “Caigeda loheya
matasinao simiyamiya 'adi baibaiwa site sebeni, ta 'adi tau-
tuwaina 'ihaiya ta geya natunamo, ma muliyetega loheyaina
'i'Tamasa. 30 Coinega tasina deinega hiwapeina 'i'eweya
ta wete simiyamiyana ta geya natunamo, ta loheyaina
''amasa. 31 Coinega tasina wete deinega hiwapeina 'ihaiya,
ta wete gide geya natunamo, ta 'i'amasa. Ta gide tuwa
tasinao mabwaiyadi hiwapeina sihaihaiya si'amasa, ma
geya natudiyaomo, 32 ta muliyetega wahine wete 'i'amasa.

33 “Ma to'aha 'unuwatuhuya tomotaedi weyahidi, to lo-
heya wahineina mwanena moisa, tutaina 'eguma 'amasega
sitoholo hila? Weyahina site sebeniyedi sihaiya.”

34 Ta Yesu 'idi gwae 'ihemaiseya, ‘igwaeya,
“Wanuwatuhuyahi 'abehega tuta bewa 'oina wahine ma
loheya sihaihai, 35 ma hesi tuta 'inaonaoma 'oina 'eguma
wahine ma loheya sowasowahidi ma 'amasega sitoholo hila
nata geya'abwa wete sihaihai. 36 Weyahina nata taudi gide
aneloseyao, ta geya'abwa wete si'ama'amasa hila, ma hesi
Yehoba 'i'ahwa natunedi weyahina 'amasega sitoholo hila.

37 “Ma Mosese mwalohene 'ihe'ita bwaibwainigita
to'amasa 'idi toholo hila weyahina. Saugaina Mosese
pwatula 'alona 'itautauya ta Yehoba 'aiwe sabelulu 'oinega
'thegwaeya, 'igwaeya, “Taugu Ebalahamo ta Aisake ta
Yakobo 'idi Yehoba.’ 38 Bewa 'ana nuwasabwalena 'abehega
geya to'amasa 'idi Yehoba, ma hesi taudi mayawasidi 'idi
Yehoba, weyahina babadaedi Yehoba 'ina tupwa tuta bewa
mayawasidi simiyamiya.”

3940 Nage 'oina loina 'ana tohe'itao simatauta ta tup-
wadi sigwaeya, “Tohe'ita, 'ino maisa bwebwe'ana hedade,”
'oinega geya 'aigeda wete hesilala si'ebwa'ebwae.

To'abihetenaina tauna Debida 'ina susu
(Madiu 22:41-46; Maki 12:35-37)

41 Coinega Yesu wete 'ihesilala 'oidiya 'igwaeya, “Togidega
ta 'oinega tomota tupwadi sigwaeya, 'abehega Debida 'ina
susuwega To'abihetenaina Keliso 'ilatu, 42 weyahina buki
wali Same 'oina Debida 'ina gwae 'igwaeya,

‘Yehoba 'igwaeya 'igu Bada 'oina 'igwaeya: Cigu 'ebeulega
lumiyatoi, 43 ta 'ana siga 'a 'alehao yalagu suluhedi
laheu 'adi 'ebelagu gabulena.

44“Debidaina 'ina Bada Keliso, ma togidega hede Debida 'ina

susuwega muliyetega Keliso 'ilatuma?”

Loina 'ana tohe'itao 'idi mumuga
(Madiu 23:1-36; Maki 12:38-40)

45 Coinega boda mabwaiyadi sihehenono, ma Yesu 'ana to-
muliyao 'ihegwaediya, 'igwaeya, 46 “Tasigwao, sahena loina
'ana tohe'itao 'idi mumuga wamulimuliye. Weyahina taudi
mumugadi tuwa gide tuta baibaiwana nuwanuwadi ma
'adi'ale'owao duduledi si'otedi ma tomota gamwagamwani-
diya sisakosakowasi ma 'abehega sihe'asisiyedi. Ta wete
nuwanuwadi 'idi 'ebemiya bwebwe'adi Hada Tapwalolo
loidiya, ta wete guyai 'adi tuta nuwanuwadi ma wa-
gahata simiyatoi. 47 Ta wete tuta baibaiwana tomota
matadiya Yehoba 'oina si'ahwa'ahwanoi dudulena, ma hesi
'idi 'ahwanoiina geya bwebwe'ana, weyahina 'atediya sin-
uwanuwatuhu togidega nata hiwahiwape si'abo 'esedi ma
'idi tobwatobwao si'ewadi. Coinega 'abwa Yehoba maisa
galana 'i'ebwaedi.”

Hiwape 'aigeda 'ina helau
(Madiu 12:41-44)

1Yesu 'i'e'ebubuna ta towasawasao 'idi helau mane helau
'ana 'ebelagu 'oina silagulagudi.

Z Ci'e'ebubuna ta 'aigeda hiwape wewelohena 'i'iteya,
'ilaga ta 'ina helau toea 'eluwamo 'ilagudiya.

3 Coinega Yesu 'igwaeya, “Moisa yahegwaegomi mab-
waiyadi 'oidiyega hiwape nage 'ina helau madou hedade,
4 weyahina mabwaiyadi 'idi tupwa madouna 'imiyamiya,
ma hiwape nage wewelohena ta 'ina mane mabwaiyana
'ilaguya. Geya 'aigeda wete 'ina tupwa 'imiyamiya ma
'oinega 'ana 'illogimwane.”

Tuta mwauna nata ‘ilatu
(Madiu 24:1-14; Maki 13:1-13)
5 Ma Yesu 'ana tomuliyao tupwadi Hada He'asisi 'ana 'ita
bwebwe'ana si'iteya, ta Yesu sihe'iteya ma sigwaeya, “Bada,
Hada He'asisiina 'ana pasao 'adi 'ita bwebwe'ana hedade,

weyahina da'ule madoudi 'oidiyega si'abiya, ma wete to-
mota 'idi helauwao bwebwe'adi 'oidiyega sihepaseya.”

Ma Yesu 'oidiya 'igwaeya, 6 “Hadaina nige wa'iteya, ma
tuta 'inaonaoma 'oina mabwaiyana sile'wa yahuledi, ma
sahena wete 'aigeda tupwa wa'ita'ita hile.”

7 Coinega Yesu 'oina sihesilala, sigwaeya, “Tohe'ita
'uhegwaemai to tuta 'oina Hada He'asisiina siligehi, ma to
'ila'ilala 'adi 'ita 'oidiyega 'ada sanapu 'abehega ginauledi
'ugwaenediya nata silatuma?”

8 Ta Yesu 'oidiya 'igwaeya, “Wa'itayahigomi 'amuge ta
tomota tupwadi si'abowegomi, weyahina 'abwa tomota
tupwana baibaiwana saniguwega sinaoma ma 'abehega
sinugeta puiyegomi, ma 'aigeda 'aigeda 'igwae, ‘Taugu
To'abihetena,” ma tupwadi wete sigwae, ‘To'abihetenaina
'ina tuta 'i'ehohoyama.” Ma hesi sahena taudi 'enadi wa-
mulimuliyedi.

9 “Ma 'eguma wete lo'aleha ma sahiya wasana wahe-
sagohe, sahena wa'ate'ateyoho, weyahina ginaulaedi sida
latu nugeta ma bale'u 'ana 'ebelosaloha 'abwa.”

10 Ma wete 'ithegwaediya, “Cabwa hali boda hali boda
'oidiya silo'aleha. Ma wete hali 'ebeloina hali 'ebeloina
'oidiya silo'aleha.

11 “Ma tutaina 'oina mwani'ini'i hali tupwa ma hali tupwa
'oidiya, ma gomale madouna, ma wete muyamuya madoudi,
ma wete nata 'ebe henainaida ta 'ebe matauta galewega
silatuma.

12 “Ma hesi nugeta 'ami 'alehao si'abiyahigomi ma
si'abihe muyemuyegomi, ma wete hada tapwalolo 'oidiya
siheyatalaegomi ma deliya silagugomi. Ma wete kiniyao ta
toloinao matadiya sitoegomi ma siheyatalaegomi weyahina
'omi 'abehega 'igu bodao. 13 Cimi yatalaedi 'oidiya wasagu
wahepwaile 'oidiya. 14 Ma sahena wanuwanuwatuhu
hedade, 'eguma tutaina watoho ma 'oidiya wagwaegwae,
15 weyahina taugu 'abwa gwae dumwaludi ta sanapu
ya'ebwaegomi ma 'ami 'alehao gesowana si'ahwa
'abo'abowegomi.

16 “Tutaina 'oina wete tamamiyao ta sinamiyao ta
tasimiyao ta 'imi susuwao ta wete 'iyamiyao sitebaegomi, ta
tupwadi 'oimiyega silohe'amasidi, 17 ta tomota mabwaiyadi
silo'alehegomi weyahina 'omi 'abehega 'agu tohemisao.
18 Ma hesi sahena 'aigeda to'ehimi si'abi'abihegala, 19 ma
'omi watoholo pa'ala eeta 'oinega yawasimi hataya waloba.

Yelusalema 'ana 'abihegala
(Madiu 24:15-21; Maki 13:14-19)

20 “Ma 'eguma to tuta 'oina Yelusalema wa'ita tolo'alehao
simiya sakowasiye wasanapuya 'abehega nata Yelusalema
silohegwatu. 21 Coinega Yudiya 'ana tomiyao sowasowahidi
ma 'oyai sidena. Ma wete Yelusalema 'ana tomiyao sowa-
sowahidi ma 'asega silatu. Wete gide taudi tanoha sipaipai-
howa geya'abwa 'asai siluhuluhu hila. 22 Sabwelowedi
'oidiya Yehoba 'ina yatala nata 'ilatu tomota 'oidiya, ta
'oinega Buki He'asisi 'ina hepwaila nugeta mabwaiyana
'flatu.

23 “Tuta nage 'oina togamwagamwa ma tohesusuwao
si'atemuyamuya, weyahina tuta mwauna mebale'u
weyahidi, ta nage 'oina nata Yehoba 'ina gamwasowalega
meYudiya 'i'abihe muyamuyadi moisa. 24 Nage 'oina
tolo'alehaowedi 'abwa tupwana tomota silohe'amasidi, ma
tupwadi si'abiyahidi ta hali tupwa ma hali tupwa 'oidiya
sitauyedi, ma tolo'alehaowedi taudi tomiya ganamuli 'abwa
sihewaiwai ma Yelusalema mabwaiyana siloine, ma 'oina
sisakosakowasi 'ana siga tolo'alehaowedi 'idi loina 'ilolagu.

Yesu 'ina hilama
(Madiu 24:29-31; Maki 13:24-27)

25 “Ma wete muliyetega 'ebehenainaida silatuma sinala
ma wai'ena ta 'ipwalao 'oidiyega, ma tomiya bale'u mab-
waiyadi 'idi matautega sitaitai weyahina bagodu madoudi
sidagugu hanema, 26 ta 'oinega ma'idi matauta madouna
siyamwayamwa 'abehega to ginaula wete galana nata
bale'uwa 'ida latu, weyahina ginaula mabwaiyana galewa
simiyamiya 'idi waiwai si'elowe'a.

27 “Taugu Loheyaiguina, ta tuta nage 'oina mebale'u
mabwaiyadi si'itegau yalohega yasulusuluma, ma'igu wai-
wai ta ma'igu wasawasa madouna. 28 Ma 'eguma wa'ita
'ila'ilalaedi bewa sihegaina hohau, beno wa'atepatu ma
wa'itahane, 'ami 'abihetena 'ilatulatu.”

Saido 'ana gwae hegehegedi
(Madiu 24:32-35; Maki 13:28-31)

29 Coinega Yesu wete 'aigeda gwae hegehegediyega
'ithegwaediya, 'igwaeya, “Caiweina saido ma wete tupwana
laiweyao 'eguma wa'itadi, 30 ta nabaidi 'ehaudi 'igalugalu
wasanapuya 'abehega losihe 'ana tuta 'ilohohoya. 31 Gide
wete 'eguma 'ila'ilalaedi wa'italobadi, beno wada sanapu
'labehega Yehoba 'ina loina 'ilatulatuma. 32 Yagwae moisa
'oimiya mehau 'omi sahena wagumwagumwala ta 'ana siga
ginaulaedi silatu nugeta. 33 Cabwa galewa ta bale'u sisawala
ma hesi 'igu gwaeyao geya'abwa sisawasawala.

Wa'itayahi ma wa'atububu

34 “Ma wa'itayahigomi ma sahena 'e'ahai ta numa we'aha
waiwaidi 'oidiya watautauya hedade, ma wete sahena
'imi miya bale'uwa weyahina wanuwanuwatuhu hedade,
'amuge ma sabweloina 'oina Yehoba 'ilohe'ateyohogomi
ta gide gomana 'oinega si'onegomi. 35 Weyahina sab-
weloina 'oina mebale'u mabwaiyadi 'ilohe'ateyohodi 'ina
bwa'omatana 'oinega.

36 “Coinega wa'atububu hataya, ma tuta baibaiwana
wa'ahwa'ahwanoi 'abehega ma'imi 'atepatu ginaulaedi
'loidiyega wahewaiwai, ma sowasowana watoholo taugu
Loheyaiguina mataguwa.”

37 Tuta bewa 'oidiya Yesu Hada He'asisi 'oina 'ihehe'ita,
ta lahilahiya 'ihilahila Olibe 'oyana 'oina 'i'eno'eno, 38 ma
gonagona 'aigeda 'aigeda tomota sitautauya Hada He'asisi
'oina Yesu sabi hesagoheina.

22

Yudasa nuwanuwana ma Yesu 'itebae
(Madiu 26:1-5, 14-16; Maki 14:1-2, 10-11; Yoni 11:45-53)

1 Ma Hataona Guyaina 'ana tuta 'i'ehohoya ta 'ane
pwalawa daisinamo geya 'ana 'ebe 'abisesehamo si'ai.
2Tutaina 'oina topwaoliyao madoudi ta loina 'ana tohe'itao
sinuwanuwatuhu dadana togidega ma Yesu si'abiyahi
ma silohe'amasi, ta geya sowasowahidi, weyahina boda
simatautediya.

3 Nage 'oina Seitani Yudasa 'oina 'iluhuwa, tauna sanina
heluwena Isakaliyota, ma wete tauna Yesu 'ana tomuliya
laigeda site tuwelo 'oidiyega. 4 Coinega Yudasaina ‘'itauya
Topwaoli Madoudi ta Hada He'asisi 'ana to'itayahinao
'oidiya, ma ba'idadiu sihegwaegwaeya 'abehega togidega
Yesu 'itebae 'ese ma si'abiyahi. 5 Yudasa 'ina gwae sihesago-
heya ma siyaliyaya, ta 'oina sigwae hemisa 'abehega 'ana
maisa si'ebwae. ¢ Ma Yudasa wete 'oidiya 'itagwala, 'oinega
tuta bwebwe'ana 'iyamweya ta 'abehega Yesu 'oidiya 'itebae
ma si'abiyahi, ma sahena tomota matadiya.

Hataona 'e’ahaiina
(Madiu 26:17-25; Maki 14:12-21; Yoni 13:21-30)

7 Coinega Hataona 'ana sabwelo 'ilatuwa, ta pwalawa
geya 'ana 'abihesesehamo si'ai, ma wete lamiyao sihunudi
Hataona 'ana 'ebenuwatuhu weyahina. 8 Coinega Yesu 'ana
tomuliyao Yoni ma Pita 'thegwaediya, 'igwaeya, “Watauya
ma Hataona 'aiina weyahida wa'atububu.”

9 Ta taudi sigwaeya, “Ta'eha 'oina nuwanuwau ma
'a'atububu?”

10 Coinega 'oidiya 'igwaeya, “Watauya Yelusalema 'oina
walatu, ma 'eguma 'aigeda loheya ma'ina we'aha patu
'i'ahaliya waloba, loheyaina wamuliye, ma 'eguma hadai
'fluhuluhu 'omi wete hadaina 'oina waluhu, 11 ma toni-
hada wahegwae, wagwae, ‘Cima tohe'ita bewa gide 'igwae
'esa 'igwaeya, “To tupwa 'utagwale ma 'oina ma'agu to-
muliyao Hataona 'aiina 'a'ai?” ’ 12 Ma 'oinega nata tupwa
madouna tabwana ta 'atu'atububuina 'ihe'itegomi, tauna
'oina Hataona 'aiina wa'atububu weyahida.”

13 Coinega 'ana tomuliyaowedi sitauya ta to'aha gide Yesu
'igwaeneya 'oidiya, ginauledi mabwaiyadi silobediya, ta
hadaina 'oina Hataona 'e'ahaiina si'atububuya weyahidi.

Bada 'ina 'ai
(Madiu 26:26-30; Maki 14:22-26; 1 Kolinita 11:23-25)

14 Ma 'e'ahai si'atububu pwaiya, ta Yesu ma'ana tohep-
wailao simiya 'autama, ta ba'idanao si'ai'ai, 13 ma 'idi
'aiina 'alona Yesu 'ihegwaediya, 'igwaeya, “Nuwanuwagu
madouna ma 'omi ba'idagwao Hataona 'e'ahaiina ta'ai ma
muliyetega 'igu muyamuyao yalobadi. 16 Ma yahegwaegomi
'igu 'ai bewa 'ana 'ebelosaloha, ta geya wete Hataona 'aiina
yalotolotoho hila 'ana siga 'ana sanapu moisa 'ilatu Yehoba
'ina 'ebeloina 'oina.”

Ta waini mabiyona 'i'eweya, ta weyahina
'iloyauwedowa Yehoba 'oina, ma muliyetega 'thegwaediya,
'igwaeya, “Biyo bewa wa'ewa ma ‘'aigeda ‘'aigeda
mabwaiyami wanuma. 18 Ma yahegwaegomi tuta bewa
ma muliyetega waini bewa sahena 'oinega yanumanuma
hila ta 'ana siga Yehoba 'ina loina 'ilatu.”

19-20 Ta beledi 'i'eweya, ta weyahina 'iloyauwedowa
Yehoba 'oina ma muliyetega 'i'abihisiya, ma 'oidiya
'itheguyaiya, ma 'ithegwaediya, “Bewa wahigu, 2! ma
wa'ita, loheyaina tauna nata 'itebaegau tuta bewa ba'idagu
'a'ai'ai. 22 Taugu Loheyaiguina 'abwa yatauya 'edaina
mwalo Yehoba 'iloineya, ma hesi 'agu totebaina hesi
latemuyamuyana!”

23 Coinega 'ana tomuliyaowedi taudi 'oidiya sihesilala,
sigwaeya, “Taiya hede bewa gide 'ina paihowa?”

Tohanugeta ma 'ina hewali weyahidi
24 Coinega taudi ‘'oidiyega he'ohe'ohena ‘'ilatuwa
'labehega taiya lohanena mabwaiyadi 'oidiyega. 25 Coinega
Yesu 'thegwaediya, 'igwaeya, “Bale'uwa Kkiniyao 'idi
tomotao 'oidiya siloiloina, ta topaihowaowedi 'idi toloinao
si'ahwa'ahwa bwebwe'anedi, 26 ma 'omi sahena gide taudi,
ma hesi taiya tauna 'oimiyega lohanena 'ida loduduna



Luke 22:27 208 Luke 22:37

tauna gide tuwa 'imi hewali, ma wete 'imi tohanugetao sida
hetopaihowa weyahimi.

27 “Ma to'aha wanuwatuhuya, 'abehega taiya loha-
nena, 'eguma 'aigeda 'imiyatoi 'i'ai'ai ta 'aigeda weyahina
'thehetapewa? Nuwana tauna to'ai 'awa? Ma taugu tuwa to-
hetapewaina, weyahina wa'ita taugu gamwagamwanimiya
bewa tuwa yahetahetapewa, ta taugu gide 'imi hewali.

28 “Ma 'omi 'igu tuta mwau 'oidiyega bo'i watoholo pa'ala,
ta bewa tuwa 'omi ba'idagwao tamiyamiya. 29 Coinega
to'aha gide Tamagu 'igu 'ebeloina 'i'ebwaegauwa 'omi wete
gide ya'ebwae 'esegomi, 30 ma 'oinega 'omi 'igu 'ebeloina
'oina ba'idagwao 'abwa ta'ai ma tanuma, ta wete waga-
hata wasawasa 'oidiya wamiyatoi ma melsileli 'idi susuwao
tuwelo waloinaedi.”

Pita 'ina uhala Yesu 'ihepwaila nugeteya
(Madiu 26:31-35; Maki 14:27-31; Yoni 13:30-38)

31 Ma wete Yesu 'igwaeya, “Saimoni gwae bewa
'uhesagohe, weyahina Seitani tagwala 'i'ewa pwaiya ma
mabwaiyami 'itohogomi, gide tuwa tobegula 'ina witiyao
'i'ahu hutuhutu tohodiya, 32 ma sahena 'ebetohoina 'oina
'uwe'awe'a, weyahina weyahiu ya'ahwanoi waiwaiya
'ino toholo pa'ala weyahina. Coinega 'eguma to tuta ma
lunuwahilama 'eda 'ausalana 'oina, tasimwao wete 'u'abihe
waiwaiyedi.”

33 Coinega Pita 'igwaeya, “Bada, yapasima pwaiya
weyahiu, ma 'eguma deliya silaguluguhego, taugu wete
ba'idau, ma 'eguma wete silohe'amasigo, taugu wete gide
silohe'amasigau.”

34 Ma Yesu 'ithegwaeya, “Pita, yagwae moisa 'oiuwa, nata
muliyetega ma 'am'am 'idou, ma nugeta 'owa 'uuhalaegau
matoi.”

35 Ta Yesu mabwaiyadi 'ihegwaediya, 'igwaeya, “Mwalo
yahesumanegomiya ma yahegwaegomiya, 'oinega geya
'imi mane 'ana 'ebedo'o bo 'imi peha bo 'ami butu
wa'ewa'ewadi, ma togidega mwau walobeya?”

Ta taudi sigwaeya, “Geya 'eta wete to'aha.”

36 Coinega Yesu wete 'ithegwaediya, “Bewa tuwa 'imi
mane ma'ana 'ebedo'o ma 'imi peha wete wa'ewadi. Ma
'eguma taiya 'oimiyega geya 'ina 'elepa 'alehamo, 'ana
'ale'o 'igimwaneye ma 'ana maisa 'oinega 'ina 'elepa 'ida
gimwane.

37 “Weyahina tuta 'ilatu pwaima, ma 'oinega Buki He'asisi
'oina mwalo 'aigeda gwae weyahigu sileleya, 'ida latu moisa,
'igwaeya,

‘Siyatalaeyeya gide tuwa 'aigeda loina 'ana toligeha.’

Ma wete gwae baibaiwana weyahigu sowasowana silatu.”

38 Ta taudi 'ina gwae sihemaiseya sigwaeya, “Bada, 'ima
'elepa 'alehao bewa 'eluwa.” Ma Yesu 'igwaeya, “Beno
sowasowahina.”

Yesu 'i'ahwa'ahwanoi Yehoba 'oina

(Madiu 26:36-46; Maki 14:32-42)

39 Ma Yesu 'asa madouna 'i'ebesineya, ta ma'ana
tomuliyao sihilama 'oya Olibe 'oina, beno 'idi 'ebe'eno.
40 Tupwaina 'oina sinaoma, ta Yesu 'ana tomuliyao
'ithegwaediya, “Wa'ahwa'ahwanoi Yehoba 'oina ma 'oinega
sahena Seitani 'itohotohogemi.” 41 Ta muliyetega 'ana
tomuliyao 'oidiyega 'thawasiya, ta taunamo nobwa 'ahena
litulaseya, ta 'i'ahwa'ahwanoi Tamana 'oina, 42 'igwaeya,
“Tamagu yo, 'eguma nuwanuwau, muyamuya biyoina
bewa 'oiguwega 'uda 'ewayahule. Ma sahena taugu 'igu
nuwatuhu 'oinega, ma hesi 'owa 'ino nuwatuhu 'oinega
'upaihowa.”

43 Coinega anelose galewega 'ilatuwa ta Yesu 'i'abihe
waiwaiyeya, 44 ma nuwana 'imwau hedadeya, 'oinega
'i'ahwanoi waiwaiya, ta 'ana 'amweyahi 'ipesupesu
bale'uwa, gide tuwa bweyaha 'idaudau.

45 Yesu 'ina 'ahwanoi 'ilosalohiya, ma '‘itoholowa ta
'thila, 'ana tomuliyao 'i'itediya 'idi nuwamwau 'oinega
si'eno sinediya, 46 eeta 'ihegwaediya, 'igwaeya, “Sahena
wa'eno'eno! Watoholo ma wa'ahwa'ahwanoi, sahena Sei-
tani 'itohotohogemi.”

Yesu si'abiyahiya
(Madiu 26:47-56; Maki 14:43-50; Yoni 18:3-11)

47 Yesu 'abwa 'ilolohatoto ma boda silatuma, ta Yudasa
ba'idadiu, tauna Yesu 'ana tomuliya 'aigeda, ta bodaedi
'thanugetedima. Yudasaina 'inaowa Yesu deina ta 'abehega
''atusapwali. 48 Coinega Yesu Yudasa 'ithegwaeya, 'igwaeya,
“Yudasa, geya 'umwadina ma 'unaoma, ta taugu Loheyaigu-
ina 'atusapwalega 'utebatebaegau!”

49 Ma Yesu 'ana tomuliyaedi sisanapu pwaiya to'aha nata
'ilatu, 'oinega sigwaeya, “Bada, togidega, tahunudi?” 50 Eeta
'aigeda 'ana tomuliyaina 'ina 'elepa 'aleha 'i'abilagasiya ma
Topwaoli Madouna 'ina topaihowa tena 'ebeulega 'i'upwa
yahuleya.

51 Ta Yesu ‘'igwaeya, “Walolagu! Sahena gide!” Ta
muliyetega Yesu loheyaina tenana 'i'abitohoya, ma 'i'abihe
bwebwe'aneya.

52 Yesu 'ana to'abiyahinaowedi, taudi Topwaoli Madoudi
ma Hada He'asisi 'ana to'itayahinao ta babadao sinaoma,
ta Yesu 'thegwaediya, 'igwaeya, “Hede taugu toyagaha, ta

'oinega ma'imi 'elepa 'aleha ta ma'imi wepasi wanaoma
sabi 'abiyahigau! 53 Ma to'aha huhuna ta 'oinega geya
wa'abiyahigau sabwelowedi mabwaiyadi gamwagamwan-
imiya yamiyamiya Hada He'asisi 'alona yahehe'ita tomota
'oidiya? Ma bewa tuwa 'abehega watoho ma wa'abiyahigau
weyahina loina guguyou 'ina tuta 'ilatu pwaiya.”

Pita matoi Yesu 'iuhaleya
(Madiu 26:57-58, 59-67; Maki 14:53-54, 66-72; Yoni 18:12-
18, 25-27)

54 Coinega Yesu si'abiyahiya, ta sitoeya Topwaoli Madouna
'ina hada. Ma Pita bwagebwagega 'imuliyedima.

55Hadaina 'ana 'abwalu 'alona topaihowao 'aiwe siholeya
ta mabwaiyadi simwaimwailu. Pita 'i'itediya ta 'oidiya
wete 'iluhuwa. 56 Coinega topaihowa 'aigeda mewahinena
Pita 'i'e'ebubuya ta 'igwaeya, “Loheya bewa mwalo Yesu
ba'idana ya'itediya.” 37 Ma Pita 'iuhala ta 'igwaeya, “Wahine,
geya yasanapu taiya tauna weyahina 'ugwaegwae.”

58 Muliyetega 'aigeda wete loheya Pita 'i'e'ebubuya ta
'thegwaeya, 'igwae, “Cowa 'aigeda 'ana tomuliyaina.”

Ta Pita 'igwaeya, “Ciya! Taugu geya!”

59 Ma tupwana simiya 'amana, ma loheya 'aigeda wete
'enana waiwaina 'oinega 'iyanao 'ihegwaediya, 'igwaeya,
“Moisa, loheya bewa Yesu 'ana tomuliya 'aigeda, weyahina
tauna gwama Galili.”

60 Ma Pita 'igwaeya, “Ciyagu, loheyaina weyahina
lugwaegwae geya yasanapu.” Cabwa 'igwaegwae ma
'am'am meloheyana 'idouwa.

61 Coinega Yesu 'i'ita hila ta Pita 'i'iteya, ta nage 'oina
Pita 'inuwatuhu yahiya Badaina 'ina gwae tutaina 'igwaeya,
“Nata muliyetega ma 'am'am 'idoudou ma nugeta 'owa
'uuhalegau matoi.” %2 Eema Pita nuwana 'igala madouna,
ta 'ilatuwa 'atamana, ta 'idouwa.

Yesu 'ina yatala meYudiya 'idi babadao matadiya

(Madiu 26:54-68; Maki 14:55-65; Yoni 18:19-24)

63 Ta Yesu 'ana to'itayahinao taudi Yesu silolotuyaneya
ma sisapisapiya. %4 Ma wete matana sipaiya ma sa-
hena 'i'e'ebubuna, ta sisapisapi ma sihehesilala, sig-
waeya, “Cuhegwaemai taiya 'isapigowa? Weyahina 'ugwae
'abehega 'owa palopita.” 65 Ta wete tupwana gwae galadi
'oidiyega siheheliye ta 'ana siga 66 gona ‘i'adaleya, ma
'oinega meYudiya 'idi babadao, beno Topwaoli madoudi
ta loina 'ana tohe'itao sideli 'auta, ma Yesu si'eweyama,
ta gamwagamwanidiya sihetoholoya, 67 ma sihesilaleya
sigwaeya, “Cuhepwaila dumwalu 'oima, togidega 'owa
To'abihetenaina bo geya?”

Coinega Yesu 'ihegwaediya, ligwaeya, “Geya
wahemisaegau, 'oinega sahena yahehepwaila 'oimiya,
68 weyahina 'eguma hesilala ya'ebwaegomi geya'abwa
wahehemaisadi. ¢ Ma wasanapu 'abehega tuta bewa
'oinega ma muliyetega taugu Loheyaiguina yamiyamiya
Yehoba Tohewaiwai hedade 'ina 'ebeulega.”

70 Coinega mabwaiyadi sigwaeya, “Cawa, tomada! Cowa
Yehoba natuna?” Coinega 'idi gwae 'themaiseya, 'igwae,
“Beno wagwae pwaiya.”

71 Coinega taudi sigwaeya, “Bo'i 'ina gwae pui taloba
pwaiya, 'oinega sahena wete 'ana tohe'ewao weyahidi
tanuwanuwatuhu, weyahina 'i'abo pwaiya 'abehega tauna
Yehoba natuna.”

23

Yesu 'ina yatala Pailato matana
(Madiu 27:1-2, 11-14; Maki 15:1-5; Yoni 18:28-38)

1 Coinega mabwaiyadi sitoholowa, ta Yesu sitoeya ta
sitauyeya toloina madouna sanina Pailato 'oina, sabi yata-
lae.

2 GSitauyeya Pailatoina 'oina, ta Yesu weyahina
sihepwaila 'abo'abowa, sigwaeya, “Loheya bewa 'ina
he'ita 'ahesagohediya ta ‘'abehega tauma meYudiya
'thawasiyemai, beno gide 'igwaeya, ‘Sahena Kini Sisa
'ana takesi walagulagu, weyahina taugu Kkiniina, ta
To'abihetenaigu.’ ”

3 Coinega Pailato Yesu 'ihesilaleya, 'igwaeya, “Togidega,
'owa meYudiya 'idi kini, wa?”

Ta 'ihegwaeya, 'igwae, “Beno 'ugwae pwaiya.”

4 Ta muliyetega Pailato topwaoliyedi ta bodao
'ithegwaediya 'igwaeya, “Loheya bewa geya 'eta 'ina pui
yaloba.”

5Ma taudi tuwa sihe'ewa yahiya, sigwae, “Ci'abo'abowego
beno, weyahina 'aloba pwaiya tomota 'i'abo'abowedi ma
'abehega gabemaniyao 'oidiyega 'iwatahidi. Weyahina
Galili 'oina 'ihegaineya 'ina 'aboina, ta Yudiya tupwanao
mabwaiyadi 'ilohegumwalidiya, ma 'ilatu pwaima tupwa
bewa 'oina.”

Yesu 'ina yatala Helodi matana
6 Cidi gwae bewa Pailato 'ithesagoheya ta 'ithegwaediya,
“Togidega tauna gwama Galili, wa?”
7Ma taudi sigwaeya, “Cehe, gide.”
Coinega Pailato 'ihegwaediya, 'igwaeya, “Galili beno
Helodi 'ina 'ebeloina, 'oinega Yesu watauye Helodi 'oina

ma tauna 'iloinae, weyahina bewa tuwa Helodi 'ebwa
Yelusalema 'oina 'imiyamiya.”

8 Sitauyeya Helodi 'oina, ta tutaina Helodi Yesu
'i'iteya 'iyaliyaya madouna, weyahina tuta dudulena
Helodiina nuwanuwana ma Yesu 'i'ita, weyahina wasana
'thesagoheya, ta 'ina paihowa waiwaidi nuwanuwana ma
'i'itadi. 9 Coinega Helodi Yesu 'ihesilala hedadeya, ta geya
'aigeda wete 'ida hemaiseya.

10 Ta topwaoli madoudi ta loina 'ana tohe'itao silaga
Helodi 'oina, ma Yesu sihehe'ewa tubatubali. 11 Ma 'oinega
Helodi ma'ina tolo'alehao Yesu silolotuyaneya ta si'ahwa
galegaleya. Ma muliyetega kini 'ana 'wama sihe'oteya ma
sihesumane hileya Pailato 'oina. 12 Sabweloina 'oina Helodi
ma Pailato 'idi hegamwagamwagu tuta dudulena 'oinega
sihel'iya'iyaguwa.

Yesu 'ina 'amasa weyahina
(Madiu 27:15-26; Maki 15:6-15; Yoni 18:39-19:16)

13 Coinega Pailato Topwaoli Madoudi ma babada ta tup-
wana meYudiyaedi 'ibwau he'autedima, 14 ta 'ihegwaediya,
'igwaeya, “Loheya bewa 'oiguwa wa'eweyama ta wahep-
waileya 'abehega tomota 'i'waniyediya, ta matamiya yahey-
atala pwaiyeya ma geya 'aigeda 'ina pui yalobaloba 'imi
he'ewaowedi 'oidiyega. 15 Helodi wete geya 'aigeda pui
'ilobaloba, ta 'oida 'thesumane hileyama. Coinega geya
wete lohe'amasa 'ilobwaine, 16 ma sapimo 'iloba, ma 'oinega
yatagwala ma 'itauya.” 17 (-)

18 Coinega bodaedi mahemahetena sibwauwa
sigwaeya, “Tauna 'i'amasa, ma hesi Balaba 'ulihasi
weyahima.” 19 Balabaina lohe'amasa weyahina deliya
silaguya, weyahina tupwaina 'oina mwalo Balaba
ma'iyanao meLoma silo'alehediya, ta tupwana loheloheya
silohe'amasidiya.

20 Ma Pailato nuwanuwana ma Yesu 'i'etolihasi, 'oinega
boda wete 'ihesilalediya, 21 ma hesi taudi si'alamanimanini
hedadeya, sigwaeya, “Kelose 'oina tatutu hepa'ine!”

22 Pailato 'ina gwae hetoina 'oina 'thegwaediya, 'igwaeya,
“To'aha hede 'ina pui ta 'oinega 'abehega 'amasa 'iloba?
Weyahina geya 'eta wete galana 'oina yalobaloba. Ma hesi
sapimo 'ilobwaineya ma muliyetega yalihasi.”

23 Ma hesi bodaedi tuwa 'abwa sibwaubwau hedahedade,
sigwaegwae, “Kelose 'oina tatutu hepa'ine!”

Ta bodaedi 'idi gwae 'ithewaiwaiya, 24 'oinega Pailato
loidiya 'itagwala ma Yesu sida 'abihekelose. 25 Ma loheyaina
nuwanuwadi 'i'etolihasi weyahidi, tuwa 'i'etolihasiya,
tauna tolohe'amasaina deliya silaguya mwalo tutaina

tauna meLoma 'idi tohanugetao ‘'ilo'aleha ‘'oidiya.
Coinega Pailatoina boda nimadiya Yesu 'ilaguya, ma 'idi
nuwatuhuina sida losalohi.

Yesu kelose 'oina situtu hepa'iyeya
(Madiu 27:32-44; Maki 15:21-32; Yoni 19:17-27)

26 Yesu sitoe pwaiya ta sitauyeya, ma 'edai 'aigeda loheya
sanina Saimoni silobeya, tauna gwama Sailini, pwatulega
'ilatuma ta 'itautauya 'asai. Coinega tolo'alehaowedi Sai-
moniina siloineya ta Yesu 'ana kelose 'i'ahaliya, ta 'imuliya.

27 Ma boda madouna Yesu simuliyeya, ma wete
wahiwahine baibaiwadi simulimuliya, ma sidoudou
ma'idi nuwagala Yesu weyahina. 28 Ma Yesu 'i'itahila
ta wahiwahineyedi 'ihegwaediya, “Comi Yelusalema
wahiwahinediyao, sahena weyahigu wadoudou, ma
'omi waboi weyahimi ma natumiyao weyahidi wadou,
29 weyahina tuta 'inaonaoma 'oina mwau '‘idlatu ma
taiyawedi 'omi 'aga'agalimi, nuwana geya natumimo,
nata bwebwe'ana waloba. 30 Weyahina tutaedi 'oidiya
'abwa tomota 'oya 'oidiya sigwae, ‘Coya, wabe'uma ma
wasamumai!’ 31 Moisa, taugu nata yahesilae, ma 'omi 'abwa
wahesilae geyogeyoi. Weyahina taugu gide 'aiwe 'idahigu,
ma 'omi tuwa gide 'aiwe 'ama'amasidi.”

32 Ma togala wete 'eluwa sitoediya ta Yesu ba'idanao
silohe'amasidi. 33 Coinega 'aigeda tupwa 'oina silatuwa,
sanina Mwagu, ma tupwaina 'oina Kkelose bale'uwa
silaguya ma Yesu situtu hepa'ineya ma sihetoholoya,
ma togalaedi siteluwa wete 'adi kelose 'oidiya situtu
hepa'iyediya, ta 'aigeda Yesu 'ebeulanega, ma heluwena
Yesu 'adigeyageyanega sihetoholodiya.

34 Coinega Yesu 'igwaeya, “Tamagu yo, 'idi pui bewa
'unuwasamudi, weyahina geya sisanapu to'aha sipaipai-
howa.” Ma tolo'alehaowedi Yesu 'ana 'wama si'eweya,
ta 'oinega si'eheyaheyaleya, tuwa gide siulahesinuwa, ma
'oinega 'eguma taiyawedi sinugeta 'wamaedi si'ewadi.

35 Nage 'oina tomota si'e'ebubuna, ta meYudiya 'adi to-
hanugetao Yesu silolotuyaneya, sigwaegwae, “Hali tomota
'i'abihetediya, ma hana bewa tuwa tauna 'ida 'abihete,
'eguma tauna To'abihetena Keliso Yehoba 'oinega.”

36 Tolo'alehaowedi wete Yesu silotuyaneya, ta waini
memaina si'eweyama ta si'abihaneheya, 37 ma sigwaeya,
“Ceguma 'owa meYudiya 'idi kini, 'u'etopelego 'uboi.” 38 Ma
wete 'ana kelose pwatana 'ina 'amasa huhuna sileleya,
'igwaeya, “Loheya bewa meYudiya 'idi kini.”



Luke 23:39 214 Luke 23:55

39 Keloseyedi 'oidiyega 'aigeda togalaina Yesu 'iheliyeya,
'igwaeya, “To'aha weyahina 'owa To'abihetenaina, ma geya
'u'etopelegita?”

40 Ma togalaina heluwena 'iyanaina 'iheliyeya, 'igwae,
“Togidega Yehoba geya 'umataute? Ma 'uhesagohe tatetoi
'ada loina 'aigeda tuwa si'ebwaegita, 41 ma loinaina 'owa
ma taugu 'illobwainegita, weyahina tauda togala, ma loheya
bewa geya 'eta 'ina puimo.”

42 Coinega loheyaina Yesu 'ithegwaeya, “Yesu, 'abwa 'ino
hetoloina 'ana tuta, sowasowahina ma 'unuwatuhugau?”
43 Ma Yesu 'igwaeya, “Yagwae moisa 'oiuwa, 'owa ma taugu
tupwa 'ausalana 'oina nata tamiyamiya.”

Yesu 'ina 'amasa
(Madiu 27:45-56; Maki 15:33-41; Yoni 19:28-30)

44 Casudiladila ma sinala ‘'iguguyouwa, 'oinega tupwa
mabwaiyana 'iguguyouwa ta 'ana siga lahilahiya 'asa
'i'asilala hila. 45 Ma 'ale'oina 'oinega Hada He'asisi sibiliu-
peya, tutaina 'oina 'ilotaigala luwa. 46 Coinega Yesu 'enana
madounega 'ibwauwa, 'igwaeya, “Tamagu yo, yaluyaluwagu
nimauwa yalagulagu.” Cina gwae bewa 'igwaeneya ma
yawasina 'igumwala.

47 Nage 'oina tolo'alehao 'adi tohanugeta 'i'iteya Yesu
yawasina 'igumwala, 'oinega Yehoba ‘'ihepwatuweya
ligwaeya, “Moisa, loheya bewa loheya bwebwe'ana.”

48 Ma wete to'ebubuna mabwaiyadi tupwaina 'oina
si'eto'autama Yesuina 'ina 'amasa si'iteya, ta ma'idi nuwa-
gala sihila 'idi 'asa. 49 Ma Yesu 'iyanao ta wete wahi-
wahineyedi mwalo Galiliyega simuliyeyama, taudi bwaga
sitotoholo ma Yesu 'ina 'amasa si'e'ebubu.

Yesu 'ana lagu taona
(Madiu 27:57-61; Maki 15:42-47; Yoni 19:38-42)

50-51 Caigeda loheya sanina Yosepa, Yudiya loheyaina 'ina
'asa 'i'iuna Alimatiya, tauna loheya bwebwe'ana ta ma'ana
hemisa. Loheyaina meYudiya 'idi tohanugeta 'aigeda, ta
'iyamwayamwa ma to tuta Yehoba 'ihetoloina meYudiya
'oidiya. Mwalo tutaina tohanugetao nuwanuwadi ma Yesu
silohe'amasi, ma Yosepaina geya nuwana. 52 Loheyaina
Pailato 'oina 'itauya, ta Yesu wahina 'i'ahwanoiyeya ma
'labehega 'igalihe. 53 Coinega Pailato 'itagwala, ta Yosepa
ma'iyanao Yesu wahina kelose 'oinega si'ewa suluheyama,
ta siwaduhiya 'ale'o wa'ewa'e'ena 'oinega, ma muliyetega
sigaliheya. Gogoina siyalaiya gide tuwa duluha dimwa
'alona, ma geya 'aigeda tuta to'amasa wahina 'oina silagu.

54 Sabwelo nage 'oina meYudiya 'idi tuta 'atububuna 'idi
Sabati weyahina. 55 Ma wahiwahineyedi mwalo Galiliyega

Yesu simuliyeyama taudi sitauya Yesu 'ana galiha si'iteya,
ma wete wahina 'ana 'ebelagu si'iteya. 36 Coinega sihila 'asai
ta holowa 'ausalana si'atububuya Yesu wahina 'ana holowa
weyahina, ta sabweloina mulina si'aiyawasiya, weyahina
Sabati gide 'ana loina.

24
Yesu 'ina toholo hila
(Madiu 28:1-10; Maki 16:1-8; Yoni 20:1-10)

1 Coinega wete gona '‘i'adaleya, beno wiki 'ana
sabwelo nugenugetana gonagona, ma wahiwahineyedi
holowa si'atububuya si'eweya, ma sitauyeyama gogowa.
2 Sitauyama ma gogo si'iteya 'ana 'ahuboda dimwa sibui
hile pwaiya. 3 Coinega galihina 'alona siluhuwa, ma Yesu
wahina geya si'itatoho.

4 Coinega gogoina 'oina ma'idi henuwanaluwa
simiyamiya ma si'e'ebubuna, ma tuta 'i'iuna 'oina loheya
'eluwa, ma 'adi 'wama wa'ewa'e'ena ta 'asi'asilalana
silatuwa, ta deidiya sitoholowa.

5 Wahiwahine loheyaedi si'itediya ta simatauta, 'oinega
sibe'u talutalubu'iya bale'uwa, ma loheloheyaedi wahi-
wahine 'oidiya sigwaeya, “To'aha weyahina to'amasa 'idi
tupwa ma loheya mayawasina wa'ebe'ebese? 6 Tauna geya
'ebwa, ta 'ina gwaeina 'oimiya wanuwatuhuyahi mwalo
Galili 'oina ba'idamiu wamiyamiya, tutaina 'igwaeya,
7‘Taugu Loheyaiguina nata sihe'ebwayaegau togala 'oidiya,
kelose 'oina situtu hepa'iyegau, ma sabwelo hetoina 'oina
lamasega nata yatoholo hila’.” 8 Wahiwahineyedi gwae bewa
sinuwatuhu yahiya, 9 'oinega galihina si'ebesineya sitauya
Yesu 'ina topaihowao site lebeni ma 'iyadiyao 'oidiya, ta
sihepwaila to'aha gide gogowa 'oidiya 'ilatuwa.

10 Tohepwailaedi taudi Meli Magidala ta Yowana ta hali
Meli, tauna Yemesa sinana, ma wete tupwadi wahiwahine
ba'idadiyao, Yesu 'ina toholo hila weyahina 'ina topai-
howaowedi sihegwaediya, 1! ma tomotaedi wahiwahine
'idi gwae geya sihemisae, 'idi nuwatuhu 'abehega tuwa
silolotuyena. 12 Ma hesi Pita 'itoholowa, 'ipili gogoina 'oina,
'i'italuhuwa 'ale'omo, 'oinega 'ihila ma'ina nuwapwanop-
wano to'aha 'ilatuwa.

Tomota siteluwa 'idi helobaloba Yesu ba'idadiu

(Maki 16:12-13)

13 Sabweloina 'oina Yesu 'ana tomuliyao 'eluwa sitau-
tauya 'aigeda 'asa 'oina sanina Emeusa. Casaina 'ana
dudula Yelusalema 'oinega gide 'eguma gonegonega tato-
holo ma gonagonaina 